
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒫᒡᒍᓚ ᓇᑲᓱᒃ 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐅᑐᐱᕆ 23, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 
ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): ᐅᑉᓗᒥ 
ᑲᑎᒪᓂᐊᓕᕐᒥᑎᓪᓗᑕ ᑲᑎᒪᒋᐊᓚᐅᖅᑳᖅᑎᓐᓇᑕ 
ᑐᒃᓯᐊᕐᓂᒃᑯᑦ ᐅᑦᑯᐃᖅᕼᐃᔫᓪᓗᐊᖅᐱᑦ 
ᒪᓕᒐᓕᐅᖅᑎ ᓇᑦᓯᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ, ᒪᓕᒐᓕᐅᖅᑎ ᓇᑦᓯᖅ. 
ᑐᒃᓯᐊᕐᓂᒃᑯᑦ ᐅᑦᑯᐃᖅᓯᔫᓪᓗᐊᕋᕕᑦ. 
ᑲᑎᒪᔾᔪᑎᒃᓴᑉᑎᒻᓄᑦ ᑲᔪᕼᐃᓗᑕ. ᒥᓂᔅᑕᐃᑦ 
ᐅᖃᐅᕼᐃᒃᕼᐊᖏᑦ. (ᑐᓵᔨᑎᒍᑦ) ᒐᕙᒪᒃᑯᑦ 
ᒪᓕᒐᓕᐅᕐᕕᐊᓂ ᓯᕗᒃᑲᖅᑕᖅᑎᐅᑲᐃᓐᓇᖅᑐᖅ, ᒥᔅᑕ 
ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 294 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᑦᑎᒃᑐᒥᐅᑦ ᑕᕝᕙᐅᕗᑏᖅᐸᒃᑲ. 
ᐊᒻᒪᓗ ᐃᒃᐱᐊᕐᔪᖕᒥᒃ ᐱᓗᐊᓐᖑᐊᖅᑐᖅ ᑎᐅᕆᒃᑯᒃ 
ᕇᑕᒃᑯᒃ, ᐋᑯᓗᒃ. ᐃᓱᒪᒋᕙᔅᓰᖅᐸᔅᓯᒃ. 
 

ᐅᖃᖅᑎᑦᑎᔩ, ᐅᓪᓗᒥ ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᖅᑎᐅᖃᑎᕗᑦ ᑖᓐᓇ ᐃᓕᓴᐱ ᓯᐅᑎᐊᐱᒃ 
ᐃᒡᓗᕐᔪᐊᕐᒦᔾᔮᓐᖏᒻᒪᑦ ᐊᒃᑑᕝᕙ 23, 25-
ᓐᖑᕋᓱᓐᓂᖓᓂᒃ 2019. ᑕᕝᕗᖓ 
ᐊᐅᓪᓚᖅᓯᒪᑲᐃᓐᓇᕐᓂᐊᕐᒪᑦ ᐋᓐᓂᐊᕐᕕᓕᐊᖅᑐᒧᑦ.  
 
ᐅᓪᓗᒥ ᑕᕝᕙᓃᓐᖏᓐᓂᖓᓂᒃ, ᒥᓂᔅᑕ 
ᑕᕝᕙᓃᓐᖏᑦᑎᓪᓗᒍ, ᐊᐱᖅᑯᑎᒃᓴᖃᑐᐊᕈᔅᓯ 
ᐃᓄᓕᕆᔨᒃᑯᑦ ᒥᒃᓵᓄᑦ, ᐅᕙᓐᓄᑦ 
ᑐᕌᖅᑎᒍᓐᓇᖅᑕᓯ, ᐅᕝᕙᓘᓐᓃᑦ ᖁᓪᓕᖅ ᐊᕐᓇᐃᑦ 
ᑲᑎᒪᔨᖏᖕᓄᑦ, ᑖᓐᓇ ᒥᓂᔅᑕ ᐃᖃᓪᓗᐊᕐᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᒥᓂᔅᑕᐅᑦ ᐅᖃᐅᕼᐃᒃᓴᖏᑦ. 
ᒥᓂᔅᑕ ᑲᒪᒋᔭᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 295 - 5(2): 

ᓄᕙᑦᑕᐃᓕᒪᓂᖅ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓂᒡᓚᖅᐸᓪᓕᐊᓕᖅᑎᓪᓗᒍ 
ᐅᓐᓄᐊᑯᑖᖑᖅᐸᓪᓕᐊᓕᖅᑎᓪᓗᒍ ᓄᕙᖕᓇᖅ 
ᑕᒪᓐᓇ ᑎᑭᓐᓂᐊᓕᕐᒪᑦ. ᓄᕙᖕᓇᖅ ᑕᒪᓐᓇ 
ᐊᕐᕌᒍᑕᒫᑦ ᑕᒪᐅᖓ ᑎᑭᓲᖅ ᑲᓇᑕᒥ ᐅᑭᐊᒃᓵᒃᑯᑦ 
ᐅᑭᐅᒃᑯᓪᓗ. ᐊᑏ, ᐃᓅᓕᓴᐃᔨᓂᒃ 
ᐅᖃᓪᓚᖃᑎᖃᕆᑦ ᖃᓄᖅ 
ᓄᕙᓐᖏᓐᓂᖅᓴᐅᔪᓐᓇᕐᒪᖔᑦ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᓄᕙᖕᓇᐅᑎᓪᓗᒍ 
ᑕᒪᓐᓇ ᓄᕙᓕᖅᑕᐃᓕᒪᓂᖅ ᐱᐅᓂᖅᐹᖅ. ᑕᒪᓐᓇ 
ᐊᕐᕌᒍᑕᒫᑦ ᑲᐱᓯᖃᑦᑕᕋᑦᑕ ᓄᕙᖕᓇᓐᖏᑦᑐᒥᒃ 
ᐊᑭᖃᓐᖏᑦᑐᖅ ᓄᓇᕗᒻᒥᐅᓕᒫᒧᑦ. ᑲᑐᔾᔨᖃᑎᒌᒡᓗᑕ 
ᑕᒪᓐᓇ ᐊᐃᑦᑐᖅᑕᐅᔪᓐᓇᖅᑐᖅ 
ᓴᖅᑭᔮᓐᖏᓐᓂᖅᓴᐅᔪᓐᓇᖅᑐᖅ ᑲᐱᔭᐅᒍᕕᑦ. ᑖᓐᓇ 
ᐊᑑᑎᖃᑦᑎᐊᕐᓂᖅᐹᖅ ᐅᕙᑦᑎᓐᓂᒃ 
ᓴᐳᒻᒥᐅᓯᖃᑦᑕᕐᒪᑕ ᐃᓚᑦᑎᓐᓂᓪᓗ 
ᓄᓇᖅᑲᑎᑦᑎᓐᓂᓪᓗ ᓄᕙᖕᓂᖅ. 

ᐅᖃᖅᑏ, ᑕᒪᓐᓇ ᓄᕙᖕᓇᖅ ᒪᑯᓄᖓ 
ᑲᐅᐴᑎᑐᐃᓐᓇᕐᓄᑦ ᐋᖅᑭᒃᑕᐅᔪᓐᓇᓐᖏᒻᒪᑕ, ᒪᑯᐊ 
ᐊᔪᕐᓂᖅᓴᐃᑦ ᐃᓐᓇᐃᑦ, ᒪᒃᑯᒃᑐᓪᓗ, ᓄᑕᕋᓪᓗ 
ᐅᓗᕆᐊᓇᕐᓂᖅᐹᒦᓲᑦ. ᑕᐃᒪᐃᑦᑑᖕᒪᑦ, ᑲᐱᔭᐅᒍᑦᑕ 
ᐱᐅᓂᖅᓴᖅ. ᐊᓯᔾᔩᓐᓇᖃᑦᑕᕐᒪᑕ ᑕᒪᒃᑯᐊ 
ᐊᕐᕌᒍᑕᒫᖅ ᑲᐱᔭᐅᖃᑦᑕᕆᐊᖃᖅᑐᒍᑦ ᑕᒪᒃᑯᐊ 
ᐊᔾᔨᒌᓐᖏᑦᑐᑦ ᓄᕙᖕᓇᐃᑦ ᐱᔾᔪᑎᒋᓪᓗᒋᑦ. ᐊᕐᕌᓂ 
ᑲᐱᔭᐅᓚᐅᖅᓯᒪᒐᒪ ᐅᓐᓄᒃᓴᕐᓗ ᑕᕝᕙᓂ 
ᑲᐱᔭᐅᑲᑕᖕᓂᐊᕆᓪᓗᑎᑦ ᑲᐱᔭᐅᖃᑕᐅᓂᐊᕐᓗᖓᓗ 
ᐃᓚᒃᑲ ᓴᐳᒻᒥᐅᓯᖅᓯᒪᓂᐊᕋᒃᑭᑦ ᓄᕙᖕᓇᕐᒥᒃ.  
 
ᑕᐃᒪᓐᓇ ᑲᐱᔭᐅᓗᑎᑦ ᐊᒡᒐᑎᓪᓗ ᐅᐊᓴᕋᔪᒃᑭᑦ, 
ᖁᐃᖅᓱᓕᕌᖓᕕᑦ ᖃᓃᑦ ᒪᑐᖃᑦᑕᕐᓗᒍ 
ᐊᖏᕐᕋᖅᓯᒪᓗᑎᓪᓗ. 
ᐊᑭᖃᔮᓐᖏᑦᑐᑦ ᑕᐃᒃᑯᐊ ᑲᐴᑏᑦ, 
ᐊᑐᐃᓐᓇᐅᓪᓗᑎᒡᓗ ᐋᓐᓂᐊᕕᓕᒫᓂᒃ ᓄᓇᕗᒻᒥ. 
ᐊᑏ, ᓄᖅᑲᖓᓚᐅᑲᒃᑎᓪᓗᑕ 
ᑲᐱᔭᐅᔭᖅᑐᕐᓂᐊᖅᐳᑎᑦ. ᐊᑏ, ᐃᖅᑲᓇᐃᔭᖃᑎᒌᑦᑕ 
ᓄᕙᖕᓇᖅ ᑎᑭᓯᒪᑎᓪᓗᒍ 
ᐊᑦᑕᕐᓇᓐᖏᓐᓂᖅᓴᐅᓂᐊᕐᒪᑦ ᓄᓇᔅᓯᓐᓃᑦᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᐃᓕᖅᑯᓯᓕᕆᔨᒃᑯᓐᓂᒃ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 296 - 5(2): ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᐅᑕᐅᓂᖓ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐅᓪᓗᑦᓯᐊᖅ ᐊᒻᒪᓗ ᓄᓇᕗᒻᒥᐅᓕᒫᑦ 
ᐅᓪᓗᒃᑰᖅᐸᑦᓯ.  
 

ᐅᖃᖅᑏ, ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑐᒪᓪᓗᓯ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᓂᐅᓛᖅᑐᒥᒃ 
ᐃᓕᖅᑯᓯᓕᕆᔨᒃᑯᓐᓄᑦ ᑲᒪᒋᔭᐅᓪᓗᓂ ᑕᒫᓂ 
ᐃᖃᓗᓐᓂ ᐊᒃᑑᐳ 29 ᐊᒻᒪᓗ 30, 2019-ᒥ. ᑖᓐᓇ 
ᑲᑎᒪᓂᐅᓛᖅᑐᖅ ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔭᖅᑎᓄᑦ ᑲᑎᑦᓯᓛᖅᑐᖅ 
ᐃᓕᓐᓂᐊᕈᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᓄᕐᓗ ᐃᓕᑦᑎᒃᐸᓪᓕᐊᔪᑦ ᐱᓕᕆᐊᖑᔪᓐᓇᕐᒪᖔᑦ. 
 
ᐅᖃᖅᑏ, ᐃᓐᓇᕐᓂᒃ ᑲᒪᒋᔭᐅᓂᐊᖅᑐᖅ ᑖᓐᓇ 
ᐅᖃᐅᓯᖃᕐᓗᑎᑦ ᐃᓄᐃᑦ ᒪᓕᒐᖏᓐᓂᒃ 
ᐱᖅᑯᓯᑐᖃᕗᑦ ᐃᓅᑦᓯᐊᕐᓂᕐᒧᑦ ᐃᓄᐃᑦ 
ᐃᓕᖅᑯᓯᑐᖃᖏᑎᒍᑦ ᒪᓕᒐᖏᑦ 
ᖃᓄᐃᓐᖏᑦᓯᐊᕋᓱᐊᕐᓂᕐᒥᓪᓗ. ᐱᖃᑕᐅᔪᑦ 
ᐅᖃᓪᓚᒍᓐᓇᖅᑎᑕᐅᓛᖅᑐᑦ ᐃᓕᖅᑯᓯᖅᑐᖃᕐᒥᒍᑦ 
ᐱᓕᕆᐊᕆᖃᑦᑕᖅᑕᑦᑎᓐᓂᒃ ᐃᖅᑲᓇᐃᔭᕐᕕᓐᓂ.  
 
ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ ᐊᓚᐃᓇᐃᒍᓱᒃᑭᕗᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 
ᐅᐸᒍᓐᓇᕐᓂᐊᕋᒥᒃ ᑲᑎᒪᑎᓪᓗᒋᑦ. ᐃᓐᓇᐃᑦ 
ᐃᑲᔪᕐᓂᐊᖅᑐᑦ ᑕᒪᒃᑯᐊ ᐅᖃᐅᓯᖃᕐᓗᑎᑦ 
ᖃᐅᔨᒪᔭᕐᒥᓂ ᐊᑐᖅᓯᒪᔭᒥᓂᓪᓗ ᑲᑎᒪᖃᑕᐅᔪᓪᓗ 
ᐊᐱᖅᓱᕈᓐᓇᖅᑎᑕᐅᓗᑎᒃ ᑖᒃᑯᓇᓐᖓᑦ ᐃᓐᓇᕐᓂᒃ.  
 
ᐅᖃᖅᑏ, ᑖᓐᓇᓗ ᖁᕕᐊᓱᖃᑎᒌᒍᑦᑎᒋᓂᐊᕋᑦᑎᒍ 
ᐃᒡᓗᓕᒻᒥᐅᑦ ᐃᓐᓇᖁᑎᖏᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ 
ᕿᒥᕐᕈᐊᒐᓕᐅᕈᓐᓇᖅᓯᒪᒻᒪᑕ ᐃᓄᐃᑦ ᒪᓕᒐᐃᑦ 
ᑕᐃᒍᖅᑕᐅᔪᒥᒃ. 
 
ᐅᖃᖅᑏ, ᑖᓐᓇ ᑲᑎᒪᓂᐅᓕᒑᔪᖅ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᑲᔫᑎᐅᓇᓱᑉᐳᖅ 
ᑐᑭᓯᐅᒪᓕᒃᑲᓐᓂᖁᓪᓗᒋᑦ ᐃᓕᖅᑯᓯᕐᒨᖓᔪᓂᒃ 
ᐱᓕᕆᐊᖃᕈᓐᓇᖅᓯᓕᕋᔭᕐᒪᖔᑕ ᐃᓕᑦᑎᕐᓂᒃᑯᑦ. 
ᖁᔭᓐᓇᒦᒃ. ᒪ’ᓇ. ᖁᐊᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑐ ᓇᑦᓯᖅ. 

ᐊᖓᔪᖅᑳᑉ ᐅᖃᐅᓯᖓ 297 - 5(2): ᑲᑎᒪᔩᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ (ᓇᑦᓯᖅ) 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ 
ᑕᕝᕙᓃᑦᑐᓪᓗ ᒪᓕᒐᓕᐅᖅᑎᐅᖃᑎᕗᑦ 
ᐃᓯᖅᓯᒪᔪᐊᓗᐃᓪᓗ ᑕᕝᕗᖓ, ᐅᖃᖅᑏ. 
 
ᐅᖃᖅᑏ, ᐅᓪᓗᒥ ᓇᖏᖅᓯᔪᒪᒐᒪ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓕᑕᕆᔪᒪᓪᓗᒋᑦ 
ᐅᓪᓗᒥ ᑖᒃᑯᐊ ᑲᑎᒪᔨᖏᑦ ᐅᕙᑦᑎᓐᓂᒃ 
ᐊᑐᕐᓂᖅᑕᑦᑎᓐᓂᒃ ᐃᒡᓗᓕᕆᔨᕐᔪᐊᑯᓐᓄᑦ 
ᐸᕐᓇᐃᕙᒻᒪᑕ ᐊᒻᒪ ᑕᒪᓐᓇ ᑮᓇᐅᔭᖅ 
ᖃᐃᖃᑦᑕᖅᑕᖓᑦ ᑕᕝᕙᓐᖓᑦ ᐃᒡᓗᕐᔪᐊᕐᒥᒃ 
ᐊᑐᖅᑕᐅᑦᓯᐊᕋᓗᐊᕐᒪᖔᑦ 
ᖃᐅᔨᓴᖅᑎᒋᓪᓚᕆᖃᑦᑕᕋᑦᑎᒍ, ᐅᖃᖅᑏ. ᑖᒃᑯᐊᓗ 
ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓯᕗᓂᒃᓴᑦᑎᓐᓂ 
ᐃᓱᒪᖅᓴᖅᓯᐅᕈᑎᖃᑦᑎᐊᖅᑐᑎᒃ ᐋᖅᑭᒃᓱᐃᕙᖕᒪᑕ 
ᖁᔭᓐᓇᒦᖅᐸᒃᑲ. 
 
(ᑐᓵᔨᑎᒍᑦ) ᑖᒃᑯᐊ ᕿᒥᕐᕈᓇᖃᑦᑕᖅᑐᑦ ᑮᓇᐅᔭᐃᑦ 
ᐊᐅᓚᑕᐅᓂᖏᑦ ᕿᒥᕐᕈᓇᖃᑦᑕᖅᑐᑎᓪᓗ 
ᐊᖏᖅᓯᖃᑦᑕᕐᓗᑎᓪᓗ ᑮᓇᐅᔭᖅᑐᕈᑏᑦ 
ᐸᕐᓇᐅᑎᖏᓐᓂᒃ ᑖᒃᑯᐊ ᐊᔭᐅᖅᑐᐃᔨᒋᖃᑦᑕᖅᑕᕗᑦ.  
 
ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᐱᖓᓱᓂᒃ 
ᐃᓐᓄᒃᓯᓯᒪᓐᖏᒻᒪᑕ ᑲᑎᒪᔩᑦ ᐊᒻᒪᓗ ᐱᖓᓱᓄᑦ 
ᐊᕐᕌᒍᓄᑦ ᑖᒃᑯᐊ ᐃᓕᓇᔭᖅᑐᑦ ᐊᒻᒪᓗ ᑕᐃᒃᑯᐊ 
ᐊᖏᖅᑕᐅᓚᐅᖅᑐᑎᒃ. ᒫᓐᓇ ᑕᐃᒃᑯᐊ 
ᑎᑎᑎᖅᓯᒪᔪᑦ ᕿᒥᕐᕈᓇᒃᑕᕗᑦ ᐅᑭᐊᒃᓵᖅ ᐊᒻᒪᓗ 
ᑕᐃᒃᑯᐊ ᐊᔪᓐᖏᑦᑐᑦ ᓯᕗᓂᒃᓴᑦᑎᓐᓂ 
ᑐᓐᖓᓱᑦᑎᑦᑐᒪᓂᐊᖅᑕᒃᑲ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑐ 
ᐱᕙᓪᓕᐊᔪᓕᕆᔨᓂ ᐃᖏᕐᕋᔪᓕᕆᔨᓂ, ᒥᓂᔅᑐ 
ᐊᕿᐊᕈᖅ. 

 
ᐊᖓᔪᖅᑳᑉ ᐅᖃᐅᓯᖓ 298 - 5(2): 

ᖃᖓᑕᓲᖃᕐᓂᖅ ᓄᓇᕘᒥ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑉᐱᕆᔭᖃᕋᒪ ᑕᕝᕙᓂ ᐃᒡᓗᕐᔪᐊᒥ 
ᐃᓱᒫᓗᑦᑐᐃᓐᓇᐅᓚᐅᖅᑐᒍᑦ ᑖᒃᑯᐊ 
ᑲᑎᓐᓂᐊᓕᖅᑎᓪᓗᒋᑦ ᕘᔅ ᐃᐊ ᐊᒻᒪᓗ ᑲᓇᐃᑎᐊᓐ 
ᓄᐊᑦ ᐊᒻᒪᓗ ᑖᓐᓇ ᖃᓄᖅ ᐊᑦᑑᑎᖃᕐᓂᐊᕐᒪᒃᑭᐊᖅ 
ᐊᑭᖏᓐᓄᑦ, ᖃᖓᑦᑕᐅᑎᓄᑦ ᐊᒻᒪᓗ 
ᓄᓇᓕᓐᓅᖃᑦᑕᕐᓂᐊᖅᑕᖏᑦ. ᑖᓐᓇ 
ᑲᑎᑎᑕᐅᑎᓪᓗᒍ ᕿᒥᕐᕈᐊᖅᑕᐅᔭᕇᖅᑎᓪᓗᒍ 
ᐱᔭᕇᕐᒪᑦ, ᐅᖃᖅᑎᑦᑎᔩ, ᐅᓪᓗᒥᒃᑲᓐᓂᖅ 
ᑐᓂᓯᓂᐊᖅᑐᖓ ᑎᑎᖅᑲᒥᒃ  ᐱᓕᕆᕕᑦᑕ 
ᑐᓂᓚᐅᖅᑕᖓᓄᑦ ᑖᓐᓇ ᕿᒥᕐᕈᐊᖅᑕᐅᑎᓪᓗᒍ. 
 
(ᑐᓵᔨᑎᒍᑦ) ᐅᖃᖅᑏ, ᐃᖏᕐᕋᔾᔪᑎᓕᕆᔨᒃᑯᑦ 
ᑲᓇᑕᒥ ᕿᒥᕐᕈᓇᒃᑎᓪᓗᒋᑦ ᐱᓕᕆᕕᕗᑦ 
ᐊᔭᐅᖅᑐᐃᖃᑦᑕᓚᐅᖅᑐᑦ  
ᖃᓄᐃᑦᑐᓂᒃ ᒪᓕᒐᖃᕆᐊᖃᕐᓂᐊᕐᒪᖔᑦ ᓄᓇᕗᑦ 
ᐃᑲᔪᖅᑕᐅᒃᑲᓐᓂᖁᓪᓗᒍ. ᐅᐱᑦᑐᖓ ᐅᖃᖅᑏ, 
ᑕᒪᒃᑯᐊ ᐊᒃᓱᕉᑎᒋᓚᐅᖅᑕᕗᑦ ᑲᔪᓯᔪᑦ. 
ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᑖᒃᑯᓂᖓ 
ᐊᑐᓕᖁᔭᑦᑎᓐᓂᒃ ᐊᖏᑦᑎᐊᓚᐅᖅᑐᑦ. ᐊᒻᒪᓗ 
ᖁᕕᐊᓱᒃᑐᒍᑦ ᒪᓕᒐᖅᑕᖃᐅᓕᕐᒪᑦ 
ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᓄᓇᕗᒻᒥᐅᑦ 
ᐃᑲᔫᓯᐊᕐᓗᑎᒡᓗ. ᑖᒃᑯᐊ ᐊᑭᓂᒃ 
ᐊᑭᑦᑐᕆᐊᖅᑐᖅᑕᖃᔾᔮᓐᖏᑦᑐᖅ ᐊᐅᓚᔾᔪᑎᓄᑦ 
ᒥᒃᖠᒋᐊᕐᓗᑎᒃ ᐅᓄᕈᓐᓃᖅᑎᑕᐅᓐᖏᓪᓗᑎᒡᓗ 
ᐱᓇᓱᐊᕈᓯᑕᒫᑦ ᐃᖏᕐᕋᔾᔪᑏᑦ ᐊᒻᒪᓗ ᑕᒪᒃᑯᐊ 
ᒥᓂᔅᑕᐅᓪᓗᖓ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐃᓄᐃᑦ 
ᑭᒡᒐᖅᑐᐃᔩᑦ ᐅᓄᖅᓯᒃᑲᓐᓂᕐᓂᐊᖅᑐᑦ. 
 
ᐅᖃᖅᑏ, ᐃᓚᖓᑦᑕᐅᖅ ᑕᐃᓐᓇ ᒪᓕᒐᖅ 
ᐃᓕᔭᐅᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᑕᐅᓯᓐᖑᖅᑎᓪᓗᒋᑦ ᖃᖓᑕᓲᖅᑏᑦ ᐃᒻᒥᒃᑰᖅᑐᓂᒃ 
ᖃᐅᔨᒪᔨᑕᕐᓂᒃ ᑲᑎᒪᔨᓂᒃ ᐋᖅᑭᒃᓯᓚᐅᖅᑐᑦ. 
ᐱᓕᕆᕝᕕᒃᐳᑦ ᑕᕝᕙᓂ ᐃᒃᓯᕚᖃᑕᐅᔪᑦ ᐊᒻᒪᓗ 
ᐅᓂᒃᑳᖃᑦᑕᖅᖢᑎᒃ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ 
ᒥᓂᔅᑕᖓᓐᓄᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ. 
ᐃᖅᑲᓇᐃᔭᖅᑏᑦ ᑖᒃᑯᓂᖓ ᕿᒥᕐᕈᓇᒍᓐᓇᑦᑎᐊᖅᑐᑦ 
ᒪᓕᑦᑎᐊᕋᓗᐊᕐᒪᖔᖏᑦ ᐊᒻᒪᓗ 
ᐊᓯᔾᔨᖅᑐᖃᕐᓂᖅᐸᑦ ᐊᑭᓂᒃ, 
ᐃᖏᕐᕋᔭᐅᔭᕐᕕᐅᖃᑦᑕᖅᑐᓂᒡᓗ ᑕᒪᒃᑯᓂᖓ 
ᓇᐅᑦᑎᖅᓱᖅᑎᐊᕐᓂᐊᖅᑐᖅ. 

ᑖᒃᑯᐊᖑᖅᑲᐅᑎᓪᓗᒋᑦ ᒪᓕᒐᐃᑦ ᐊᑐᓕᖅᑎᑕᐅᔪᑦ 
ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᐱᑕᖃᕐᒥᔪᖅ 
ᒪᓕᒐᓂᒃ ᓄᓇᕗᑦ ᒐᕙᒪᒃᑯᑦ 
ᐃᖏᕐᕋᔭᒃᑎᑦᑎᕙᑦᑎᓪᓗᒋᑦ ᐋᓐᓂᐊᕐᕕᓕᐊᖅᑐᓂᒃ 
ᐃᖅᑲᓇᐃᔭᖅᑎᓂᒡᓗ. ᑖᒃᑯᐊᓗ ᐊᑐᖅᖢᑎᒃ 
ᕿᑎᕐᒥᐅᓂᒃ, ᑭᕙᓪᓕᕐᒥᓗ ᐊᒻᒪᓗ ᑳᓪᒻ ᐃᐅᕐ 
ᑭᕙᓪᓕᕐᒥ. 
 
ᐅᖃᖅᑏ, ᓄᑖᑦ ᐋᓐᓂᐊᕐᕕᓕᐊᖅᑐᓄᑦ 
ᐃᖅᑲᓇᐃᔭᖅᑎᓪᓗ ᐃᖏᕐᕋᔭᒃᑐᑦ ᑳᓐᑐᕌᒃᑦ-ᖓᑦ 
ᓇᑉᐸᓪᓗᐊᖏᑦ 
ᐊᑐᐃᓐᓇᕈᖅᑎᑕᐅᖃᑦᑕᖅᓯᒪᓂᐊᖅᑐᑦ 
ᐊᑭᑭᓪᓕᓂᖅᓴᐅᓗᑎᒃ. ᑖᒃᑯᐊ ᐊᑭᑭᑦᑑᓂᖅᓴᐅᓗᑎᒃ 
ᓂᐅᕐᕈᑕᐅᖃᑦᑕᕐᓂᐊᖅᑐᑦ ᓯᕗᕐᖓᓂᒃ ᒪᕐᕉᒃ 
ᐱᓇᓱᐊᕈᓰᖕᓂᒃ ᓯᕗᓂᐊᓂ 
ᐃᓂᒃᓴᓕᐅᖅᓯᒪᑐᐊᕈᑎᒃ, ᐊᒻᒪᓗ ᑖᒃᑯᐊ 
ᑲᑎᓐᖓᓕᖅᑐᑦ ᐅᖃᖅᓯᒪᔪᑦ 
ᐊᑭᑭᓪᓕᑎᑦᑎᒋᐊᖃᑦᑕᕐᓂᐊᖅᑐᒡᒎᖅ. 
 
ᑕᒪᒃᑯᐊ ᐃᑲᔫᑕᐅᓂᐊᖅᑐᑦ ᐊᑦᑎᓯᒋᐊᕐᓂᐊᖅᖢᑎᒃ 
ᓄᕖᕝᕙ 1-ᒥ. ᑲᑎᓐᖓᓕᖅᑐᑦ ᑖᒃᑯᐊ ᖃᖓᑕᓲᑦ 
ᐱᐅᓂᖅᓴᓂᒃ ᐃᖏᕐᕋᔭᐅᓂᐅᖃᑦᑕᕐᓂᐊᖅᑐᓂᒃ 
ᓇᓗᓇᐃᖅᓯᓯᒪᓕᖅᑐᑦ 
ᑲᑎᓐᖓᓕᖅᓴᐅᓕᕈᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ 
ᐊᒻᒪᓗ ᐋᑐᕚ ᐃᐊᑦᒪᓐᑕᓪᓗ. 
 
(ᑐᓵᔨᑎᒎᕈᓐᓃᖅᑐᖅ) ᒫᓐᓇᐃᓛᒃ 
ᖁᔭᓕᔪᒪᑦᑎᐊᖅᑐᖓ ᒪᓕᒐᓕᐅᖅᑎᐅᖃᑎᑦᑎᓐᓄᑦ 
ᑕᒫᓂ ᐃᒡᓗᕐᔪᐊᒥᒃ ᑖᒃᑯᓄᖓ ᐊᐱᖅᓱᖃᑦᑕᕋᔅᓯ 
ᐊᒻᒪᓗ ᐃᓚᒋᔭᐅᖃᑦᑕᕋᔅᓯ ᑖᔅᓱᒪᑉ ᖃᖓᑕᓲᑉ 
ᑲᑎᑉᐸᓪᓕᐊᑎᓪᓗᒋᒃ ᐊᐱᕆᖃᑦᑕᖅᓯᒪᒐᔅᓯ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 299 - 5(2): 

ᐊᖅᐸᓯᓛᖅ ᑮᓇᐅᔭᓕᐊᕆᔭᒃᓴᖅ 
ᖃᐅᔨᓴᖅᑕᐅᓂᖓ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒍᑦ) ᖁᕕᐊᓱᒃᑐᖓ 

ᐱᕕᖃᓐᖑᐊᑕᖅᓯᓐᓇᕋᒪ ᒪᓕᒐᓕᐅᖅᑎᐅᖃᑎᒃᑲᓗ 
ᐅᓂᒃᑳᕐᕕᒋᔪᓐᓇᕐᓂᐊᕋᒃᑭᑦ ᐅᓄᓐᖏᓛᓂᒃ 
ᐃᑲᕐᕋᖅᓯᐅᑎᓂᒃ ᐊᑭᓕᖅᓱᖅᑕᐅᖃᑦᑕᕐᓂᖏᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ.  
 
ᐊᔾᔨᒌᓐᖏᑦᑑᖕᒪᑕᐅᑯᐊ ᐊᑭᑭᓐᓂᖅᐹᑦ ᐃᑲᕐᕋᖅᓯᐅᑦ 
ᐊᒻᒪ ᐆᒪᔾᔪᑏᑦ. ᐊᑭᑭᓐᓂᖅᐹᖅ ᐃᑲᕐᕋᑕᒫᑦ 
ᐊᑭᓕᖅᓱᖅᑕᐅᕙᒃᐳᖅ ᐃᓄᒃ, ᑭᓯᐊᓂ 
ᐃᖅᑲᓇᐃᔭᖅᑎ ᐊᑭᑐᒃᑲᓐᓂᖅᑐᓂᒃ 
ᐃᑲᕐᕋᖅᓯᐅᑎᓂᒃ ᐊᑭᓕᖅᓯᔪᓐᓇᖅᑐᑦ. ᐅᓄᓐᖏᓛᑦ 
ᐃᑲᕐᕋᖅᓯᐅᑏᑦ ᐱᓗᐊᖅᖢᒋᑦ ᑕᐃᒃᑯᐊ ᓄᑖᑦ 
ᐃᖅᑲᓇᐃᔭᓕᓵᖅᑐᑦ. ᐅᓄᓐᖏᓛᓂᒃ 
ᐃᑲᕐᕋᖅᓯᐅᑎᓂᒃ ᐋᖅᑭᒃᓯᖃᑦᑕᖅᐳᒍᑦ ᐃᓅᔾᒧᑎᓄᑦ 
ᐊᖑᒻᒪᑎᓐᖏᑦᑑᒐᓗᐊᖅ, ᑭᓯᐊᓂ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᓴᐳᒻᒥᐅᑕᐅᓯᒪᕗᑦ 
ᐊᑭᑭᓗᐊᖅᑐᑯᓗᖕᓂᒃ 
ᐃᖅᑲᓇᐃᔭᖅᑎᑕᐅᖃᑦᑕᕐᓂᐊᕐᒪᑕ. ᐄᐳᕈᓪ 1, 
2016-ᒥ ᑖᓐᓇ ᐊᑭᑦᑐᕆᐊᓚᐅᖅᓯᒪᔪᖅ ᒫᓐᓇ $13 
ᐃᑲᕐᕋᖅ ᐊᑭᓕᖅᓱᐃᖃᑦᑕᖅᖢᑎᒃ.  
 
ᐅᓄᓐᖏᓛᑦ ᐃᑲᕐᕋᖅᓯᐅᑏᑦ ᐊᕐᕌᒍᑕᒫᑦ 
ᕿᒥᕐᕈᖃᑦᑕᖅᑕᕗᑦ ᐅᓂᒃᑳᓗ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᖃᑦᑕᖅᖢᑎᒃ.  
2018-ᒥ ᓇᓗᓇᐃᖅᓯᓚᐅᖅᑐᒍᑦ ᓄᓇᕗᒻᒥᐅᓂᒃ 
ᐅᖃᓪᓚᖃᑎᖃᕆᐊᖃᖅᑐᒍᑦ 
ᐊᑭᑦᑐᕆᐊᖅᑕᐅᔪᓐᓇᕐᓂᐊᕐᒪᑦ ᐃᑲᕐᕋᖅᓯᐅᑦ 
ᐅᓄᓐᖏᓛᖅ. ᓯᑏᕝᕙ 30 ᐊᓱᐃᓛᒃ ᖃᕋᓴᐅᔭᒃᑯᑦ 
ᖃᐅᔨᓴᓕᓚᐅᖅᓯᒪᕗᒍᑦ, ᑲᑎᖅᓲᑎᒋᔭᐅᓂᐊᖅᖢᑎᒃ 
ᐊᒻᒪᓗ ᐃᓱᒪᒋᔭᐅᔪᑦ ᑕᒪᒃᑯᐊ ᓄᓇᕗᒻᒥᐅᓄᑦ 
ᓄᐊᒍᓐᓇᕐᓂᐊᕋᑦᑎᒃᑯᑦ. ᑕᒪᒃᑯᐊ ᖃᐅᔨᓴᐅᑏᑦ 
ᐊᑐᐃᓐᓇᐅᓂᐊᕐᒥᔪᑦ ᐸᐃᑉᐹᑎᒍᑦ ᐃᓄᓕᕆᔨᒃᑯᓪᓗ 
ᑎᑎᕋᕐᕕᖏᓐᓂᒃ ᐱᔭᐅᔪᓐᓇᕐᓂᐊᖅᖢᑎᒃ ᐊᒻᒪᓗ 
ᒐᕙᒪᒃᑯᓐᓄᑦ ᐊᑯᓐᓂᖅᓱᖅᑏᑦ ᑎᑎᕋᕐᕕᖏᓐᓂᒃ. 
 
ᕿᒥᕐᕈᓇᖅᖢᑕ ᐱᒻᒪᕆᐅᖕᒥᔪᖅ 
ᐃᓱᒪᒃᓴᖅᓯᐅᕈᑎᒋᓗᒋᑦ ᖃᓄᖅ ᐊᒃᑐᐃᓂᐊᕐᒪᖔᑦ 
ᒪᑯᐊ ᓇᖕᒥᓂᖁᑎᕋᓛᕆᔭᐅᔪᑦ ᓄᓇᕗᒻᒥ 
ᑮᓇᐅᔭᖅᑎᒍᑦ. ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑏᑦ 
ᐊᑭᑦᑐᕆᐊᓲᖑᕗᑦ ᐊᒻᒪᓗ ᐊᒃᑐᐃᓂᕐᓗᔪᓐᓇᖅᖢᑎᒃ 
ᐱᔨᑦᑎᕐᓂᖏᓐᓄᑦ ᓄᓇᕗᒻᒥᐅᓂᒃ 
ᓂᐅᕕᐊᒃᓴᖃᖃᑦᑕᖅᑎᓪᓗᒋᓪᓗ ᓄᓇᕗᒻᒥᐅᓄᑦ. 
ᑕᒪᓐᓇ ᐱᔾᔪᑎᒋᓪᓗᒋᑦ ᐱᓕᕆᕝᕕᑦᑎᓐᓃᑦᑐᑦ 
ᓇᖕᒥᓂᖁᑎᕋᓛᓖᑦ ᑐᑭᓯᓇᓱᒃᓯᒪᔪᑦ ᑕᐃᒫᒃ ᑕᒪᒃᑯᐊ 

ᐊᑐᕈᓐᓇᕐᓂᐊᕋᑦᑎᒃᑯᑦ ᓈᒻᒪᒃᑐᒥᒃ 
ᐊᑭᑦᑐᕆᐊᖅᑕᐅᓂᐊᖅᑎᓪᓗᒋᑦ ᐃᑲᕐᕋᖅᓯᐅᑏᑦ, 
ᐃᑲᔪᕐᓗᒋᑦ ᐃᖅᑲᓇᐃᔭᖅᑏᑦ ᓇᖕᒥᓂᖁᑏᓪᓗ 
ᒪᑭᑕᑦᑎᐊᖁᓪᓗᒋᑦ. ᑕᒪᒃᑯᐊ ᑲᑎᖅᓱᐊᓂᒃᑯᑦᑎᒃᑯᑦ 
ᕿᒥᕐᕈᓇᒃᑕᐅᑦᑎᐊᓂᐊᖅᑐᖅ ᓇᓗᓇᐃᖅᓯᓗᑕᓗ 
ᖃᓄᖅ ᐊᑭᑦᑐᕆᐊᖅᑎᑕᐅᓂᐊᕐᒪᖔᑦ ᓄᓇᕗᒻᒧᑦ. 
 
ᐅᖃᖅᑏ, ᓄᓇᕗᒻᒥᐅᓕᒫᑦ ᐊᔭᐅᖅᑐᖅᐸᒃᑲ 
ᑕᒪᑐᒥᖓ ᕿᒥᕐᕈᓇᖕᓂᕐᒥᒃ ᐃᓚᐅᓗᑎᒃ. 
ᑕᑕᑎᕆᐊᓖᓪᓗ ᑕᑕᑎᕐᓗᓂᒋᑦ ᑕᕝᕗᖓ 
ᐅᓂᒃᑳᕆᐊᖅᑐᓛᕐᒥᔪᖓ 2020-ᒥ ᑕᒪᒃᑯᐊ 
ᖃᐅᔨᔭᕗᑦ ᐊᒻᒪᓗ ᐃᓱᒪᓕᐅᕈᑎᒋᓗᑎᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓂᑦ. 
ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᔪᑦ ᐃᒡᓗᓕᒑᕐᔪᖕᒧᓪᓗ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 448 - 5(2): 

ᐱᐅᓯᒋᐊᕆᓂᖅ ᐋᓐᓂᐊᖅᑐᓕᕆᓂᕐᒥᒃ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 
ᑲᖏᖅᓯᓂᕐᒥᐅᑕᐃᑦ ᐃᒡᓗᓕᒑᕐᔪᖕᒥᐅᑕᐃᑦ 
ᐅᑉᓗᒃᑰᑦᑎᐊᖅᐸᒃᑲ.  
 
ᑕᐃᒪ ᐱᓇᓱᐊᕈᓯᕐᒥ ᐅᖃᐅᔾᔨᓚᐅᕋᒪ ᐃᓐᓇᖅ 
ᓇᔭᓐᖑᐊᓕᐊᕆᐊᖅᑐᖅ ᐅᖃᐅᔾᔭᐅᑎᓪᓗᒍ “ᐅᓐᓄᒃ 
ᑐᖁᔾᔮᓐᖏᑦᑐᑎᑦ”. ᑖᓐᓇ ᖁᐊᖅᓵᕈᑎᒋᓇᓱᒃᓱᒍ. 
 
ᖃᐅᔨᒪᑦᑎᐊᖅᑐᖓ ᒥᓂᔅᑕᒧᑦ ᐊᖓᔪᖅᑳᕆᔭᐅᔪᖅ 
ᐱᓕᕆᑦᑎᐊᖅᑐᖅ, ᐃᑲᔪᑦᑎᐊᖃᑦᑕᖅᑐᖅ. ᐊᒻᒪ 
ᖃᐅᔨᒪᑦᑎᐊᖅᑐᖓ ᓇᔭᓐᖑᐊᑦ ᐃᓚᖏᑦ 
ᐃᑲᔪᑦᑎᐊᖅᐸᑦᑐᑦ. ᑭᓯᐊᓂᓕ ᐋᖅᑭᒋᐊᕐᓂᕐᒥᒃ 
ᓄᓇᕗᒻᒥ ᐋᓐᓂᐊᖅᑕᐃᓕᒪᑎᑦᓯᓂᕐᒧᑦ ᑕᐅᑐᒃᑲᒪ. 
ᐊᒥᓱᑎᒍᑦ ᐃᓄᒃᑎᒍᑦ ᖃᐅᔨᖃᑦᑕᖅᑐᒍᑦ ᐃᓄᐃᑦ 
ᐊᐅᓪᓚᕌᖓᒥᒃ ᓇᔭᓐᖑᐊᓄᑦ 
ᐅᑎᖅᑕᑐᐃᓐᓇᖅᑳᖅᓱᑎᒃ ᐊᐅᓪᓚᖅᑎᑕᐅᓪᓗᑎᒃ 

ᑳᓐᓱᑖᖅᑐᕉᖅ. ᑭᖑᕙᓗᐊᕐᒪᑕᒎᖅ ᐊᔪᓕᖅᑕᐅᔪᖅ. 
ᐅᑎᖅᑎᑕᐅᑐᐃᓐᓇᖅᓱᓂ ᑖᓐᓇ ᐃᓄᒃ 
ᑳᓐᓱᖃᕐᓂᕋᖅᑕᐅᓪᓗᓂ. 
 
ᐊᒻᒪ ᐱᖃᑎᐊ, ᓇᔭᓐᖑᐊᓕᐊᕌᖓᑦᑕ 
ᐊᒥᓱᐃᖅᑕᖅᓱᑎᒃ ᐃᓄᐃᑦ ᐅᖃᐅᔾᔭᐅᖃᑦᑕᖅᑐᑦ 
ᑕᐃᓚᓈᑐᕈᕕᑦ ᖃᓄᐃᒍᓐᓃᖅᐸᓪᓕᕐᓂᐊᖅᑐᑎᑦ.  
 
ᐃᑲᔪᖅᑐᑦᑎᐊᖅᑕᕋ ᒥᓂᔅᑕᒧᑦ 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐊᖅᑭᒋᐊᕈᑎᓂᒃ 
ᐃᓄᐃᑦ ᓇᔭᓐᖑᐊᓕᐊᕆᐊᕌᖓᑕ 
ᖃᐅᔭᐅᓵᓕᖃᑦᑕᕈᑎᒃ, ᐊᓐᖑᑎᔭᐅᖃᑦᑕᕈᓐᓇᕐᒪᑕ 
ᑳᓐᓱᖃᕐᓂᖅᑎᓪᓗᒋᑦ. ᑖᒃᑯᐊ ᐱᒻᒪᕆᐅᖕᒪᑕ 
ᓄᓇᕗᒻᒥ, ᐊᒻᒪᓗ ᖃᐅᔨᒪᑦᑎᐊᖅᑐᖓ ᓇᔭᓐᖑᐊᑦ 
ᐊᒥᓱᑐᐃᓐᓇᐅᔪᑦ ᓄᓇᕗᒻᒥ. ᑭᓯᐊᓂᓕ, 
ᓄᓇᓕᕋᓛᓂᒃ ᖃᓄᖅᑑᕆᐊᖃᖅᑐᒍᑦ ᑕᒪᒃᑯᐊ 
ᓇᔭᓐᖑᐊᑦ ᑕᖃᓗᐊᓕᓐᖏᒃᑲᓗᐊᕐᒪᖔᑕ. ᑖᓐᓇ 
ᒥᓂᔅᑕᒋᔭᖅᐳᑦ ᐋᓐᓂᐊᖅᑕᐃᓕᒪᑎᑦᓯᓂᕐᒧᑦ 
ᐃᑲᔪᖅᑐᑦᓯᐊᖅᐸᕋ, ᐱᓕᕆᑦᑎᐊᕐᓂᖓᓄᓪᓗ 
ᑕᒪᑐᒧᖓ ᑕᐅᑐᖅᑰᖅᐳᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 449 - 5(2): 

ᐃᑲᔫᑎᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 
ᐅᓐᓄᓴᒃᑰᖃᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 
ᐳᓛᕆᐊᖅᓯᒪᔪᑦ. ᐸᓐᓂᖅᑑᕐᒥᐅᑕᐃᓪᓗ ᑕᑯᓐᓇᖅᑐᑦ.  
 
ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 
ᐊᐱᖅᓱᕐᔪᑎᒋᓂᐊᖅᑕᓐᓄᑦ ᐊᐱᖅᓱᕐᓇᖅᓯᑉᐸᑦ, 
ᖁᔭᒋᖅᑳᕈᒪᓪᓗᒍ ᐊᒃᑑᕝᕙ 17-ᖑᑎᓪᓗᒍ 
ᐃᓄᓕᕆᔨᒃᑯᓐᓄᑦ ᒥᓂᔅᑕ ᐅᓂᒃᑳᖅᑎᓪᓗᒍ 
ᓇᒥᑐᐃᓐᓇᖅ ᓯᓚᕐᔪᐊᕐᒥ ᐃᓕᓴᕆᔭᐅᓯᒪᓂᖏᑦ 
ᓱᕈᓰᑦ ᖃᓄᐃᓕᐅᖅᑕᐅᑦᑕᐃᓕᒋᐊᖃᕐᓂᖏᓐᓂᒃ 
ᐅᔾᔨᕈᓱᓐᓇᐅᒻᒪᑦ ᑕᒫᓂ ᑕᖅᑭᒥ ᐊᒃᑑᕝᕙᒥ. 
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ 

ᐱᒻᒪᕆᐅᖕᒪᑦ ᐃᓕᓴᕆᒍᑦᑎᒍᑦ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑖᒃᑯᐊᓗ ᐅᖄᓚᕕᐅᖃᑦᑕᕐᓂᖏᑦ 
ᐊᔾᔨᒌᓐᖏᑦᑐᓂᒃ ᐱᓕᕆᖁᔭᐅᓪᓗᑎᒃ 
ᐱᓕᒻᒪᒃᓴᓯᒪᔭᕆᐊᖃᕐᒪᑕ ᐊᑦᑕᕐᓇᓐᖏᑦᑐᒥᒃ 
ᐊᑐᕐᓂᕐᓗᒃᑕᐅᔪᒥᒃ ᐋᓐᓂᖅᓯᖅᑕᐅᔪᓄᓪᓗ. 
 
(ᑐᓵᔨᑎᒎᕈᓐᓃᖅᑐᖅ) ᐱᒻᒪᕆᐅᒻᒪᑦ ᓱᕈᓰᑦ ᐊᒻᒪᓗ 
ᐃᓅᓱᑦᑐᐃᑦ ᐊᑦᑕᓇᖅᑐᒦᖁᓇᒋᑦ ᓄᓇᓕᑦᑎᓐᓂ 
ᐊᒻᒪᓗ ᐊᑐᐃᓐᓇᐅᒪᒋᐊᖃᖅᑐᐃᑦ ᐃᑲᔪᕈᓐᓇᖅᑐᐃᑦ 
ᓄᓇᓖᑦ ᐃᓗᐊᓂ. ᐃᓅᓱᑦᑐᐃᓗ ᑕᒪᒃᑯᓂᖓ 
ᐊᑐᐃᓐᓇᐅᑎᑕᐅᒪᔪᓂᒃ 
ᑐᑭᓯᐅᒪᑦᑕᑎᑕᐅᑦᑎᐊᖃᑦᑕᕆᐊᖃᖅᑐᑎᒃ.  
 
(ᑐᓵᔨᑎᒍᑦ) ᑕᒪᒃᑯᐊ ᖁᕕᐊᒋᕙᒃᑲ ᐅᒥᖕᒪᒻᒥ 
ᓱᕈᓯᕐᓂᒃ ᒪᒃᑐᒃᑯᓂᓪᓗ ᐃᖃᓗᓐᓃᑦᑐᖅ 
ᐃᑲᔪᖅᑕᐅᕕᒃ ᐃᑲᔪᖅᓱᐃᖃᑦᑕᕐᒪᑦ ᓱᕈᓯᕐᓄᑦ 
ᒪᒃᑯᒃᑐᓄᓪᓗ ᐋᓐᓂᖅᑕᐅᓯᒪᔪᓄᑦ 
ᖁᐊᖅᓵᖅᑎᑕᐅᓯᒪᔪᓄᓪᓗ ᓄᓇᕗᒻᒥ. ᑭᓯᐊᓂᓕ 
ᐅᖃᖅᑏ ᐊᒥᓱᒻᒪᕆᐅᖕᒪᑕ ᐃᓗᐊᓐᖏᓕᐅᕈᑎᐅᔪᑦ 
ᐃᓅᓯᕐᒧᑦ ᓄᓇᓕᑦᑎᓐᓂ ᑕᐃᒃᑯᐊ ᓱᕈᓯᖅᐳᑦ 
ᒪᒃᑯᒃᑐᕗᓪᓗ ᓄᓇᖓᓂᒃ ᐊᐅᓚᖅᑎᑕᐅᔪᓐᓇᖅᑐᑦ 
ᑕᐃᒫ ᐃᑲᔪᖅᓯᖅᑕᐅᖁᓪᓗᒋᑦ. ᑕᕝᕙᓂᓗ 
ᐊᑐᐃᓐᓇᐅᑎᑕᐅᓪᓗᓂ ᐃᖃᓗᖕᓂ ᐅᒥᖕᒪᒃ 
ᐅᐸᒃᑕᕐᕕᖕᒥ. ᐊᒻᒪᓗ ᑐᑭᓯᐅᒪᒋᓪᓗᖓ ᑕᐃᒃᑯᐊ 
ᐃᓚᔮᒥᓃᑦᑕᕆᐊᖃᕐᒪᑕ ᓄᓇᓕᖕᓂ ᓱᕈᓰᑦ 
ᐊᖏᕐᕋᒥᓂᓗ.  
 
ᐅᖃᖅᑏ, ᑕᐃᒪ ᐊᒃᓱᕈᒃᑲᓐᓂᕆᐊᖃᕋᑦᑕ ᑕᐃᒫ 
ᐃᑲᔪᖅᓱᐃᓂᕐᒧᑦ ᐊᔾᔨᐅᓐᖏᑦᑐᓂᒃ 
ᐅᖃᓪᓚᐅᔾᔨᓂᕐᒧᓪᓗ ᐊᔪᕆᖅᓲᔾᔭᐅᓂᖏᓐᓂᓪᓗ 
ᒪᒃᑯᒃᑐᐃᑦ ᓱᕈᓰᓪᓗ ᐊᒻᒪᓗ ᑭᖑᓂᖓᒍᑦ 
ᖁᐊᖅᓵᕐᓇᖅᑐᒃᑰᓚᐅᖅᑎᓪᓗᒋᑦ. ᐅᖃᖅᑏ, 
ᖁᔭᒋᒐᓗᐊᖅᑐᒋᑦ ᑖᒃᑯᐊ ᓄᓇᓕᖕᓂ ᐃᓄᓕᕆᔨᖏᑦ 
ᑕᒪᒃᑯᓂᖓ  ᐊᖅᑭᓱᐃᓗᑎᒃ ᐃᓄᑑᔪᓐᓇᖏᒻᒪᑕ.  
 
ᓈᒻᒪᒃᓯᒃᐸᑦ ᐊᐱᖅᑯᑎᖃᕐᓂᐊᕋᒪ ᑕᒪᑦᓱᒪ ᒥᑦᓵᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓐᓄᑦ-
ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 450 - 5(2): 

ᖃᕋᓴᐅᔭᓄᑦ ᓴᕕᒐᔭᐅᓂᒃ 
ᐅᐊᔭᓕᖅᓱᐃᓂᕐᒧᑦ ᐱᓕᕆᐊᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ ᐅᕝᓗᑦᓯᐊᖅ. 
ᒪᓕᒐᓕᐅᖅᑎᐅᖃᑎᒃᑲ, (ᑐᓵᔨᑎᒍᑦ) ᓯᕗᓕᖅᑎ, 
ᒥᓂᔅᑕᐃᑦ, (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 
ᑕᐅᑐᒋᐊᖅᑐᖅᓯᒪᔪᑦ ᑕᕝᕗᖓ.  
 
ᐅᖃᖅᑎᑦᓯᔩ, ᐅᑭᐅᖅ ᐊᑕᐅᕼᐃᖅ 
ᖄᖏᖅᓯᒪᓕᖅᑐᖅ ᑕᕝᕙᓂ ᐃᒡᓘ ᐊᖏᔪᕐᔪᐊᕐᒥᒃ 
ᐱᓕᕆᐊᖑᓂᐊᖅᑐᒥᒃ ᐊᖏᖅᑎᑦᓯᓚᐅᕐᒪᑕ 
ᒪᓕᒐᓕᐅᖅᑎᑦ $126 ᒥᓕᐊᖃᕐᓂᐊᓚᐅᖅᑐᖅ 
ᖃᕋᓴᐅᔭᓄᑦ ᐅᐊᔭᓕᖅᓱᐃᓂᕐᒧᑦ, 
ᖃᕆᑕᐅᔭᓕᕆᓂᕐᒧᑦ ᕼᐊᕕᒐᐅᔭᖅ 
ᐊᖏᖅᑕᐅᓚᐅᕐᒪᑦ ᑕᕝᕙᓂ ᐃᒡᓘᑉ ᐃᓗᐊᓂ. 
ᐅᕙᖓ ᐃᑲᔪᖅᑐᓗᐊᓚᐅᓐᖏᑕᕋᓗᐊᕋ ᑭHᐃᐊᓂ 
ᓂᕈᐊᖃᑕᐅᓚᐅᖅᐳᖓ ᐊᖏᖅHᐅᒍ. ᑭHᐃᐊᓂ 
ᐅᑭᐅᖅ ᐊᑕᐅHᐃᖅ ᖄᖏᖅHᐃᒪᓕᖅᑎᓪᓗᒍ 
ᐅᖃᐅᑎᔭᐅHᐃᒪᓕᖅᐳᒍᑦ ᑕᕝᕙ ᐊᑭᒋᓂᐊᒑ, 
ᐊHᐃᐊᓐᖑᖅHᐃᒪᔪᖅ. $209 ᒥᓕᐊᖅHᐃᒪᔪᕉᖅ.  
 
(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᒥ ᐊᑕᐅᓯᕐᒥᒃ 
ᐊᖏᔪᕐᔪᐊᕌᓗᓚᖓᔪᖅ ᐱᓕᕆᐊᒃᓴᖅᑕᓕᒃ 
ᓄᓇᕗᒻᒥ. $126 ᒥᓕᐊᓂᒃ $200 ᒥᓕᐊᒧᑦ. ᑖᒃᑯᐊ 
ᑕᑯᓪᓗᒋᑦ ᑖᒃᑯᐊ ᑖᒃᑯᐊ ᐸᐃᑉᐹᖁᑕᐃᓐᓂᓗ 
ᑐᑭᓯᑦᑎᐊᑲᐃᓐᓇᖅᓯᐅᒃ.  
 
ᑖᓐᓇ ᓈᒻᒪᖏᒻᒪᑦ. ᒪᓕᒐᓕᐅᖅᑎᐅᖃᑎᒃᑲ 
ᑕᑯᓪᓗᒋᑦ ᐅᖃᐅᓯᒃᓴᖃᕐᕕᒋᒻᒪᕆᒃᑕᒃᑲ $80 ᒥᓕᐊᓐ 
ᐊᑑᑎᒃᓴᖏᓐᓄᑦ, ᐅᖃᖅᑏ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᒪᐃᓐ (ᑐᓵᔨᑎᒍᑦ): ᐊᒡᓛᑦ ᒐᕙᒪᒃᑯᑦ ᓇᖕᒥᓂᖅ 
ᑖᓐᓇ ᐱᖁᑎᕐᔪᐊᓄᑦ ᓯᕕᑐᔪᒥᒃ ᐸᕐᓇᐅᑎᖏᑦ 
ᑖᒃᑯᐊ ᑮᓇᐅᔭᐃᑦ ᑖᓐᓇ ᐅᐊᔭᓕᐅᕈᑎᒃᓴᖓ 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3914 

ᒐᕙᒪᑐᖃᒃᑯᓐᓂ ᐅᖃᖅᓯᒪᖕᒪᑦ ᐃᓪᓗᓕᕆᓂᖅ 
ᒪᑯᐊᓗ ᐊᖏᕐᕋᕆᔭᐅᔪᑦ ᐃᓐᓇᕐᒧᑦ ᐸᖅᑭᕕᐅᔪᑦ 
ᐃᓐᓇᕐᓄᑦ ᐃᓕᓐᓂᐊᕐᕖᑦ.  
 
ᐅᖃᖅᑏ, ᑖᒃᑯᐊ ᑐᑭᓕᐊᕈᑎᑕᐃᓐᓇᐃᑦ ᑖᒃᑯᐊ 
ᑮᓇᐅᔭᖅᑐᕐᓂᕆᖃᑦᑕᖅᑲᖏᓐᓄᑦ ᐱᓕᕆᐊᖑᔪᑦ 
ᑮᓇᐅᔭᖅᑐᕐᓂᖅᓴᐅᔪᑦ ᑮᓇᐅᔭᖅᑐᕐᓂᖅᓴᐅᓕᖅᑐᓪᓗ. 
ᐅᖃᖅᑏ, ᑖᓐᓇ ᖁᕕᐊᒋᓐᖏᑕᒻᒪᕆᒋᒐᒃᑯ ᑕᐃᒫ 
ᐊᐱᖅᑯᑎᒋᔭᕆᐊᖃᕋᒃᑭᑦ ᐅᓪᓗᒥ. ᑖᓐᓇ 
ᐅᐊᔭᓕᐅᖅᓱᐃᓂᖅ ᐃᑲᔪᖅᓱᖅᑕᐅᓗᐊᕋᓂ 
ᓄᓇᕗᒻᒧᑦ, ᑕᔅᓱᒧᖓᓗ ᐊᖓᔪᖅᑳᒃᑯᕕᑦᑎᓐᓄᑦ. 
ᑭᓯᐊᓂ ᑐᑭᓯᓇᑦᑎᐊᖅᑰᕐᒪᑦ ᐅᑯᐊ ᒐᕙᒪᒃᑯᑦ 
ᑲᒪᑦᑎᐊᕐᓂᖅᓴᐅᔭᕆᐊᖃᕐᒪᑕ ᐊᖏᔪᕐᔪᐊᓂᒃ 
ᐱᓕᕆᐊᑦ ᑕᐃᒪᐃᓐᖏᒃᑯᑦᑕ ᓄᓇᕗᓕᒫᒥ 
ᐊᑭᓕᖅᓱᖅᑕᖓᑕ.  
 
ᒥᓂᔅᑕᒧᑦ ᐊᐱᖅᑯᑎᖃᕐᓂᐊᕋᒪ ᓈᒻᒪᒃᓯᒃᐸᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅHᐃᒃHᐊᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 451 - 5(2): 

ᑭᓈᓗᓕᕆᓂᖅ ᐊᑦᑕᒃᑯᓕᕆᓂᕐᓗ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ 
ᑰᒑᕐᔪᖕᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᓪᓗ, 
ᒪᓕᒐᓕᐅᖅᑎᐅᖃᑎᒃᑲᓪᓗ ᐳᓛᖅᑐᓪᓗ. 
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᑯᖓ ᐆᒥᖓ 
ᐱᔾᔪᑎᖃᖅᖢᖓ, ᐅᐱᓐᖔᖅ ᐅᖃᐅᕼᐃᕆᔭᕋ 
ᐊᐱᖅᑯᑎᒋᑉᐸᓕᔪᒻᒥᔭᕋ ᑖᒻᓇ ᑯᕕᑦᑕᓪᕕᒃ ᑕᐃᑲᓂ 
ᑕᓗᕐᔪᐊᓂ ᐃᕼᐅᒫᓗᒋᔭᐅᔪᖅ.  
 
ᐅᖃᖅᑎᑦᓯᔩ, ᖃᐅᔨᒪᕗᖓ ᒪᓕᒐᓕᐅᖅᑎᐅᖃᑎᒃᑲᑦ 
ᐊᖏᖃᑎᒋᓇᔭᖅᐸᒃᑲ ᑕᐃᑉᕼᐅᒧᖓ 

ᐊᕙᑎᒋᔭᑉᑎᒻᓄᑦ ᖃᓄᐃᓐᖏᑎᑦᓯᓇᓱᐊᕐᕚᕐᓗᑕ, 
ᓈᒻᒪᑦᑎᑦᓯᓇᕼᐅᐊᕈᒪᓪᓗᑕ. ᑖᒻᓇ ᐱᒻᒪᕆᐅᒋᔭᖅᑯᑦ 
ᕼᐊᓇᐅᔭᐅᓇᔭᖅᑐᖅ ᑕᓪᕙᓂ ᓄᓇᓕᖕᓂ 
ᑯᕕᑦᑕᕐᕕᒃ. ᑖᒻᓇᓗ ᕼᐊᓇᐅᒐᒃᕼᐊᖅ ᐊᖏᔫᓪᓗᓂ.  
 
ᐅᖃᖅᑎᑦᓯᔩ, ᑖᒃᑯᐊ ᑕᓗᕐᔪᐊᕐᒥᐅᑕᑦ 
ᑭᓪᒐᖅᑐᖅᑕᒃᑲ ᐃᕼᐅᒫᓘᑎᖃᖅᑯᑦ ᑕᐃᑉᕼᐅᒥᓐᖓ 
ᐊᕙᑎᒋᔭᒥᖕᓂᒃ. ᐃᓄᖁᑕᐃᑦ ᐃᕼᐅᒫᓗᒃᐳᑦ 
ᐅᖃᖅᐸᒃᐳᑦ ᑕᐃᑉᕼᐅᒥᖓ ᑯᕕᒃᑕᓪᕕᖕᒥᒃ ᑯᕕᔪᒥᒃ 
ᑕᐅᓄᖓ ᑕᕆᐅᖁᑎᒥᖕᓄᑦ. ᑖᒻᓇᓗ 
ᐊᓐᖑᑎᒃᕼᐊᓄᑦ ᖃᓂᒋᔭᐃᓄᑦ ᐃᖢᐊᓐᖏᑦᑑᓪᓗᓂ 
ᐃᒪᕐᒥᐅᑕᓄᓪᓘᓐᓃᑦ.  
 
ᐅᖃᖅᑎᑦᓯᔩ, ᑖᑉᕼᐅᒥᓐᖓ ᐊᐱᖅᑯᑎᖃᕈᒫᖅᐳᖓ, 
ᐊᐱᖅᑯᑎᒃᓴᖃᕐᕕᒃ ᓇᓪᓕᐅᕼᐃᒪᓕᖅᐸᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒪᓕᒐᓕᐅᖅᑎ 
ᖃᒥᓐᖑᐊᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 452 - 5(2): 

ᐸᕐᓇᐅᑎᓕᐅᕐᓂᖅ ᐊᑯᓂᐅᔪᒧᑦ 
ᐸᖅᑭᑦᑎᓂᕐᒧᑦ (ᖃᒥᓐᖑᐊᖅ) 

 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 
ᖁᕐᓗᖅᑐᕐᒥᐅᑦ.  
 
ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑖᓐᓇ 
ᓈᒻᒪᒃᓴᓐᖏᓐᓂᕆᔭᓐᓂᒃ ᐊᑲᐅᒃᓴᓐᖏᓐᓂᕆᔭᕋ 
ᒐᕙᒪᒃᑯᑦ ᐱᓕᕆᔾᔪᓯᖓᓂᒃ ᓯᕕᑐᔪᒃᑯᑦ ᑖᒃᑯᓄᖓ 
ᓄᓇᕗᒻᒥᐅᑦ ᐃᓐᓇᖁᑎᑦᑎᓐᓄᑦ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛ, ᐄᓛᒃ! 
 
>>ᐸᑦᑕᑐᖅᑐᑦ 
 
ᖃᒥᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᕿᒥᕐᕈᓪᓗᒋᑦ 
ᑖᒃᑯᐊ ᑲᑎᒪᔾᔪᑎᓂᒃ ᕿᑎᖅᑰᖑᓚᐅᖅᑐᒥ ᑕᑯᒐᒃᑯ 
ᑭᐅᔾᔪᑕᐅᔪᕕᓂᖅ ᐊᐱᖅᑯᑕᐅᔪᒧᑦ 
ᒪᓕᒐᓕᐅᖅᑎᐅᖃᑎᓐᓂ ᐊᕐᕕᐊᓂ. ᒥᓂᔅᑕ 
ᐅᖃᓚᐅᕐᒪᑦ ᐊᖏᓂᖅᓴᓂᒡᒎᖅ 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᕆᐊᖃᕐᒪᑕ ᐊᖏᓂᖅᓴᓂᒃ 
ᐊᐅᓚᑦᑎᐊᕐᓂᖅᓴᓂᒃ ᐃᓐᓇᒃᑯᕕᖕᓂ ᐊᒻᒪᓗ 
ᐊᕕᒃᑐᖅᓯᒪᔪᓂᓪᓗ ᐃᓐᓇᒃᑯᕕᖕᓂ ᕿᒥᕐᕈᐊᖅᑐᒍ. 
 
ᐅᖃᖅᑏ, ᑕᐃᒪ ᐱᔾᔪᑎᖃᖅᑐᒃᓴᑦ ᓇᐅᒃ ᑕᐃᒪ 
ᐱᔾᔪᑎᖓ ᑖᔅᓱᒧᖓ ᐋᖅᑭᒍᑎᒋᔭᐅᔪᒧᑦ, ᖃᓄᕐᓗ 
ᓯᕕᑐᔪᓄᑦ ᐸᕐᓇᐅᑎᓂᒃ ᐃᓱᒪᒃᓴᖅᓯᐅᕈᑕᐅᓚᐅᖅᐹ 
ᐱᒋᐊᖅᑕᐅᓯᒪᔪᓄᑦ ᓴᖅᑭᑕᐅᓯᒪᕕᒋᒌᖅᑕᖓᓄᑦ 
ᑖᒃᑯᐊ ᓯᕕᑐᔪᒥᒃ ᐸᖅᑭᔭᐅᔭᕆᐊᖃᕐᓂᖏᑦ 
ᓄᓇᕗᒻᒥ? 
 
ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᐊᒃᓱᕈᖃᑦᑕᖅᓯᒪᒐᒪ 
ᐱᓕᕆᔾᔪᑎᓪᓗᒍ ᖁᕐᓗᖅᑐᖅ, ᓴᖅᑭᑦᑎᓯᓂᕐᒧᑦ 
ᓈᒪᔪᒻᒪᕆᖕᒥᒃ ᑐᒃᓯᕋᐅᒻᒥᒃ ᓴᓇᔪᒪᓪᓗᑎᒃ, ᓯᕕᑐᔪᒥᒃ 
ᐸᖅᑭᔭᐅᕝᕕᖓᓐᓂᒃ ᖁᕐᓗᖅᑑᕐᒥ. ᑖᒃᑯᐊ 
ᑮᓇᐅᔭᖃᖅᑎᑕᐅᓂᖏᑦ ᐃᒡᓗᒧᑦ ᑎᒍᒥᐊᖅᑐᑦ 
ᐃᓂᒃᓴᖓᓗ ᓇᓗᓇᐃᖅᑕᐅᓯᒪᓪᓗᒍ 
ᐱᔭᐅᓯᒪᓕᖅᖢᓂ, ᐸᕐᓇᐅᑎᑕᖃᓕᖅᖢᓂ 
ᐱᓕᒻᒪᒃᓴᐃᓂᕐᒧᑦ. ᑭᓯᐊᓂᓗ ᒐᕙᒪᕗᑦ 
ᑲᔪᓰᓐᓇᖅᑐᒥᒃ ᐊᓚᓐᖑᐊᑐᐃᓐᓇᕐᒪᑕ. 
 
ᐅᖃᖅᑏ, ᑐᑭᓯᑎᑕᐅᓯᒪᔪᖓ ᑖᒃᑯᐊ 
ᑮᓇᐅᔭᓕᐅᕋᓱᒃᑎᖏᑦ ᑎᒥᐅᔪᑦ ᐊᓯᖏᓐᓂᒃ 
ᓄᓇᓕᖕᓂ ᓲᕐᓗ ᐃᖃᓗᖕᓂ ᐸᕐᓇᒃᓯᒪᖕᒪᑕ 
ᐃᓱᒪᒃᓴᖅᓯᐅᑦᑎᐊᖅᓯᒪᔪᒥᒃ ᐸᕐᓇᐅᑎᓂᒃ ᓯᕕᑐᔪᓂᒃ 
ᐸᖅᑭᔭᐅᕝᕕᒃᓴᓂᒃ ᑭᓯᐊᓂ 
ᐋᒃᑳᖅᑕᐅᑐᐃᓐᓇᖅᖢᑎᒃ. 
 
ᐅᖃᖅᑏ, ᒐᕙᒪᒃᑯᑦ ᓴᖅᑭᑦᑎᓯᒪᓐᖏᒻᒪᑕ 
ᐸᕐᓇᐅᑎᑦᑎᐊᕙᖕᒥᒃ ᓯᕗᓂᒃᓴᒧᑦ ᓯᕕᑐᔪᒥᒃ 
ᐸᖅᑭᔭᐅᔾᔪᑎᒃᓴᓂᒃ ᓄᓇᕗᒻᒥ. ᒐᕙᒪᒃᑯᑦ 
ᓴᖅᑭᑦᑎᑳᓪᓚᓕᕐᒥᖕᒪᑕ ᓄᑖᒥᒃ ᐱᓕᕆᐊᒥᓂᒃ ᑖᓐᓇ 
ᐊᓚᓐᖑᐊᖅᑕᐅᓗᓂ ᐱᓕᕆᐊᖑᓯᒪᔪᖅ ᐊᓯᖏᓐᓄᑦ 
ᑐᒃᓯᕋᖅᑕᐅᓯᒪᔪᖅ ᓲᕐᓗ ᖁᕐᓗᖅᑑᒥ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒋᑦ 
ᐅᖃᐅᓯᒃᑲ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᒃ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? ᑐᕼᐊᓐᖏᓐᓇᒪ, 
ᒪᓕᒐᓕᐅᖅᑎ ᖃᒥᓐᖑᐊᖅ 

ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐱᐅᔪᓐᓃᖅᑎᒃᑲᐃᓂᑐᐃᓐᓇᖅ ᒥᓂᔅᑕ ᑐᑭᓯᒍᒃᑭᑦ 
ᐅᖃᐅᓯᕆᔭᖏᑦ ᑐᑭᓯᑦᑎᐊᖅᑎᓐᓇᒃᑭᑦ ᒫᓐᓇ 
ᐸᖅᑭᕕᐅᕙᒌᖅᑐᑦ ᓄᓇᓕᖕᓂ 
ᐊᕕᒃᑐᖅᓯᒪᔪᒥᐅᓐᖏᑦᑐᖅ, ᓲᕐᓗ ᐊᕐᕕᐊᓂ, 
ᐅᖅᓱᖅᑑᒥ, ᐃᒡᓗᓕᒃ ᐊᒻᒪᓗ ᖃᒪᓂᑦᑐᐊᕐᒥ. 
ᒪᑐᔭᐅᔪᐃᓐᓇᐅᓂᐊᕐᒪᑕ ᐃᖅᑲᓇᐃᔮᓪᓗ ᐊᓯᐅᔪᓄᑦ 
ᓄᓇᓖᓪᓗ ᐱᓕᕆᖃᑕᐅᓂᖓ ᐊᓯᐊᓗᓂ.  
 
ᑭᓯᐊᓂ, ᐅᖃᖅᑏ, ᒐᕙᒪᒃᑯᑦ ᓴᖅᑭᑦᑎᓯᒪᓐᖏᒻᒪᑕ 
ᐸᕐᓇᐅᑎᒥᒃ ᐋᖅᑮᔾᔪᑕᐅᓂᐊᖅᑐᒥᒃ ᐸᖅᑭᑦᑎᓂᕐᒥᒃ 
ᓄᓇᕘᓕᒫᒥ. ᓇᓗᓇᕈᓐᓃᖅᑐᖅ ᓯᕗᓂᒃᓴᒧᑦ 
ᐊᒃᑐᖅᑕᐅᓂᕆᓂᐊᖅᑕᖓ ᐅᖓᓯᒃᑐᒧᑦ, ᒫᓐᓇ 
ᐋᖅᑭᕋᑖᖅᑕᒥᓂᒃ ᐃᓱᒪᒋᔭᐅᓯᒪᒐᓗᐊᕐᒪᖔᑦ. 
 
ᐅᖃᖅᑏ, ᐅᖃᖃᑦᑕᖅᓯᒪᔪᖓ ᐃᓗᐊᖅᓴᖏᓐᓂᓐᓂᒃ 
ᐊᒻᒪᓗ ᐱᔾᔪᑎᒃᓴᕐᓂᒃ ᐅᖃᖅᓯᒪᒋᓪᓗᖓ 
ᓈᒻᒪᒃᓴᓐᖏᓐᓂᓐᓂᒃ. ᐅᖃᕈᒪᓪᓚᕆᒃᑲᓗᐊᖅᑐᖓ 
ᓂᓐᖓᐅᒪᓂᓐᓂᒃ ᒐᕙᒪᒃᑯᑦ ᐋᖅᑭᓚᐅᖅᑕᖓᓂᒃ 
ᓇᓗᓇᖏᑦᑎᐊᖅᑐᒥᒃ. ᐅᖃᐅᔾᔭᐅᓯᒪᔪᖓ 
ᐃᓱᒪᒋᔭᐅᑐᐃᓐᓇᕆᐊᖃᕐᒪᑕ 
ᑕᐃᒫᖑᖏᑦᑑᒋᐊᖏᓐᓂᒃ ᒪᓕᒐᓕᐅᔪᑎᒍᑦ. 
ᐊᐱᖅᓱᕈᒪᓂᐊᓕᖅᐳᖓ ᐱᕕᒃᓴᖅ ᓈᒻᒪᒃᓯᒃᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᑲᑎᒪᔾᔪᑎᒃᓴᑉᑎᓐᓂᒃ. 
ᑭᐅᔾᔪᑕᐅᓚᐅᖅᑐᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑐ ᑲᒪᒋᔭᖃᖅᑐᖅ 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 570 - 

5(2): ᐊᖅᐸᓯᓛᖅ ᑮᓇᐅᔭᓕᐊᕆᔭᒃᓴᖅ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᓇᓗᓇᐃᖅᓯᑦᑎᐊᕈᒪᓪᓗᖓ ᑭᐅᔾᔪᑎᒋᓚᐅᖅᑕᓐᓄᑦ 
ᒥᔅᑕ ᕋᒻᐴᒧᑦ. ᑖᓐᓇ ᐊᐱᖅᑯᑎ ᓈᓴᐅᑎᓕᒃ 570-
5(2) ᑖᒃᑯᐊ ᒥᑭᓂᖅᐹᑦ 
ᑮᓇᐅᔾᔭᔅᓵᖑᔪᓐᓇᖃᑦᑕᖅᑐᐃᑦ ᐅᑭᐊᔅᓵᒃᑯᑦ 
ᐃᔅᓯᕙᓐᓇᐅᑎᓪᓗᒍ... ᐅᓇ ᐱᑲᒻᒪᔅᓯᒪᒻᒪᑦ ᒪᒥᐊᓇᖅ. 
ᐅᑭᐅᒃᑯᑦ ᐃᔅᓯᕙᓐᓇᐅᑎᓪᓗᒍ 2018-ᒥ.  
 
ᐅᖃᖅᑏ, ᑖᓐᓇ ᑭᐅᔾᔪᑎ ᑕᑭᔪᑲᓪᓚᐅᒻᒪᑦ 
ᐃᓗᓕᖅᑐᕐᓗᓂᓗ ᐊᔾᔨᖓᓂᒃ ᑎᑎᕋᖅᑎᒧᑦ 
ᑐᓂᓯᓯᒪᒐᒪ ᒪᓕᒐᓕᐅᖅᑎᓄᑦ 
ᑐᓂᐅᖅᑲᕈᓐᓇᓂᐊᕐᒪᒍ ᑕᕝᕙᓂᓗ 
ᑲᑎᒪᔾᔪᑎᔅᓴᓅᖅᑕᐅᒍᓐᓇᓂᐊᖅᑐᓂ.  
 
ᐊᐱᖅᑯᑦ: 
 
ᑖᓐᓇ ᐅᖃᐅᓯᕆᒐᒃᑯ ᐅᑭᐅᖅ ᑲᑎᒪᓂᖃᖅᑎᓪᓗᑕ, 
ᒥᓂᔅᑕ ᐊᖏᖃᑎᒋᓚᐅᕐᒪᖓ ᐱᔾᔪᑎᒋᔭᓐᓂᒃ 
ᓄᓇᕗᒻᒥ ᐊᑭᑐᓂᖅᐹᖑᖕᒪᑦ ᐃᓅᓇᓱᐊᕐᓂᕐᒧᑦ 
ᑲᓇᑕᓕᒫᒥ, ᐊᑭᓕᖅᑕᐅᖃᑦᑕᕐᓂᕆᔭᖏᑦ 
ᑮᓐᓇᐅᔾᔭᒡᔅᓵᑦ ᐊᑭᑭᓛᖓ 
ᖁᑦᑎᖕᓂᖅᐹᖑᔭᕆᐊᓕᐅᒐᓗᐊᖅ ᑲᓇᑕᒥ. 
 
ᒥᓂᔅᑕ ᑲᑎᒪᕕᒻᒥ ᐅᖃᐅᔾᔨᔪᓐᓇᖅᐹ ᑮᓐᓇᐅᔾᔭᔅᓵᑦ 
ᐊᑭᑭᓛᖓ ᐊᒥᓱᕈᕆᐊᖅᑕᐅᓂᐊᕐᒪᖔᑦ ᐊᕐᕌᒍ 
ᑖᓐᓇ ᐊᓂᒍᓚᐅᖅᑎᓐᓇᒍ ᐊᒻᒪ 
ᖃᑦᑎᖕᓂᖅᐹᖑᓕᕐᓗᓂ ᑲᓇᑕᒥ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᑭᐅᔾᔪᑎ: 
 
ᐅᖃᕆᐊᒃᑲᓐᓂᕈᒪᔪᖓ ᓇᓗᓇᐃᕐᓗᒍ 
ᐅᖃᐅᓯᕆᓚᐅᖅᑕᕋ ᑲᑎᒪᓂᕐᒥ ᐅᑐᐱᕆ 17. 2019 
ᐅᖃᐅᓯᖃᖅᑎᓪᓗᖓ ᓄᓇᕗᒻᒥ ᑮᓐᓇᐅᔾᔭᓵᑦ 
ᐊᑭᑭᓐᓂᖅᐹᖓ ᐱᓪᓗᒍ. ᑐᑭᑖᕋᓱᖕᓂᕐᒥᒃ ᓈᒻᒪᒃᑐᒥᒃ 
ᑮᓐᓇᐅᔾᔭᒃᓵᑦ ᐊᑭᑭᓐᓂᖅᐹᖅ ᐊᒥᓱᕈᖅᑕᐅᑎᖓᓄᑦ, 
ᒐᕙᒪᒃᑯᑦ ᕿᒥᕐᕈᔭᕆᐊᖃᕐᒪᑕ ᐱᔾᔪᑕᐅᔪᓂᒃ 
ᐃᓚᒋᔭᐅᓪᓗᑎᒃ ᐊᑭᖏᑦ ᐃᓅᓇᓱᐊᕐᓂᕐᒧᑦ 
ᑕᒪᒃᑯᓄᖓᓗ ᓇᖕᒥᓂᖁᑎᖃᖅᑎᓄᑦ 
ᐱᓕᕆᕝᕕᖏᓐᓂᒃ ᓄᓇᕗᒻᒥ. 
 
ᒫᓐᓇᐅᓂᖓᓂᒃ, ᐋᖅᑭᒃᓯᔪᓐᓇᖏᑦᑐᒍᑦ 
ᖃᔅᓯᐅᓂᐊᕐᒪᖔᑦ ᐊᑭᑦᑐᕆᐊᖅᐸᑦ ᑮᓐᓇᐅᔾᔭᓵᑦ 
ᐊᑭᑭᓐᓂᖅᐹᖓ. ᓯᕗᓪᓕᕐᒥᒃ, 
ᑲᑎᒪᖃᑎᖃᖃᑦᑕᖅᑳᕿᐊᖃᕐᓂᐊᖅᑐᒍᑦ ᐱᖁᔭᑎᒍᑦ 
ᒪᓕᑦᑎᐊᕐᓗᑕᓗ. ᑕᒪᒃᑯᐊ ᐃᓄᐃᑦ ᐊᑐᓂ ᐊᒻᒪ 
ᓇᖕᒥᓂᖁᑎᖃᖅᑎᐅᔪᑦ 
ᐅᖃᐅᓯᒃᓴᖃᕐᕕᖃᕈᓐᓇᖁᓪᓗᒋᑦ ᐊᒻᒪ 

ᓄᓇᕗᒥ ᑐᑭᑖᕈᓐᓇᖅᓯᒐᔭᕋᑦᑕ ᐊᑭᑦᑐᕆᐊᕆᓂᖅ 
ᑮᓐᓇᐅᔾᔭᓵᖅ ᐊᑭᑭᓐᓂᖅᐹᖓᓐᓂᒃ 
ᐊᒃᑐᐃᓂᖃᕐᓂᕆᒐᔭᖅᑕᖓ ᓄᓇᕗᒻᒥᐅᓕᒫᓄᑦ. 
ᐊᑭᑦᑐᕆᐊᖅᑎᑦᑎᒍᑦᑕ ᑮᓐᓇᐅᔾᔭᓵᑦ 
ᐊᑭᑭᓐᓂᖅᐹᖓᓐᓂᒃ ᐊᒃᑐᐃᓂᕆᒐᔭᖅᑕᖓ 
ᓈᒻᒪᖏᑦᑐᓂᒃ ᐱᑕᖃᖁᓇᒍ 
ᑲᔪᓯᓂᖃᑦᑎᐊᕈᓐᓇᕐᓂᖏᑦ ᒥᑭᓐᓂᖅᓴᓂᒃ 
ᓇᖕᒥᓂᖃᖅᑎᐅᔪᑦ ᑕᒪᒃᑯᐊ ᐊᑐᓪᓚᕆᖕᒪᑕ 
ᐱᕈᖅᑎᑦᑎᓇᓱᖕᓂᕐᒥᒃ ᑮᓐᓇᐅᔭᖅᑎᒍᑦ 
ᒪᑭᒪᓇᓱᐊᕈᑎᒃᓴᓄᑦ ᐊᒻᒪ 
ᐃᖅᑲᓇᐃᔮᖃᖅᑎᑦᑎᓂᕐᒥᒃ ᓄᓇᓕᑦᑎᓐᓂᒃ. 
 
ᐅᖃᐅᔾᔨᓇᓱᓚᐅᖏᑦᑐᖓ ᑲᓇᑕᒥ ᖁᑦᑎᖕᓂᖅᐹᒥᒃ 
ᑮᓐᓇᐅᔾᔭᓵᑦ ᐊᑭᑭᓐᓂᖅᐹᖏᓐᓂᒃ 
ᑮᓐᓇᐅᔭᓕᐅᖅᑎᑦᑎᖃᑦᑕᕐᓂᐊᕋᐸᑦᑕ. ᑕᒪᓐᓇ 
ᑲᑎᒪᑎᑦᑎᔾᔪᑎᒋᒐᑦᑎᒍᑦ ᓱᓕ. 
ᑕᐃᒪᐃᒃᑲᓗᐊᖅᑎᓪᓗᒍᓕ ᐊᒃᓱᕈᐊᕆᓪᓗᑎᒍᑦ 
ᐱᓕᕆᐊᕆᓇᓱᒃᑕᕗᑦ ᐃᑲᔪᖅᑕᐅᔪᐃᓐᓇᐅᖁᓪᓗᒋᑦ 
ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑲᔪᓯᓗᑕ 
ᑲᑎᒪᔾᔪᑎᒃᓴᑦᑎᓐᓄᑦ. ᓈᓴᐅᑎᓕᒃ ᑕᓪᓕᒪᒋᔮ, 
ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᖕᒥ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑯᐊ 
ᐃᓕᑕᕆᕼᐅᐊᖅᖢᒋᑦ ᐊᕐᕕᐊᕐᒥᐅᑖᒃ ᒪᕐᕉᒃ ᒫᓃᑦᑑᒃ 
ᐃᑦᓯᕙᔫᒃ, ᑭᐅᕋᓐ ᐸᓂᒍᓂᐊᖅ, ᓂᑯᕕᓐᓂᐊᕆᑦ. 
ᑭᒡᒐᖅᑐᖅᑕᕋᓕ ᑖᓐᓇ ᐅᐱᒋᓪᓗᒍ ᒐᕙᒪᒃᑯᓐᓂᓪᓕ 
ᐱᓕᕆᔨᐅᑉᓗᓂ, ᐊᒻᒪᓗ ᐊᐃᑐᕆᐊᓐ ᑕᑉᑐᐃᓂ, 
ᐅᓇᓕ ᒪᓕᒐᓕᐅᖅᑎᐅᖃᑎᒪ ᐊᕐᕕᐊᑦ ᓂᒋᐊᓄᑦ 
ᑭᒡᒐᖅᑐᖅᑰᒐᓗᐊᒐᖓ ᐃᓕᑕᕆᕼᐅᐊᖅᖢᒋᒃ. 
ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. ᒪ’ᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᑦᓯᐊᕐᓂᐊᖅᐳᓯ 
ᒪᓕᒐᓕᐅᕐᕕᑦᓯᓐᓄᑦ. ᐃᓕᑕᖅᓯᓂᖅ ᐳᓚᕋᖅᑐᓂᒃ 
ᑕᑯᕋᓐᓈᕆᐊᖅᑐᖅᑐᓂᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 
ᒪᓕᒐᓕᐅᖅᑎ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒥᑦᑐᕐᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓗᒥ ᓂᑯᕕᔾᔪᑎᖃᖅᑐᖓ ᐃᓕᓴᖅᓯᔪᒪᒋᓪᓗᖓ 
ᑖᒃᑯᓂᖓ ᒪᒃᑯᒃᑐᓂᒃ ᐊᒥᑦᑐᕐᒥᐅᑕᐅᖃᑎᓐᓂᒃ, 
ᐅᕌᐳᑦ ᒧᐊᒐᓐ ᐊᒻᒪ ᕕᒃᑐ ᐱᑯᔭᒃ. 
ᐊᑭᑦᑎᐊᓐᓃᒻᒪᑎᒃ ᐊᐃᑦᑖᖑᒐᓗᐊᖅ ᑭᓯᐊᓂ 
ᐃᓕᓴᕆᔪᒪᑦᑎᐊᖅᐹᒃᑲᒃ ᓄᓇᖅᑲᑎᒃᑲᓗ 
ᐊᒥᑦᑐᕐᒥᐅᑕᐅᖃᑎᒃᑲ ᐊᑏ ᑕᒪᐅᓐᖓᓚᐅᕐᒪᑎᒃ 
ᑲᑎᒪᑎᓪᓗᑕ ᒪᓕᒐᓕᐅᕐᕕᑦᑎᓐᓄᑦ. 
ᖃᐅᔨᒋᐊᖅᑐᖃᑦᑕᕆᑦᑎ ᖃᓄᖅ 
ᐊᐅᓚᓂᖃᖃᑦᑕᕐᒪᖔᑦᑕ. ᖁᔭᓐᓇᒦᒡᓗ 
ᖃᐃᖅᑲᐅᒐᔅᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᑦᑎᐊᕐᓂᐊᖅᐳᓯ 
ᒪᓕᒐᓕᐅᕐᕕᒋᔭᑉᓯᓐᓄᑦ. ᐃᓕᑕᖅᓯᓂᖅ ᐳᓛᖅᑐᓂᒃ 
ᑕᑯᕋᓐᓈᕆᐊᖅᑐᖅᑐᓂᒃ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᑐᓄᓂᕐᒥᐅᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᐃᓕᓴᖅᓯᔪᒪᓪᓗᖓ 
ᓄᓇᖅᑲᑎᒋᓚᐅᖅᑕᒃᑲ ᑕᕝᕙᓂᒥᐅᑕᐅᓕᖅᑐᑦ 
ᓯᕗᓪᓕᕐᒥ. ᐃᐅᕆᒃ ᕿᓕᖅᑎ ᐊᒻᒪᓗ ᓃᐅᓪ 
ᕼᐃᓐᑐᓴᓐ. ᑖᒃᑯᐊ ᑕᕝᕗᖓ ᓅᓯᒪᓕᖅᑑᒃ 
ᐃᖃᓗᖕᓄᑦ ᐃᓕᓐᓂᐊᕆᐊᖅᖢᓂ. ᐱᖃᑖ, ᐃᓛᒃ 
ᐃᖅᑲᓇᐃᔭᕆᐊᖅᓯᒪᓪᓗᑎᒃ ᑕᕝᕗᖓ 
ᓅᓚᐅᖅᓯᒪᓂᑰᔫᒃ ᐃᖃᓗᖕᓄᑦ. ᐊᒻᒪ ᓖᓴ 
ᓴᐅᓪᓗᐊᐱᒃ ᑖᓐᓇ 
ᓄᓇᖅᑲᑎᒋᑲᐃᓐᓇᓚᐅᖅᓯᒪᖕᒥᒐᑦᑎᒍᑦ ᔭᐃᒥᓯ 
ᐊᕐᕚᓘᓚᐅᖅᑐᖅ ᒪᓕᒐᓕᐅᖅᑎᐅᑎᓪᓗᒍ ᑐᓂᕐᒧᑦ. 
ᑐᓐᖓᓱᒡᓕ ᑕᕝᕗᖓ ᒪᓕᒐᓕᐅᕐᕕᖕᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓHᐅᖕᓂᐊᖅᐳHᐃ. ᑐᓐᖓHᐅᒃᐸᒋᑦᓯ 
ᒪᓕᒐᓕᐅᖅᑏᑦ ᑲᑎᒪᓕᕌᖓᑕ. ᐃᓕᑕᖅᓯᓂᖅ 
ᐳᓛᖅᓯᒪᔪᓂᒃ ᑕᑯᓐᓈᕆᐊᖅᑐᖅᑐᓂᒃ 
ᒪᓕᒐᓕᐅᕐᕕᖕᒥ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᓈᓇᒐᓗ ᐊᑖᑕᒐᓗ ᒍᕇᔅ 
ᕕᐅᐊᑦᒧᑦ ᓅᑕᐅᑎᓪᓗᒍ ᕿᑐᕐᖓᖃᖅᓱᑎᒃ 
ᑕᑉᐸᐅᓐᖓᓚᐅᖅᓯᒪᒻᒪᑕ. ᑕᑉᐹᓂ 
ᓯᕗᓪᓕᖅᐹᖑᓪᓗᓂ ᕿᑐᕐᖓᖅᑖᕆᔭᐅᓚᐅᖅᑐᖅ 
ᑕᒫᓃᑦᑐᐊᓐᓅᒻᒪᑦ ᐃᓕᓴᕆᔪᒪᓪᓗᒍ ᐊᖓᔪᒐ 
ᓛᓴᓘᓯ ᐊᕿᐊᕈᖅ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓHᐅᑦᑎᐊᕐᓂᐊᖅᐳᑎᑦ 
ᒪᓕᒐᓕᐅᕐᕕᖕᒥ. ᐃᓕᑕᖅᓯᓂᖅ ᐳᓛᖅᑐᓂᒃ 
ᑕᑯᓐᓈᕆᐊᖅᑐᖅᑐᓂᒃ ᒪᓕᒐᓕᐅᕐᕕᖕᒥ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᖅᑯᖓᓄᑦ 
ᒪᓕᒐᓕᐅᖅᑎ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᐃᓕᑕᕆᔪᒪᓪᓗᒋᑦᑕᐅᖅ 
ᑲᖏᖅᖠᓂᕐᒦᓐᖔᖅᓯᒪᔪᑦ ᑐᓄᓐᓂᑦ ᐃᒃᓯᕙᔪᑦ ᒥᔅ 
ᑕᐃᐋᓐ ᐅᐊᐃᑦ, ᐃᓕᑕᕆᔪᒪᕝᓗᒍ, ᓗᐊᕆ ᖃᓇᒃ, 
ᐊᒻᒪᓗ ᔮᒃᓴᓐ ᓕᓐᑎᐅᓪ. ᑐᓐᖓᓱᒋᑦᓯ ᐊᒻᒪ 
ᐊᑭᑦᑎᐊᓃᑦᑐᖅ ᒥᔅ ᒥᓯᕌᓛᖅ ᑐᓐᖓᓱᒋᑦᓯ 
ᑲᑎᒪᕝᕕᖁᑎᑦᓯᓐᓄᑦ. ᖁᔭᓐᓇᒦᒃ, ᐅᖃᑦᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓHᐅᑦᓯᐊᕐᓂᐊᖅᐳHᐃ, ᓄᓇᕗᑦ 
ᒪᓕᒐᓕᐅᕐᕕᐊᓂ ᓈᓚᒋᐊᖅᑐᖅHᐃᒪᑎᓪᓗHᐃ 
ᑕᐅᑐᒃᑎᓪᓗHᐃᓗ ᒪᓕᒐᓕᐅᖅᑏᑦ ᐱᓕᕆᑎᓪᓗᒋᑦ. 
ᐊᑎᖁᑎᖃᕈᓐᓃᕋᒪ. ᑲᔪHᐃᓗᑕ 
ᑲᑎᒪᔾᔪᑎᑉᓴᑉᑎᓐᓄᑦ. ᐅᖃᐅHᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 607 - 5(2): ᐃᑲᔫᑎᑦ ᓱᕈᓯᕐᓄᑦ 

ᒪᒃᑯᒃᑐᓄᓪᓗ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᐊᐱᖅᑯᑎᒐ ᑐᕌᖅᑎᒍᒪᓂᐊᖅᑕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᑕᕝᕙᓂ ᒫᓐᓇ ᐅᖃᖅᑐᖓ ᐅᖃᖅᑲᐅᒐᒪᐃᓛᒃ 
ᐃᓄᓕᕆᔨᒃᑯᑦ ᒥᓂᔅᑕᖓᑕ ᐅᖃᐅᓯᖓᓂᒃ 
ᐅᖃᐅᓯᖃᖅᑲᐅᒐᒪ ᐱᓕᒻᒪᓴᐃᓂᐅᑉ ᒥᔅᓵᓄᑦ 
ᓄᓇᓕᓐᓂ ᐃᓄᓕᕆᕈᕆᐅᖅᓴᔪᐃᑦ 
ᖁᓄᔪᕐᓂᐊᖅᑕᐅᓯᒪᔪᖃᖅᑎᓪᓗᒍ ᓱᕈᓯᕐᓂᒃ 
ᑲᒪᔨᐅᖃᑦᑕᕋᔭᖅᑐᓂᒃ.  
 
ᖃᓄᖅ ᑖᒃᑯᐊ ᐃᑲᔪᖅᓱᖅᑕᐅᖃᑦᑕᓂᐊᖅᑲᑦ 
ᐃᓄᓕᕆᔨᒃᑯᓐᓄᑦ? ᐊᒻᒪᓗ 
ᐃᓱᒪᓕᕆᔨᖃᖅᑎᑦᑎᖃᑦᑕᓂᐊᖅᑳᑦ ᖃᐅᔨᒪᔪᓂᒃ 
ᓄᓇᓕᓐᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, ᒥᓂᔅᑐ Hᐃᒃᔅ.  
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᔭᕋ ᑕᐃᒫ ᐊᐱᕆᒻᒪᑦ 
ᒪᓕᒐᓕᐅᖅᑎ. ᑐᑭᓯᒃᑲᓐᓂᕈᑎᒃᓴᓂᒃ ᑕᖅᑲᐅᖓ 
ᓴᖅᑮᖃᑦᑕᕈᑦᑕ ᐱᐅᓂᖅᓴᐅᒻᒫᑦ.  
 
ᖃᖓᑐᐃᓐᓇᒃᑯᑦ ᐃᓚᒋᔭᐅᔪᖅ ᓱᕈᓯᕐᓘᓐᓃᑦ 
ᒪᒃᑯᑦᑐᓘᓐᓃᑦ ᐃᓱᒪᒐᐃᑉᐸᑕ ᑲᒪᒋᔪᓐᓇᖏᑦᑕᖓᓂᒃ 
ᐊᑐᕆᐊᓕᐅᓕᕋᐃᑉᐸᑕ ᐃᒪᐃᖁᓪᓚᕆᑦᑕᒃᑲᓪᓕ 
ᐃᓚᒋᔭᒥᓂᒃ ᐅᖃᖃᑎᖃᕐᓗᑎᒃ ᐊᒻᒪᑦᑕᐅᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓱᒪᓕᕆᔨᑦᑎᓐᓂᒃ 
ᐅᖃᖃᑎᖃᕆᐊᖅᑐᕐᓗᑎᒃ.  
 
ᐅᖃᖅᑏ, ᑕᒪᒃᑯᐊ ᐃᑲᔪᖅᑲᐅᒃᑲᓐᓂᕆᐊᖃᖅᐸᑦᑐᐃᑦ 
ᐱᓪᓗᒋᑦ ᐋᓐᓂᐊᔪᐃᑦ, ᐋᓐᓂᐊᔪᓄᑦ ᓱᕈᓯᕐᓄᑦ 
ᐃᑲᔪᖅᑎᓂᒃ ᐱᓕᕆᖃᑎᖃᖅᐸᒃᑐᑦ ᐊᒻᒪᑦᑕᐅᖅ 
ᓄᓇᓕᓐᓂ ᐃᓱᒪᓕᕆᔨᓂᒃ ᐱᑕᖃᕆᐊᖃᓪᓚᕆᓲᒻᒪᑕ 
ᓯᓚᑖᓃᓐᖔᖅᑐᐃᓪᓗ ᐃᑲᔪᕆᐊᖅᑎᓲᕆᓪᓗᑎᒍᑦ 
ᐃᑲᔪᕆᐊᖃᕋᐃᒻᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐅᖃᖃᑎᖃᖃᑦᑕᕆᑦᓯ 
ᐃᓄᑑᖃᑎᖃᕐᓗᑎᒃ ᐱᓕᕆᐊᖃᕋᔭᖅᑐᑦ 
ᐃᑲᔪᕋᓱᖃᑦᑕᕋᔭᖅᑐᑦ. ᐃᑲᔫᑎᑦᓴᓂᓪᓗ 
ᕿᓂᕈᔾᔨᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᑦᑎᐊᑕᒃᑲ 
ᐊᒻᒪᓗ ᑲᔪᖏᖅᓴᒃᑲᓐᓂᖅᑲᒃᑲ ᓄᓇᓕᓐᓂ ᐃᓗᐊᓂ 
ᐃᓱᒪᓕᕆᔩᑦ ᐱᓕᕆᕕᐅᑎᖃᑦᑕᕐᖓᑕ. 
ᐊᒥᒐᖅᐸᑦᑐᑎᓪᓗ ᓄᓇᓕᓐᓂ. ᑭᓯᐊᓂ ᐅᓇ 
ᐃᓱᒫᓘᑎᒋᖃᑦᑕᐸᒻᒥᒐᒃᑯ ᓱᕈᓰᑦ ᐃᓅᓱᑦᑐᐃᑦ 
ᑕᐃᒪᐃᑦᑐᓕᕆᔨᓪᓚᕆᓐᓂᒃ ᓄᓇᓕᓐᓂ 
ᐱᑕᖃᕋᓗᐊᕐᒪᖔᑕ ᐃᓄᑦᑎᑐᑦ 
ᐅᖃᕈᓐᓇᑎᐊᖅᑐᓂᒃ. ᐊᒥᒐᖅᑐᑦ ᑕᒪᓐᓇ 
ᖃᐅᔨᒪᔭᕗᑦ ᓄᓇᓕᓐᓂ. ᑖᓐᓇ ᐊᐱᖅᑯᑎᒋᓂᐅᓴᔭᕋ 
ᒥᓂᔅᑕᒧᑦ ᓇᓗᓇᐃᖅᓯᑦᑎᐊᕈᓐᓇᕐᒪᖔᑦ 
ᓄᓇᓕᕋᓛᖑᓂᖅᓴᐅᔪᓂᒃ ᖃᓄᒃᑲᓐᓂᖅ 
ᐃᓱᒪᓕᕆᔨᐅᔪᓂᒃ ᐊᑐᐃᓐᓇᐅᒪᔪᓂᒃ ᐱᑕᖃᕐᒪᖔᑕ 
ᓄᓇᓕᒃ ᐸᓐᓂᖅᑑᖅ ᐱᖃᓯᐅᑎᓗᒍ, 
ᓄᓇᓕᕋᓛᖑᓂᖅᓴᓂᒃ ᖃᓄᐃᑦᑐᓂᒃ 
ᐊᑐᐃᓐᓇᖅᑕᖃᖅᑲ ᐃᓱᒪᓕᕆᔨᐅᔪᓂᒃ ᓱᕈᓯᕐᓄᑦ 
ᑐᕌᖓᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᑐᐃᓐᓇᕆᓐᖏᑕᕋᓗᐊᕋ 
ᖃᐅᔨᒍᒪᔭᖓ. ᖃᐅᔨᒋᐊᕈᓐᓇᖅᑕᕋᓗᐊᕋ 
ᐅᑎᕐᕕᒋᑦᑕᐅᑎᒋᓗᒍ ᒪᓕᒐᓕᐅᖅᑎᒧᑦ. 
ᐅᖃᐅᓯᖃᒐᓛᒍᒪᑐᐃᓐᓇᖅᑐᖓᓕ 
ᐊᑐᐃᓐᓇᖅᑕᖃᓐᖏᒐᐃᒻᒪᑦ 
ᐋᓐᓂᐊᓯᐅᖅᑎᖃᓐᖏᒐᐃᒻᒪᑕ, ᐋᓐᓂᐊᓯᐅᖅᑎᒥᒃ 
ᐃᓱᒪᓕᕆᔨᖃᓐᖏᒐᐃᒻᒪᑖ, ᐃᓱᒪᓕᕆᔨᑐᐃᓐᓇᕐᓂᒃ 
ᐃᓄᓕᕆᔨᒃᑯᑎᒍᑦ ᑐᓂᔭᐅᒍᓐᓇᖃᑦᑕᓲᖑᒻᒥᔪᐃᑦ.  
 
ᐊᒃᓱᕈᖃᑦᑕᖅᑐᒍᑦ ᓄᓇᓕᓐᓂ ᐱᓕᕆᖃᑎᖃᖅᑐᑕ 
ᑭᓱᓂᒃ ᐃᑲᔫᑎᓂᒃ ᐱᖃᒃᑲᓐᓂᕆᐊᖃᕐᒪᖔᑦᑕ 
ᖃᐅᔨᒐᓱᐊᕐᕕᒋᓪᓗᑎᒍᑦ.  
ᐃᓅᓯᖃᑦᑎᐊᓂᕐᒧᓪᓗ ᐊᓪᓚᕝᕕᑦ ᑕᐃᑰᓇ 

ᑐᔅᓯᕋᐅᑎᓕᐅᕆᐅᖅᓴᓂᕐᒥᒃ ᐃᓕᓴᑎᑦᑎᖃᑦᑕᕐᒥᔪᒍᑦ 
ᐸᓐᓂᑑᕐᒥᐅᑦ ᐱᖃᑕᐅᓪᓗᑎᒃ ᑕᖅᑲᒃᑯᐊ 
ᑮᓇᐅᔭᖅᓯᐅᖃᑦᑕᕈᓐᓇᓂᐊᕐᖓᑕ ᓄᓇᓕᓐᓂ 
ᐱᒋᐊᖅᑎᑕᐅᓯᒪᔪᒥᓂᕐᓂᒃ. ᑕᐃᒫᒃ ᑕᕝᕙ 
ᐃᓅᓯᖃᑦᑎᐊᕐᓂᕐᒧᑦ ᐊᓪᓚᕝᕕᒃ ᐋᖅᑭᒃᓯᒪᒐᑦᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓃᑦᑐᓂᑦ, 
ᓄᓇᓕᓐᓄᑦ ᑐᕌᖓᑎᑕᐅᒐᓱᒃᑐᑎᒃ 
ᐊᐅᓚᔾᔭᐃᒋᐊᕐᓂᕈᓘᔭᕐᓄᑦ. ᓄᓇᓖᓪᓕ 
ᓴᖅᑭᖁᔭᖏᓐᓂᒃ ᓴᖅᑭᑎᑦᑎᒐᓱᐊᖃᑦᑕᖅᑐᑎᒃ. 
 
ᖃᐅᔨᒪᔪᖓ ᐊᑕᐅᓯᐅᓐᖏᒻᒪᕆᑦᑐᒥᒃ ᐸᓐᓂᖅᑑᒥ 
ᓴᖅᑭᖅᑐᖃᖃᑦᑕᖅᓯᒪᒻᒪᑦ ᑕᐃᒪᐃᑦᑐᓂᒃ. ᑕᐃᒃᑯᐊᓗ 
ᐸᓐᓂᑑᕐᒥᐅᑕᐃᑦ ᑕᒪᒃᑯᓂᖓ ᐊᐅᓚᑦᑎᔪᑦ 
ᖁᔭᒋᓪᓚᕆᒻᒥᔭᒃᑲ ᐊᐅᓚᑦᑎᐊᑎᑦᑎᒻᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. 
ᐅᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᐱᔾᔪᑎᒋᓪᓗᒍ 
ᖃᐅᔨᒪᔭᕗᑦ ᓄᓇᓖᑦ ᐸᓐᓂᖅᑑᑐᐊᖑᓐᖏᑦᑐᖅ 
ᐊᓯᖏᑦᑕᐅᖅ ᓄᓇᓕᕋᓛᖑᓂᖅᓴᐅᔪᐃᑦ 
ᓂᕆᐅᓇᓐᖏᑐᒃᑯᑦ ᖁᐊᖅᓵᓇᖅᑐᒃᑯᑦ ᓱᕈᓰᑦ ᐊᒥᓱᑦ 
ᖃᐅᔨᓂᖅᓴᐅᕙᓕᕐᖓᑕ 
ᐅᓪᓗᒥ.ᖁᕝᕙᓯᕙᓪᓕᐊᑐᐃᓐᓇᖅᑐᓂᓗ ᑕᒪᓐᓇ. 
ᓄᓇᓕᓐᓂ ᓱᕈᓰᑦ ᖃᐅᔨᑲᒻᒪᖃᑦᑕᖅᑐᑦ 
ᖃᐅᔨᔭᔅᓴᐅᔮᓐᖑᐊᓐᖏᑦᑐᓂᒃ ᐊᑐᖅᐸᓕᖅᑐᑦ.  
 
ᖃᓄᐃᑦᑐᓂᒃ ᒐᕙᒪᒃᑯᑦ ᐸᕐᓈᕆᔭᖃᖅᑲᑦ 
ᐃᑲᔫᑎᒃᓴᐅᒃᑲᓐᓂᕈᓐᓇᖅᑐᓂᒃ ᓄᓇᓕᖕᓂᒃ, 
ᐱᓗᐊᖅᑐᒥᒃ ᑕᒪᔅᓱᒥᖓ ᐃᓱᒪᓕᕆᓂᕐᒧᑦ 
ᐊᑦᑐᐊᖓᔪᓂᒃ, ᖃᓄᐃᑦᑐᓂᒃ ᐸᕐᓈᕆᔭᖃᖅᑲᑦ 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓱᕈᓯᕐᓄᑦ 
ᐊᒻᒪ ᐃᓅᓱᑦᑐᓄᑦ ᐊᑐᐃᓐᓇᐅᒪᔪᓂᒃ, ᐃᓛᒃ 
ᐃᑲᔪᖅᑕᐅᒃᑲᓐᓂᕈᑎᒃᓴᕐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᐃᑦᑐᓂᒃ ᐱᒋᐊᖅᑎᑕᐅᔪᓂᒃ 
ᓄᓇᓕᓐᓂ ᕿᒥᕐᕈᐊᕋᐃᒐᑦᑖ ᐱᔨᑦᑎᕋᐅᑎᓂᓪᓗ 
ᐊᑐᐃᓐᓇᐅᔪᓂᒃ ᓄᓇᓕᓐᓂ 

ᐃᓚᖏᑦ ᑕᐃᓗᒋᑦ, ᑕᒪᒃᑯᐊ ᐃᓱᒪᒃᑯᑦ, ᐃᓱᒪᖓᓂᒃ 
ᖃᐅᔨᓴᕐᓃᑦ, ᐊᒻᒪ ᖃᐅᔨᒪᒐᓱᐊᖃᑦᑕᕐᓂᖅ 
ᖃᓄᐃᓕᕙᓪᓕᐊᓐᖏᒃᑲᓗᐊᕐᒪᖔᑕ, ᐊᒻᒪ 
ᑐᐊᕕᕐᓇᖅᑐᖃᖅᑎᓪᓗᒍ ᑭᐱᓯᒐᓱᐊᕐᓂᖅ 
ᑐᐊᕕᕐᓇᕐᓂᖓᓂᒃ, ᐃᓛᒃ ᐋᓐᓂᓇᕐᓂᖓᓂᒃ, 
ᐳᓛᕆᐊᖅᑕᐅᕙᒃᑭᓪᓗᑎᓪᓗ ᐃᓱᒪᓕᕆᔨᓄᑦ 
ᓄᓇᕗᑉ ᐃᓗᐊᓂ ᐃᑲᔪᖅᑕᐅᒃᑲᓐᓂᕈᓐᓇᖅᑐᑎᒃ, 
ᓄᓇᕗᑦ ᓯᓚᑖᓂ ᐃᑲᔪᖅᑕᐅᒍᓐᓇᖅᑐᑎᒃ, 
ᐋᓐᓂᐊᕕᓕᐊᖅᑎᑕᐅᒍᓐᓇᖅᑐᑎᒃ 
ᖃᖓᑦᑕᖅᑎᑕᐅᓗᑎᒃ. ᐃᓐᓇᑐᖃᐃᑦ ᐅᖄᓚᕕᖏᑦ, 
ᒪᒃᑯᒃᑐᐃᑦ ᐅᖄᓚᕕᖏᑦ ᐊᑭᖃᓐᖏᑦᑐᐃᑦ 
ᑕᐃᒪᕈᓘᔭᐅᔪᐃᑦ. 
 
ᒐᕙᒪᑐᐊᖑᓇᑕ ᐱᓕᕆᕙᑦᑐᒍᑦ 
ᑲᑐᔾᔨᖃᑎᖃᖅᐸᒻᒥᔪᒍᑦ ᑐᑭᓯᒋᐊᕐᕕᒃᑯᑦ, YMCA-
ᒃᑯᑦ, ᐃᓕᓴᖅᓯᕕᒃᑯᑦ, ᐳᓛᕐᕕᒃᑯᓪᓗ, 
ᐳᓚᕋᓲᓂᑦᑕᐅᖅ ᖁᐊᖅᓵᖅᓯᒪᔪᓄᑦ 
ᐃᑲᔪᕆᐊᖅᑎᓂᒃ ᐊᑐᐃᓐᓇᐅᖃᕐᒥᔪᒍᑦ.  
 
ᐱᒻᒪᕆᐅᓂᖅᐹᖑᕙᓪᓚᐃᔪᕐᓕ ᑖᒃᑯᐊᕌᓗᐃᑦ 
ᐅᖃᐅᓯᕆᓚᐅᖅᑐᒋᑦ ᓇᒥᑐᐃᓐᓈᕋᓗᐊᕈᕕᑦ 
ᐃᑲᔪᖅᑕᐅᒋᐊᖃᖅᑐᒋᒍᕕᑦ, 
ᐃᑲᔪᖅᑕᐅᓚᖔᓚᒋᐊᖃᖅᑐᑎᒃ. ᐋᓐᓂᐊᕐᕕᒻᒨᕐᓗᓯ. 
ᑕᐃᓐᓇ ᐃᓱᒪᓕᕆᔨᖓᑦ ᐅᖃᖃᑎᒋᔭᖅᑐᕐᓗᒍ, 
ᐃᓄᑑᖃᑎᒋᓗᒍ, ᐸᕐᓇᐅᓯᐅᖃᑎᒋᓗᒍ ᖃᓄᖅ 
ᐃᑲᔪᖅᑕᐅᓂᐊᕐᒪᖔᖅᐱᑦ. ᑕᐃᒫᒃ ᑕᒪᓐᓇ 
ᐋᖅᑭᒋᐊᖅᐸᓪᓕᐊᖏᓐᓇᕋᓱᑦᑕᕋᓗᐊᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᓐᖏ. 
 
ᐊᐱᖅᑯᑦ 608 - 5(2): ᑐᓴᒐᒃᓴᖅ 

ᑐᑭᓯᖃᑎᒌᒍᑎᒥᒃ ᐊᒡᓃᑯ ᐄᒍᒃᑲᓐᓂᒃ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᐱᐅᔪᒻᒪᕆᐊᓗᒃ  (ᑐᓵᔨᑎᒍᑦ) 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔾᔮᕐᓇᖅᑐᒥᒃ ᖃᒪᓂ’ᑐᐊᕐᒥᐅᑕᖅ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐊᐱᖅᓱᕈᒪᓪᓗᖓ ᑖᓐᓇ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 
ᐊᒻᒪᓗ ᐱᔾᔪᑎᖃᖅᑐᑦ ᐊᑎᓕᐅᖅᑕᐅᓯᒪᓚᐅᖅᑐᒥᒃ 
ᑕᐃᑲᓂ 2017 ᓄᓇᕗᑦ ᒐᕙᒪᒃᑯᓪᓗ ᐊᒻᒪ ᐊᒡᓃᑯ 
ᐄᒍᓪ ᐅᔭᕋᑦᑕᕆᐊᑦ. 
 
ᐅᖃᖅᑎᑦᑎᔩ, ᑕᐃᑲᓂ ᐃᓚᒋᔭᐅᑦᑎᐊᓚᐅᕋᒪ 
ᐅᒃᑯᐃᖅᑕᐅᑎᓪᓗᒍ ᑲᖏᖅᓯᓂᐅᑉ ᓯᓚᑎᑦᑎᐊᖓᓂᒃ 
ᑕᓯᕐᔪᐊᕐᒥ, ᑕᐃᓐᓇ ᐅᔭᕋᑦᑕᕆᐊᑦ, ᐊᒻᒪ 
ᑐᓂᓯᑦᑎᐊᖅᑐᐊᓘᓚᐅᖅᓱᑎᒃ ᐊᒡᓃᑯ ᐄᒍᓪ-ᒃᑯᑦ 
ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᐃᓚᒋᔭᐅᓪᓗᓂ 
ᐅᖃᓕᒫᕆᐅᖅᓴᑎᑦᑎᓂᕐᒧᑦ ᑲᑎᒪᔨᐅᔪᓄᑦ 
$100,000-ᑖᖅᑎᑕᐅᓚᐅᖅᑐᑦ. 
 
ᑭᓯᐊᓂ ᐅᖃᖅᑎᑦᑎᔩ, ᑕᐃᒪ ᐅᐱᕐᖔᖅ ᑕᕝᕙᓂ 
ᑲᑎᒪᑎᑦᑎᓪᓗᑕ ᑖᓐᓇᒎᖅ ᐊᑎᓕᐅᖅᑕᐅᔪᖅ 
ᑐᑭᓯᖃᑎᒌᑦᑎᐊᕐᓂᕐᒧᑦ ᓯᕗᒡᒍᔾᔨᔭᐅᓂᐊᖅᑐᓂᒃ 
ᒪᕐᕉᖕᓂᒃ ᐱᓕᕆᖃᑎᒌᖕᓂᐊᕐᒪᑕ. ᐃᓚᒋᔭᐅᓪᓗᓂ, 
ᐃᒡᓗᕐᔪᐊᓕᐅᕐᓂᖅ.  
 
ᑕᐃᔅᓱᒪᓂ ᐊᐱᖅᓱᖅᑎᓪᓗᖓ ᒥᓂᔅᑕ 
ᐅᖃᓚᐅᖅᓯᒪᖕᒪᑦ ᑐᓴᖅᑎᑦᑎᓪᓗᓂ ᐅᕙᑦᑎᓐᓂᒃ 
ᐃᒡᓗᕐᔪᐊᕐᒥᒃ ᖃᐅᔨᑎᑦᑎᑦᑎᐊᕐᓂᐊᓐᖏᓐᓇᒥᒎᖅ 
ᖃᓄᖅ ᓱᓇᒥᒃ ᐱᓕᕆᓯᒪᑦᑎᐊᓕᕐᒪᖔᖏᒃᑖ. 
ᐅᑉᓗᒥᖃᐃ ᖃᐅᔨᑎᑦᑎᑦᑎᐊᕈᓐᓇᓕᖅᐸ ᓱᓇ, 
ᐊᑎᓕᐅᖅᓯᒪᓕᖅᑎᓪᓗᒋᑦ 
ᓴᖅᑭᑦᑎᐊᖅᓯᒪᓕᕐᒪᖔᖏᒃᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᔨᒃᑯᓐᓂᑦ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᒃ, ᐊᐱᕆᔪᐊᓐᓅᒻᒪᑦ 
ᒪᓕᒐᓕᐅᖅᑎᐅᖃᑎᒐ. ᐄ, ᑖᒃᑯᐊ ᐊᒡᓃᑯ ᐄᒍᓪ 
ᐅᔭᕋᓐᓂᐊᖅᑎᒃᑯᑦ ᐊᖏᖃᑎᒌᒃᓯᒪᒐᑦᑎᒍᑦ 
ᐊᔾᔨᒌᓐᖏᑦᑐᓂᒃ ᐅᖃᓪᓚᖃᑎᒌᒍᒪᓯᒪᓪᓗᑕ ᐊᒻᒪᓗ 
ᑭᓱᓂᒃ ᐱᓕᕆᖃᑎᒌᓐᓂᐊᓂᑦᑎᓐᓂᒃ. ᑖᒃᑯᐊ 
ᐅᓂᒃᑳᓪᓚᕆᑯᓗᖕᒥᒃ ᑖᔅᓱᒧᖓ ᑐᕌᖓᔪᑐᐊᒧᑦ 
ᓴᖅᑭᔮᖅᑎᑦᑎᓐᖏᓐᓇᒪ ᑭᓯᐊᓂ 
ᑕᕝᕙᓂᐅᓂᐊᖅᑐᖅᑕᐅᖅ 

ᓴᖅᑭᑎᓐᓂᐊᕐᒥᒐᒃᑯ ᑖᒃᑯᐊ ᓄᓇᕗᒻᒥ 
ᐊᕕᑦᑐᖅᓯᒪᔪᐃᑦ ᐃᓅᓯᖃᑦᑎᐊᓂᕐᒧᑦ 
ᐱᕚᓪᓕᕈᑎᒃᓴᓄᓪᓗ ᑲᑎᒪᖃᑦᑕᖅᑐᐃᑦ ᖃᓄᖅ 
ᐅᓂᒃᑳᓕᐊᒥᓂᖏᓐᓂᒃ ᓴᖅᑭᑎᑦᑎᔪᒫᕋᒪ ᑕᐃᑲᓂ. 
ᑖᒃᑯᐊ ᐱᓕᕆᖃᑎᒋᖃᑦᑕᖅᓯᒪᖕᒪᑕ ᐊᒡᓃᑯᒃᑯᑦ 
ᑖᔅᓱᒧᖓ. ᑖᒃᑯᐊ ᐃᓗᖏᓐᓃᑦᑐᓂᒃ 
ᐅᓂᒃᑳᓕᐅᑦᑎᐊᖅᓯᒪᔪᓂᒃ ᓴᖅᑮᒍᒫᖅᑐᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ 
ᑭᐅᔾᔪᑎᖓ ᒥᓂᔅᑕᐅᑉ ᖁᔭᓐᓇᒦᖅᐸᕋ. ᑖᓐᓇᑦᑕᐅᖅ 
ᐊᖏᖃᑎᒌᖕᓂᖅ ᒐᕙᒪᒃᑯᓐᓄᑦ, ᓄᓇᕗᑦ 
ᒐᕙᒪᒃᑯᓐᓄᑦ ᐊᒻᒪ ᐅᔭᕋᑦᑕᕆᐊᓄᑦ ᐊᒡᓃᑯ ᐄᒍᓪ-
ᒃᑯᓐᓄᑦ ᓇᓗᓇᐃᖅᓯᓚᐅᕐᒪᑦ 
ᐃᓕᓐᓂᐊᖅᑎᑦᑎᖃᑦᑕᕐᓂᐅᔪᖅ 
ᓯᕗᒡᒍᔾᔨᒃᓯᒪᔭᐅᑦᑎᐊᕐᓂᐊᕐᒪᒡᒎᖅ. ᖃᐅᔨᒪᔪᖓ 
ᐊᒥᓱᐃᑦ ᐱᓕᕆᔪᒪᖕᒪᑕ. ᑕᐃᒪᓕ ᒥᓂᔅᑕᖃᐃ 
ᐅᕙᑦᑎᓐᓄᑦ ᐃᒡᓗᕐᔪᐊᒦᑎᓪᓗᑕ ᓱᓇᓪᓚᑦᑖᖅ 
ᐅᑉᓗᒥ ᐱᒋᐊᖅᑕᐅᓯᒪᓕᖅᐸ 
ᐊᖏᖃᑎᒌᒃᓯᒪᓕᖅᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᔅᓱᒪᐅᑉ ᐊᖏᕈᑎᐅᑉ ᐃᓗᐊᓂ 
ᐅᖃᖅᓯᒪᔪᖃᕐᒪᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ 
ᓴᖅᑮᒃᑲᓐᓂᕈᒪᒍᑦᑕ. ᐊᑏ 
ᐅᖃᓪᓚᖃᑎᒌᑦᑎᐊᒃᑲᓐᓂᕐᓂᐊᖅᐳᒍᑦ. ᑕᕝᕙᓂ 
ᒫᓐᓇᕋᑖᖑᓚᐅᖅᑐᖅ, ᒥᓂᔅᑕᐅᖃᑎᒐ ᑖᔅᓱᒧᖓ 
ᓯᓚᑦᑐᓴᕐᕕᒻᒧᑦ ᐅᖃᕋᑖᓚᐅᖅᐳᖅ ᑕᐃᑲᓂ 
ᑲᖏᖅᖠᓂᕐᒥ ᓴᖅᑭᓐᓂᐊᕐᓂᕋᖅᑕᐅᓕᖅᓱᓂ 
ᐃᓕᓐᓂᐊᕐᕕᐅᓂᐊᖅᑐᖅ ᑖᒃᑯᓄᖓ 
ᐅᔭᕋᓐᓂᐊᖅᑎᓄᑦ ᑐᕌᖓᔪᓂᒃ ᐊᒻᒪᓗ 
ᑕᐃᑲᓂᑦᑕᐃᓐᓇᖅ ᐅᖃᖅᓯᒪᓚᐅᕋᑦᑕ ᑖᒃᑯᐊ ᖃᓄᖅ 
ᐃᓕᓐᓂᐊᕈᑎᒃᑲᓐᓂᐅᒍᓐᓇᕐᒪᑕᑭᐊᖅ 
ᐱᓕᕆᔪᒪᓪᓗᑕ. ᑕᐃᑲᓂᓗ ᐊᖏᕈᑎᐅᑉ ᐃᓗᐊᓂ 
ᐃᓚᒋᐊᕈᑎᖃᕈᓐᓇᖃᑦᑕᕐᒪᑦ ᑖᓐᓇ 
ᓯᕗᒃᑲᖅᑎᒋᓗᑎᒍᑦ ᓯᓚᑦᑐᓴᕐᕕᒻᒧᑦ ᒥᓂᔅᑕᐅᔪᖅ 
ᑖᒃᑯᓂᖓ ᑖᒃᑯᓂᖓ ᐊᒡᓃᑯ ᐄᒍᓪ 
ᐅᔭᕋᓐᓂᐊᕐᕕᒃᑯᓐᓂ ᐱᒋᐊᕐᓗᓂ 
ᐅᖃᓪᓚᖃᑎᖃᕐᓗᓂ ᑖᒃᑯᐊ ᖃᓄᓪᓚᕆᑯᓗᒃ 
ᐃᓗᓕᖏᖕᓂᒃ 
ᐋᖅᑭᒃᓱᐃᕙᓪᓕᐊᒋᐊᖃᕐᓂᐊᕐᓂᖏᓐᓂᒃ. 

ᐱᕙᓪᓕᐊᔪᓕᕆᔨᒃᑯᓐᓃᓐᖔᖅᑐᒍᑦ ᐊᒻᒪᓗ 
ᐃᓄᓕᕆᔨᒃᑯᑦ ᐃᓚᒋᔭᐅᑦᑎᐊᖅᓱᑎᒃ ᑖᔅᓱᒪᐅᑉ 
ᐃᓗᐊᓂ. ᑖᒃᑯᐊ ᐱᖓᓲᓪᓗᑕ ᐱᓕᕆᕝᕕᐅᔪᒍᑦ. 
ᑖᒃᑯᓂᖓ ᐱᓕᕆᓂᐊᖅᑕᑦᑎᓐᓂᒃ 
ᑲᑎᒪᖃᑎᒌᑉᐸᓪᓕᐊᒋᐊᖃᖅᓯᒪᓕᖅᑐᒍᑦ ᐊᒻᒪ 
ᐱᒋᐊᖅᓯᒪᓕᖅᑐᑦ ᔫᓂᒥ ᐱᒋᐊᓚᐅᖅᑐᑦ. ᑕᐃᑲ 
ᒥᓂᔅᑕᕗᑦ ᐱᒋᐊᑦᓯᐊᓚᐅᖅᓱᓂ. ᑖᓐᓇ ᐊᑕᐅᓯᖅ 
ᐅᖃᐅᓯᕆᔭᕋ. ᐊᒥᓲᒐᓗᐊᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᑐᑭᓯᐅᒪᔾᔪᑎ ᑖᒃᑯᐊ ᒐᕙᒪᒃᑯᓪᓗ ᐊᒻᒪᓗ 
ᑖᒃᑯᐊ ᐊᒡᓃᑯᒃᑯᑦ ᑖᒃᑯᐊ ᐅᔭᕋᖅᓯᐅᑎᖏᑦ 
ᓴᖅᑮᑦᑎᑦᓯ ᑕᒪᒃᑯᓂᖓ ᑲᑎᒪᔨᓂᒃ 
ᐃᓕᑕᖅᓯᓯᐅᒪᓗᑎᒃ ᓯᕗᓪᓕᐅᔾᔨᐅᔭᐅᔭᕆᐊᖃᖅᑐᓂᒃ 
ᐊᒻᒪᓗ ᐃᓱᒪᒋᔭᐅᔪᓂᒃ ᐸᕐᓇᐅᑎᓂᒃ. ᒥᓂᔅᑕᓕ 
ᐅᖃᕈᓐᓇᖅᐹ ᑕᕝᕙᓂ ᑕᒪᓗᒃᑖᓂ ᑲᑎᒪᔨᐊᓂ 
ᐃᒃᓯᕚᖃᑕᖅᓯᒪ ᐅᖃᕈᓐᓇᖅᐸᓗ ᖃᑦᓰᖅᓱᑎᒃ 
ᐅᕝᓗᒥᒧᑦ ᖃᑦᓰᖅᓱᑎᒃ ᑲᑎᒪᓂᖃᓚᐅᖅᑐᑦ 
ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅ ᐅᖃᖅᑎᑦᓯᔩ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ (ᑐᓵᔨᑎᒍᑦ) 
ᐅᖃᖅᑎᑦᑎᔩ ᒫᓐᓇ ᑭᐅᓂᖅ ᖃᑦᓰᖅᖢᑕ 
ᑲᑎᒪᓂᖃᓚᐅᖅᓯᒪᒐᑦᑕ ᐅᖃᕈᓐᓇᓐᖏᓐᓇᒪ 
ᑭᓯᐊᓂᓕ ᖃᐅᔨᒪᔪᖓ ᑖᒃᑯᐊ 
ᑲᑎᒪᔭᖅᑐᓚᐅᖅᑐᐃᑦ. ᐄ, ᑲᑎᒪᓂᖃᖃᑦᑕᖅᓯᒪᔪᑦ 
ᑕᕝᕙᓂ ᑕᖅᑭᐅᔪᒥ ᐸᕐᓇᒍᑎᖃᖅᓯᒪᔪᑦ ᑕᒪᒃᑯᓄᖓ 
ᑖᒃᑯᐊ ᑲᑎᒪᔨᐊᓛᑦ ᐊᓪᓕᖅᑭᓃᓐᖔᖅᓯᒪᔪᑦ ᐊᒻᒪᓗ 
ᑖᒃᑯᐊ ᑕᒡᕘᓇ ᑐᑭᓯᒪᖃᑎᒌᓐᓂᑉᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ.  

 
ᐊᐱᖅᑯᑦ 609 - 5(2): ᕿᑭᖅᑕᕐᔪᐊᒥ 

ᑐᓚᑦᑕᕐᕕᓕᕆᓂᖅ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓐᓂᐊᖅᑕᒃᑲ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᐅᔪᒧᑦ.  
 
ᐅᖃᖅᑎᑦᑎᔩ ᑕᐃᒪ ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᒃᑯᐊ 
ᒪᕐᕉᒃ ᓄᓇᓖᒃ ᑭᒡᒐᖅᑐᖅᑖᒃᑲ ᒪᓕᒐᓕᐅᕐᕕᒻᒥ 
ᓴᖅᑮᖃᑦᑕᖅᓯᒪᒻᒪᑎᒃ ᐱᑕᖃᕆᐊᖃᕐᓂᖓᓂᒃ 
ᐄᒐᕐᕕᒻᒥᒃ. ᐱᑕᖃᕆᐊᕐᓂᖓᓂᒃ ᐄᒐᕐᕕᒻᒥᒃ. ᑖᓐᓇ 
ᐃᑲᔫᑕᐅᓇᓱᐊᖃᑦᑕᖅᓯᒪᓪᓚᕆᒻᒪᑦ 
ᐱᕙᓪᓕᐊᔭᕆᐊᖃᕐᓂᕐᒧᑦ ᐃᖅᑲᓇᐃᔮᖃᕐᓂᕐᒧᓪᓗ 
ᐱᓗᐊᖅᑐᒥᒃ ᐃᖃᓗᒐᓱᐊᕐᓂᕐᒧᑦ.  
 
2017-ᖑᑎᓪᓗᒍ ᓄᓇᕘᑦ ᒐᕙᒪᒃᑯᑦ 
ᑐᓂᓯᓚᐅᖅᓯᒪᒻᒪᑕ ᑐᒃᓯᕌᐅᒻᒥᒃ ᓄᑖᕐᒧᑦ ᐄᒑᕐᕕᒻᒧᑦ 
ᕿᑭᖅᑕᕐᔪᐊᕐᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
ᐃᓱᒪᒃᓴᖅᓯᐅᕈᑕᐅᓂᐊᕐᖓᑦ ᑖᓐᓇ ᐊᑐᕐᓗᒍ ᑲᓇᑕᒥ 
ᑕᐅᖅᓰᖃᑦᑕᕐᓂᕐᒧᑦ ᐊᖅᑯᑕᐅᔪᓄᑦ ᑮᓇᐅᔭᖏᓐᓂᒃ. 
ᐊᐃᑦᑖᖑᒐᓗᐊᖅ ᒐᕙᒪᒃᑯᑦ ᐊᖏᓚᐅᓐᖏᒻᒪᑕ.  
 
ᑕᒫᓂ ᐊᕐᕌᒍᒥ ᐱᒋᐊᕐᓂᖓᓂᒃ ᓄᓇᕗᑦ 
ᒐᕙᒪᒃᑯᖏᑦ ᑐᓂᓯᓚᐅᕐᒪᑕ ᐱᔾᔪᑎᒃᓴᑲᓐᓂᕐᒥᒃ 
ᒐᕙᒪᒃᑯᓐᓄᑦ ᑕᒪᑐᒪ ᒥᒃᓵᓄᑦ.  
 
ᑕᐃᒪ ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐅᖃᕈᓐᓇᖅᑳ 
ᐱᔾᔪᑎᒋᓗᒍ ᒐᕙᒪᒃᑯᑦ ᐊᖏᓚᐅᓐᖏᓐᓂᖓᓄᑦ 
ᑮᓇᐅᔭᓂᒃ ᑖᑦᓱᒥᖓ ᐱᕕᔾᔪᐊᖑᔪᒧᑦ ᐱᓕᕆᐊᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 
ᐊᐱᕆᒻᒪᑦ ᑖᔅᓱᒧᖓ ᒥᑦᓵᓄᑦ. ᐄ ᑕᕝᕙᓃᓛ 
ᔫᓐᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓᑦ 
ᐱᖃᑎᒋᓪᓗᒍ ᑖᓐᓇ ᐅᖃᓚᐅᕐᒪᑦ ᓇᓪᓕᐊᓂᒃ 
ᐊᖏᖅᑕᕕᓂᖏᓐᓂᒃ, ᑖᒃᑯᐊ ᖄᓪᓗᓈᑎᑑᖅᑐᑦ 

National Trade Corridors Fund. ᑖᒃᑯᓂᖓ 
ᕿᒥᕐᕈᐊᓕᕋᐃᒐᒥ ᐊᖏᖅᑎᐅᖃᑦᑕᕐᒪᑕ 
ᒐᕙᒪᑐᖃᒃᑯᑦ ᐋᒃᑳᖅᑎᐅᓯᓐᓈᖅᓱᑎᒃ.  
 
ᑕᐃᑲᓂ ᑐᓴᖅᑎᑕᐅᓚᐅᕋᑦᑕ ᑖᓐᓇᒎᖅ 
ᕿᑭᖅᑕᕐᔪᐊᕐᒧᑦ ᑐᕌᖓᔪᖅ ᐊᖏᖏᑲᓚᐅᕐᒪᐅᒃ. 
ᖃᓄᐃᒻᒪᑦ ᐊᖏᓐᖏᒻᒪᐅᑭᐊᖅ ᐱᔾᔪᑎᖓᓐᓂᒃ 
ᐊᐱᕆᓯᒪᓪᓗᒍ ᑭᐅᔭᐅᓪᓚᕆᓚᐅᕐᓇᖓ ᑖᑦᓱᒪᐅ 
ᒥᑦᓵᓄᑦ. ᑭᓯᐊᓂ ᐅᖃᐅᔾᔭᐅᓯᒪᓪᓗᖓ ᐊᒻᒪᓗ 
ᖃᐅᔨᒪᓪᓗᖓ ᑖᓐᓇ National Trades Corridor 
Fund-ᖑᓂᕋᖅᑕᐅᔪᖅ ᐅᖃᔾᐅᔭᐅᓚᐅᖅᓱᑕ 
ᒐᕙᒪᒃᑯᑦ ᐱᑎᓪᓗᒍ ᑖᓐᓇ ᑮᓇᐅᔭᓂᒃ 
ᓴᖅᑭᕝᕕᐅᒃᑲᓐᓂᕐᓂᐊᕐᓂᖓᓂᒃ ᑕᒫᓂ 
ᓯᕗᓂᑦᓴᑎᓐᓂ. ᑕᒪᒃᑯᐊ ᑐᑦᓯᕋᕈᒪᔭᑦᑎᓐᓂᒃ 
ᑐᑦᓯᕋᕈᓐᓇᒃᑲᓐᓂᕈᓐᓇᓛᕐᓂᐊᓂᕋᖅᑕᐅᓯᒪᒐᑦᑕ 
ᑕᐃᑰᓇ ᓱᓕ ᓂᕆᐅᑉᐳᖓ ᑐᑦᓯᕋᒃᑲᓐᓂᕈᒪᓪᓗᖓ 
ᑖᒃᑯᓄᖓ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: Hᐃᕗᓪᓕᖅᐹᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓇᒦᓪᓗ 
ᒥᓂᔅᑕ ᑖᑦᓱᒥᖓ ᓇᓗᓇᐃᔭᐃᒻᒪᑦ. ᑕᐃᒪ 
ᓄᑖᖑᓂᖅᐹᖅ ᐄᒐᖅᐸᓂᐊᕈᑕᐅᒍᒪᔪᒧᑦ ᑐᒃᓯᕋᐅᑦ 
ᐋᖅᑭᑦᑕᐅᓚᐅᖅᑐᖅ ᑲᑐᔾᔨᖃᑎᒌᑦᑐᑎᒃ ᑖᒃᑯᐊ 
ᕿᑭᖅᑖᓗᒃ ᑯᐊᐳᕇᓴᒃᑯᓪᓗ ᑕᒪᓐᓇ 
ᐱᓕᕆᐊᖑᓯᒪᒻᒪᑦ. ᒥᓂᔅᑕ ᐊᖏᕈᓐᓇᖅᐹ 
ᐃᖅᑲᓇᐃᔭᖃᑎᖏᑦ ᕿᑭᖅᑖᓗᒃ ᑯᐊᐳᕉᓴᒃᑯᓐᓂ 
ᑲᑎᒪᖃᑎᖃᕈᓐᓇᕐᒪᖔᑕ 
ᖃᓄᐃᓕᖓᕈᑕᐅᓂᐊᕐᒪᖔᖅ ᑖᓐᓇ ᖃᓄᖅ 
ᑐᔅᓯᕋᐅᒻᒥᒃ ᑐᓂᓯᒃᑲᓐᓂᕈᓐᓇᕐᒪᖔᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᒃ 
ᐱᓕᕆᖃᑎᒋᔪᒪᓯᒪᒐᒃᑭᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᓄᓇᕘᒧᑦ ᑕᒪᒃᑯᐊ ᐱᕐᔪᐊᒻᒪᕇᑦ 
ᓴᖅᑭᑕᐅᓇᓱᒃᑎᓪᓗᒋᑦ. ᑖᓐᓇ ᐱᔾᔪᐊᒻᒪᕆᐊᓘᓪᓗᓂ 
ᐃᑲᔪᖅᑐᓚᐅᕋᑦᑎᒍᐃᓛᒃ ᕿᑭᖅᑖᓗᒃᑯᑦ ᑯᐊᐳᕇᒃᑯᑦ 

ᑖᔅᓱᒥᖓ ᑐᒃᓯᕋᕋᓱᒃᑎᓪᓗᒋᑦ.  
 
ᑖᓐᓇ ᑐᔅᓯᕋᐅᑎᒃ ᓴᖅᑭᒃᑲᓐᓂᖅᐸᑦ ᖃᓄᖅ 
ᑐᔅᓯᕋᕈᓐᓇᕐᓂᑦᑎᓐᓂᒃ ᐊᒻᒪᓗ ᖃᓄᑎᒋ 
ᑮᓇᐅᔭᖃᕐᓂᐊᕐᒪᒃᑭᐊᖅ ᑕᐃᓐᓇ ᑐᑭᓯᓚᐅᕐᓗᒍ 
ᑖᒃᑯᐊ ᐱᓕᕆᖃᑎᒋᓪᓚᕆᓐᓂᐊᖅᑕᒃᑲ ᐊᒻᒪᓗ 
ᐃᓕᔅᓯ ᒪᓕᒐᓕᐅᖅᑎᐅᖃᑎᒃᑲ 
ᐱᓕᕆᖃᑎᒋᔪᒪᑦᑎᐊᖅᐸᔅᓯ ᑕᒪᒃᑯᐊ ᐊᖏᔪᕐᔪᐊᑦ 
ᒐᕙᒪᑐᖃᒃᑯᓐᓄᑦ ᓴᖅᑭᑕᐅᑉᐸᑕ. ᑭᓱᓂᒃ 
ᑐᔅᓯᕋᐅᑎᓂᒃ ᐱᔪᓐᓇᕋᑦᑕᑭᐊᖅ ᑐᑭᓯᑦᑎᐊᓚᐅᕐᓗᖓ 
ᑕᐃᒪ ᖃᓄᖅᑑᒃᑲᓐᓂᕈᓐᓇᖅᓯᓂᐊᖅᐳᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐳᖅ ᓄᓇᕗᑦ 
ᒐᕙᒪᒃᑯᖏᑦ ᖃᓄᖅ ᐊᖏᑎᒋᔪᒥᒃ 
ᑮᓇᐅᔭᖃᖅᑎᑦᑎᔪᓐᓇᕋᔭᕐᒪᖔᑕ ᐊᒻᒪ 
ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ 
ᕿᑭᖅᑕᕐᔪᐊᒥᓗᑦᑕᐅᖅ ᐄᒐᕐᕕᒻᒧᑦ ᐊᑐᖅᑐᒃᓴᖅ 
ᐸᕐᓇᑕᐅᓂᖓ ᑕᑯᔅᓴᐅᓂᖓᓗ ᑕᐅᑦᑐᖓ 
ᐱᓕᕆᐊᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒐᕙᒪᑐᖃᒃᑯᑦ 
ᑮᓇᐅᔭᖏᓐᓂᒃ ᐸᕐᓇᐃᑎᓪᓗᒋᑦ 2019-ᖑᑎᓪᓗᒍ 
ᐅᖃᓚᐅᕐᒪᑕ $400 ᒥᓕᐊᓂᒎᖅ ᑕᕝᕗᖓ 
ᐅᑭᐅᖅᑕᖅᑐᒧᑦ ᑐᕌᖓᔪᓂᒃ ᑕᒪᒃᑯᓄᖓ 
ᐃᖏᕐᕋᔪᓕᕆᓂᕐᒧᑦ ᑐᕌᖓᔪᓂᒃ ᑮᓇᐅᔭᓂᒃ 
ᐊᑐᐃᓐᓇᖃᖅᑎᑦᑎᔪᒪᓪᓗᑎᒃ.  
 
ᑕᐃᒪ ᓂᕈᐊᖅᑕᐅᒃᑲᓐᓂᕐᒪᑕ ᒥᓂᔅᑐᑖᖅᐸᑕ ᑖᓐᓇ 
ᓯᕗᓪᓕᖅᐹᖑᖃᓯᐅᑎᓗᒍ ᐃᖅᑲᐃᓯᓂᐊᖅᐸᒃᑲ 
ᑖᒃᑯᐊ ᐊᑐᐃᓐᓇᐅᔪᓐᓇᕐᓂᐊᕋᓗᐊᖅᐸᑕ ᓱᓕ 
ᐅᑭᐅᖅᑕᖅᑐᒧᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑎᓪᓗᒋᑦ 
ᐊᒻᒪᓗ 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕐᓂᕐᓂᖅᓴᐅᓕᖁᓗᒋᑦ ᑕᐃᒪᓐᓇᐃᓕᖓᔪᓂᒃ 
ᑕᕝᕙ ᑎᓕᐅᕆᓇᓱᓐᓂᐊᖅᐳᖓ ᒐᕙᒪᑐᖃᒃᑯᑦ 
ᑎᒃᑯᐊᖅᓯᑉᐸᑕ ᒥᓂᔅᑑᖁᑎᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᐱᖅᑯᑦ 610 - 5(2): ᑭᓈᓗᓕᕆᓂᖅ 

ᐊᑦᑕᕐᓂᑯᓕᕆᓂᕐᓗ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪᓪᓗᖓ ᓄᓇᓖᑦ ᒐᕙᒪᒋᔭᐃᑦ 
ᐱᔨᑦᑎᕋᖅᑎᒋᔭᐅᔪᓄᑦ.  
 
ᐅᖃᖅᑎᑦᓯᔩ, ᐅᐱᓐᖓᔅᓵᖅ ᐊᕐᕌᓂᐅᓕᖅᑐᖅ 
ᒪᓕᒐᓕᐅᕐᕕᒻᒥ ᑲᑎᒪᑎᓪᓗᑕ 
ᐊᐱᖅᑯᑎᔅᓴᖃᖃᑦᑕᖅᑎᓪᓗᑕ ᒥᓂᔅᑕ ᐃᖅᑲᐅᒪᕗᖅ 
ᓇᓗᓇᓐᖏᑦᑐᖅ ᒪᓕᒐᓕᐅᕐᕕᒻᒥ ᑕᕝᕙᓂ 
ᐃᔅᓯᕙᑎᓪᓗᑕ ᑕᐃᔅᓱᒪ ᑕᓗᕐᔪᐃᑦ ᑯᕕᖅᑕᕐᕕᐊᑕ 
ᖃᓄᐃᓐᓂᖓᑕ ᒥᔅᓵᓄᑦ. ᑕᐃᑉᓱᒨᓇ ᒥᓂᔅᑕ 
ᓇᓗᓇᐃᖅᓯᒃᑲᐃᕗᖅ ᑖᓐᓇ ᑯᕕᖅᑕᕐᕕᒃ 
ᑭᖑᕙᕆᐊᖅᑕᐅᓯᒻᒪᑦ ᐃᓐᓇ ᐅᖃᐅᓯᕆᓪᓗᓂᐅᒃ. 
ᒥᓂᔅᑕ ᐅᖃᕈᓐᓇᖅᐳᖅ ᐅᑉᓗᒥ ᖃᓄᐃᑦᑑᓕᕆᐊᔅᓵ 
ᑕᐃᒻᓚ ᓴᓇᐅᒐᒃᓴᐅᑉ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᓕᖕᓂ 
ᒐᕙᒪᓕᕆᓂᕐᒧᓪᓗ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 
ᑖᔅᓱᒥᖓ ᐊᐱᕆᖕᒪᑦ. ᐃᖅᑲᐅᒪᕗᖓ ᑕᒪᓐᓇ 
ᐅᖃᐅᓯᕆᖃᑦᑕᖅᓯᒪᒐᑦᑎᒍ ᑲᑎᒪᓕᕌᖓᑦᑕ. ᒫᓐᓇ 
ᑕᐃᑲᓂ ᑕᓗᕐᔪᐊᒥ ᑯᕕᖅᑕᕐᕕᐊᑕ ᒥᒃᓵᓄᑦ 
ᐱᓕᕆᐊᖑᔪᖅ ᑎᒍᒻᒥᔭᐅᑲᓚᐅᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 
ᑐᓪᓕᕆᓂᐊᖅᑖ ᖃᓄᖅ 
ᐊᐱᖅᑯᑎᒋᓂᐊᕆᐊᔅᓴᕐᓘᓐᓃᑦ 

ᖃᐅᔨᒪᓇᓗᐊᓐᖏᑦᑐᖅ  
ᑕᐃᓐᓇ Hᐊᓇᐅᒐᒃᓴᖅ ᒫᓐᓇ ᓄᖅᑲᖓᑉᑲᔭᐅᓂᖓ 
ᐱᔾᔪᑕᐅᓪᓗᓂ.  
 
ᑕᐃᑉᓱᒨᓇ ᐅᖃᖅᓯᒪᓂᖓ ᒥᓂᔅᑕ ᐅᐱᕐᖓᒃᓵᒃ 
ᑲᑎᒪᕕᔾᔪᐊᖅᑎᓪᓗᑕ ᐃᓪᓗᐊᖅᕼᐊᒐᐅᓂᖓᑕ 
ᒥᒃᓵᓄᑦ ᑖᑉᓱᒪ ᑯᕕᑦᑕᕐᕕᐅᑉ 
ᐱᕙᓪᓕᐊᓚᐅᖅHᐃᒪᓂᖓ ᐅᖃᐅᕼᐃᕆHᐃᒪᒻᒪᒍ. 
ᑖᑉHᐅᒥᖓ ᑕᑯᑎᑦᓯᔪᓐᓇᖅᐸ ᐱᕙᓪᓕᐊᔭᐅᓂᒃᓵᑕ 
ᒥᒃᓵᓂᒃ ᑖᒃᑯᓄᖓ Hᐋᒻᒪᓚᒋᔭᐅᔪᓂᒃ ᑕᐃᑲᓂ 
ᑕᓗᕐᔪᐊᓂ ᑎᑎᕋᕐᕕᒧᓪᓗ ᑐᕌᖅᑎᑦᓯᔪᓐᓇᖅᐸᒃ 
ᑕᐃᑉHᐅᒥᖓ? ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ, ᑖᒃᑯᐊ ᓯᓚᒃᑐᖅᓴᕐᕕᒃ ᑖᓪᕼᐆᓯ 
ᒫᓐᓇ ᕿᒥᕐᕈᖕᒪᑦ ᑕᒪᒃᑯᓂᖓ ᑯᕕᑦᑕᕐᕖᑦ ᒥᒃᓵᓄᑦ 
ᐊᐅᓚᑕᐅᓂᖏᓐᓂᒃ ᖃᓄᕐᓗ 
ᐃᖏᕐᕋᑦᑎᐊᒃᑲᓐᓂᕈᓐᓇᕐᒪᖔᑕ. ᑕᐃᒃᑯᐊ 
ᖃᐅᔨᓴᕐᓂᖓ ᐱᔾᔪᑎᒋᕝᓗᒍ ᐅᑕᖅᑭᑐᐃᓐᓇᕋᑉᑎᒍ 
ᐱᐊᓂᒃᑕᐅᓂᖅᓴᕆᔭᖓᑦ ᖃᐅᔨᓴᕐᓂᐅᑉ. ᑕᐃᑲᓐᖓᑦ 
ᓯᕗᒧᑦᓯᐊᒃᑲᓐᓂᕈᓐᓇᕐᓂᖅᓴᐅᔪᓐᓇᕐᓂᐊᕋᑦᑕ 
ᑖᒃᑯᓂᖓ ᑯᕕᑦᑕᕐᕕᖕᓂᒃ ᓄᓇᕗᒻᒥ. 
ᐋᖅᑭᐅᒪᔪᓂᓪᓗ ᒪᓕᑦᑎᐊᖅᑐᓂᓪᓗ ᑕᒪᒃᑯᐊ 
ᑯᕕᑦᑕᕐᕖᑦ ᒥᒃᓵᓄᑦ ᒪᓕᒐᖏᑦ 
ᖃᓄᐃᑦᑑᔭᕆᐊᖃᕐᓂᖏᑦ ᖃᓄᕐᓗ 
ᐃᕐᕈᖅᑐᐃᔪᓐᓇᕆᐊᖃᕐᓂᖏᓐᓂᒃ ᑖᓐᓇ ᒫᓐᓇ 
ᖃᐅᔨᓴᕐᓂᖅᑕᖃᕐᒪᑦ. ᐄ, ᑖᒃᑯᐊ Hᐋᒻᒪᓚᒃᑯᖏᑦ 
ᐊᒻᒪᓗ ᑲᑎᒪᔨᐅᖃᑎᒐ ᑐᓴᐅᒪᑎᑦᓯᐊᕐᓂᐊᖅᐸᕗᑦ 
ᑕᒪᑐᒪ ᐃᖏᕐᕋᕙᓪᓕᐊᓂᖓᑕ ᒥᒃᓵᓄᑦ. ᖁᔭᓐᓇᒦ 
ᐅᖃᖅᑎᑦᓯᔩ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ 
ᑐᓴᐅᒪᔪᒫᓕᕋᑦᑕ ᖃᓄᐃᑦᑑᓂᖓ ᑕᐃᓐᓇ 
ᑯᕕᖅᓴᕐᕕᐅᑉ ᑕᓗᕐᔪᐊᑉ ᐃᓗᐊᓂ.  
 
ᐅᖃᖅᑎᑦᓯᔩ  ᑖᑉᓱᒪᓐᖓᑦ ᐅᖃᐅᓯᖃᖅᓯᒪᒋᕗᒍᑦ 
ᑲᑎᒪᕕᔾᔪᐊᖅᑎᓪᓗᑕ ᐊᕐᕌᓂᐅᓕᖅᑐᖅ 
ᐅᐱᕐᖓᒃᓵᒃᑯᑦ. ᐊᕙᑎᒋᔭᐃᑦ ᐃᓗᐊᖅHᐃHᐃᒪᕗᑦ 
ᑕᐃᑉHᐅᒪᓐᖓᑦ ᐃᓗᐊᖅHᐊᒐᐅᕙᓪᓕᐊᔪᒥᒃ. ᔪᓚᐃ 
2018-ᖑᑎᓪᓗᒍ ᐊᑦᑕᕐᕕᓐᓄᑦ ᖃᓄᖅ 
ᐃᓪᓗᐊᖅHᐊᔭᐅᕙᓪᓕᐊᒃᓵ ᓇᓗᓇᐃᒃᓯᒪᔭᐅᔪᒦᒻᒪᑦ 
ᑕᕝᕙᓂ ᑕᓗᕐᔪᐊ ᓄᓈᓂ.  

ᐅᖃᖅᑎᑦᓯᔩᑦ, ᓇᓗᓇᐃᖅᓯᒪᒃᑲᐃᒋᕗᖅ ᑕᐃᒻᓇ 
ᐱᐊᓂᒃᑕᐅᕕᒃᓵ ᐱᐊᓂᒃᑕᐅᕕᒃᓴᕆᓂᐊᖅᑖ ᐅᑦᑑᕝᕙ 
2019-ᖑᑎᓪᓗᒍ. ᐅᖃᖅᑎᑦᓯᔩ ᑖᒻᓇ 
ᑕᖅᑭᐅᓕᖅᑐᖅ ᓄᖑᕝᕕᑦᓵ ᖃᓂᑦᑑᓕᒻᒪᑦ ᒥᓂᔅᑕ 
ᖃᐃᑦᑎᑦᓯᔪᓐᓇᖅᐸ ᑕᐃᑉᓱᒥᖓ ᑎᑎᕋᖅᓯᒪᔪᒥᒃ 
ᑕᓗᕐᔪᐊᑦ Hᐋᒻᒪᓚᒃᑯᖏᓐᓄᑦ ᑎᑎᕋᕐᕕᒋᔭᓐᓄᓪᓗ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᒥᓂᔅᑐ ᑯᓱᒐᖅ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᖅᐸᕋ ᑖᓐᓇ 
ᑲᑎᒪᔨᐅᖃᑎᒐ ᐊᐱᕆᖕᒪᑦ. ᒫᓐᓇ ᐊᒃᑕᕐᕖᑦ ᒦᒃᓵᓄᑦ 
ᐊᐱᕆᖅᑰᕐᒪᑦ ᑯᕕᖅᑕᕐᕖᑦ ᒥᒃᓵᓅᓐᖏᑦᑐᖅ. ᐄ 
ᑖᒃᑯᐊ ᓯᕗᒧᐊᒃᐸᓪᓕᐊᖕᒪᑕ ᑲᑎᒪᕕᐅᑉ ᐃᓗᐊᓂ 
ᐅᖃᖃᑦᑕᖅᓯᒪᒐᒪ, ᑕᐃᒃᑯᓂᖓ Bundles-ᓂᒃ. 
ᐅᖃᐅᓯᖃᖅᓱᖓ Bundle 1, Bundle 2, Bundle 
3, ᑖᒃᑯᐊ ᓯᕗᒧᒃᑕᐅᕙᓪᓕᐊᖑᔭᕐᒪᑕ ᑕᐃᒃᑯᐊ 
ᑕᒪᑐᒪ ᒥᒃᓵᓄᑦ ᖃᐅᔨᓴᖅᑕᐅᓯᒪᓂᐊᕐᓂᖏᑦ. 
ᖃᐅᔨᓴᖅᑕᐅᓂᕐᖏᓛᒃ ᐃᓚᖏᑦ ᐃᓱᓕᒃᐸᓪᓕᐊᖕᒪᑕ 
ᑖᒃᑯᐊᓗ ᐃᓱᓕᒃᑕᕌᖓᑕ ᑲᑎᑕᐅᓲᖑᖕᒪᑕ 
ᖃᐅᔨᓴᕐᓂᐅᖅᑲᐅᔪᑦ ᖃᓄᖅᑑᕈᑎᒃᓴᓂᒡᓗ 
ᓴᖅᑭᑦᑎᔪᓐᓇᖅᓯᓪᓗᑎᒃ. ᑕᐃᒃᑯᐊ 
ᐊᑐᐃᓐᓇᕈᑐᐊᖅᐸᑕ ᑕᒪᑐᒪ ᒥᒃᓵᓄᑦ ᐄ, 
ᑲᑎᒪᔨᐅᖃᑎᒪ ᓄᓇᖏᑦ ᐊᒻᒪ ᐊᓯᖏᑦ ᑖᒃᑯᐊ 
ᓄᓇᓖᑦ ᖃᓄᖅ ᐸᕐᓇᐅᑎᓯᒪᓂᐊᕐᓂᕆᔭᖏᑦᑕ 
ᒥᒃᓵᓄᑦ ᓇᓗᓇᐃᑦᑎᐊᖅᐸᓪᓕᐊᓂᖏᑦ ᒪᓕᒡᓗᒋᑦ 
ᐅᖃᖃᑎᒋᓂᐊᖅᐸᕗᑦ ᑖᒃᑯᐊ Hᐊᒻᒫᓚᑦᖑᔪᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᕐᓗᖅᑑᒧᑦ, ᒪᓕᒐᓕᐅᖅᑎ ᑲᒥᓐᖑᐊᖅ.  
 
ᐊᐱᖅᑯᑦ 611 - 5(2): ᐸᕐᓇᐅᑎᓕᐅᕐᓂᖅ 

ᐊᑯᓂᐅᔪᒧᑦ ᐸᕐᕆᑦᑎᓂᕐᒧᑦ (ᖃᒥᓐᖑᐊᖅ) 
 
ᑲᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᐊᐱᖅᑯᑎᒋᔭᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᕌᖅᑎᓐᓂᐊᖅᑕᕋ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ 
ᖃᐅᔨᒪᓂᐊᖅᐳᓯ ᐊᑦᓱᕈᖅᓯᒪᓪᓚᕆᒃᑲᑦᑎᒍᑦ 
ᖁᕐᓗᖅᑐᖅ ᐃᑲᔪᖅᓱᒐᓱᒃᓱᑎᒃᑯᑦ 

ᓴᓇᓇᓱᒃᑎᓪᓗᒋᑦ ᐊᐅᓚᑦᑎᕙᒃᑎᓪᓗᒋᑦ ᐃᓐᓇᒃᑯ 
ᐃᓐᓇᐃᑦ ᐃᓐᓇᕐᓄᑦ ᐸᖅᑭᕕᖕᒥᒃ.  
 
ᕿᒥᕐᕈᓇᑦᑎᐊᓚᐅᕋᓗᐊᖅᐸ 
ᐃᓱᒃᓴᖅᓯᐅᕈᑎᖃᑦᑎᐊᓚᐅᖅᐸᓗ ᑕᐃᔅᓱᒥᖓ 
ᐃᓐᓇᕐᓄᑦ ᐸᖅᑭᕕᖕᒥ ᖁᕐᓗᖅᑑᕐᒥ ᓴᓇᔭᐅᔪᒪᔪᒥᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᒪᓐᓇ ᐱᓕᕆᐊᕆᓯᒪᓕᖅᑕᕋ 
ᐃᖅᑲᓇᐃᔭᖅᑎᔅᓯᒪᓪᓗᖓᓗ ᒪᐃᔪ ᐊᒻᒪᓗ 
ᕼᐋᒻᓚᒃᑯᑦ ᑎᑎᕋᖅᑎᖓᑦ ᑲᑎᒪᔨᖏᓪᓗ 
ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ ᐊᒻᒪᓗ 
ᑕᐃᑲᓃᓚᐅᕆᓪᓗᖓ ᐱᓇᓱᐊᕈᓰᑦ ᒪᕐᕉᖅᑰᖅᑑᒃ 
ᐃᖅᑲᓇᐃᔭᖅᑏᒃᑲᒃ ᐱᖃᑎᒋᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᖅ ᑕᐃᓐᓇ 
ᐃᓐᓇᕐᓄᑦ ᐸᖅᑭᕕᖕᒧᑦ ᑐᒃᓯᕋᐅᑦ 
ᑐᓂᔭᐅᓚᐅᖅᓯᒪᔪᖅ ᑮᓇᐅᔭᖃᖅᑎᑦᑎᓪᓗᑎᒡᓗ 
ᓴᓇᔪᒪᓚᐅᖅᓯᒪᔪᑦ ᑕᖅᑳᓐᖓᑦ ᒐᕙᒪᒃᑯᑦ ᓯᓚᑖᓂ 
ᐃᓕᓐᓂᐊᖅᑎᑦᑎᔪᒪᓪᓗᑎᒃ ᐊᒻᒪᓗ ᑕᒪᒃᑯᐊ 
ᐋᖅᑭᒃᓱᐊᓂᓚᐅᖅᓯᒪᓪᓗᑎᒃᑯᑦ ᓇᓗᓇᖅᓯᓯᒪᓪᓗᑕᓗ 
ᓄᓇᖓᓂ. ᒐᕙᒪᒃᑯᓄᑯᐊ ᑮᓇᐅᔭᓂᒃ ᐃᓕᓯᓇᔭᖅᑐᑦ 
ᐱᔨᑦᑎᕈᑎᓄᑦ ᐊᑭᓕᖅᓲᑎᒃᓴᓂᒃ ᐊᒻᒪᓗ ᑖᒃᑯᐊ 
ᑮᓇᐅᔭᐃᑦ ᐊᑐᓐᓇᕈᖅᑎᑕᐅᓗᑎᒃ ᐃᓐᓇᐃᑦ 
ᐸᕐᕆᕕᖓ ᓇᓃᒃᑲᓗᐊᖅᐸᑦ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖁᕐᓗᖅᑑᒥ 
ᑐᒃᓯᕋᐅᑦ ᑕᐃᓐᓇ ᐊᖏᖅᑕᐅᓚᐅᓐᖏᒻᒪᖔᑦ 
ᑖᒃᑯᓄᐊ ᐱᓕᕆᕕᐊᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᖓᓕᒫᖅ ᐋᔩᖃᑎᒋᔭᕗᑦ ᑕᐃᒃᑯᐊ 
ᕼᐋᒻᓚᒃᑯᑦ. ᐋᔩᖃᑎᒋᔪᓐᓇᓐᖏᑕᕋ ᐊᖏᕈᑎᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓂ. ᐊᑕᐅᓯᐊᕐᓇᑕ 
ᑎᑎᕋᖃᑦᑕᖅᓯᒪᔪᒍᑦ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ 
ᑎᑎᕋᕐᕕᒋᓚᐅᖅᖢᑎᒃᑯᑦ ᑕᐃᒃᑯᐊ ᑕᒪᓐᓇ 
ᑲᔪᓯᒍᓐᓇᕐᓂᐊᕐᒪᑦ. ᑭᓱᒃᑲᓐᓂᕐᒥᒃ 
ᐅᖃᐅᔾᔭᐅᔪᒪᖕᒪᖔᑕ. ᓇᓗᒐᒃᑯ ᑖᓐᓇ 
ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) 
ᐅᖃᖅᑏ, ᑖᓐᓇ ᒥᓂᔅᑕ ᑭᐅᖃᑦᑕᖅᓯᒪᔭᖏᑦ 
ᑕᑯᓪᓗᒋᑦ ᓱᓕ ᓇᓗᓇᖅᑐᖅ ᐅᑯᐊ ᒐᕙᒪᒃᑯᑦ 
ᐊᕗᓐᖓᐅᔾᔨᓯᒪᔪᓂᒃ ᖃᓄᐃᑦᑐᓂᒃ 
ᐸᕐᓇᐅᓯᐅᖅᓯᒪᖕᒪᖔᑕ. ᐋᒃᑲᐃᑦ, 
ᐱᒋᐊᑦᑎᐊᒃᑲᓐᓂᕐᓗᒍ. ᒥᓂᔅᑕ ᑭᐅᔾᔪᑎᖏᓄᑯᐊ 
ᐅᖃᓕᒫᖃᑦᑕᕋᓗᐊᖅᖢᒋᑦ ᑐᑭᓯᓐᖏᑦᑐᖓ 
ᖃᓄᐃᑦᑐᓂᒃ ᒐᕙᒪᒃᑯᑦ ᐊᕗᖓᐅᔾᔨᓯᒪᔪᓂᒃ 
ᐸᕐᓇᐅᑕᐅᓯᐅᖅᓯᒪᖕᒪᖔᑕ ᐃᓐᓇᒃᑯᕕᒃᓴᒧᑦ 
ᑮᓇᐅᔭᑎᒍᓪᓗ ᑮᓇᐅᔭᐃᑦ ᑕᒪᒃᑯᐊ 
ᐊᖏᖅᑕᐅᓐᖏᑎᓪᓗᒋᑦ. ᓄᓇᓕᖕᓂ 
ᑐᓐᖓᕕᖃᑦᑎᐊᖅᑐᑦ ᐊᐅᓚᑦᑎᐊᖅᑐᓪᓗ 
ᑮᓇᐅᔭᖅᑐᕈᑎᒃᓴᖏᑦ ᐋᖅᑭᒃᑕᐅᓂᐊᖅᑐᑦ 
ᓄᓇᓕᖕᓂ ᐱᔭᐅᔪᒪᔪᑦ ᐱᓕᕆᐊᖑᔪᓪᓗ 
ᐊᓚᓐᖑᐊᖅᑕᐅᔪᑦ.  
 
ᖃᓄᐃᒻᒪᓪᓕᑭᐊᕐᖑᓇ ᐱᒋᐊᖅᑎᑕᐅᔪᒪᓐᖏᓚᖅ 
ᖁᕐᓗᖅᑑᒥᐅᑦ ᓴᓇᔪᒪᑎᓪᓗᒋᑦ ᐃᓐᓇᒃᑯᕕᒃᓴᒥᒃ 
ᑕᐃᑲᓂ ᓄᓇᒥᖕᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᓄᐃᓕᐅᕐᒪᖔᕐᖑᓇ ᓇᑭᓪᓗ 
ᑐᓴᐅᒪᖕᒪᖔᑦ ᖃᓄᐃᒻᒪᓪᓗ ᑭᓱᓂᒃ ᑐᒃᓯᕋᐅᑎᓂᒃ 
ᐊᖏᖅᓯᓐᖏᑦᑑᓚᐅᖅᓯᒪᓐᖏᑦᑐᒍᑦ.  
 

ᐅᖃᖅᑏ, ᒫᓐᓇ ᐋᔩᖃᑎᖃᖅᑐᒍᑦ ᐊᒻᒪᓗ 
ᑕᐃᒪᐃᑦᑑᓂᐊᖅᑎᓪᓗᒍ ᐅᕙᒍᑦ ᒐᕙᒪᐅᔪᒍᑦ 
ᐃᑲᔪᕋᓱᓪᓚᕆᒃᑐᒍᑦ ᑐᒃᓯᐅᖅᓯᒪᑎᓪᓗᒋᑦ ᑖᒃᑯᐊ 
ᖁᕐᓗᖅᑑᒥᐅᑕᐃᑦ. ᐊᕗᖓᐅᔾᔨᓯᒪᔪᑦ 
ᑐᑭᒧᐊᕈᑏᓂᒃᑯᐊ ᐋᖅᑭᒃᓯᒪᕗᑦ 
ᐃᓐᓇᒃᑯᕕᒃᓴᖃᕐᓗᓂ ᓄᓇᕗᒻᒥ. ᓄᓇᕗᑦ ᓯᓚᑖᓄᑦ 
ᐊᐅᓪᓚᖅᑎᑦᑎᖃᑦᑕᕆᐊᖃᕋᑦᑕ 
ᐸᖅᑭᔭᐅᔭᕆᐊᓕᖕᓂᒃ. ᓂᕆᐅᒃᑐᒍᑦ ᑕᐃᒪᐃᑦᑐᓂᒃ 
ᐱᑕᖃᕆᐊᖃᕐᒪᑦ.  
 
ᐊᒻᒪᓗ ᐸᕐᓇᐅᑏᑦ ᑕᒪᑐᒪᓂ ᐅᖃᖅᑎᒥᒃ ᑮᓇᐅᔭᓂᒃ 
ᐊᖏᖅᓯᓂᐊᖅᑐᒍᑦ ᑕᒪᓐᓇ ᐱᒋᐊᕐᓂᐊᕐᒪᑦ. 
ᑕᐃᒪᓐᓇᑎᒋ ᐊᒃᓱᕉᑎᒋᔭᐅᓪᓚᕆᒃᑐᖅ ᒐᕙᒪᒃᑯᓐᓄᑦ. 
ᐊᒃᓱᕉᑎᒋᓯᒪᓪᓗᑎᒃᑯᑦ ᐊᒻᒪᓗ 
ᐱᔭᒃᓴᖅᑖᕆᓯᒪᔭᑦᑎᓐᓂᒃ 
ᓂᓪᓕᐅᑎᒋᖃᑦᑕᖅᓯᒪᓪᓗᒍ.  
 
ᐊᒻᒪᓗ ᒫᓐᓇ ᐃᓐᓇᒃᑯᕖᑦ ᒪᑐᔭᐅᓂᖏᑦ, 
ᐅᖃᐅᓯᖃᖃᑦᑕᖅᓯᒪᔪᖓ ᑭᖑᓂᑦᑎᓐᓂᒃ 
ᑭᓐᖒᒪᔭᐅᔪᑦ ᐊᒻᒪᓗ ᐃᓚᖏᑦ ᑕᐃᒃᑯᐊ ᐃᒡᓗᐃᑦ 
ᑭᓱᓄᑦ ᐊᓯᐊᓄᑦ 
ᐊᑐᖅᑕᐅᔪᒃᓴᒫᓐᖑᖅᑎᑉᐸᓪᓕᐊᓂᐊᖅᑕᕗᑦ 
ᓯᕗᓂᒃᓴᑦᑎᓐᓂ. ᒪᑐᔾᔮᓐᖏᑕᕗᑦ ᑭᓯᐊᓂ 
ᐱᑕᖃᓕᖅᐸᑦ ᑕᒫᓂ ᓄᓇᕗᒻᒥ. ᐸᕐᓇᐅᓯᐅᖅᓯᒪᔪᒍᑦ 
ᑕᐃᒃᑯᐊ ᐃᓐᓇᕗᑦ ᐸᖅᑭᔭᐅᑦᑎᐊᕐᓗᑎᒃ.  
 
ᑐᑭᓯᕙᓪᓚᐃᖏᑦᑐᖓ ᖃᓄᐃᒻᒪᓄᑯᐊ ᑭᓱᓂᒃ 
ᐸᕐᓇᐅᑎᓂᒃ ᓇᑭᑦ ᐱᕙᓪᓕᐊᖕᒪᖔᑦ. 
ᓯᕗᒧᐊᒃᐸᓪᓕᐊᔾᔪᑎᒋᓪᓚᕆᒍᒪᒐᑦᑎᒃᑯᑦ ᑕᒪᓐᓇ 
ᐅᖃᐅᓯᕆᔭᕗᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ.  
 
ᐊᐱᖅᑯᑦ 612 - 5(2): ᐃᓱᒪᓕᕆᔾᔪᑎᑦ 

ᐃᓄᓐᓄᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᑉᓱᒧᖓ 
ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕᒧᑦ.  
 
ᐅᖃᖅᑎᑦᑎᔩ, ᑕᐃᒪ ᖁᕕᐊᓇᓚᐅᕐᒪᑦ 
ᖁᕕᐊᓱᓚᐅᖅᖢᖓᓗ ᐃᑉᐸᒃᓴᖅ ᑖᓐᓇ ᒥᓂᔅᑕ 
ᐅᖃᐅᓯᖃᖅᑎᓪᓗᒍ ᑕᒪᓐᓇ ᐃᓱᒪᒥᒍᑦ 
ᐊᔪᕈᑎᓕᖕᓄᑦ ᐅᓪᓗᕆᔭᐅᑎᓪᓗᒍ 
ᐅᓪᓗᕆᔭᐅᓂᖓᓂᖏᓛᒃ. ᐊᒻᒪᓗ ᓇᓗᓇᓐᖏᒻᒪᑦ 
ᑕᒪᓐᓇ ᐱᒻᒪᕆᐅᖕᒪᑦ ᖃᓄᐃᓐᖏᑦᑎᐊᖅᑎᑦᑎᓂᖅ 
ᑎᒥᒃᑯᑦ ᐃᓱᒪᒃᑯᓪᓗ. ᑕᒫᓂ 
ᓄᓇᕗᒻᒥᐅᑕᐅᖃᑎᑦᑎᓐᓂᒃ.  
 
ᒥᓂᔅᑕ ᓇᓗᓇᐃᔭᑦᑎᐊᕈᓐᓇᖅᐸ ᐅᕙᓐᓄᑦ 
ᐅᕙᑦᑎᓐᓄᓂᓛᒃ ᖃᑦᓯᒻᒪᕆᐅᒐᓗᐊᕐᒪᖔᑕ ᑖᒃᑯᐊ 
ᐃᓄᐃᑦ ᐃᓱᒪᓕᕆᔩᑦ ᒫᓐᓇ ᓴᓇᔪᐃᑦ ᑖᒃᑯᓇᓂ 
ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ. ᖃᑦᓯᐅᕙᑦ ᐃᓄᐃᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᓄᖅᑐᐊᓗᓐᓂᒃ 
ᐃᖅᑲᓇᐃᔭᖃᐅᖅᑐᒍᑦ ᐊᒡᒍᖅᑐᖅᓯᒪᔪᓂᒃ 
ᐱᓯᒪᓐᖏᑦᑐᖓ ᖃᑦᓯᐅᒻᒪᖔᑕ ᐃᓄᐃᑦ. 
ᐃᓅᓯᖃᑦᑎᐊᖅᑐᓕᕆᔩᑦ ᐃᒃᑯᐊ ᐃᓚᒋᔭᐅᓪᓚᕆᒻᒪᑕ 
ᐃᓱᒪᓕᕆᔨᓕᕆᓂᕐᒥᒃ ᐱᓕᕆᐊᓖᑦ. ᐃᒃᑯᐊ 
ᓄᓇᓕᓐᓃᑦᑐᑦ ᖃᐅᔨᒪᓂᖅᓴᐅᓲᖑᒻᒪᑕ ᑕᒪᒃᑯᓂᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, 
ᒪᓕᒐᓕᐅᖅᑎ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᖃᐅᔨᔪᒪᓪᓚᕆᖅᑲᐅᔭᕋ ᖃᐅᔨᓐᖏᑦᑎᐊᕆᕙᕋ 
ᐃᓄᓪᓚᕆᖕᓂᒃ Mental Health Worker-
ᓂᕋᖅᑕᐅᔪᐃᑦ. ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑎᑦᑎᔩ 
ᑕᐃᒪ ᐃᓱᒪᓕᕆᔩᓂᓛᒃ ᑕᒪᓐᓇ 
ᓄᓇᑦᑎᓐᓃᖃᑦᑕᖅᑎᓪᓗᒋᑦ ᐃᑲᔪᕆᐊᖃᓪᓚᕆᖕᒪᑕ 
ᓄᓇᑦᑎᓄᑦ. ᐊᒻᒪᓗ ᖃᐅᔨᒪᑦᑎᐊᖅᖢᑕᐃᓛᒃ ᐃᓅᒃ 
ᐃᓕᖅᑯᓯᐊᓂᒃ, ᐅᖃᐅᓯᖓᓂᓪᓗ, 
ᖃᐅᔨᒪᑦᑎᐊᖅᑐᓂᒃ ᐱᑕᖃᕆᐊᖃᕐᒪᑦ. ᒥᓂᔅᑕᒋᔭᕗᑦ 
ᒫᓐᓇ ᓇᓗᓇᐃᔭᕈᓐᓇᖅᐹ ᐃᓄᓪᓚᕆᒃᑎᑐᑦ 
ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ ᐃᓕᓐᓂᐊᕈᑎᓂᒃ 
ᐱᑕᖃᖅᐹ? ᑕᒪᒃᑯᓄᖓ ᐃᓱᒪᓕᕆᔨᓄᑦ, 
ᐃᓄᓪᓚᕆᒃᑎᑐᑦ ᐅᖃᕈᓐᓇᖅᑐᓂᒃ 
ᐃᓕᓐᓂᐊᕈᑎᑕᖃᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ Hᐃᒃᔅ.  
 
ᐊᖓᔪᖅᑳᖅ ᒥᓂᔅᑕ Hᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᓱᓂᒃ ᐸᐃᑉᐹᓂᒃ 
ᓇᓗᔪᖓ. ᐊᑕᐅᓯᖅ ᐱᓕᕆᐊᕆᔭᕗᑦ 
ᐅᖃᐅᓯᕆᔪᓐᓇᖅᑕᕋ ᐃᓄᐃᑦ 
ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐊᒻᒪ ᐱᔨᑦᑐᕈᑎᓂᒃ 
ᑕᒪᒃᑯᓂᖓ ᐊᑐᐃᓐᓇᖃᖅᑎᑦᑎᓗᑎᒃ ᐅᖃᐅᓯᕐᒥᒃ 
ᐊᑐᕐᓗᑎᒃ.  
 
14-ᖑᔪᑦ ᑕᐃᒃᑯᐊ ᐃᖅᑲᓇᐃᔮᑦ ᐃᓂᖏᑦ. ᐃᓄᖏᑦ 
ᐃᖅᑲᓇᐃᔭᖅᑎᑕᐅᔪᑦ ᐃᑲᔪᕈᓐᓇᕐᓂᐊᕐᒪᑕ 14-
ᖑᑎᓪᓗᑎᒃ ᐊᕐᕕᐊᑦ, ᖃᒪᓂᑦᑐᐊᖅ, 
ᐃᖃᓗᒃᑑᑦᑎᐊᖅ, ᑭᓐᖓᐃᑦ, ᐅᖅᓱᖅᑑᒃ, ᓴᓂᕋᔭᒃ, 
ᑰᒑᕐᔪᒃ, ᖁᒡᓗᒃᑐᖅ, ᓇᐅᔮᑦ, ᒥᑦᑎᒪᑕᓕᒃ, ᐊᒻᒪᓗ 
ᑲᖏᖅᖠᓂᖅ ᐊᒻᒪᓗ ᐸᖕᓂᖅᑑᕐᒦᓐᓂᐊᖅᑐᒥᒃ 
ᕿᓂᖅᑐᒍᑦ.  
 
ᐊᖏᖃᑎᒋᑦᑎᐊᖅᑕᒋᑦ ᒪᓕᒐᓕᐅᖅᑎᐅᖃᑎᒐ 
ᓄᓇᓕᖕᓂ ᐱᑕᖃᕈᒥᓇᕐᒪᑦ ᐃᓱᒪᓕᕆᔨᓂᒃ 
ᐃᓚᒋᔭᐅᖃᑕᐅᓪᓚᕆᖕᒪᑕ ᓄᓇᖁᑎᒥᖕᓂᓪᓗ 
ᖃᐅᔨᒪᓪᓗᑎᒃ ᐸᖅᑭᔭᐅᑦᑎᐊᖁᓪᓗᒋᑦ ᑕᐃᒃᑯᐊ 
ᐃᓱᒪᒃᑯᑦ ᐃᑲᔪᖅᑕᐅᔭᕆᐊᓖᑦ. ᑕᐃᒪᑐ ᑭᐅᕗᖓ. 
ᖁᔭᓐᓇᒦᒃ.  

ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐅᓇ ᐊᐱᖅᑯᑎᒋᓗᐊᖅᑕᕋᐃᓛᒃ. ᐃᓄᓪᓚᕆᖕᓂᒃ 
ᖃᐅᔨᒪᔪᖓ ᐃᓱᒪᓕᕆᔨᑕᖃᐅᕐᒪᑦ ᓄᓇᓕᑦᑎᓐᓂ 
ᐃᓄᒃᑎᑐᑦ ᐅᖃᕈᓐᓇᖏᑦᑐᓂᒃ. ᐃᓅᖏᖦᖢᑎᒡᓗ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪᓐᓇ 
ᑐᑭᓯᓇᑲᐅᑎᒋᓇᔭᕋᓗᐊᕐᒪᑦ 90% ᐃᒻᒪᖄᓘᓐᓃᑦ 
100 ᐳᓴᓐ ᐃᓄᐃᑦ ᐃᓱᒪᒃᑯᑦ 
ᐃᓅᓯᓕᕆᔭᐅᔭᕆᐊᓖᑦ ᐅᖃᖃᑎᒋᔪᓐᓇᖅᑕᒥᓂᒃ 
ᐃᓅᖃᑎᒥᓂᒃ ᐅᖃᓪᓚᖃᑎᖃᕆᐊᖃᕐᒪᑕ 
ᐊᒃᑐᖅᑕᐅᔪᓪᓚᕆᐊᓘᖕᒪᑕ. (ᑐᓵᔨᑎᒎᕈᓐᓃᖅᑐᖅ) 
ᐃᓅᑉ ᐃᓕᖅᑯᓯᐊᓂᒃ ᐊᑐᕐᓗᓂ ᑭᓯᐊᓂ ᐃᓄ 
ᐃᑲᔪᖅᑕᐅᑦᓯᐊᕈᓐᓇᕐᓂᖅᓴᐅᖕᒪᑦ. 
ᐃᓄᒃᑎᑑᕈᓐᓇᖏᑦᑐᒧᑦ ᐊᔪᖅ. 
ᐃᑲᔪᕋᓱᐊᕋᓗᐊᕐᓗᑎᒃ ᐃᓛᓐᓂᑦ ᐊᔪᖅᑐᑦ 
ᐅᐸᒃᑕᐅᔪᒪᔪᓐᓃᖃᑦᑕᕐᒪᑕ.  
 
(ᑐᓵᔨᑎᒍᑦ) ᖃᓄᐃᓕᐅᖅᓯᒪᕕᓯ ᑕᒪᒃᑯᐊ ᑕᐃᒃᑯᐊ 
ᐃᓱᒪᓕᕆᔩᑦ ᓄᓇᑦᑎᓐᓃᑦᑐᑦ ᐃᓅᖃᑎᒋᓂᐊᕋᑦᑎᒍ 
ᐃᓄᒃᑎᑐᑦ ᐅᖃᓪᓚᒍᓐᓇᕐᓗᑎᒃ ᐊᒻᒪᓗ 
ᐃᓕᖅᑯᓯᑎᒍᑦ ᐅᖃᐅᓯᖅᑎᒍᓪᓗ ᐊᑐᕐᓗᑎᒃ 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ:: ᒥᓂᔅᑐ Hᐃᒃᔅ 
 
ᐊᖓᔪᖅᑳᖅ ᒥᓂᔅᑕ ᔪᐊᔾ Hᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ 
ᑕᐃᖅᑲᐅᔭᒃᑲ ᑕᐃᒪ ᐆᒃᑑᑎᑦᑎᐊᕙᐅᕗᖅ ᐊᒻᒪᓗ 
ᐃᓕᓪᓗᑎᒃᑯᑦ ᓄᓇᓕᖕᓃᑦᑐᓂᒃ 
ᐃᓕᔪᖃᖅᐸᓪᓕᐊᓂᐊᕐᒪᑦ. ᐃᑲᔪᕈᓐᓇᕐᓗᓂ 
ᐅᓄᖅᑐᐊᓗᖕᓂᓪᓗ ᐱᕙᓪᓕᐊᑎᑦᑎᓗᓂ 
ᐃᓕᓐᓂᐊᖅᑎᑕᐅᑦᑎᐊᕐᓗᓂ ᑕᐃᒃᑯᐊ ᓄᓇᖅᑲᑎᕗᑦ 
ᓄᓇᕗᒻᒥᐅᓄᑦ ᐱᔨᑦᑎᖅᑕᐅᖁᔭᐅ-ᖁᒐᑦᑎᒃᑯᑦ. 

ᐊᒻᒪᓗ ᒐᕙᒪᑦ ᑎᑎᕋᕐᕕᓕᒫᖏᑦ.  
 
ᐃᓕᓐᓂᐊᕈᑏᑦ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓯᒪᒃᐸᑕ 
ᐃᖅᑲᓇᐃᔭᖅᑎᑦᑎᓐᓄᑦ ᑕᖅᑳᓐᖔᖅᑐᓂᒃ 
ᓄᓇᕗᒻᒥᐅᑕᐅᓐᖏᑦᑐᓂᒃ 
ᑎᑭᓴᐃᖃᑦᑕᕆᐊᖃᕋᔭᓐᖏᑦᑐᒍᑦ 
ᐅᓄᖅᓯᕙᓪᓕᐊᓗᑎᒡᓗ ᑕᐃᒃᑯᐊ ᒫᓂᕐᒥᐅᑦ 
ᓄᓇᓕᖕᓂ ᐃᖅᑲᓇᐃᔭᖅᑐᑦ ᐱᓗᐊᕐᓗᒋᑦ 
ᐋᓐᓂᐊᕕᖕᓂ. ᖃᐅᔨᒪᔮᕆᔭᖏᑦ ᐱᐅᓗᑎᒃ 
ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᑕ ᓄᓇᖅᑲᑎᒥᖕᓂᒃ 
ᑭᓐᖒᒪᔭᖏᓪᓗ ᑕᒪᒃᑯᐊ 
ᐊᖑᔭᐅᕙᓪᓕᐊᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 613 - 5(2): ᒪᓕᒋᐊᖃᖅᑎᑕᐅᓂᖏᑦ 

ᐃᖅᑲᖅᑐᐃᕕᒻᒥᒃ ᑎᓕᐅᕈᑎᓂᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒪᓕᒐᓕᕆᓂᕐᒧᑦ 
ᒥᓂᔅᑕᒧᑦ ᑖᒃᑯᐊ ᐅᑭᐅᖅ 
ᐊᐱᖅᑯᑎᒋᖃᑦᑕᓚᐅᖅᑕᒃᑲ ᑕᒪᔾᔭ ᐊᒻᒪ 
ᒪᓕᒃᑕᐅᑎᑦᑎᓂᕐᒥᒃ ᐃᖅᑲᖅᑐᐃᕕᒃᑯᑦ 
ᑎᓕᒍᑕᐅᓯᒪᔪᓂᒃ.  
 
ᐅᖃᖅᑏ, ᑕᖅᑭᑦ 7-ᖑᕋᑖᓚᐅᖅᑐᖅ 
ᓇᓗᓇᕈᓐᓃᓚᐅᕐᒪᑦ 
ᑐᓴᐅᒪᖃᑦᑕᐅᑎᓐᖏᓗᐊᓚᐅᕐᒪᑕ 
ᐃᖅᑲᖅᑐᐃᕕᓕᕆᔩᑦ ᐊᒻᒪᓗ ᒐᕙᒪᒃᑯᑦ ᐊᓯᖏᑦ 
ᑎᒥᖁᑎᖏᑦ ᐃᖅᑲᖅᑐᐃᕕᖕᒥ ᑎᓕᓯᔾᔪᑕᐅᔪᓂᒃ 
ᒪᓕᒃᑕᐅᑎᑦᑎᔪᑦ.  
 
ᒥᓂᔅᑕ ᐊᐱᕆᓚᐅᖅᓯᒪᒐᒃᑯᑦ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᐊᒻᒪᓗ 
ᒥᓂᔅᑕ ᒪᓕᒐᓕᕆᓂᕐᒧᑦ 2016 ᐸᕐᓇᐅᑎᖏᓐᓂ 
ᑕᐃᔭᐅᔪᑦ ᑕᒪᓐᓇ ᐃᒥᐊᓗᖕᒧᑦ ᐋᓐᓂᖃᑦᑕᖅᑐᓄᑦ 
ᒥᒃᖠᒋᐊᖅᑎᑦᑎᓂᖅ ᓇᓗᓇᐃᖅᓯᖕᒪᑦ 

ᐱᓕᕆᕝᕕᖕᓂ 
ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᖏᓐᓂᒃ 
ᐸᓖᓯᒃᑯᓐᓂᒃ ᐃᑲᔪᖅᓱᐃᓗᑎᒃ ᐃᖅᑲᖅᑐᐃᕕᖕᒥᓗ 
ᑎᓕᔾᔪᑕᐅᔪᓂᒃ  ᒪᓕᒃᑕᐅᑎᑦᑎᓗᑎᒃ.  
 
ᐊᐱᖅᑯᑎᒐᓕ ᒥᓂᔅᑕᒧᑦ ᓯᕗᓪᓕᖅᐹᖅ ᑕᖅᑭᓂᒃ 7-
ᖑᕋᑖᖅᑐᓂ ᖃᓄᖅ ᐱᕙᓪᓕᐊᑎᒋᓯᒪᕙ ᓄᓇᕗᒻᒥ 
ᐃᖅᑲᖅᑐᐃᕕᒃᑯᑦ ᑐᓴᐅᒪᑎᑦᑎᖃᑦᑕᖅᐸᑕ 
ᐃᓕᔾᔪᑎᒋᓯᒪᔭᖏᓐᓄᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑎᑎᕋᕐᕕᖓᓂ ᐊᒻᒪᓗ 
ᕕᐊᑖᕐᕕᖕᒥ ᐅᐊᐃᓐᑖᕐᕕᖕᒥᓪᓗ ᑖᒃᑯᐊᓗ 
ᓂᐅᕕᖅᑕᐃᓕᑎᑕᐅᓗᑎᒃ ᐃᓄᐃᑦ 
ᓂᐅᕕᕈᓐᓇᓐᖏᑎᑕᐅᔪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᒪᓕᒐᓕᕆᓂᕐᒧᑦ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ, 
ᐊᐱᖅᑯᑎᖕᓄᑦ. ᒪᑯᐊᓕ ᐃᖅᑲᖅᑐᐃᕕᒃᑯᑦ 
ᑎᓕᔾᔪᑏᑦ ᒪᓕᒐᓕᕆᔨᒃᑯᓪᓗ ᐸᓖᓯᒃᑯᓪᓗ 
ᑮᓇᐅᔭᓕᕆᔨᑦᑕᐅᖅ ᕕᐊᑖᕐᕕᓪᓗ ᐅᐊᐃᓐᑖ ᐊᒻᒪ 
ᕕᐊᑖᕐᕕᒻᒥ ᐱᓕᕆᖃᑎᒌᖃᖅᑕᑦᑐᑦ ᑖᒃᑯᐊ 
ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᔪᑦ 
ᒪᓕᒃᑕᐅᒐᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᐊᐱᕆᒃᑲᓐᓂᕈᒪᑐᐃᓐᓇᓕᖅᑐᖓᓕ. ᑕᐃᒪᓕ ᐃᓄᒃ 
ᐃᖅᑲᖅᑐᐃᕕᒃᑯᓐᓂᒃ ᑎᓕᐅᔭᒃᐸᑦ 
ᐃᒥᐊᓗᒃᑕᐃᓕᓕᖅᑎᑕᐅᓗᓂ ᑕᒪᐃᑕ ᕕᐊᑖᕐᕕᖕᒧᑦ 
ᐅᐊᐃᓐᑖᕐᕕᖕᒧᑦ ᓂᐅᕕᕆᐊᕈᓐᓇᓲᖑᕚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ...ᐅᕝᕙᓗ ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ 
ᐊᐱᖅᑯᑎᖓᓄᑦ. ᑕᐃᒪ ᐃᖅᑲᖅᑐᐃᕕᖕᒥ 
ᑎᓕᔾᔪᑕᐅᔪᖃᖅᐸᑦ ᐃᓄᖕᒧᑦ ᐅᓪᓗᒥ ᐊᒻᒪ 
ᐃᒥᐊᓗᒃᑖᕐᕕᓕᐊᓕᖅᑐᓂ, ᐄ, ᑕᐃᒪᐃᒍᓐᓇᖅᑐᑦ. 
ᐊᐃᑦᑖᖑᒐᓗᐊᖅ ᐃᓕᖅᑯᓯᑕᖃᕐᒪᑦ 
ᒪᓕᒃᑕᐅᔭᕆᐊᓕᖕᒥᒃ ᐊᒻᒪ 
ᐱᓕᕆᐊᖑᔭᕆᐊᖃᕋᔭᖅᑐᓂ ᐅᓪᓘᒃ ᒪᕐᕉᒃ ᐅᖓᑖᓂ 
ᐱᓕᕆᕖᑦ ᐱᓕᕆᖃᑎᒌᖕᓂᐊᕐᓂᖏᓐᓂᒃ, ᑖᓐᓇ 
ᐃᓄᒃ ᑎᑭᓴᐅᔪᓐᓇᖅᑎᑕᐅᓚᐅᓐᖏᓐᓂᖓᓂᒃ 
ᐱᐊᑖᕐᕕᖕᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑕᒫᓂ ᐃᒃᓯᕙᐅᑕᕐᒥᒃ 
ᐃᒃᓯᕙᑎᓪᓗᖓ ᐅᖃᖅᑎᑦᓯᔩ. ᑭᖑᓪᓕᖅᐹᒥᒃ 
ᐃᓚᒋᐊᕈᑏᑦ ᐅᖃᐅᓯᕐᓄᑦ, ᒪᓕᒐᓕᐅᖅᑎ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᖅᑭᑦ 7-ᖑᓚᐅᖅᑐᓂ ᑕᒪᑐᒧᖓᑦᑕᐃᓐᓇᖅ 
ᐅᖃᓪᓚᓚᐅᕋᒪ ᑕᐃᒫᐸᓗᒡᓗ 
ᐊᐱᖅᑯᑎᖃᓚᐅᕆᓪᓗᖓ. ᓱᕈᓯᕐᒧᑦ 
ᖁᓄᔪᖕᓂᐊᖅᑐᒥᓂᖅ ᐸᓯᔭᒃᓴᓐᖑᖅᑎᑕᐅᑎᓪᓗᒍ 
ᐃᖅᑲᖅᑐᐃᕕᖕᒥᒃ ᑎᓕᐅᖅᑕᐅᖏᓐᓇᐅᔭᖅᐸᒃᑐᑦ 
ᓇᒧᓐᖓᖁᔭᐅᒐᑎᒃ ᐅᑭᐅᓕᖕᓂ 16 ᐊᑖᓄᓪᓗ 
ᐱᑕᖃᖅᑐᓂ, ᐱᖃᓯᐅᑎᓗᒋᑦ ᐸᐃᕆᕖᑦ, 
ᐃᓕᓐᓂᐊᕐᕖᑦ ᐱᓐᖑᐊᕐᕕᖏᑦ. 
 
ᐅᖃᖅᑏ, ᐊᐱᕆᔪᒪᖕᒥᔭᕋ ᒥᓂᔅᑕ ᑕᖅᑭᐅᓚᐅᖅᑐᓂ 
ᑖᓐᓇ ᐊᐱᖅᑎᒍᓚᐅᖅᓯᒪᓪᓗᒍ, ᐊᐱᕆᔪᒪᔪᖓ 
ᓄᓇᕗᒻᒥ ᐃᖅᑲᖅᑐᐃᕕᖕᓄᑦ ᐱᔨᑦᑎᕋᖅᑏᑦ 
ᑭᐅᔾᔪᑕᐅᓂᖅ ᐃᓕᓐᓂᐊᖅᑐᓕᕆᔨᒃᑯᓐᓂᒃ 
ᐃᓕᓐᓂᐊᕐᕕᖕᒥᓘᓐᓃᑦ ᐊᐅᓚᑦᑎᔪᓂᒃ ᐊᓯᖏᓐᓄᓪᓗ 
ᑎᒥᐅᔪᓄᑦ ᐊᒥᖅᑲᖃᑎᖃᖅᐸᒃᐹᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ 
ᐊᐱᖅᑯᑎᖕᓄᑦ. ᐄ, ᐃᓄᒃ 

ᐸᓯᔭᒃᓴᓐᖑᖅᑎᑕᐅᑐᐊᕋᒥ ᓱᕈᓯᕐᓂᑦ 
ᖁᓄᔪᓐᓂᐊᓂᕐᒥᒃ ᐅᕝᕙᓘᓐᓃᑦ 
ᐊᓂᑎᑕᐅᔪᒥᓂᐅᓐᓂᕈᓂ ᓄᓇᓖᑦ ᐃᓗᐊᓄᑦ 
ᑕᒪᒃᑯᐊ ᓱᕈᓯᖃᕐᕖᑦ ᐃᓕᓐᓂᐊᕐᕖᑦ, 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑭᓇᑐᐃᓐᓇᖅ 
ᓱᕈᓯᓕᕆᖃᑦᑕᖅᑐᑦ ᖃᐅᔨᒃᑲᖅᑕᐅᓲᑦ 
ᕿᓚᒥᐅᔪᓐᓇᕐᓂᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᖅᑎ 
ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 614 - 5(2): ᐱᐊᑖᕐᕖᑦ 

ᐅᐃᓂᑖᕐᕖᓪᓗ ᓄᓇᕘᒥ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑰᖅᐸᔅᓯ.  
 
(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᖃᕈᒪᔪᖓ 
ᒥᓂᔅᑕᒧᑦ ᑲᒪᒋᔭᖃᖅᑐᖅ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓯᕘᖅᑐᕐᓗᒐᓕᕆᓂᕐᒧᓪᓗ 
ᑲᒥᓴᓇᒃᑯᓐᓄᑦ.  
 
ᐅᖃᖅᑏ, ᓇᓗᓇᐃᓚᐅᕋᒪ ᐊᐱᖅᑯᑎᒋᓚᐅᖅᑕᓂ 
ᒥᓂᔅᑕᒧᑦ ᑕᕝᕙᓂ ᑲᑎᒪᓂᑦᑎᓐᓂ, ᐃᖃᓗᓐᓂ 
ᐱᐊᑖᕐᕕᒃ ᐆᑦᑐᕋᐅᑕᐅᓇᕋᖅᑕᐅᓯᒪᓂᖓᓂᒃ. 
ᑕᐃᒪᐃᓛᒃ ᓇᓗᓇᐃᔭᓚᐅᕋᒪ ᐊᒥᓱᓂᒃ 
ᐃᓱᒫᓘᑕᐅᓯᒪᒻᒪᑦ ᖃᓄᑎᒋᒧᑦ 
ᑲᔪᓯᓂᖃᖅᓯᒪᒻᒪᖔᖅ ᑕᒪᓐᓇ ᐆᑦᑐᕋᐅᑎᒃ, 
ᐋᓐᓂᖅᑕᐃᓕᒪᑎᑦᑎᓯᒪᓂᖓᓂᒃ ᐊᒻᒪᓗ 
ᒪᐅᓇᑐᐃᓐᓇᖅ ᐃᒥᐊᓗᓐᓂᒃ 
ᓂᐅᕕᓐᖏᓐᓂᓴᐅᓂᕐᒥᒃ ᐊᒻᒪᓗ 
ᐃᒥᐊᓗᓗᐊᕌᓗᓐᖏᓐᓂᓴᐅᓂᕐᒥᒃ. 
 
ᐅᖃᖅᑏ, ᐊᒥᓱᐊᖅᑎᑦᑐᖓ ᑐᓴᖅᓯᒪᒐᒪ 
ᐃᓱᒫᓘᑕᐅᔪᓂᑦ ᖃᐅᔨᓇᖅᓯᕙᓪᓕᐊᔪᓂᑦ ᑕᖅᑳᓂ 
ᐋᖓᔮᓗᐊᖅᑐᓂᑦ ᑕᐃᒪᓐᖓᓂᒃ ᐱᐊᑖᕐᕕ 
ᒪᑐᐃᓚᐅᖅᓯᒪᒻᒪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᓈᓴᐅᑎᓂᒃ ᑐᓂᔭᐅᓯᒪᒻᒪᖔᖅ ᐸᓖᓯᒃᑯᓐᓂᒃ 
ᑕᖅᑳᓂ ᐋᖓᔮᓗᐊᖅᑐᓕᓐᓂᒃ 
ᐱᕙᓪᓕᐊᓯᒪᓂᖏᓐᓂᒃ ᐊᒻᒪᓗ ᐃᓚᒌᓂᒃ 
ᐋᓐᓂᖅᑎᕆᓂᕐᒥᒃ ᑕᐃᒪᓐᖓᓂᒃ ᐱᐊᑖᕐᕕᒃ 
ᒪᑐᐃᔪᒻᒪᓂᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐃᒥᐊᓗᖕᓄᑦ 
ᓱᕐᕋᖕᓇᖅᑐᓄᓪᓗ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᒪᓐᓇ ᐆᑦᑐᕋᐅᑕᐅᔪᖅ ᐊᒻᒪ 
ᒪᑐᐃᖓᓂᖓᓂᒃ ᐊᕐᕌᒎᓐᓄᒃ ᒪᕐᕉᓐᓄᒃ 
ᖃᐅᔨᕙᓪᓕᐊᓪᓗᑕ ᑐᓴᕈᑎᓂᒃ.  
 
ᐃᓚᖓᑦ ᕿᒥᕐᕈᓯᒪᔭᕗᑦ ᑐᓴᕈᑎᓂᑦ 
ᐱᔨᑦᑎᕋᖅᑎᓂᒃ. ᒫᓐᓇ ᖃᐅᔨᔾᔪᕗᑦ ᒪᓕᓪᓗᒋᑦ 
ᓈᓴᐅᑎᑎᒍᑦ ᐃᓚᒋᐊᕈᑎᑕᖃᕐᒪᑦ 
ᖃᓄᐃᓘᕈᑕᐅᔪᓂᒃ. ᑭᓯᐊᓂᓕ ᐱᓕᕆᖃᑎᒌᓂᒃ 
ᑲᑎᒪᔨᑕᖃᓕᕐᒪᑦ ᑕᒪᒃᑯᐊ ᕿᒥᕐᕈ’ᔭᐅᖁᓪᓗᒋᑦ 
ᑲᑎᑕᐅᓯᒪᔪᑦ ᑐᓴᕈᑏᑦ ᓱᓇᒃᑲᓐᓂᕐᓂᒃ 
ᑐᓴᕈᑎᑕᖃᕐᒪᖔᖅ ᐊᑑᑎᖃᑐᐃᓐᓇᕆᐊᓕᓐᓂᒃ 
ᐋᖅᑮᔾᔪᑕᐅᖃᓯᐅᑎᔪᓐᓇᖅᑐᓂᒃ. 
 
ᐅᖃᕈᓐᓇᖅᑐᖓ ᐱᒋᐊᕐᓂᖓᓂᐸᓗᒃ 
ᓇᓗᓇᐃᔭᐅᑎᑦ ᐊᖏᖃᑎᖃᓐᖏᒻᒪᑕ 
ᐅᖃᐅᓯᐅᓯᒪᔪᓂᒃ ᑕᖅᑳᓐᖓᑦ. ᓇᓗᓇᓐᖏᑦᑐᖅ 
ᐱᐊᑖᕐᕕᑕᖃᕐᓂᖓ ᑕᒫᓂ ᐃᒻᒪᖄ ᑕᖅᑳᓂ 
ᐃᒥᖅᓯᒪᓂᖅᓴᐅᕙᓕᕐᒪᑕ, 
ᐃᒥᕋᑦᑖᕐᕕᒻᒦᓐᖏᓇᐅᒻᒪᑕ, ᐊᖏᕐᕋᒥᓂᒃ 
ᐃᒥᕈᓐᓇᖅᑐᑎᓪᓗ. ᓇᓗᓇᐃᕈᑎᑖᖅᐸᓪᓕᐊᖏᑦᑐᖓ 
ᑖᒃᑯᐊ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ 
ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒪᑦ ᓄᓇᕗᑦ 
ᒐᕙᒪᒃᑯᖏᑦ ᑖᒃᑯᐊ ᐸᕐᓇᐅᑎᓄᑦ ᑖᒃᑯᐊ 
ᐃᒥᐊᓗᖕᒧᑦ ᐋᓐᓂᖃᑦᑕᖅᑐᒧᑦ 
ᒥᒃᖠᒋᐊᖅᑎᑕᐅᓪᓗᑎᒃ ᓄᓇᕗᒻᒥ ᐅᓇ 
ᓴᖅᑭᑕᐅᓚᐅᖅᓯᒪᖕᒪᑦ ᒪᓕᒐᓕᐅᕐᕕᖕᒥ 

ᓄᕖᕝᕙ 8, 2016-ᖑᑎᓪᓗᒍ, ᐊᒻᒪᓗ ᐸᕐᓇᐅᑖ 
ᐅᖃᖅᓯᒪᖕᒪᑦ ᐃᔾᔪᐊᕐᓗᒍ, “ᐃᓛᓐᓂᑦ 
ᐃᖅᑲᖅᑐᐃᕖᑦ ᐃᖅᑲᖅᑐᐃᔨᕋᓛᓪᓗ ᐸᓖᓯᒃᑯᓪᓗ 
ᐊᓯᖏᓪᓗ ᓄᓇᕗᒻᒥ ᒪᓕᒐᕐᓂᒃ ᒪᓕᒃᑎᑦᑎᔪᒥᒃ 
ᐃᓱᖃᖅᑎᑦᑎᖃᑦᑕᕐᒪᑕ ᓄᖅᑲᖅᑎᑦᑎᖃᑦᑕᕐᒪᑕ 
ᐃᒥᐊᓗᖕᒥᒃ. ᐱᔪᓐᓇᕐᓃᑦ ᑖᒃᑯᐊ 
ᓄᖅᑲᖓᑎᑦᑎᖕᒥᔪᑦ. ᑖᓐᓇ ᐃᓄᒃ ᐋᓐᖓᔮᖅᖢᓂ 
ᐃᒻᒥᖕᓄᑦ ᐊᓯᒥᓪᓘᓐᓃᑦ ᐋᓐᓂᖅᓯᓚᐅᖅᑎᓪᓗᒋᑦ, 
ᐊᓚᓐᖓᖅᓯᔪᒻᒪᕆᐅᓚᐅᖅᑎᓪᓗᒋᑦ. (...) ᒐᕙᒪᒃᑯᑦ 
ᕿᓂᕐᓂᐊᖅᐸᑦ ᖃᓄᖅ ᐃᑲᔪᖅᓱᐃᔪᓐᓇᕐᒪᖔᕐᒥᒃ 
ᐃᖅᑲᖅᑐᐃᕕᓕᕆᓂᕐᒥᒃ ᑭᑭᔾᔪᑕᐅᓯᒪᔪᒥᒃ 
ᐃᒥᖅᑕᐃᓕᑎᑕᕐᒥᒃ:  
 
 ᐃᓱᒪᒃᓴᖅᓯᐅᕈᑎ ᑖᓐᓇ ᐱᔪᓐᓇᐅᑎᒋᔭᐅᔪᖅ 

ᒥᒃᖠᒋᐊᖅᑎᑕᐅᓗᓂ ᐃᒥᐊᓗᖕᒧᑦ 
ᐋᓐᓂᐊᕐᓇᖅᑐᓂᒃ ᐃᖅᑲᖅᑐᐃᕕᒃᑯᑦ 
ᐃᑲᔪᖅᓱᕐᓗᒋᑦ ᓄᖅᑲᖓᑎᑦᑎᓪᓗᑎᒃ...” 

 
ᐊᐱᖅᑯᑎᒐᓕ ᒥᓂᔅᑕᒧᑦ ᐱᔭᕐᓂᖅᑐᒃᑯᑦ, ᑖᓐᓇ 
ᐃᖃᓗᖕᓂ ᕕᐊ ᐊᒻᒪᓗ ᕙᐃᓂᑖᕐᕕᒃ 
ᓂᐅᕕᖅᑎᑦᑎᖃᑦᑕᖅᐸᑦ ᐃᓄᖕᓄᑦ ᐃᖅᑲᖅᑐᐃᕕᒃᑯᑦ 
ᐃᒥᖅᑕᐃᓕᑎᑕᐅᔪᓂᒃ ᑖᓐᓇ ᐃᒥᐊᓗᖕᓂᕐᒥᒃ? 
ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᒋᓪᓗᒍᓗ ᐊᐱᖅᑯᑎᖓᓄᑦ ᐊᒻᒪᓗ 
ᒥᓂᔅᑕᐅᖃᑎᒪ ᒪᓕᒐᓕᕆᓂᕐᒧᑦ 
ᐊᐱᕆᔭᐅᖅᑲᐅᖕᒪᑦ.  
 
ᐅᖃᖅᑏ, ᐋᒡᒐ, ᑎᑎᖅᓯᒪᔪᓂᒃ ᐊᑎᖏᓐᓂᒃ 
ᐃᒥᖅᑕᐃᓕᑎᑕᐅᓯᒪᔪᓂᒃ ᐃᖅᑲᖅᑐᐃᕕᒃᑯᓐᓄᑦ 
ᐱᓯᒪᑦᑎᓐᖏᑦᑐᒍᑦ. ᕕᐊᑖᕐᕕᒃ ᐊᒻᒪᓗ ᕙᐃᓂᑖᕐᕕᒃ, 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᐴᖅᑐᕐᓗᒐᕐᓄᓪᓗ 
ᑲᒥᓴᓐᖏᑦ ᑲᒪᕙᓐᖏᒻᒪᑕ ᐊᑐᓕᖅᑎᑕᐅᓂᖓᓂᒃ 
ᐃᖅᑲᖅᑐᐃᕕᒃᑯᓐᓃᓐᖔᖅᑐᓂᒃ ᑎᓕᓯᔾᔪᑎᓂᒃ. 
ᐅᖃᐅᓯᕆᓪᓗᒍ ᑕᒪᓐᓇ, ᐅᖃᖅᑏ, ᑕᒪᓐᓇ 
ᐱᔭᕆᐊᑐᔪᒻᒪᕆᐅᖕᒪᑦ ᑲᒪᒋᓗᒍ. ᐊᔾᔨᐅᓐᖏᒻᒪᑦ 
ᓯᖁᒥᑦᑎᔪᒥᒃ ᖃᓄᐃᓕᐅᖁᔭᐅᔪᒥᒃ 
ᑎᓕᓯᕕᒃᓴᐅᓐᖏᒻᒪᑦ ᐊᒻᒪᓗ ᐃᑲᔪᕈᒥᓇᖅᑑᒐᓗᐊᑦ 
ᖃᓄᐃᓕᐅᖅᑐᒃᓴᐅᓂᖏᓐᓂᒃ ᐃᓄᖕᓂᒃ ᑭᓯᐊᓂᓗ 
ᑕᐃᒫᒃᓴᐃᓐᓇᖅ ᑲᓐᖑᓇᖅᑐᓕᕆᓂᕐᒧᑦ 

ᒪᓕᒐᖃᕐᒥᒐᑦᑕ ᓱᖅᑯᐃᓇᖅᑑᓪᓗᓂᓗ ᖃᓄᖅ 
ᐃᓄᐃᑦ ᑐᑭᓯᒋᐊᕈᑎᖏᑦ ᑲᑐᔾᔭᐅᔪᓐᓇᕐᒪᖔᕐᒥᒃ.  
 
ᐊᒥᓲᖕᒪᑕ ᖃᓄᐃᓕᐅᕈᑎᒋᔭᐅᓯᒪᔪᑦ, ᐆᒃᑑᑎᒋᓗᒍ 
ᐃᖅᑲᖅᑐᐃᕕᒃᑯᓐᓄᑦ 
ᐃᒥᕆᐊᖃᓕᖅᑎᑕᐅᓯᒪᓐᓂᓐᖏᒃᑯᒪ ᐅᓪᓗᒥ. ᐊᒻᒪᓗ 
ᐃᓱᓕᑦᑎᓪᓗᓂ ᖃᐅᒃᐸᑦ. ᐊᑎᕋᓗ 
ᑎᑎᕋᖅᑕᐅᓯᒪᓐᓂᕈᓂ ᐃᒥᐊᓗᒃᑖᕈᓐᓇᑎᑦᑎᔨᐅᑉ 
ᐊᒡᓚᒡᕕᐊᓂ ᐅᕝᕙᓘᓐᓃᑦ ᕕᐊᑖᕐᕕᖕᒥ ᐊᒻᒪᓗ 
ᕙᐃᓂᑖᕐᕕᖕᒥ. ᐅᓪᓗᒥ 
ᐃᒥᐊᓗᒃᑖᕈᓐᓇᕋᔭᓐᖏᑦᑐᖓ. ᑭᓯᐊᓂᓕ ᖃᓄᖅ 
ᓱᑲᓐᓂᖃᖅᑐᒥᒃ ᐲᖅᑕᐅᔪᓐᓇᖅᐸ ᑎᑎᕋᖅᓯᒪᔪᒥᒃ? 
ᖃᐅᒃᐸᑦ ᓂᐅᕕᕆᐊᕈᓐᓇᕋᔭᕋᓗᐊᖅᑎᓪᓗᖓ 
ᐱᖁᔭᖅᑎᒍᑦ ᓂᐅᕕᕈᓐᓇᕐᓗᖓ ᐃᓄᐃᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᒃᑲ ᓯᖁᒥᑕᐅᓕᕐᓗᓂ 
ᕕᐊᑖᕐᕕᖕᒧᑦ ᐊᒻᒪᓗ ᕕᐊᑖᕐᕕᖕᒧᑦ ᐊᒻᒪᓗ 
ᐃᒥᐊᓗᒃᑖᕈᓐᓇᖅᑎᑦᑎᔨᐅᑉ ᐊᒡᓚᒡᕕᖓᓄᑦ ᐊᑎᕋ 
ᐲᖅᑕᐅᔪᓐᓇᓚᐅᓐᖏᓐᓂᖓᓄᑦ. ᐃᖅᑲᓇᐃᔭᖅᑎᓂᒃ 
ᓇᓗᓕᕈᑕᐅᔪᓐᓇᓲᖑᖕᒪᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᑐᑭᓯᒋᐊᕈᑎᓂᒃ ᑎᒍᒥᐊᓕᕋᔭᖅᑐᑦ ᐱᖁᔭᖅᑎᒍᑦ 
ᖃᐅᔨᒪᔭᕆᐊᖃᓐᖏᑕᒥᓂᒃ.  
 
ᑕᐃᒪᐃᓐᓂᖓᓄᑦ ᐱᔭᕆᐊᑐᒐᓚᒃᑐᖅ 
ᑐᑭᓯᐅᒪᔭᐅᓗᓂ ᑕᒪᓐᓇ ᑎᑭᑕᐅᓇᓱᐊᕐᓂᖓᓂᒃ. 
ᑭᓯᐊᓂᓕ ᑲᔪᓯᓂᖃᐃᓐᓇᖅᑐᒍᑦ ᐃᖅᑲᓇᐃᔮᕆᓪᓗᒍ, 
ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ, 
ᐃᖅᑲᓇᐃᔭᖅᑏᑦ ᐅᕙᒍᓪᓗ ᐊᐅᓚᑦᑎᔩᑦ 
ᑲᑎᒪᔨᖏᓪᓗ ᐅᖃᐅᓯᖃᖅᓯᒪᔪᒍᑦ ᐊᒥᓱᓂᒃ 
ᐱᔾᔪᑎᓂᒃ ᐃᒥᐊᓗᖕᓅᖓᔪᓂᒃ 
ᖃᓄᐃᓕᐅᕈᑕᒥᓂᕐᓂᒃ. ᑕᒪᓐᓇᓗ 
ᐅᖃᐅᓯᕇᓐᓇᖅᑐᑎᒍᑦ ᑭᓯᐊᓂᓕ ᐱᔭᕆᐊᑐᔪᖅ 
ᐊᑐᓕᖅᑎᓪᓗᒍ ᑲᒪᒋᓇᓱᒡᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐃᓱᒪᓕᖅᑐᖓ ᖃᓄᖅ 
ᖃᐅᔨᒪᐃᓐᓇᕐᒪᖔᖅᐱᑦ ᐋᖅᑭᒃᓯᓯᒪᓐᖏᒃᑯᔅᓯ 
ᐊᐅᓚᓂᕆᓂᐊᖅᑕᖓᓂᒃ. ᑖᓐᓇ ᐃᔾᔪᐊᖅᑲᐅᔭᕋ 
ᑕᕝᕙᓂ ᐅᖃᖅᓯᒪᖕᒪᑦ, ᑖᒃᑯᐊᓕ ᐋᓐᖓᔮᖅᑐᐃᑦ 
ᐃᓄᖕᓄᑦ ᐊᓯᒥᖕᓄᓪᓗ 
ᐋᓐᓂᖅᓯᓯᒪᔪᒻᒪᕆᐅᖃᑦᑕᕐᒪᑕ. ᑖᓐᓇ ᐅᕙᓐᓄᑦ 

ᐊᖏᔫᖕᒪᑦ. 
 
ᐅᖃᖅᑏ, ᑕᐃᒪ ᐅᖃᐅᓯᐅᖃᑦᑕᖅᓯᒪᖕᒪᑦ 
ᒪᓕᒐᓕᐅᖅᑎᐅᖃᑎᓐᓄᑦ ᖃᔅᓯᒐᓚᑦ ᑖᓐᓇ 
ᒪᑐᐃᖅᑕᐅᓂᖓ ᕕᐊᑖᕐᕕᒃ ᕙᐃᓂᑖᕐᕕᒃ 
ᐊᒃᑐᖅᓯᓯᒪᖕᒪᑦ ᓄᓇᓕᖕᓂᒃ ᖃᓂᒋᔭᑦᑎᓐᓃᑦᑐᓂᒃ. 
ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᓕᐅᖅᓯᒪᖕᒪᖔᑕ 
ᖃᐅᔨᓴᕐᓂᕐᒥᒃ ᐊᒃᑐᖅᓯᓯᒪᖃᑦᑕᖅᓯᒪᓂᖏᓐᓄᑦ 
ᖃᓂᒋᔭᖏᓐᓂᒃ ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓄᓇᓕᓕᒫᑦ ᖃᐅᔨᒋᐊᕈᑦᑕ, 
ᑕᐃᒪ ᐱᓇᓱᐊᕈᓯᐅᕋᑖᖅᑐᒥᒃ ᐸᓖᓯᒃᑯᓐᓂ 
ᑲᑎᖃᑎᖃᖃᑦᑕᖅᑐᑦ, ᕼᐋᒻᓚᒃᑯᓪᓗ 
ᐃᖅᑲᓇᐃᔭᖅᑎᖏᑦ, ᐃᓄᐃᓪᓗ 
ᐊᒃᑐᐃᓐᓇᖃᖅᐸᒃᖢᑎᒃ ᑲᑎᒪᖃᑕᐅᓪᓗᑎᒡᓗ.  
 
ᐅᖃᖅᑏ, ᐅᖃᐅᓯᐅᕋᑖᓚᐅᕆᓪᓗᓂᓗ ᓯᕙᑖᕐᕕᖕᒥ 
ᖃᓄᑎᒋ ᐊᒃᑐᖅᓯᓯᒪᖕᒪᖔᑦ ᕕᐊᑖᕐᕕᒃ 
ᕙᐃᓂᑖᕐᕕᒃ, ᐊᐱᖅᑯᑎᑕᖃᓚᐅᕐᒪᑦ ᐸᓖᓯᒃᑯᓐᓄᑦ 
ᐊᒻᒪᓗ ᐅᖃᖃᑎᒋᖃᑦᑕᐃᓐᓇᕐᒥᔭᕗᑦ ᐸᓖᓯᒃᑯᑦ 
ᑕᒪᑐᒧᖓ ᖃᐅᔨᒪᕙᓪᓕᐊᕐᒪᖔᑦ ᐊᒃᑐᖅᓯᓯᒪᖕᒪᑦ 
ᕕᐊᑖᕐᕕᒃ ᕙᐃᓂᑖᕐᕕᒃ.  
 
ᑕᐃᒪ ᐅᖃᐅᓯᑐᐃᓐᓇᖅᑕᖃᕐᒪᑦ ᑕᖅᑳᓂ 
ᐋᓐᖓᔮᖃᑦᑕᓂᖅᓴᐅᔪᒃᓴᐅᔪᑦ ᑭᓯᐊᓂᓕ ᐸᓖᓯᒃᑯᑦ 
ᑕᐅᑐᒃᖢᑎᒃ ᑖᓐᓇ ᕕᐊᑖᕐᕕᒃ ᕙᐃᓂᑖᕐᕕᓪᓗ 
ᐊᒃᑐᖅᓯᓯᒪᓗᐊᓐᖏᑦᑐᑦ. ᑕᐃᒪᓕ ᓴᓐᖏᔪᑦ 
ᓄᓇᓕᖕᓄᐊᖅᐸᓪᓕᐊᔪᐃᑦ ᐃᒪᓐᓇ ᐱᕋᔭᖕᓂᒃᑯᑦ 
ᐱᕋᔭᖕᓂᒃᑰᓐᖏᑦᑐᕐᓘᓐᓃᑦ ᑖᒃᑯᓄᖓ 
ᐃᓗᐊᓐᖏᓕᐅᕈᑎᔪᓄᑦ ᐊᑑᑎᖃᑦᑕᕐᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

ᐊᑭᖓ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓕ 
ᑐᕌᑦᑎᑦᑐᒪᔭᕋ ᓄᓇᓕᖕᓄᑦ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᒃᑯᓐᓄᑦ. 
 
ᑕᐃᒪ ᐅᓇ ᒪᓕᒐᓕᐅᖅᑎᐅᖃᑎᖕᒪᑦ ᐊᕐᕕᐊᕐᒧᑦ 
ᑎᑭᕋᕐᔪᐊᕐᒧᓪᓗ ᓈᒻᒪᒃᓴᖅᓯᒪᓐᖏᒻᒪᑦ ᑖᔅᓱᒥᖓ 
ᓴᕕᒐᐅᔭᕐᓂᒃ. ᐆᒥᖓ ᓯᕗᓪᓕᖅᐹᒥᒃ 
ᐊᐱᖅᑯᑎᖃᕈᒪᔪᖓ. ᑕᐃᒪ ᐊᑭᑦᑐᕆᐊᖅᑐᑦ $126 
ᒥᓕᐊᒥᒃ $209 ᒥᓕᐊᒧᑦ ᐊᑭᑦᑐᕆᐊᕋᔅᓯᐅᒃ, 
ᑕᐃᒪᖃᐃ ᑖᓐᓇ ᐸᕐᓇᐅᑎᒃᑰᖅᑎᓚᐅᕆᕕᓯᐅᒃ? 
ᐊᖏᕈᓐᓇᖅᐱᓪᓘᓐᓃᑦ ᐋᒃᑳᕈᓐᓇᖅᐱᓪᓘᓐᓃᑦ ᑖᓐᓇ 
ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᓕᖕᓄᑦ 
ᒐᕙᒪᓕᕆᓂᕐᒧᓪᓗ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑐᑭᓯᑦᑎᐊᓐᖏᑲᓪᓚᒃᖢᖓ 
ᐸᕐᓇᐅᑎᒃᑰᓚᐅᕐᒪᖔᑦ, ᑭᓯᐊᓂ ᐅᖃᕈᓐᓇᖅᑐᖓ 
ᐃᒪᓐᓇ, ᑕᐃᑲᓂ ᑮᓇᐅᔭᖅ 
ᐊᑐᖅᑕᐅᓂᕆᓂᐊᖅᑕᖓ ᓯᕗᓪᓕᕐᒥᒃ 
ᕿᒥᕐᕈᒋᐊᕋᑉᑎᒍᑦ ᖃᓂᐅᖅᑯᒋᐊᖅᖢᒍ 
ᓇᓚᐅᒋᐊᖅᖢᑎᒎᓚᐅᕐᒪᑦ. ᒫᓐᓇ ᑕᒪᒃᑯᐊ 
ᓯᕗᒧᒃᐸᓪᓕᐊᑎᓪᓗᒋᑦ ᑖᒃᑯᐊ ᐊᑭᒋᓂᐊᖅᑕᖏᑦ, 
ᖃᓄᖅ ᐊᑭᒋᓇᔭᕐᒪᖔᒌᑦ, ᕿᒥᕐᕈᕙᓪᓕᐊᑎᓪᓗᑎᒍᑦ 
ᑕᐃᑯᖓ ᑮᓇᐅᔭᒧᑦ ᒫᓐᓇ ᑎᑭᓯᒪᔪᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᒧᑦ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓗᓇᐃᑦᑎᐊᒃᑲᓐᓂᓚᐅᕐᓚᖓ. (ᑐᓵᔨᑎᒍᑦ) ᑖᒃᑯᐊ 
ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᐊᖏᒡᓕᒋᐊᕆᓯᒪᖕᒪᑕ $126 ᒥᓕᐊᓐᓂᒃ $209 
ᒥᓕᐊᓐᒧᑦ. ᑕᕝᕘᓇ ᓯᕗᓂᐊᒍᑦ 
ᐸᕐᓇᑕᐅᓂᖓᒎᕐᓂᖅᐹ? ᐄ, ᐅᕝᕙᓘᓐᓃᑦ ᐋᒃᑲ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᐃᒃᑯᐊ ᑕᒪᓐᓇᐃᓛᒃ ᐊᑯᓂᐊᓗᒃ 
ᐱᓕᕆᐊᕆᓕᕋᑉᑎᒍᑦ ᓴᕕᒐᐅᔭᖅᑎᒍᑦ ᐃᓛᒃ 
ᐊᓕᓐᖒᔮᖅᑐᑎᒍᑦ ᓴᕕᒐᐅᔭᓕᕆᓂᖅ, 
ᖃᕆᑕᐅᔭᓄᓪᓗ ᑕᒪᒃᑯᓄᖓ ᑐᓴᖅᑐᓕᕆᓂᐅᑉ 
ᒥᒃᓵᓄᑦ ᑕᒫᓂ ᓄᓇᕗᒻᒥ ᐱᑕᖃᓐᖏᒻᒪᑦ. 
ᑲᓇᑕᐅᓪᓗ ᒐᕙᒪᒃᑯᖏᑦ ᓴᖅᑭᑦᓯᓲᖑᖕᒪᑕ 
ᑮᓇᐅᔭᓂᒃ ᑐᒃᓯᕋᕈᑕᐅᔪᓐᓇᖅᑐᓂᒃ. 
ᐊᔾᔨᒌᓐᖏᑦᑐᓂᒃ ᑐᕌᒐᖃᖅᖢᑎᒃ. ᑖᒻᓇᓕ ᑐᒃᓯᕋᐅᑦ 
ᓴᖅᑭᒻᒪᑦ, ᑮᓇᐅᔭᓂᒃᑕᐅᔪᓐᓇᕐᓂᕆᔭᖓ 75%-
ᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪ ᑖᓐᓇ 25% 
ᑕᐃᒃᑯᓇᓐᖓᑦ ᑲᓇᑕᐅᑉ ᒐᕙᒪᒃᑯᓐᓃᓐᖏᑦᑐᓂᒃ 
ᑐᒃᓯᕋᖅᑎᐅᔪᓂᒃ. ᑕᐃᑰᓈᖅᖢᑕ 
ᐱᓕᕆᐊᕆᓚᐅᕋᑉᑎᒍᑦ ᑖᒻᓇ ᑕᐃᒪᓐᓇᐃᑦᑐᒥᒃ 
ᑕᕆᐅᑉ ᓇᑎᐊᒍᑦ ᓴᕕᒐᐅᔭᓂᒃᑕᐅᓇᔭᖅᐸᑦ 
ᐃᖃᓗᐃᑦ ᐊᒻᒪ ᓄᓇᕗᑦ, ᑕᐃᒃᑯᐊ 
ᑕᐃᒪᓐᓇᐃᑦᑐᒃᑰᕈᓐᓇᖅᑐᑦ. ᑮᓇᐅᔭᓂᒃ ᑖᑉᓱᒥᖓ 
ᖃᓂᖅᑯᐃᒋᐊᖅᖢᑕ ᐱᓚᐅᖅᓯᒪᒐᑉᑕ. ᐊᕐᕌᓂ 
ᑕᒪᓐᓇ ᐅᖃᐅᓯᕆᓚᐅᕋᑉᑎᒍᑦ.  
 

ᐊᒻᒪ ᐸᕐᓇᒃᑕᐅᕙᓪᓕᐊᓕᖅᖢᓂ ᑖᓐᓇ ᖃᓄᖅ 
ᐊᑭᒋᓂᐊᖅᑕᖓᓄᑦ ᖃᒡᓕᓇᓱᒃᖢᑕ 
ᖃᓂᐅᖅᑰᓚᐅᖅᖢᑎᒍᑦ ᐊᒻᒪ ᑕᒪᓐᓇ 
ᖃᐅᔨᕙᓪᓕᐊᓕᕋᑉᑎᒍᑦ ᐊᑭᒋᓂᐊᖅᑕᖏᑦ 
ᖃᑉᓕᕙᓪᓕᐊᑉᓗᑎᒍᑦ ᐅᐊᑦᑎᐊᕈ 
ᓇᓚᐅᑦᑖᖅᑕᐅᖃᑦᑕᓚᐅᖅᓯᒪᔪᑦ ᐊᑐᖅᑕᐅᔪᒥᓃᑦ 
ᖃᓂᐅᖅᑯᒋᐊᓚᐅᖅᖢᑕ, ᐊᕐᕌᓂ ᐅᑭᐊᒃᓵᒃᑯᑦ 
ᖁᑦᑎᖕᓂᖓ D-ᑕᐅᕙᒃᑐᓂᒃ ᖃᓂᓐᓂᖅᓴᒻᒪᕆᖕᓂᒃ 
ᐊᑭᓂᒃ ᑎᑭᓐᓇᑉᑕ ᖃᐅᔨᓂᖅᑕᖃᓕᓚᐅᕐᒪᑦ 
ᐊᑭᑐᓂᖅᓴᐅᓂᐊᕐᓂᖓᓂᒃ. ᑖᓐᓇ 
ᑕᐃᒪᓐᓇᐃᑎᓪᓗᒍ ᑕᐃᑯᖓ ᑮᓇᐅᔭᒧᑦ 
ᐊᑐᕆᐊᖃᕐᓂᐅᔪᓄᑦ ᑎᑭᓚᐅᖅᐳᒍᑦ, 
ᑕᒪᒃᑭᕆᐊᖅᖢᒍ ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑮᓇᐅᔭᖅ ᐊᑐᐃᓐᓇᕈᖅᑕᐅᓯᒪᔪᖅ ᑕᒪᑐᒧᖓ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑭᐅᔭᐅᓐᖏᖦᖤᓕᓵᕋᒪ ᐊᓱ. ᐅᓇ 
ᓇᓗᓇᐃᔭᒃᑲᓐᓂᓚᐅᕐᓚᖓ ᑕᕝᕙᓂ ᑎᑎᖅᑲᒥᒃ 
ᓴᖅᑭᓚᐅᖅᓯᒪᔭᕐᓂᒃ ᓯᑏᕝᕙ 9, 2018. ᑖᒃᑯᐊᒎᖅ 
ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ 
ᐃᓕᓴᖅᓯᒪᕗᑦ ᐱᒻᒪᕆᐅᑎᑦᑎᒋᕗᑦ ᑕᒪᒃᑯᓂᖓ 
ᐸᕐᓇᐃᖃᑦᑕᕐᓂᕐᒥᒃ ᑕᒪᒃᑯᓄᖓ ᐊᖏᔫᑎᓄᑦ 
ᐱᓕᕆᐊᒃᓴᐅᔪᓄᑦ. ᐊᒻᒪᓗ ᑕᕝᕘᓇ 
ᐅᖃᒃᑲᓐᓂᕆᓪᓗᑎᒃ ᑖᒃᑯᐊᒎᖅ 
ᐊᖏᖅᑕᐅᖃᑦᑕᕆᐊᖃᕐᒥᖕᒪᑕ ᖃᓄᖅ ᑖᓐᓇ 

ᓴᓇᔭᐅᓂᐊᕐᓂᖓᓂᒃ. ᑖᓐᓇ ᑎᑎᖅᑲᖅ 
ᓇᓗᓇᐃᖅᓯᑦᑎᐊᖅᑐᖅ ᐊᐱᕆᓇᓱᒃᑲᓗᐊᖅᐳᖓ 
(ᑐᓵᔨᑎᒍᑦ) ᓯᕗᓂᐊᒍᑦ ᐸᕐᓇᑦᑕᐅᖅᑳᓂᖅᑳ 
ᐸᕐᓇᑕᐅᓚᐅᓐᖏᓐᓂᖓᓂᒃ 
ᖃᐅᔨᓴᖅᑕᐅᖅᑳᕐᓂᖅᑳ? ᐄ, ᐅᕝᕙᓘᓐᓃᑦ ᐋᒡᒐ? 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᐃᒪᓐᓇ ᐅᖃᕋᓱᖅᑲᐅᒐᓗᐊᖅᖢᖓ 
ᐃᓗᐊᓄᒃᑲᓐᓂᖅ ᐊᖏᑐᐃᓐᓇᕐᓂᕐᓗ 
ᐋᒃᑳᑐᐃᓐᓇᕐᓂᕐᓗ ᓯᓚᑖᒍᑦ 
ᑐᑭᓯᑦᓯᐊᒃᑲᓐᓂᖁᑐᐃᓐᓇᖅᖢᑎᒃ ᐅᖃᐅᑎᖅᑲᐅᔭᒋᑦ. 
ᐄ, ᓲᖃᐃᒻᒪᑦ ᑕᒪᒃᑯᐊ ᐸᕐᓇᒃᑕᐅᔭᕆᐊᖃᓲᖑᖕᒪᑕ 
ᑕᒫᓐᖓᒥᐊᖅ ᓱᓇᒥᐊᖅ 
ᐱᒋᐊᖅᑎᑦᑐᒪᓐᓇᖃᑦᑕᓐᖏᒻᒪᑦ 
ᐸᕐᓇᒃᑎᑎᒎᖃᑦᑕᕆᐊᖃᖅᐸᑦ? ᐄ, 
ᐸᕐᓇᒃᑎᑎᒎᕐᓗᓂ (ᐸᕐᓇᐅᑎᑎᒎᕐᓗᓂ?) ᑭᓯᐊᓂ 
ᐅᑉᓗᒥᒧᑦ ᑎᑭᑦᑐᓐᓇᖅᑐᖅ. ᐄ, ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᖃᐅᔨᒪᓂᐊᖅᑯᑦ ᑖᓐᓇ ᓄᑭᓪᓚᐅᓯᖅᓱᐃᓂᖅ 
ᑲᑎᒪᑐᐃᓐᓇᓂᕐᒥ ᐱᓕᕆᐊᔅᓴᓯᓐᓃᒻᒪᑦ 
ᕿᒥᕐᕈᔭᒃᓴᐅᓪᓗᓂ ᐊᑭᑐᔪᖅᑐᕈᑎᒃᓴᓂᒃ. 
ᐊᐱᖅᓱᑲᓐᓂᖃᑦᑕᕈᓐᓇᓛᖅᑐᓯ 
ᑲᑎᒪᑐᐃᓐᓇᓂᕐᒦᓕᕈᔅᓯ. ᒪᓕᒐᓕᐅᖅᑏᑦ 
ᖃᐅᔨᒪᓂᐊᕐᒪᑕ. ᒥᔅᓴᐅᓯᔭᐅᓯᒪᔪᑦ ᓄᓇᓕᖕᓂ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᑖᒃᑯᐊ ᐊᐱᖅᑯᑎᖏᑦ 
ᐅᑕᖅᑭᔾᔪᑕᐅᒍᓐᓇᖅᑐᐃᑦ ᑲᑎᒪᑐᐃᓐᓇᓂᕐᒦᓕᕈᑦᑕ. 
ᐊᒥᓲᓂᖅᓴᒻᒪᕆᐊᓗᓐᓂᒃ ᐃᓱᒪᐃᓐᓇᖅ 
ᐊᐱᖅᓱᖃᑦᑕᕈᓐᓇᓛᕐᒥᒐᔅᓯ ᑲᑎᒪᑐᐃᓐᓇᓕᕈᑦᑕ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᑲᔪᕼᐃᓗᑕ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃ. 
 

ᐊᐱᖅᑯᑦ 616 - 5(2): ᖃᕋᓴᐅᔭᓄᑦ ᐅᐊᔭᐅᑉ 
ᐊᑭᖓ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᒪ’ᓇ. (ᑐᓵᔨᑎᒍᑦ) ᐊᐱᖅᑯᑎᒐ 
ᑐᕌᖓᓂᐊᖅᑐᖅ ᓄᓇᓕᖕᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ 
ᓄᑭᓪᓚᐅᓯᖅᓱᐃᓂᐅᑉ ᒥᒃᓵᓄᑦ ᖃᕋᓴᐅᔭᕐᓄᑦ.  
 
ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᓂᒃ ᐅᖃᖅᑐᖓ 
ᐊᓯᔾᔨᖅᓯᒪᔪᕕᔾᔪᐊᕌᓘᒻᒪᑦ ᐊᕐᕌᖑᒥ ᐊᑕᐅᓯᕐᒥᒃ. 
ᑖᒃᑯᐊ ᓈᓴᐅᑏᑦ ᖃᐃᑕᐅᔪᔪᑦ ᐊᕐᕌᓂ 
ᐊᑭᑐᔪᖅᑐᕈᑎᔅᓴᓂᒃ 

ᒥᔅᓴᐅᓴᓯᒪᔪᓂᒃ ᑕᑯᑎᑕᐅᑎᓪᓗᑕ, A-ᒥᒃ 
ᓇᓗᓇᐃᒃᑯᑎᖃᔪᔪᖅ, ᖃᐃᑕᐅᔪᔪᐃᑦ 
ᐱᓕᕆᕕᖓᓄᑦ. 
 
ᓯᕗᓪᓕᖅᐹᒥᓪᓕ ᐊᐱᖅᑯᑎᖃᖅᑯᖓ ᒥᓂᔅᑕᒧᑦ, 
ᖃᐅᔨᒪᔪᐃᓐᓇᐅᒐᑦᑕ ᑮᓇᐅᔭᑭᓗᐊᕋᑦᑕ ᓄᓇᕗᑉ 
ᐱᒍᒪᔭᓕᒫᕌᓗᖏᓐᓂᒃ, ᑖᓐᓇ ᐱᒻᒪᕆᐊᓘᔪᖅ 
ᐃᖅᑲᓇᐃᔮᑦᑕ ᐃᓚᒋᓪᓗᓂᐅᒃ ᒪᓕᒐᓕᐅᖅᑎᐅᓪᓗᑕ. 
ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᑕᐃᒪᐃᑦᑐᖅ 
ᐊᖏᔪᐊᓗᒃ ᐱᓕᕆᓂᐅᔪᖅ ᑮᓇᐅᔭᓂᒃ 
ᐊᑭᑦᑐᕆᐊᕈᔾᔭᐅᒍᓐᓇᕐᒪᖔᖅ ᐊᕐᕌᒍᒥᒃ ᐊᑕᐅᓯᕐᒥᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᓕᖕᓂ 
ᒐᕙᒪᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᐃᒃᑯᐊ 
ᑮᓇᐅᔭᓂᒃᑕᐅᓂᕆᓚᐅᖅᑕᖏᑦ ᐊᓪᕌᓂ 
ᑐᒃᓯᕋᐅᑎᐅᓚᐅᖅᑐᑉ ᒥᒃᓵᓄᑦ, ᐃᓛᒃ 
ᑐᒃᓯᕋᐅᑕᐅᓚᐅᕐᒪᑕ ᐊᒻᒪ ᒫᓐᓇ ᑕᐃᒃᑯᐊ 
ᖃᐅᔨᒋᐊᖃᑦᑕᕐᓂᕆᔭᕗᑦ ᐱᓕᕆᐊᕆᔭᐅᔪᓪᓗ 
ᑕᒪᑐᒪᑉ ᒥᒃᓵᓄᑦ ᖃᐅᔨᓴᕐᓂᒃᑯᑦ ᐊᑭᒋᓂᐊᖅᑕᖓᑕ 
ᒥᒃᓵᓄᑦ ᐊᖏᒡᓕᒋᐊᖅᓯᒪᖕᒪᑕ ᑕᐃᒪᓐᓇ. 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᕼᐅᓇᐅᖕᒪᖔᑦ 
ᑐᑭᕼᐃᕼᐅᐊᓕᖅᐳᖓ ᑕᐃᒪ ᒪᓐᓇᐅᔪᖅ 
ᐊᑭᑦᑐᕆᐊᖅᕼᐃᒪᓕᕐᓂᕋ’ᒪᒍ ᒥᓂᔅᑕᐅᑉ. ᕼᐅᓇ 
ᐱᔾᔪᑕᐅᕚ? ᑖᑉᑯᐊᓘᕝᕙ 
ᕼᐊᖅᑭᑎᑕᐅᓚᐅᖅᕼᐃᒪᔪᑦ ᐋᖅᑭᐅᒫᓂᓐᖏᖦᖢᑎᒃ 
ᕼᐊᖅᑭᑎᑕᐅᓚᐅᖅᐹᑦ ᐅᕝᕙᓘᓐᓃᑦ ᑕᐃᒃᑯᓂᖓ 
ᐱᓕᕆᔪᒫᖅᑐᓂᒃ ᐃᓕᐅᕋᐃᔪᒫᖅᑐᓂᒃ 
ᕼᐊᕕᒐᐅᔭᕐᒥᒃ ᐊᕼᐃᐊᓐᖑᖅᕼᐃᒪᔪᖃᖅᐸ? 
ᕼᐅᓇᓪᓗᐊᕕᒃ ᐱᔾᔪᑕᐅ’ᒪᖔᑕ 
ᑐᑭᕼᐃᑎᑦᓯᒃᑲᓐᓂᖅᑑᓪᓗᐊ’ᒪᖔᑦ ᒥᓂᔅᑕ ᐊᐱᕆᕙᕋ 
ᒫᓐᓇ, ᐅᖃᖅᑎᑦᓯᔩ. ᒪ’ᓇ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᐃᒃᑯᐊ 

ᐱᔾᔪᑎᑦ ᐊᔾᔨᒌᓐᖏᑦᑑᖕᒪᑕ ᐃᓗᓕᓪᓚᕆᑯᓗᖏᓪᓗ 
ᒫᓐᓇ ᐅᒡᒍᐊᖅᐳᖓ ᓵᒻᓃᓐᖏᒻᒪᑕᐅᒐᓗᐊᖅ, ᐃᓛᒃ 
ᓵᒻᓃᓐᖏᒻᒪᑕ. ᑭᓯᐊᓂ ᑕᐃᒃᑯᐊ 
ᖃᐅᔨᓴᕐᓂᐅᖃᑦᑕᖅᑐᑦ ᐅᖃᐅᓯᕆᖅᑲᐅᒐᒃᑭᑦ ᖃᓄᖅ 
ᐱᓕᕆᐊᖑᓂᐊᕐᒪᖔᑦ ᓇᐅᒃᑯᓪᓗ 
ᐱᓕᕆᐊᖑᓂᐊᕐᒪᖔᑦ ᖃᓄᕐᓗ ᑕᒪᒃᑯᐊ 
ᐃᓗᐊᓃᑦᑐᑦ ᐃᓪᕋᕕᖏᓂᓛᒃ ᑖᑉᓱᒪᑉ 
ᐱᓕᕆᐊᖑᔪᒪᔫᑉ ᓇᓗᓇᐃᖅᐸᓪᓕᐊᑎᓪᓗᒋᑦ ᐊᒻᒪ 
ᐊᑭᒋᓂᐊᖅᑕᖏᑦ ᓇᓗᓇᐃᖅᐸᓪᓕᐊᑎᓪᓗᒋᑦ ᑖᒃᑯᐊ 
ᐊᑭᖏᑦ, ᐃᓛᒃ, ᐊᒻᒧᒐᔪᓐᖏᑦᑐᑦ ᑭᓯᐊᓂ 
ᖁᕝᕙᖅᐸᓪᓕᐊᓂᖏᓐᓂᒃ ᐅᔾᔨᕐᓇᕐᒪᑦ. 
 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᐃᑦ 
ᑐᒃᓯᕋᖅᑕᐅᔪᓐᓇᕐᓂᖏᑦᑕ ᒥᒃᓵᓄᑦ ᐊᖏᓂᖅᐹᒥᒃ 
ᐱᒋᐊᓚᐅᕋᑉᑕ. ᐅᔾᔨᕈᓱᖁᔨᑉᓗᖓᓗ ᑕᒡᕙᓂ 
ᐅᑭᐅᒥᒃ ᑮᓇᐅᔭᖅᑐᕐᓂᐅᕐᓂᐊᖅᑐᒥᒃ 
ᑐᒃᓯᕋᕐᓂᖅᑕᖃᔾᔮᓐᖏᒻᒪᑦ ᑖᑉᓱᒪᐅᑉ ᐊᕐᕌᓂ 
ᑮᓇᐅᔭᖅᑖᕆᓚᐅᖅᑕᑉᑕ $30 ᒥᓕᐊᓐ ᐊᓯᐊᒍᑦ 
ᒫᓐᓇ. ᑕᕝᕙᓂ ᐅᑭᐅᒥ 
ᑐᒃᓯᕋᕐᓂᖅᑕᖃᔾᔮᓐᖏᑦᑑᒐᓗᐊᖅ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 
ᑐᑭᕼᐃᒃᑲᓐᓂᕋᑉᑕ ᑕᒪᑐᒪᒃ ᒥᒃᕼᐋᓄᑦ. ᑕᐃᒪ 
ᑕᒪᓐᓇ ᐊᑭᑐᕆᐊᕐᓇᐅᕼᐃᒪᔪᖅ, 
ᐊᑭᑦᑐᕆᐊᕐᓂᐅᔪᖅ, ᖃᖓᓪᓗᐊᕕᒃ ᓄᓄᓇᓕᖕᓂ 
ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ ᖃᐅᔨᓚᐅᖅᐸᑦ 
ᑕᒪᑐᒥᖓ? (ᑐᓵᔨᑎᒍᑦ) ᐊᐱᖅᑯᑎᒐ 
ᓇᓗᓇᐃᑦᑎᐊᒃᑲᓐᓂᕐᓗᒍ, ᐊᕐᕌᒎᓯᒪᓕᕐᖓᑦ ᑖᓐᓇ 
$126 ᒥᓕᐊᕌᕐᓂᐊᓚᐅᖅᑐᓂ $209 
ᒥᓕᐊᕌᓐᖑᓱᓕᕐᖓᒡᒎᖅ. ᖃᖓᓕ ᑕᐃᒪ ᐅᓪᓗᖅ 
ᑭᓲᑎᓪᓗᒍ, ᖃᖓ, ᓄᓇᓕᖕᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᒃᑯᑦ ᖃᐅᔨᓐᓂᖅᑲᑦ 
ᐊᑭᑦᑐᕆᐊᓐᖑᓱᒻᒪᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ. 
 

ᐅᖃᖅᑎ: ᒥᓂᔅᑐ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᕕᒃ, 
ᒪᐃ 2019-ᖑᑎᓪᓗᒍ ᖃᐅᔨᔪᔪᖅ. ᑖᒃᑯᐊ ᑮᓇᐅᔭᑦ 
ᒐᕙᒪᑐᖃᒃᑯᓐᓂ ᑐᔅᓯᕌᖑᓂᐊᖅᑐᐃᑦ $201.6 
ᒥᓕᐊᒧᑦ ᐊᖏᓪᓕᒋᐊᖅᑕᐅᖁᔭᐅᓪᓗᑎᒃ, ᑖᒃᑯᐊ 
ᒐᕙᒪᑐᖃᒃᑯᓐᓂ ᑮᓇᐅᔭᐃᑦ ᐃᑲᔫᑕᐅᔪᓐᓇᖅᑐᑦ 
ᐊᑐᖅᑕᐅᔪᓐᓇᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᓚᐅᕆᑉᕼᐃ 
ᐊᐱᖅᓱᕐᓂᖅ ᖃᐅᔨᕼᐊᐅᑖ ᐃᕼᐅᓕᖕᒪᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᐱᒋᐊᖅᑎᑕᖅ 049 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᕋᒻᐴᑦ) 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᒪᓕᓪᓗᒍ ᒪᓕᒐᖅ 39(7) ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᐅᖅᓱᖅᑑᑉ ᒪᓕᒐᓕᐅᖅᑎᖓᓄᑦ, 
ᑖᓐᓇ ᐊᐱᖅᓱᕐᓂᖅ ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. (ᑐᓵᔨᑎᒍᑦ) ᐱᖁᔨᕗᖔᕈᑎ 
ᓈᒻᒪᑦᑐᖅ ᐊᒻᒪᓗ ᐊᐃᕙᐅᑎᒋᔭᔅᓴᐅᒐᓂ, 
ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 
ᑲᔪᓯᔪᖅ. ᐊᐱᖅᓱᕐᓂᖅ ᐅᐃᒍᕙᕗᑦ ᐃᑲᕐᕋᓂᒃ 30, 
30 ᒥᓂᔅᓯᑲᓂᕐᓂᒃ ᐃᑲᕐᕋᐅᑉ ᐊᕝᕙᖓᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᐊᐱᖅᑯᑦ 617 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ 
ᐱᔾᔪᑎᖃᕐᓂᐊᖅᑐᖅ ᒥᑭᓂᖅᐹᓂᒃ 
ᑮᓇᐅᔾᔭᒃᓵᖑᔪᓐᓇᖅᑐᓂᒃ ᐅᓪᓗᒥ 
ᐊᐱᖅᓱᕐᓇᐅᑎᓪᓗᒍ ᐊᐱᖅᑯᑎᒋᖅᑲᐅᔭᓐᓄᑦ. 
ᒥᓂᔅᑕ ᓇᓗᓇᐃᖅᑐᐃᒌᖅᑲᐅᒐᓗᐊᕐᖓᑦ. ᑖᒃᑯᐊ 
ᑎᑎᖅᑲᑦ ᓴᖅᑭᖅᑲᐅᔭᖏᑦ 
ᐅᖃᓕᒫᖅᑕᐅᓯᒪᓐᖑᐊᖅᑐᑎᑦ ᒪᓕᒐᓕᐅᕐᕕᒻᒧᑦ 
ᐃᓕᔭᐅᖅᑲᐅᒻᒪᑕ.  
 
ᑖᒃᑯᐊ ᑭᐅᔾᔪᑎᖏᑦ ᐱᔾᔪᑎᖃᖅᑲᐅᒻᒪᑦ ᐅᕙᖓ 
ᐊᐱᖅᑯᑎᒋᔭᖓᓄᑦ ᐊᒃᑑᕝᕙ 17 ᒥᓂᔅᑕ 
ᐊᐱᕆᓚᐅᖅᓯᒪᒐᒃᑯ, ᒥᓂᔅᑕ ᐅᖃᐅᔾᔨᒍᓐᓇᕐᒪᖔᖅ 
ᒪᓕᒐᓕᐅᕐᕕᒻᒥ ᑖᓐᓇ ᒥᑭᓂᖅᐹᖅ 
ᑮᓇᐅᔾᔭᔅᓵᖑᔪᓐᓇᖅᑐᖅ 
ᐊᖏᓪᓕᒋᐊᖅᑕᐅᓂᐊᕋᓗᐊᕐᒪᖔᑦ ᐊᕐᕌᒍ 
ᐃᓱᓕᓚᐅᓐᖏᓐᓂᖓᓂᒃ ᑲᓇᑕᒥ 
ᐳᖅᑐᓛᖑᓛᕋᓗᐊᕐᒪᖔᑦ.  
 

ᐊᒃᑑᕝᕙ 17 ᒥᓂᔅᑕ ᑭᐅᓚᐅᖅᑐᖅ ᐊᒻᒪ 
ᓇᐃᑦᑐᑯᓗᒻᒥᒃ ᑭᐅᓚᐅᖅᑐᖅ. ᖁᑦᑎᓂᖅᐹᒥ 
ᒥᑭᓂᖅᐹᓂᒃ ᑮᓇᐅᔾᔭᔅᓴᓕᑦᑎᓛᖅᑐᒍᑦ ᑲᓇᑕᓕᒫᒥ. 
ᐅᓪᓗᒥᓕ ᑕᐃᒪ ᑭᐅᔾᔪᑎᖓ ᐅᖃᐅᓯᒃᑯᑦ 
ᐊᐱᖅᑯᑎᓄᑦ ᐅᖃᓕᒫᖅᑕᐃᓐᓇᕆᔾᔮᓐᖏᑕᕋᓗᐊᕋ, 
ᐃᓚᐃᓐᓇᖓ ᐅᖃᓕᒫᕐᓂᐊᖅᑕᕋ. 
ᐊᓯᔾᔨᖅᓯᒪᔪᕐᔫᔮᓕᕐᒥᒻᒪᑦ, ᐅᓪᓗᒥᒎᖅ ᐅᖃᓕᒫᕐᓗᒋᑦ 
“ᒫᓐᓇ ᐊᖏᕈᓐᓇᓐᖏᑦᑐᒍᑦ ᑭᖑᓪᓕᖅᐹᖑᔪᒧᑦ 
ᖃᑦᑎᐅᖁᔭᐅᓯᒪᔪᒧᑦ.” 
 
ᐅᖃᖅᑏ, ᓯᕗᓪᓕᖅᐹᒥᓕ ᐊᐱᕆᓐᖑᓱᓕᖅᑯᖓ 
ᓂᐱᓕᐅᖅᑕᐅᓂᐊᕐᖓᑦ. ᒥᓂᔅᑕᐅᓇ ᓇᒻᒥᓂᖅ 
ᐋᖅᑮᓂᖅᑳ ᐅᖃᖅᓯᒪᔭᖏᑦ ᐅᑎᕆᐊᖅᑎᑦᑐᓂᒋᑦ 
ᐅᕝᕙᓘᓐᓃᑦ ᐅᖃᐅᔾᔭᐅᒋᐊᕐᓂᕐᒥᓂᒃ ᒪᓕᔅᓴᓂᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒪ’ᓇ. ᐅᖃᖅᑎᑦᓯᔩ. ᒥᓂᔅᑐ 
ᑲᒪᒋᔭᖃᖅᑐᖅ ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑲᐅᔪᖓ ᓄᓇᕗᑦ ᖁᑦᑎᓂᖅᐹᓂᒃ 
ᒥᑭᓂᖅᐹᕆᓗᒍᐃᓛᒃ ᐃᑲᕐᕋᖅᑎᒍᑦ 
ᑮᓇᐅᔾᔭᔅᓵᖑᔪᓐᓇᖅᑐᒥᒃ ᖁᑦᑎᓂᖅᐹᖁᑎᖃᓛᕐᖓᑦ. 
ᒪᒥᐊᑦᑐᖓ ᑕᐃᒫᒃ ᐅᖃᔪᒐᒪ. 
ᐃᓱᒪᖃᕆᐊᕆᐊᖃᔪᒐᓗᐊᕋᒪ ᒥᑭᔫᑕᐅᔪᓂᒃ 
ᓇᒻᒥᓂᖃᐅᑎᓕᓐᓂᒃ ᓇᒻᒥᓂᖃᐅᑎᕋᓛᓕᓐᓂᒃ 
ᓄᓇᕘᒥ, ᐊᔅᓱᐊᓗᒃ ᐊᑦᑐᖅᑕᐅᒐᔭᕐᖓᑕ. 
ᑭᖑᓂᐊᒍᓪᓕ ᖃᐅᔨᒋᐊᓚᐅᖅᑐᑕ ᖃᓄᖅ 
ᐃᓱᒪᒋᔭᐅᒐᔭᕐᒪᖔᖅ, ᐊᐱᖅᑯᑏᓪᓗ 
ᑭᐅᔭᐅᖃᑦᑕᕇᖅᑲᑕ ᐊᑐᓕᖁᔭᓕᐅᓛᖅᑐᒍᑦ ᖃᑦᑎᑦ 
ᑖᓚᐅᖁᔨᓂᑦᑎᓐᓂᒃ ᐃᑲᕐᕋᖅᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃ 
ᐊᖏᕐᓂᕋᕋᐃᒻᒪᑕ ᐱᕙᓪᓕᐊᔪᓕᕆᔨᓄᑦ 
ᓯᐊᒻᒪᑦᑕᐅᓲᖑᒻᒪᑕ ᓄᓇᕗᓕᒫᒧᑦ 
ᑕᐃᒪᐃᓕᐅᕐᓂᐊᕐᓂᕋᖅᑕᐅᓪᓗᑎᒃ ᒐᕙᒪᒃᑯᑦ. 
ᐱᐅᒐᔭᖅᑑᒐᓗᐊᖅ ᐅᖃᖅᓯᒪᔭᒥᓂᒃ 
ᑲᔪᓯᑎᑦᑎᖃᑦᑕᖅᑲᑕ 

ᒪᓕᒐᓕᐅᕐᕕᒻᒥ ᐅᖃᖅᓯᒪᔭᖏᓐᓂᒃ.  
 
ᐊᓯᐊᑦᑕᐅᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ ᑭᐅᔾᔪᑎᑦ 
ᒥᓂᔅᑕ ᐅᖃᖅᓯᒪᖕᒪᑦ ᑕᐃᒫᒎᖅ 
ᐊᖏᕆᐊᖃᓚᐅᓐᖏᒃᑲᓗᐊᖅᑐᖓ, 
ᖃᐅᔨᒋᐊᕋᓱᐊᕋᑦᑕ ᑕᖅᑲᒃᑯᓂᖓ. 
 
ᐅᖃᖅᑏ, ᑐᑭᓯᑦᑎᐊᖅᑕᕋ ᒥᓂᔅᑕ 
ᐅᖃᐅᔾᔨᑦᑕᐅᑎᒋᔪᓐᓇᓐᖏᒻᒪᑦ ᒫᓐᓇ ᖃᑦᑎᑦ 
ᑖᓚᖃᑦᑕᓛᓕᕐᒪᖔᑕ ᒥᑭᓂᖅᐹᒥᒃ ᑮᓇᐅᔾᔭᒃᓴᔪᑦ 
ᐃᑲᕐᕋᖅᑎᒍᑦ. ᑐᔅᓯᕋᓚᐅᖅᑐᖓ 
ᐊᖏᖁᑐᐃᓐᓇᖁᓪᓗᒍ ᑖᓐᓇ 
ᖁᑦᑎᓂᖅᐹᖑᒫᕋᓗᐊᕐᒪᖔᖅ ᑲᓇᑕᒥ. $16-$17-
ᖑᒍᓐᓇᖅᑐᖅ ᐃᑲᕐᕋᖅ. 
 
ᒥᓂᔅᑕ ᐃᒫᒃ ᐊᐱᕆᓕᖅᑲᕋ, ᒥᓂᔅᑕ 
ᓄᓇᕗᒻᒥᐅᑕᓂᒃ ᐅᖃᐅᔾᔨᕚ ᒐᕙᒪᒃᑯᑦ ᒥᑭᓂᖅᐹᓂᒃ 
ᑮᓇᐅᔾᔭᔅᓵᖑᔪᓐᓇᖅᑐᓂᒃ ᖁᑦᑎᓂᖅᐹᖑᓐᖏᑦᑐᓂᒃ 
ᑲᓇᑕᒥ ᐊᓪᓛᑦ ᓄᓇᕗᑦ ᑖᓐᓇ ᖁᑦᑎᓂᖅᐹᓂᒃ 
ᓂᐅᕕᐊᒃᓴᖁᑎᖃᖅᑎᓪᓗᒍ ᑲᓇᑕᒥ? ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᒋᓵᕋᖕᓂ, ᒥᔅᑕ 
ᕋᒻᐴᑦ ᑕᒪᓐᓇ. ᒫᓐᓇᐅᔪᖅ ᖃᓄᖅ 
ᐅᖃᕈᓐᓇᓐᖏᓐᓇᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓕ 
ᐅᖃᕈᓐᓇᖅᐸᓪᓖ ᑖᒃᑯᐊ ᖃᐅᔨᓴᖅᑕᐅᓯᒪᓂᖏᑦ 
ᓴᖅᑭᑎᑕᐅᔪᒫᖅᐸᑕ, ᓴᖅᑭᑕᐅᓛᖅᐸᑕ 
ᒪᓕᒐᓕᐅᖅᑎᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐄ. ᑎᑎᖅᑲᑦ 
ᑖᒃᑯᐊ ᐋᖅᑭᒃᑕᐅᓵᓕᑐᐊᖅᐸᑕ ᑖᒃᑯᓄᖓ 
ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓛᖅᑕᒃᑲ. ᐄ, 
ᐱᔭᔅᓴᐅᔪᓐᓇᕈᒫᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 618 - 5(2): ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᓂᖅ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᒥᓂᔅᑕᒃᑯᓐᓄᑦ ᑖᓐᓇ 
ᐃᓕᖅᑯᓯᓕᕆᔨᑐᖃᒃᑯᓐᓄᑦ ᐅᖃᖅᓯᒪᒻᒪᑕ ᑖᒃᑯᐊ 
ᓴᖅᑮᑎᑦᑎᓛᕐᒪᑕ ᑕᒪᒃᑯᐊ ᑲᑎᒪᕕᔾᔪᐊᖅᑎᓪᓗᒋᑦ 
ᑲᑎᒪᕕᔾᔪᐊᖅᑎᑦᓱᒫᕐᒪᑕ ᐃᓄᐃᑦ ᖃᐅᔨᒪᔭᖏᑦ 
ᐅᑐᐱᕆ 29-30, ᐊᒻᒪᓗ ᐱᓕᕆᐊᖃᕐᓂᖅᓴᐅᓛᕐᒪᑕ 
ᐃᓄᐃᑦ ᐱᖅᑯᓯᑐᖃᖏᑕ ᐱᖁᔭᖏᑦ 
ᖃᓄᐃᑦᑕᐃᓕᒪᓂᕐᒧᑦ ᐊᒻᒪᓗ ᐅᖃᖃᑎᒌᓛᕐᒥᔪᑦ 
ᖃᓄᖅ ᐊᑐᓕᖅᑎᑕᐅᔪᓐᓇᕋᔭᕐᒪᖔᑕ ᐃᓄᐃᑦ 
ᐃᓕᖅᑯᓯᕆᔭᐅᔪᓂᒃ.  
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ, ᐅᖃᖅᑎᑦᑎᔩ, 
ᐊᐱᕆᔪᒪᓕᖅᐳᖓ ᒥᓂᔅᑕᐅᔪᒧᑦ 
ᐃᓕᖅᑯᓯᓕᕆᓂᕐᒧᑦ ᑖᒃᑯᐊ ᐃᓐᓇᕐᓂᒃ 
ᑲᒪᒋᔭᐅᓂᐊᖅᑐᑦ ᐅᖃᐅᓯᐅᓂᐊᖅᑐᓪᓗ ᐃᓄᐃᑦ 
ᒪᓕᒐᖏᑦ ᐱᖅᑯᓯᑐᖃᕗᑦ ᐃᓅᑦᑎᐊᕐᓂᕐᒧᑦ, ᐃᓄᐃᑦ 
ᐃᓕᖅᑯᓯᖏᑦ ᒪᓕᒡᓗᒋᑦ 
ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᓯᕗᓂᒃᓴᑦᑎᓐᓂᖃᐃ 
ᐃᓄᓕᕆᔨᒃᑯᑦ ᒪᓕᒐᖏᑦ ᐊᓯᔾᔩᕙᓪᓕᐊᓇᓱᐊᕐᓂᕐᒧᑦ 
ᑐᕌᒐᖃᖅᐸᑦ? ᖃᐅᔨᒪᑦᑎᐊᕋᓗᐊᖅᑐᖓ 
ᐃᓄᓕᕆᔨᒃᑯᓐᓄᑦ ᒥᓂᔅᑕᐅᓐᖏᑦᑐᖅ, ᓲᖃᐃᒻᒪᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᑮᓇᐅᔭᖅᑐᕈᑕᐅᖕᒪᑦ 
ᑕᒪᓐᓇ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐃᓕᖅᑯᕼᐃᓕᕆᔨᒃᑯᓐᓂᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑐᓄᓂᐅᑉ 
ᒪᓕᒐᓕᐅᖅᑎᖓᓄᑦ ᐊᐱᖅᓱᖅᑕᐅᒋᐅᕋᒪ 
ᖃᖓᓂᐊᓗᑭᐊᖅ. 
 
ᐅᖃᖅᑏ, ᑖᓐᓇ ᐃᕕᖅᑎᒃᐸᓪᓕᐊᔪᒥᒃ 
ᑕᐃᒍᖅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 
ᓴᖅᑭᓚᐅᖅᑕᕋ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᑖᒃᑯᐊ 
ᒐᕙᒪᐅᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᖕᓂᒃ 
ᐊᑐᓕᖅᑎᑦᓯᕙᒻᒪᖔᑦ ᒪᑯᐊ ᐊᑐᐊᒐᐃᑦ ᒪᓕᒐᐃᑦ 
ᐃᓚᖏᓪᓗ ᑖᒃᑯᐊ ᐊᐅᓚᓂᕆᕙᒃᑕᖏᖕᓂᒃ 
ᐱᔨᑦᓯᕋᐅᑏᑦ ᐊᑐᐃᓐᓇᖃᖅᑎᑦᓯᖃᑦᑕᑎᓪᓗᑕ 
ᐱᓕᕆᖃᑎᖃᖃᑦᑕᕋᑦᑕ ᑕᒪᐃᓐᓂ ᐱᓕᕆᕝᕕᐅᔪᓂᒃ 
ᒐᕙᒪᐅᑉ ᐃᓗᐊᓂ, ᐊᒻᒪᓗ ᑖᒃᑯᐊ ᑕᐃᑰᓇ ᑖᓐᓇ 
ᐃᕕᖅᑎᒃᐸᓪᓕᐊᔪᖅ ᑐᑭᒧᐊᕈᑎᒋᓂᐊᖅᑕᕗᑦ. 
ᑖᓐᓇᓗ ᑲᑎᒪᓂᐅᓂᐊᖅᑐᖅ 
ᐱᓇᓱᐊᕈᓯᕆᓛᖅᑕᑦᑎᓐᓂᒃ. ᑕᐃᒃᑯᐊ ᑲᑎᒪᔩᑦ 
ᐃᓄᐃᑦ ᖃᐅᔨᒪᔭᑐᖃᖏᖕᓄᑦ ᑲᑎᒪᔨᑕᖃᕐᒪᑦ, 
ᐃᓚᒋᔭᐅᓛᖅᑐᑎᓪᓗ ᑖᓐᓇ ᐃᓄᓕᕆᓂᕐᒧᑦ 
ᐱᖁᔭᖅ.  
 
ᓲᕐᓗ ᐄ, ᒥᓂᔅᑕᒧᑦ ᑕᐃᑦᓱᒧᖓ ᑐᕌᖓᔪᓂᒃ 
ᐊᐱᖅᓱᕈᓐᓇᕋᔭᖅᑐᖅ ᑭᓯᐊᓂ ᑖᓐᓇ 
ᐃᕕᖅᑎᑉᐸᓪᓕᐊᔪᖅ ᓲᕐᓗ ᑐᓐᖓᕕᒋᔭᐅᑦᓱᓂ 
ᐊᑐᐊᒐᐃᑦ, ᒪᓕᒐᐃᑦ, ᐱᖁᔭᐃᑦ, ᑖᒃᑯᓇᓐᖓᑦ 
ᐊᑐᖅᑎᑕᐅᒐᓱᐊᖃᑦᑕᖅᑐᑦ ᑕᒪᒃᑯᐊ 
ᐊᓯᔾᔨᕐᓂᐊᑐᐊᕈᑎᑦ, ᐊᒻᒪᓗ ᓄᓇᕗᒻᒥᐅᓄᑦ 
ᑐᕌᖓᓂᖅᓴᐅᑎᑕᐅᒐᓱᐊᖃᑦᑕᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᓂᕈᐊᖅᑕᐅᕋᑖᓚᐅᕋᒪ ᖃᖓᑦᑎᐊᖑᕋᑖᖅᑐᖅ 
ᑕᒪᒃᑯᐊ ᑐᓴᖅᐸᓪᓕᐊᓕᓵᖅᖢᒋᑦ 
ᐃᕕᖅᑎᑉᐸᓪᓕᐊᔪᓕᕆᕋᑖᕐᒪᑦ ᒥᓂᔅᑕ ᖁᔭᓐᓇᒦᒡᓗ 
ᑐᑭᓯᑎᑉᐹᓪᓕᕐᒪᖓ.  
 
ᐃᓱᒪᖃᖅᖢᖓ ᑖᓐᓇ ᐃᕕᖅᑎᑉᐸᓪᓕᐊᓂᕐᒧᑦ 
ᐅᖃᐅᓯᕆᕋᑖᖅᑕᖓ ᑖᒃᑯᓄᖓ ᓄᓇᕗᑦ 
ᒐᕙᒪᒃᑯᖏᖕᓄᑦ ᐊᔾᔨᒌᓐᖏᑦᑐᓄᑦ ᐱᓕᕆᕝᕕᐅᔪᓄᑦ 
ᐃᓄᐃᑦ ᖃᐅᔨᒪᔭᑐᖃᖏᑦ 
ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᑦ ᓯᕗᓂᒃᓴᑦᑎᓐᓂ 
ᑐᑭᓯᖅᑰᔨᓪᓗᖓ. ᑕᐃᒪᓐᓇ ᑐᑭᓯᐅᕗᖔ? 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᐱᓕᕆᕝᕕᐅᔪᐃᑦ 
ᐊᕕᑦᑐᖅᓯᒪᔪᐃᑦ ᓇᒻᒥᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᕌᖓᔪᓂᑦᑕᐅᖅ 
ᐱᓕᕆᔨᑕᖃᕐᒥᖕᒪᑦ, ᑐᑦᑕᕐᕕᖕᒥ 
ᑕᐃᒍᖅᑕᐅᔪᖅᑕᖃᕆᓪᓗᓂ. ᑖᒃᑯᐊ ᑲᑎᒪᔨᑯᓗᐃᑦ, 
ᑲᑎᒪᔨᕋᓛᑦ ᑖᒃᑯᓂᖓ ᐃᖅᑲᓇᐃᔭᖅᑏᑦ 
ᑲᑎᖃᑦᑕᖅᓱᑎᒃ ᐊᔾᔨᒌᓐᖏᑦᑐᐃᑦ ᐱᓕᕆᕝᕕᐅᔪᓂᒃ. 
ᑖᓐᓇᓗ ᐃᕕᖅᑎᒃᐸᓪᓕᐊᔪᑦ ᖃᓄᖅ 
ᐊᑐᓕᖅᑎᑕᐅᕙᓪᓕᐊᓂᐊᕐᒪᖔᑦ 
ᐸᕐᓇᖃᓯᐅᑎᖃᑦᑕᖅᓱᑎᒃ ᐊᒻᒪᓗ 
ᐱᓕᕆᖃᑎᖃᖃᑦᑕᖅᓱᑎᒃ. ᑖᓐᓇᓗ ᐅᖃᕈᒪᒋᕗᖓ 
ᑐᖏᓕᕆᔭᕗᑦ, ᒥᓂᔅᑕᐃᑦ ᑐᖏᓕᖏᑦ ᐃᓅᓂᕗᒻᒧᑦ 
ᑐᕌᖓᔪᓂᑦᑕᐅᖅ ᑖᓐᓇ ᐃᕕᖅᑎᒃᐸᓪᓕᐊᔪᖅ 
ᐃᓚᒋᓪᓗᓂᐅᒃ ᐃᓅᓂᕗᑦ ᑐᕌᖅᑕᕗᑦ ᑕᐃᑲᓂ 
ᐅᖃᖅᓯᒪᒐᑦᑕ ᐃᓅᓂᕗᒻᒥ ᑕᐃᒍᖅᑕᐅᔪᓂᒃ 
ᐊᔾᔨᒌᓐᖏᑦᑐᓂᒃ ᑕᒪᒃᑯᓇᓐᖓᑦ 
ᑲᑎᒪᐅᑎᖃᖃᑦᑕᕐᒥᔪᑦ ᐊᒻᒪᓗ 
ᓯᕗᒧᐊᒍᑎᖃᖅᐸᓪᓕᐊᖃᑦᑕᖅᓱᑎᓪᓗ. ᑕᒪᓐᓇ 
ᐃᕕᖅᑎᒃᐸᓪᓕᐊᔪᖅ ᓄᓇᓕᖕᓂ ᐊᒻᒪᓗ ᒐᕙᒪᐅᑉ 
ᐃᓗᐊᓂ ᓯᐊᒻᒪᖅᑎᒃᐸᓪᓕᐊᖃᑦᑕᕐᓂᐊᖅᑕᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᒥᓂᔅᑕᐅᔪᖅ ᑕᒪᑐᒥᖓ ᓇᓗᓇᐃᖅᓯᑦᑎᐊᕐᒪᑦ. 
ᑖᒃᑯᐊ ᐃᕕᖅᑎᑉᐸᓪᓕᐊᔪᑦ ᑖᔅᓱᒪᐅᑉ ᒥᓂᔅᑕᐅᔫᑉ 
ᐱᓕᕆᐊᖓᓂᒃ ᐱᓕᕆᐊᖑᔪᑦ ᑐᑭᓯᐅᒪᓕᖅᖢᒋᑦ 
ᖁᕕᐊᒋᔭᐅᓂᐊᖅᑐᑦ ᑕᒪᒃᑯᐊ ᐱᓕᕆᐊᖑᕙᓪᓕᐊᔪᑦ 

ᓯᕗᓂᒃᓴᑦᑎᓐᓂᒃ ᒪᓕᒐᐅᔪᓄᑦ 
ᐋᖅᑭᒃᓱᖅᑕᐅᕙᓪᓕᐊᖁᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᕝᕗᖓ ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᑐᓕᖅᑕᐅᕙᓪᓕᐊᓂᐊᕐᓂᖏᓐᓂᒃ 
ᓂᕆᐅᓇᖅᑰᔨᖕᒪᑦ. 
 
ᑕᐃᒪᓕ ᐊᐱᕆᔪᒪᓕᖅᖢᖓ ᑭᖑᓪᓕᖅᐹᒥᒃ, 
ᐅᖃᖅᑎᑦᑎᔩ: ᑖᒃᑯᐊ ᐃᕕᖅᑎᒃᐸᓪᓕᐊᔪᑦ 
ᐱᔭᕇᓛᕐᒪᖔᑕ ᖃᖓᐅᓕᖅᐸᑦ ᑖᒃᑯᐊ 
ᒪᓕᒐᓕᐅᖅᑏᑦ, ᒪᓕᒐᓕᐅᖅᑎᐅᓱᖓᕐᓂᖏᓐᓂᒃ 
ᓴᖅᑭᑕᐅᓂᐊᖅᐹᑦ ᐅᕝᕙᓘᓐᓃᑦᓯᕗᓂᒃᓴᑦᑎᓐᓂᒃ 
ᓂᕈᐊᕐᓇᐅᓛᖅᑐᖅ ᓯᕗᓂᒃᓴᑦᑎᓐᓂ 
ᐱᔭᕇᓚᐅᖅᑎᓪᓗᒍ ᓴᖅᑭᑕᐃᓐᓇᓛᕐᒪᖔᑕ 
ᐊᐱᕆᔪᒪᓕᖅᖢᖓ. ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐊᐱᖅᑯᑎᒐ. 
 
ᐅᖃᖅᑎ: ᒥᓂᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᖓᓄᑦ ᑖᓐᓇ 
ᐃᕕᖅᑎᒃᐸᓪᓕᐊᔪᖅ ᓴᖅᑭᐊᓂᒃᓯᒪᔭᕗᑦ ᐊᒻᒪᓗ 
ᓲᕐᓗ ᐊᑐᖅᑕᐅᓂᐊᖅᓱᓂ ᐃᖅᑲᓇᐃᔭᖅᑎᓄᑦ 
ᐊᒻᒪᓗ ᓄᓇᕗᒻᒥᐅᓄᑦᑕᐅᖅ 
ᐊᑐᖅᑕᐅᒍᓐᓇᕋᔭᖅᑐᖅ. ᑐᑭᒧᐊᒍᑎᑦᓴᐅᖕᒪᑦ ᑕᒪᓐᓇ 
ᐃᓄᐃᑦ ᖃᐅᔨᒪᔭᑐᖃᖓ ᖃᓄᖅ 
ᐃᕕᖅᑎᖕᓂᐊᕐᒪᖔᑦ. ᓲᖅ ᐃᒫᖃᐃ ᐅᖃᕈᒃᑯ, 
ᖃᓄᖅ ᐃᕕᖅᑎᒃᐸᓪᓕᐊᓂᐊᕐᒪᖔᑦ ᒐᕙᒪᐅᑉ 
ᐃᓗᐊᓂ ᐱᓕᕆᐊᕆᔭᑦᑎᓐᓂᒃ ᐱᔨᑦᓯᕋᐅᑏᑦ 
ᑕᒪᒃᑯᐊ ᐊᑐᐊᒐᐃᓪᓗ ᖃᓄᖅ ᑖᓐᓇ 
ᐃᕕᖅᑎᒃᐸᓪᓕᐊᔪᖅ ᓴᖅᑭᐊᓂᒃᓯᒪᔭᕗᑦ ᐊᒻᒪᓗ 
ᐊᑐᓕᖅᑎᒃᐸᓪᓕᐊᓂᐊᓯᔭᕗᑦ ᐊᒻᒪᓗ ᑕᐃᓐᓇ 
ᑲᑎᒪᓂᐅᓂᐊᖅᑐᖅ ᐃᒻᒪᖄ 
ᐃᓱᒪᑦᓴᖅᓯᐅᕈᑎᑦᓴᒃᑲᓐᓂᕐᓂᒃ 
ᓴᖅᑮᓂᐅᓴᑐᐃᓐᓇᓐᖑᓱᑦᑐᑦ ᐊᒻᒪᓗ 
ᑐᑭᓯᐅᒪᔭᐅᑦᓯᐊᒃᑲᓐᓂᕐᓗᓂ ᒐᕙᒪᐅᑉ 
ᐱᓕᕆᕕᖏᓐᓄᑦ ᐊᒻᒪᓗ ᐱᓕᕆᖃᑎᒋᕙᑦᑕᑎᓐᓂᒃ 
ᒐᕙᒪᑉ ᓯᓚᑖᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᑐᒡᓕᕆᓕᖅᑖᓂᒃ ᐃᓕᑕᕆᓂᐊᖅᑕᕋ, ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᐊᐱᖅᑯᑦ 619 - 5(2): ᐊᔾᔨᒌᒥᒃ 

ᑎᑎᕋᐅᓯᓕᐅᖅᑕᐅᓂᖓ ᐃᓄᒃᑐᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ, 
ᐃᓕᓴᕆᒃᑲᓐᓂᕈᓐᓇᕋᕕᓐᖓ. ᑖᓐᓇ 

ᐊᐱᖅᑯᑎᒋᔪᒪᒻᒥᔭᕋᑦᑕᐅᖅ ᒥᓂᔅᑕ 
ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ.  
 
ᐃᓚᖓᓂᒃ ᐅᖃᐅᓯᖃᕋᑖᕐᒪᖔᖅ ᓇᓗᒐᓗᐊᖅᑐᖓ. 
ᑕᐃᔅᓱᒪᓂ ᓯᑏᕝᕙᒥ ᐃᓄᐃᑦ ᑕᐱᕇᑦ ᑲᓇᑕᒥ 
ᐊᖓᔪᖅᑳᖓ ᐃᓕᓴᖅᓯᔪᒥᓂᐅᓂᕋᖅᑐᓂ 
ᐊᑐᖅᐸᓪᓕᐊᓂᐊᓕᕐᓂᕐᒥᒃ ᐃᓄᒃᑎᑐᑦ 
ᑎᑎᕋᐅᓯᐅᔪᒥᒃ. ᐊᐱᕆᔪᒪᔪᖓᓕ ᒐᕙᒪᒃᑯᑦ 
ᐃᓕᓴᖅᓯᓯᒪᓂᐊᓕᕐᒪᖔᑦ ᑕᒪᔅᓱᒥᖓ ᐃᓄᐃᑦ 
ᖃᓕᐅᔮᖅᐸᐃᑦ ᑎᑎᕋᐅᓯᖓᓂᒃ ᒐᕙᒪᒃᑯᑦ 
ᐊᑐᕐᓂᐊᓕᕐᒪᖔᑕ ᐸᐃᑉᐹᖏᑎᒍᑦ, ᐊᒻᒪᓗ 
ᓴᖅᑮᖃᑦᑕᓕᕐᓂᖏᑎᒍᑦ ᑎᑎᖅᑲᐅᔪᓂᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐅᖃᐅᕼᐃᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ 
ᐸᖕᓂᖅᑑᑉ ᒪᓕᒐᓕᐅᖅᑎᖓ. ᑖᓐᓇ 
ᐅᖃᐅᓯᓕᕆᓂᖅ ᐊᖏᔫᑎᓪᓗᓂ ᓄᓇᕗᑦ ᐃᓗᐊᓂ 
ᐊᒻᒪᓗ ᓄᓇᕗᒻᒥᐅᑕᑑᓐᖏᒻᒪᑦ ᑖᓐᓇ ᐃᓄᐃᑦ 
ᐅᖃᐅᓯᖓᑦ ᐊᑐᖅᑕᐅᕙᒻᒪᑦ. ᑖᓐᓇ 
ᑕᐃᒍᖅᑕᐅᓪᓗᓂ ᐃᓄᒃᑐᑦ. ᓲᕐᓗ ᐊᔾᔨᒌᓐᖏᑦᑑᒻᒪᑕ 
ᐅᖃᐅᓯᕗᑦ ᐅᖃᐅᓯᖃᖃᑎᒌᓐᖏᒃᑲᓗᐊᖅᖢᑕ 
ᑭᓯᐊᓂ ᑕᒪᐃᓐᓂᓕᒫᖅ ᐃᓄᒃᑐᑦ ᑕᐃᒍᖅᑕᐅᒻᒪᑦ. 
ᑖᓐᓇᓗ ᑕᐃᒎᓯᓕᐅᖅᑎᒃᑯᓐᓄᑦ 
ᐊᑐᖅᑕᐅᖃᑦᑕᖅᓱᓂ.  
 
ᑐᑭᓯᐅᒪᔭᐅᖁᒋᕙᕋ ᑖᒃᑯᐊ ᑕᐃᒎᓯᓕᐅᖅᑏᑦ ᓲᕐᓗ 
ᑎᓕᓯᔪᒻᒪᑦ ᐅᕝᕙᓘᓐᓃᑦ ᐊᑐᕐᓂᐊᖅᑕᑎᓐᓂᒃ 
ᓄᓇᕗᑦ ᐃᓗᐊᓂ, ᖃᓄᐃᑦᑐᓂᒃ ᑎᑎᕋᐅᓯᕐᒥᒃ 
ᐊᒻᒪᓗ ᐊᔾᔨᒌᔾᔫᒥᔪᒥᒃ ᑐᕌᖓᔪᓂᒃ 
ᐱᓕᕆᖃᑎᒋᕙᒃᑲᑦᑎᒍᑦ ᐊᒻᒪᓗ 
ᑐᑭᓯᐅᒪᕕᒋᒐᓱᐊᕋᑦᑎᒍᑦᑕᐅᖅ ᑖᓐᓇ ᐃᓄᐃᑦ 
ᑕᐱᕇᑦ ᑲᓇᑕᒥ ᓴᖅᑭᓯᒪᔭᖓᑦ ᖃᓄᖅ 
ᐊᑦᑐᐊᓂᖃᕐᓂᐊᕐᓂᐊᕐᒪᖔᑦ, ᑭᓯᐊᓂ ᒫᓐᓇ 
ᑐᑭᓯᐅᒪᔭᑦᑎᒍᑦ ᑖᓐᓇ ᖃᓕᐅᔮᖅᐸᐃᑦ, 
ᖃᓂᐅᔮᖅᐸᐃᑦ ᒪᕐᕈᐃᓕᖓᖕᒪᑕ ᒫᓐᓇ ᓄᓇᕗᒻᒥ 
ᐊᑐᖅᑕᐅᔪᑦ. ᑖᒃᑯᐊ ᐊᑐᐃᓐᓇᕐᓂᐊᖅᑕᕗᑦ.  
 
ᐃᒻᒪᖄ ᑖᒃᑯᐊᓗ ᑕᐃᒎᓯᓕᐅᖅᑏᑦ ᐊᓯᖓᓂᒃ 
ᐊᑐᖁᔨᑉᐸᑕ ᑎᓕᐅᕆᓗᑎᑦ, ᑕᐃᒪ 
ᓂᕆᐅᒐᓗᐊᖅᐳᖓ ᑕᐃᒪᓐᓇ 
ᑎᓕᓯᔭᕆᐊᖃᑐᐊᕈᑎᑦ ᑖᔅᓱᒪᓐᖓᑦ 
ᐱᓕᕆᓂᖅᓴᐅᒻᒪᑕ. ᑭᓯᐊᓂ ᒐᕙᒪᐅᓪᓗᑕ ᒫᓐᓇ 

ᖃᓕᐅᔮᖅᐸᐃᑦ, ᖃᓂᐅᔮᖅᐸᐃᓂᒃ 
ᐊᑐᖃᑦᑕᕐᓂᐊᖅᑐᒍᑦ ᓯᕗᓂᑦᓴᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᑕᒪᔅᓱᒥᖓ ᓇᓗᓇᐃᖅᓯᒍᓐᓇᕐᖓᑦ. ᑕᐃᒃᑯᐊ 
ᑲᑎᒪᑎᓪᓗᒋᑦ ᐅᖃᐅᓯᖃᖅᓯᒪᒻᒪᑕ 
ᐅᖃᓕᒫᓚᐅᕐᒥᒐᒃᑯ ᑕᐃᒫᒃ ᐊᖏᔪᖅᑳᒡᒍᑏᑦ ᓄᓇᕗᑦ 
ᑐᓐᖓᕕᒃ ᑎᒥᖓᑕ ᐊᖓᔪᖅᑳᖓᑦ, ᐊᒻᒪ 
ᐃᓅᕕᐊᓗᐃᑦ ᐊᕕᑦᑐᖅᓯᒪᔪᑦ ᑯᐊᐳᕇᓴᓐᖓ, 
ᑕᒪᔅᓱᒥᖓ ᒪᑭᕕᒃᑯᓪᓗ, ᐊᖓᔪᖅᑳᖓᓗ 
ᓄᓇᑦᓯᐊᕗᑦ, ᓄᓇᑦᓯᐊᕙᒃᑯᑦ, ᓄᓇᑦᓯᐊᕗᑦ, ᐊᒻᒪᓗ 
ᐊᖏᔪᖅᑳᖓᑦ ᐃᓅᓱᒃᑐᓄᑦ ᑲᑐᔾᔨᖃᑎᒌᓄᑦ. ᖃᓄᖅ 
ᑕᒪᔅᓱᒥᖓ ᐃᓱᒪᒋᔭᖃᖅᓯᒪᒻᒪᖔᑕ ᑕᒪᔅᓱᒥᖓ, 
ᐃᓚᖏᓪᓗ ᐃᑲᔪᖅᓱᑦᑎᐊᖅᑐᑎᒃ. ᐅᓇᓕ ᐃᓚᖓ 
ᐅᖃᐅᓯᕆᕋᑖᖅᑕᕋᓗᐊᖓ, ᐃᓄᐃᑦ ᑕᐱᕇᒃᑯᑦ 
ᖃᓕᐅᔮᖅᐸᐃᑦ ᑎᑎᕋᐅᓯᖅ ᐊᑐᖅᑕᐅᖃᑦᑕᖅᑐᖅ, 
ᓇᐅᖏᓐᓇᐃᑦ, ᑎᑎᕋᐅᓯᖅ ᐊᑐᖅᑕᐅᖃᑦᑕᖅᑐᖅ 
ᑖᓐᓇ, ᐃᓛᒃ, ᖃᓪᓗᓈᑎᑐᑦ ᐊᒻᒪ 
ᐅᖃᐅᓯᕐᓗᖅᑐᑎᑐᑦ, ᐅᐃᕖᑎᑐᑦ ᑎᑎᕋᕐᓂᖓ 
ᑕᐃᒫᔅᓴᐃᓐᓇᐅᔮᕐᖓᑦ. ᐃᓛᒃ, ᖃᓕᐅᔮᖅᐸᐃᑦ 
ᐅᕝᕙᓘᓐᓃᑦ ᑖᒃᑯᐊ ᐊᑐᖅᑕᐅᖃᑦᑕᖅᑐᐃᑦ. ᑖᓐᓇ 
ᑎᒍᔭᐅᓂᐊᕆᕙ ᐃᓄᑦᑐᑦ ᖃᓕᐅᔮᖅᐸᐃᑦ ᐊᒻᒪᓗ 
ᐃᓄᐃᑦ ᑎᑎᕋᐅᓯᕆᖃᑦᑕᖅᑕᖓ ᐅᓪᓗᒥ 
ᐊᓯᔾᔨᕋᔭᖅᑲ? ᑖᓐᓇ ᐊᒥᓱᓄᑦ ᐃᓚᖓᒍᑦ 
ᓇᐅᓕᖅᑕᐅᓯᖃᑦᑕᕐᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ. 
ᐃᒻᒪᖄ ᑖᓐᓇ ᑎᑎᕋᐅᓯᓕᕆᓂᕐᒥᖅ ᐊᑕᐅᓯᕐᒥᒃ 
ᑎᑎᕋᐅᓯᕐᒥᒃ ᐱᓕᕆᔪᑦ ᐃᓄᐃᑦ ᑲᑐᔾᔨᖃᑎᒌᓐᓄᑦ 
ᑖᓐᓇ ᐋᖅᑭᒃᑕᐅᓯᒪᔪᖅ. ᐊᒻᒪᓗ ᐅᖃᖅᑲᓐᓂᕐᓗᖓ 
ᑕᐃᓐᓇ ᐃᓄᐃᑦ ᐃᓕᖅᑯᓯᓕᕆᔨᒃᑯᑦ 
ᑎᒥᒋᓚᐅᖅᓯᒪᔭᖓ ᐋᖅᑮᓯᒪᔪᖅ ᑎᑎᕋᐅᓯᑦᑎᓐᓂ 
ᑕᒫᓂ ᓄᓇᕘᒥ ᐊᑐᖅᑕᐅᖏᓐᓇᕐᓂᐊᕐᒪᑦ. 
ᒪᕐᕈᐃᓪᓕᖓᖅᑲᐅᓪᓗᑎᒃ ᑖᒃᑯᐊ ᖃᓕᐅᔮᖅᐸᐃᑦ, 
ᐊᒻᒪᓗ ᖃᓂᐅᔮᖅᐸᐃᑦ. ᖃᓂᐅᔮᖅᐸᐃᑦ ᐊᒻᒪᓗ 
ᖃᓕᐅᔮᖅᐸᐃᑦ. ᑭᓯᐊᓂ ᐃᒪᐃᓕᒃᑲᓐᓂᕐᓗᖓᖃᐃ 
ᐅᓇ, ᑖᒃᑯᐊ ᑕᐃᒎᓯᓕᐅᖅᑏᑦ ᓲᕐᓗ ᑎᓕᓯᑐᐊᖅᐸᑕ 
ᐆᒥᖓᑐᐊᖅ ᑖᓐᓇ ᓴᖅᑭᑕᐅᓯᒪᔪᒥᒃ 

ᐊᑐᖁᔨᓪᓗᑎᒃ, ᑕᐃᒪᐃᒋᐊᖃᕋᔭᖅᐳᒍᑦ ᐃᒻᒪᖄ 
ᑖᓐᓇ ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᖅ. ᑭᓯᐊᓂ 
ᒫᓐᓇ ᐅᖃᕈᓐᓇᓐᖏᑦᑐᖓ 
ᑕᐃᒪᐃᓕᖓᓂᐊᕐᓂᖓᓂᒃ.  
 
ᐊᒻᒪᓗ ᐅᔾᔨᕆᓯᒪᓪᓗᒍ ᑖᓐᓇ ᕿᒥᕐᕈᓚᐅᕋᒃᑯ 
ᑎᑎᕋᐅᓯᖅ ᓄᑖᖅ ᓴᖅᑭᑕᐅᔪᖅ, ᑖᒃᑯᐊ ᒫᓐᓇᐅᔪᖅ 
ᐊᑐᖃᑦᑕᖅᑕᕗᑦ ᓄᓇᕗᑦ ᐃᓗᐊᓂ. ᓂᐱᖏᓐᓂᒃ 
ᐊᔾᔨᓴᐃᓐᓇᓪᓗᐊᖏᓐᓂᒃ ᐱᑕᖃᕇᖅᑐᖅ, ᐊᒻᒪᓗ 
ᑭᓯᐊᓂ ᐊᓯᖏᓐᓂᒃ ᖄᒃᑲᓐᓂᐊᒍᑦ ᐃᒻᒪᖄ 
ᐆᑦᑑᑎᒋᓐᖑᐊᕐᓗᒍ ᐃᓄᕕᐊᓗᒃᑐᓐ, ᐅᕝᕙᓘᓐᓃᑦ 
ᐃᓄᐃᓐᓇᖅᑐᓐ, ᐱᑉᕕ ᑖᓐᓇ 
ᐆᑦᑑᑎᒋᓐᖑᐊᑐᐃᓐᓇᖅᑲᕋ ff ᑕᐃᒪᓐᓇᐃᑦᑐᓂᒃ 
ᓴᖅᑭᑦᓯᒪᓪᓗᓂ. ᓲᕐᓗ ᖄᒃᑲᓐᓂᐊᒍᑦ 
ᐃᓚᒋᐊᒃᑲᓐᓂᕈᑎᒋᔭᐅᓂᐊᖅᑐᑦ ᒫᓐᓇᐅᔪᖅ 
ᐊᑐᖅᑕᐅᔪᓂᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᑦᑎᐊᖅᑕᕋᓗ 
ᑕᐃᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒃᑯᑦ 
ᑕᑯᓐᓇᒐᖃᕐᖓᑕ ᐃᓄᐃᑦ ᓄᓇᖏᓐᓂ 
ᓇᒦᒃᑲᓗᐊᖅᑲᑕ ᓄᓇᕗᒻᒥᑑᓐᖏᑦᑐᖅ. ᑖᓐᓇᓗ 
ᐅᖃᐅᓯᐅᓯᒪᓪᓗᓂ ᐃᓅᓱᑦᑐᐃᑦ ᑐᑭᓯᐊᓂᖓᒍᑦ 
ᑎᑎᕋᕐᓂᖓᒍᓪᓗ. ᑖᓐᓇ ᐃᓱᒪᒋᔭᐅᓯᒪᒻᒥᒻᒪᑦ 
ᓇᒥᑐᐃᓐᓇᖅ, ᓄᓇᕗᒻᒥᑑᓐᖏᑦᑐᖅ.  
 
ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ 
(ᑐᓵᔨᑎᒍᑦ) ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ 
ᓴᖅᑭᑦᑎᑦᑎᔪᖃᕐᓗᓂ ᐃᓄᐃᑦ ᐅᖃᐅᓯᕐᓂᒃ 
ᐊᑐᕐᓗᑎᒃ ᓱᓇᒃᑯᑖᓂᒃ ᒪᒃᑯᒃᑐᓄᑦ ᓲᕐᓗ 
ᐃᑲᔫᑎᒃᓴᓂᒃ ᐅᖃᓕᒫᒐᕐᓂᒃ ᓄᓇᕗᒻᒥ 
ᐃᓕᓐᓂᐊᕐᕕᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ 
ᐃᓄᒃᑑᖓᓗᑎᒃ ᖃᓕᐅᔮᖅᐸᐃᑎᒍᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐄ, ᐊᑐᖃᑦᑕᖅᑐᒍᑦ ᑕᒪᒃᑯᓇᓐᖓᑦ 
ᖃᓕᐅᔮᖅᐸᐃᓂᒃ 

ᐃᓕᓐᓂᐊᕈᑎᒃᓴᓕᐅᖅᐸᓪᓕᐊᖃᑦᑕᖅᑎᓪᓗᑕ. 
ᐆᑦᑑᑎᒋᓗᒍ ᐃᓄᐃᓐᓇᖅᑐᓐ ᐱᓗᐊᖅᑐᒥᒃ ᑖᒃᑯᐊ 
ᑎᑎᖅᑭᕆᓂᖅ ᑕᐃᓐᓇ ᑖᒃᑯᓇᓐᖓᑦ 
ᖃᓕᐅᔮᖅᐸᐃᓂᑦ ᐊᑐᖅᑐᑦ, ᐊᒻᒪᓗ ᓂᕆᐅᑦᑐᒍᑦ 
ᑕᒪᒃᑯᓇᓐᖓᑦ 
ᓴᖅᑭᑦᑐᖃᖅᐸᓪᓕᐊᖏᓐᓇᑐᐃᓐᓇᕋᔭᕆᐊᖓᓂᒃ. 
ᑖᒃᑯᐊ ᒪᕐᕉᒃ ᐊᑐᖃᑦᑕᕋᑦᑎᒍᑦ ᐃᓕᓐᓂᐊᕈᑎᑦᓴᓂᒃ. 
ᐊᒻᒪᓗ ᑖᓐᓇ ᑎᑎᕋᐅᓯᖅ ᐊᔾᔨᒌᖏᑦᑐᓂᒃ 
ᑎᑎᕋᐅᓯᖃᖅᑐᖃᖅᑎᓪᓗᒍ ᓄᓇᕗᑦ ᓯᓚᑖᓂᐅᔪᖅ 
ᑖᓐᓇ ᐃᒻᒪᖄ 
ᓇᓗᓕᕈᑎᒋᔭᐅᑐᐃᓐᓇᖃᑦᑕᕆᐊᖃᖅᑐᖅ.  
 
ᑭᓯᐊᓂ ᑐᑭᓯᐅᒪᔭᑦᑎᒍᑦᑕᐅᖅ ᐃᓄᐃᑦ ᑕᐱᕇᒃᑯᑦ 
ᓴᖅᑭᑦᑕᖓᑦ ᑐᓴᐅᒪᖃᑎᒌᓐᓂᕐᒧᑦ ᐱᓗᐊᖅᑐᒥᒃ 
ᐊᒻᒪᓗ ᑐᑭᓯᐅᒪᖃᑦᑕᐅᑎᒍᓐᓇᕐᓂᐊᖁᓪᓗᑕ 
ᐃᓅᖃᑎᕗᑦ ᓄᓇᑦᓯᐊᕗᒻᒥ, ᐃᓄᕕᐊᓗᒻᒥ, 
ᓄᓇᕗᒻᒥ, ᓄᓇᕕᖕᒥ, ᐊᑯᑭᑦᑐᓂᓘᓐᓃᑦ ᐃᒻᒪᖄ 
ᑕᐃᒃᑯᐊ ᖃᓕᐅᔮᖅᑐᓂᑦᑕᐅᖅ ᐊᑐᓲᖑᖕᒪᑕ. ᑖᒃᑯᐊ 
ᖃᓂᐅᔮᖅᐸᐃᓂᒃ ᐊᑐᖃᑦᑕᖅᑯᒍᑦ 
ᐃᓕᓐᓂᐊᕈᑎᑦᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᑐᒡᓕᕆᓕᖅᑖᓂᒃ ᐃᓕᑕᕆᓂᐊᖅᑕᕋ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᓐᖏ. 
 
ᐊᐱᖅᑯᑦ 620 - 5(2): ᑳᓐᓱᓕᕆᓂᖅ ᓄᓇᕘᒥ 

(ᑕᐅᑐᓐᖏ) 
ᑕᐅᑐᓐᖏ: ᖁᔭᓐᓇᒦᒃ, ᐃᓕᑕᕆᒃᑲᓐᓂᕋᖕᒪ 
ᐅᖃᖅᑏ. ᐊᐱᖅᓱᕈᒪᓪᓗᒍ ᑖᓐᓇ 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᕆᔭᐅᔪᖅ.  
 
ᖃᐅᔨᖃᑦᑕᕋᑦᑕ ᐃᓄᒃᑎᒍᑦ ᓄᓇᕗᓕᒫᒥᕐᓚᒃ 
ᐋᓐᓂᐊᖅᑐᑦ ᐅᑎᖅᑕᕋᖅᓱᑎᒃ ᐋᓐᓂᐊᕐᕕᖕᒧᑦ, 
ᐅᑎᖅᑕᕋᐃᓐᓇᖅᓱᑎᒃ, ᐅᑎᖅᑕᕋᐃᓐᓇᖅᓱᑎᒃ 
ᐋᓐᓂᐊᖃᖅᓱᑎᒃ. ᑭᓯᐊᓂ ᐊᐅᓪᓚᕌᖓᑕ ᖃᑉᓗᓈᑦ 
ᓄᓇᖓᓄᑦ ᐊᔪᓕᖅᑕᐅᓯᒪᔪᒡᒎᖅ ᑳᓐᓱᖃᓕᕐᒪᑕ.. 
ᑕᐃᒪᓐᓇᐃᑦᑐᖅ ᐊᒥᓱᐃᖅᑕᖃᑦᑕᖅᑐᑦ.  
 
ᑕᐃᒪᓕᖃᐃ ᓄᓇᕗᑦ ᐃᓗᐊᓂ ᑖᓐᓇ ᑳᓐᓱᖃᕐᓂᖅ 
ᕿᓚᒻᒥᐅᔪᒥᒃ ᐊᓐᖑᑎᔭᐅᔪᓐᓇᕐᒪᖔᑦ 
ᐃᖅᑲᖅᓴᐅᑎᒋᔭᐅᓯᒪᕙ ᐃᑉᐸᒃᓴᖅ 
ᒪᓕᒐᓕᐅᖅᑎᐅᖃᑎᒐ ᐊᕐᕕᐊᓄᑦ 

ᐊᐱᖅᓱᖅᑎᓪᓗᒍ ᑐᓴᓚᐅᕋᒪ ᐊᑐᖅᑕᐅᓲᖅ 
(ᑐᓵᔨᑎᒍᑦ) ᐸᖅᑭᔭᐅᔾᔪᑎᖏᑕ ᕿᒥᕐᕈᔭᐅᓂᖓ 
(ᑐᓵᔩᑎᒎᕈᓐᓃᖅᑐᖅ) ᐋᖅᑭᒃᓱᖅᓯᒪᔪᕉᖅ 
ᖃᐅᔨᓴᖅᑕᐅᑦᑎᐊᕐᓂᕐᒧᑦ ᑎᒥᒧᑦ 
ᖃᐅᔨᓴᕈᑕᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᒋᔭᐅᔪᖅ, 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᒪᓐᓇ ᑖᒃᑯᐊ ᓲᕐᓗ 
ᑳᓐᓱᖃᖅᑐᓄᓪᓘᓐᓃᑦ ᑭᓯᐊᓂ ᑕᒪᒃᑯᐊ 
ᑲᒪᖃᑦᑕᖅᑐᐃᑦ ᑕᒪᒃᑯᐊ ᑳᓐᓱᖃᖅᑐᓂᒃ ᐊᒻᒪᓗ 
ᑕᒪᒃᑯᐊ ᐊᑕᐅᓯᐅᓐᖏᒻᒪᑕ ᐊᒥᓲᖕᒪᑕ ᑕᒪᒃᑯᐊ 
ᖃᐅᔨᓴᐃᓂᖅ. ᐃᒻᒪᖃ ᓲᕐᓗ ᑕᒪᒃᑯᐊ 
ᐋᓐᓂᐊᑖᖅᑐᓪᓘᓐᓃᑦ ᑳᓐᓱᑖᖅᑐᓪᓘᓐᓃᑦ ᐃᒻᒪᖃ ᐄ 
ᐱᕕᒃᓴᖃᖅᑎᓐᓇᓱᖃᑦᑕᖅᑕᕗᑦ. ᑕᒪᓐᓇ 
ᑕᑯᔭᐅᑲᐅᖅᑐᖁᓪᓗᑎᒍᑦ ᐱᓗᐊᖅᑐᒥᒃ ᐊᒻᒪ 
ᐊᖏᔪᒻᒪᕆᐊᓗᖕᒥᑦᑕᐅᖅ ᐊᕐᕌᓂᓗ ᐅᖓᓪᓕᕐᒥᓗ 
ᑕᒪᓐᓇ ᐊᒻᒪᓗ ᑖᒃᑯᐊ 
ᒥᒃᖠᒋᐊᖅᑎᑦᑎᓇᓱᒃᓯᒪᔭᕋᓗᐊᕗᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ 
ᑲᓇᑕᒥ ᐃᕕᐊᖏᕐᓄᑦ ᐊᓐᖑᑎᕚᓪᓕᕈᑎᓂᒃ 
ᐊᕐᓇᓄᑦ ᑐᕌᖅᑐᖃᕐᒪᑦ. ᑕᒫᓂᖃᐃ ᓄᓇᕗᒻᒧᑦ 
ᐃᕕᐊᖏᕐᓂᒃ ᐊᓐᖑᑎᔪᓐᓇᖅᑐᓂᒃ ᑳᓐᓱᒥᒃ 
ᐱᒋᐊᖅᑳᑎᓐᓇᒍ ᐃᖅᑲᖅᓴᖅᓯᒪᕙᑦ? ᑖᔅᓱᒧᖓᖃᐃ 
ᓄᓇᕗᑦ ᒐᕙᒪᒃᑯᑦ ᐸᕐᓇᒃᓯᒪᕙᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓄᓇᕗᒻᒥ 
ᖃᑦᑏᓐᓇᐅᓂᖅᓴᐅᒐᓗᐊᖅᑎᓪᓗᒋᑦ ᐃᕕᐊᖏᒃᑯᑦ 
ᑳᓐᓱᑖᖃᑦᑕᖅᑐᓂᒃ ᑲᓇᑕᒥ, ᒫᓐᓇᐅᔪᖅ 
ᐊᑕᐅᓯᐅᓐᖏᑦᑐᓂᒃ ᐅᖃᖃᑎᒌᖕᓂᖅᑕᖃᖅᐳ 
ᖃᓄᖅ ᑕᒪᓐᓇ ᐱᐅᓯᕚᓪᓕᕈᓐᓇᕐᒪᖔᑦ 
ᐱᔪᓐᓇᕐᓂᐅᔪᖅ ᐃᕕᐊᖏᒃᑯᑦ 
ᐊᓐᖑᑎᕚᓪᓕᕈᑎᐅᔪᓂᒃ ᖃᐅᔨᓴᕐᓂᐅᔪᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᖁᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐊᒻᒪ 
ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒫᖓ 
ᑭᓯᐊᓂᑦᑕᐅᖅ ᐱᖃᑎᐊ 
ᐃᓱᒫᓗᒋᔭᐅᓪᓚᑦᑖᖃᑦᑕᖅᑐᖅ ᓄᓇᓕᖕᓂ 
ᐋᓐᓂᐊᕐᕕᓕᐊᕌᖓᑕᒎᖅ ᐋᓐᓂᐊᕐᕕᖕᒥ 
ᐅᑎᖅᑎᑕᐅᖃᑦᑕᕐᒪᑕ ᑕᐃᓕᓄᓪᒥᒃ ᐄᓯᒍᕕᑦ 
ᖃᓄᐃᒍᓐᓃᖅᐹᓪᓕᕐᓂᐊᖅᑐᑎᑦ ᑕᐃᓕᓄᓪ.  
 
ᐅᖃᖅᑏ, ᑐᓵᔩᑦ ᓂᑉᓕᐊᓐᖏᒻᒪᑕ. ᑕᐃᒫ?  
 
ᖁᔭᓐᓇᒦᒃ, ᐅᖃᖅᑏ. ᐱᒋᐊᒃᑲᓂᕐᓗᖓ. ᐅᓇᑦᑕᐅᖅ 
ᐃᖅᑲᖅᓴᐅᑎᒋᓪᓗᒍ ᖃᐅᔨᒪᔪᒍᑦ ᐃᓅᖃᑎᕗᑦ 
ᐅᖃᖃᑦᑕᖅᑐᑦ ᐅᕙᑦᑎᓄᓪᓗ ᐅᓐᓂᕐᓗᖃᑦᑕᖅᑐᑦ 
ᒪᓕᒐᓕᐅᖅᑎᓄᑦ ᐋᓐᓂᐊᕐᕕᓕᐊᕆᐊᕌᖓᑕᒎᖅ 
ᐅᖃᐅᔾᔭᐅᑐᐃᓐᓇᖃᑦᑕᖅᑐᑦ ᑕᐃᓕᓄᓪᒥᒃ ᐱᒍᕕᑦ 
ᐋᓐᓂᐊᕈᓐᓃᐹᓪᓕᕐᓂᐊᖅᑐᑎᑦ. ᐅᓇᑭᐊᖅ ᓱᔪᖅ 
ᐅᕝᕙᓘᕝᕙ ᐊᒥᒐᖅᓯᓗᐊᖅᐱᑕ ᓇᔭᓐᖑᐊᓂᒃ? 
ᖃᓄᖅ ᑕᒪᓐᓇ ᐋᖅᑭᒋᐊᖅᑕᐅᒐᔭᕐᒪᖔᖅ ᓇᓗᔪᖓ 
ᓇᖕᒥᓂᖅ, ᑭᓯᐊᓂᓕ ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑖᓐᓇ 
ᕿᒥᕐᕈᐊᖅᑕᐅᓯᒪᖕᒪᖔᑦ? ᑭᖑᓪᓕᖅᐹᖅ 
ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑭᓱᒥᒃ ᐃᓅᓕᓴᐅᑎᓂᒃ 
ᑐᓂᓯᖃᑦᑕᕐᓂᖅ. ᐄ, ᑕᐃᓕᓄᓪᒧᑦ ᓂᐊᖁᖅᓯᐅᑎᓄᑦ 
ᑐᕌᖓᔪᓂᒃ ᒪᓕᒐᖅᑕᓕᒃ ᐊᒻᒪᓗ ᑕᐃᒃᑯᐊ 
ᐋᓐᓂᐊᓯᐅᖅᑏᑦ ᑐᓴᖅᑎᑕᐅᔪᐃᓐᓇᐅᖃᑦᑕᖅᖢᑎᒃ 
ᖃᓄᐃᑦᑐᓂᒃ ᒪᓕᒐᖃᕐᒪᖔᑦ.  
 

ᐄ, ᐃᓛᓐᓂ ᑕᐃᓕᓄᓪ ᓂᐊᖁᖅᓯᐅᑏᑦ ᑖᓐᓇ 
ᑐᓂᔭᐅᕙᒃᑐᑦ ᐊᒻᒪᓗ ᐃᔪᕐᓈᕿᔪᓂᒃ 
ᐅᖃᐅᓯᕆᔭᐅᖃᑦᑕᖅᓯᒪᔪᓂᒃ ᑐᓴᖅᓯᒪᔪᒍᑦ ᐃᒻᒪᖄ 
ᑕᐃᓕᓄᓪᑐᖅᑎᑦᑎᓗᐊᖅᑐᑦ. ᑖᔅᓱᒪᑉ 
ᐃᓅᓕᓴᖅᑕᐅᔫᑉ ᐋᓐᓂᐊᖓ ᖃᓄᐃᓐᓂᖓᓗ 
ᒪᓕᒃᖢᒍ ᑕᐃᒪᓐᓇᐃᖃᑦᑕᖅᑐᑦ.  
 
ᑎᒥᕗᑦ ᖃᐅᔨᒪᒐᑦᑎᒃᑯᑦ ᐊᑲᐅᒍᓐᓃᖅᐳᑎᑦ ᐄ, 
ᐊᑏ, ᐊᒃᓱᕉᑎᒋᓗᒍ 
ᐃᓅᓕᓴᖅᑕᐅᓐᖏᓗᐊᕋᓱᒋᒍᕕᒋᑦ ᐋᓐᓂᐊᓯᐅᖅᑏᑦ 
ᑕᐃᒃᑯᐊ ᐅᖃᓪᓚᖃᑎᒋᖃᑦᑕᒃᑭᑦ ᐊᒻᒪᓗ 
ᖃᐅᔨᓴᖅᑕᐅᑲᓐᓂᕈᒪᖃᑦᑕᕐᓗᑎᑦ ᐊᓯᐊᓂᒡᓘᓐᓃᑦ 
ᐃᓅᓕᓴᐃᔨᒥᒃ ᑕᑯᓗᑎᑦ. ᓇᓖᕌᕈᑏᑦ ᑕᖅᑲᒃᑳᓗᐃᑦ 
ᐊᑐᕈᓐᓇᖅᑕᑎᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ, 
ᑐᒡᓕᕆᓕᖅᑕᖓᓂᒃ ᐃᓕᑕᕆᓂᐊᖅᑕᕋ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ.  
 
ᐊᐱᖅᑯᑦ 621 - 5(2): ᐃᓕᓐᓂᐊᕈᑎᑦ 

ᐊᑐᐃᓐᓇᐅᔪᑦ ᐃᓱᒪᓕᕆᓂᕐᒧᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, 
ᐃᓕᑕᕆᒃᑲᓐᓂᕋᕕᓐᖓ. ᑕᐃᒪ ᑕᒪᓐᓇ 
ᐃᓱᒪᓕᕆᓂᕐᒧᑦ ᐊᐱᖅᑯᑎᒋᖅᑲᐅᔭᕋᓗᐊᕋ ᑭᓯᐊᓂ 
ᐊᐱᖅᑯᑎᒋᓂᐊᓕᕐᒥᔭᕋ ᑖᑦᓱᒧᖓ. 
ᓂᓪᓕᖏᔅᓲᔭᓗᐊᖦᖤᕐᓂᐊᓕᕋᒪ ᓯᓚᑦᑐᖅᓴᕐᕕᒃ 
ᒥᓂᔅᑕᖓᓄᑦ.  
 
ᑕᐃᒪᐃᓛᒃ ᖃᐅᔨᒪᒐᑦᑕ ᑖᒃᑯᐊ ᓯᓚᑦᑐᖅᓴᕐᕖᑦ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑦᑎᔪᓐᓇᖃᑦᑕᕐᒪᑕ 
ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᕆᐊᖃᖅᖢᑎᒃ ᑕᒫᓂ 
ᓄᓇᕗᒻᒥ ᓴᓇᔭᒃᓴᐅᕙᒃᑐᓂᒃ ᐃᓄᖕᓄᑦ ᑐᕌᖓᔪᓂᒃ. 
ᓲᕐᓗ ᐃᓕᓴᐃᔨᒃᓴᓄᑦ ᐋᓐᓂᐊᖅᑕᐃᓕᕆᔨᒃᓴᓄᑦ 
ᐊᔾᔨᒌᓐᖏᑦᑐᓄᑦ ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᒪᑕ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᒐᓗᐊᖅᖢᑎᒡᓗ ᑭᓱᑉ 
ᓱᓖᓛᒃ ᐊᒥᒐᖅᓯᒐᑦᑕ.  
 
ᐆᒧᖓᓕ ᐊᐱᖅᑯᑎᒋᓗᐊᖅᐸᕋ ᑕᒪᒃᑯᓄᖓ 
ᐃᓱᒪᓕᕆᔨᒃᓴᓂᒃ ᐃᓄᒃᑎᑐᑦ 
ᐅᖃᕈᓐᓇᑦᑎᐊᕐᓂᐊᖅᑐᓂᒃ ᐃᓄᒃᑎᑐᑦ 
ᐃᓕᖅᑯᓯᐊᓂᒃ ᖃᐅᔨᒪᑦᑎᐊᕐᓂᐊᖅᑐᓂᒃ 
ᐃᓕᓐᓂᐊᖅᑎᑦᑎᖃᑦᑕᕐᓂᐊᓕᖅᐹᑦ ᐅᕝᕙᓘᕝᕙ 
ᐸᕐᓇᒃᓯᒪᕚᑦ ᑕᐃᒪᐃᓐᓇᐃᑦᑐᓕᕆᔨᒃᓴᓂᒃ 
ᐃᓕᓐᓂᐊᖅᑎᑦᑎᓂᐊᕐᒪᖔᑕ ᒫᓐᓇᕈᓘᓂᐊᖅᑐᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓂ, ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋᓗ ᑕᒪᔅᓱᒥᖓ ᐊᐱᕆᖕᒪᑦ. ᐅᖃᖅᑏ, 
ᐃᑉᐸᒃᓴᖅ ᐅᖓᑖᓂ ᐋᓐᓂᐊᕐᕕᓕᐊᓚᐅᕋᒪ ᑕᒫᓂ 
ᐃᖃᓗᖕᓂ ᑕᐃᓐᓇᓗ ᐅᕙᓐᓂ ᑲᒪᓚᐅᖅᑐᖅ 
ᐃᓄᒃᑎᑐᐃᓐᓇᖅ ᐅᖃᓪᓚᓚᐅᕐᒪᑦ. ᐊᒃᓱᐊᓗᒃ 
ᓴᕆᒪᓇᓚᐅᕐᒪᑦ ᑕᐃᒫᒃ ᐅᖃᓪᓚᒃᑐᐊᓐᓅᑎᓪᓗᒍ 
ᐅᕙᓐᓂᒃ ᐊᐱᖅᓱᖅᓱᓂ ᓱᓇᒧᑦ 
ᑕᒃᐱᑯᓐᖓᐅᔾᔪᑎᖃᕐᒪᖔᕐᒪ. ᑕᒪᓐᓇ ᐱᐅᓪᓚᕆᖕᒪᑦ 
ᐃᓅᓪᓗᓂ ᐃᓅᖃᑎᑯᓗᕗᑦ ᐱᓕᕆᑎᓪᓗᒋᑦ 
ᑕᒪᒃᑯᓂᖓ ᐊᔪᕈᓐᓃᐸᓪᓕᐊᒐᑦᑕ ᓴᕆᒪᓇᖅᐳᖅ. 
ᑖᓐᓇ ᐸᕐᓇᐃᖃᑕᐅᓯᒪᒻᒪᕆᒃᑐᖅ ᑕᒪᔅᓱᒥᖓ 
ᖁᔭᓐᓇᒦᖅᐸᕋ.  
 
ᐅᖃᖅᑏ, ᒫᓐᓇ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 
ᐸᕐᓇᐃᖕᒪᑕ ᖁᓕᓂᒃ ᐊᕐᕌᒍᓂᒃ 
ᖃᓄᐃᓕᐅᕈᑕᐅᔪᓂᒃ ᐸᕐᓇᐅᑎᓂᒃ ᓄᓇᓕᖕᓄᑦ 
ᐊᕐᕕᑕᕐᓂᐊᖅᐳᒍᑦ ᑕᒪᒃᑯᐊ ᓄᓇᓖᑦ 
ᐊᐱᖅᓱᕐᓗᑎᒍᑦ ᓱᓇᒥᒃ ᑕᑯᔪᒪᓇᔭᕐᒪᖔᑕ ᑕᒡᕙᓂ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑕᐅᓇᔭᖅᑐᓂᒃ. 
ᓄᓇᓕᓕᒫᓄᑦ ᐳᓚᕋᕋᓱᖕᓂᐊᕋᓗᐊᖅᐳᒍᑦ ᑭᓯᐊᓂ 
ᑕᒪᓐᓇ ᐃᓚᖓ ᐊᐱᖅᓲᑎᒋᔪᒫᖅᑕᕗᑦ ᐃᓄᖕᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖁᐊᓴ.  
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᑕᑯᔪᒥᓇᓪᓚᕆᖕᒪᑦ ᓄᓇᕗᒻᒥᐅᑕᐅᑎᓪᓗᑕ ᑕᒪᒃᑯᐊ 
ᐃᓱᒪᓕᕆᔩᓂᓛᒃ ᐃᓄᖕᓂᒃ ᐊᒥᓲᓂᖅᓴᓪᓚᕆᖕᓂᒃ. 
ᐃᒻᒪᖃ ᐃᓄᑐᐃᓐᓇᕐᓂᒃ ᑕᑯᓂᖅᓴᐅᖃᑦᑕᕐᒪᑕ 
ᐊᒻᒪᓗ ᖃᐅᔨᓯᒪᓪᓗᑕᐃᓛᒃ ᑕᒪᒃᑯᐊ ᐃᓱᒪᓕᕆᔩᑦ 
ᐃᓄᒃᑎᑐᑦ ᐃᓕᖅᑯᓯᐊᓂᒃ ᖃᐅᔨᒪᓗᐊᓐᖏᖦᖢᑎᒃ 
ᐃᑲᔪᕋᓱᖃᑦᑕᖅᑑᒐᓗᐊᑦ ᑭᓯᐊᓂ ᖃᐅᔨᒪᒐᑦᑕ 
ᐃᓄᐃᑦ ᐊᒥᓱᐃᑦ ᑕᑯᔪᒪᔪᓐᓃᖃᑦᑕᕐᒪᑕ ᐃᓄᒃᑎᑐᑦ 
ᐃᓕᖅᑯᓯᐊᓂᒃ ᖃᐅᔨᒪᓐᖏᑦᑐᒥᒃ 
ᐃᑲᔪᕈᒪᒐᓗᐊᖅᑎᓪᓗᒋᑦ. ᐃᓅᑉ ᐃᓕᖅᑯᓯᐊᓂᒃ 
ᖃᐅᔨᒪᓗᐊᓐᖏᑎᓪᓗᒋᑦ ᐃᓄᒃᑎᑐᓪᓗ 
ᐅᖃᕈᓐᓇᓐᖏᑎᓪᓗᒋᑦ ᐃᑲᔪᕐᓂᖅ ᑖᓐᓇ 
ᐊᑑᑎᖃᓗᐊᖃᑦᑕᓐᖏᒻᒪᑦ.  
 
ᐱᓇᓱᓪᓚᕆᒃᑑᒐᓗᐊᑦ ᖃᐅᔨᒪᔭᒃᑲ, ᑭᓯᐊᓂ ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒪ ᑕᒪᒃᑯᐊ 
ᐃᓕᓐᓂᐊᖅᑎᑕᐅᒋᐊᖃᓪᓚᕆᓕᕐᒪᑕ ᑕᒪᓐᓇ 
ᐅᖃᐅᓯᖅᐳᑦ ᓴᓐᖏᕚᓪᓕᖁᓪᓗᒍ ᐃᓄᒃᑎᑐᑦ 
ᑕᒪᒃᑯᓂᖓ ᐃᓱᒪᓕᕆᔨᓂᒃ ᐃᖢᐊᖅᓴᐃᔨᓂᒃ, 
ᐊᓕᐊᓇᐃᑦ ᐃᖢᐊᖅᓴᐃᔩᑦ ᐃᓄᒃᑎᑑᖃᑦᑕᓕᖅᑐᐃᑦ, 
ᑭᓯᐊᓂ ᑕᒪᓐᓇ ᖃᐅᔨᓴᕈᑕᐅᓂᐊᖅᑐᖅ ᖃᑯᒍᑭᐊᖅ 
ᐱᐊᓂᒍᓐᓇᕐᓂᐊᖅᐸ? ᖃᑯᒍᓗ 
ᓂᕆᐅᒍᓐᓇᕐᓂᐊᖅᐱᑕ ᐅᕙᒍᑦ 
ᒪᓕᒐᓕᐅᖅᑎᐅᔪᑎᒍᑦ ᑭᓱᐊᓐᓄᖕᓂᒃ 
ᐃᓕᓐᓂᐊᖅᑎᑦᑎᖃᑦᑕᕈᓐᓇᕐᓂᐊᕐᓂᖏᓐᓂᒃ 
ᐃᓄᒃᑎᑐᑦ ᐊᒻᒪᓗ ᐃᓅᑉ ᐃᓕᖅᑯᓯᐊᓂ ᖃᐅᔨᒪᔪᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ ᑖᓐᓇ 
ᐊᐱᖅᑯᑎᒋᖕᒪᒍ. ᑖᓐᓇ ᐊᕐᕕᑦᑕᓚᐅᕐᓗᑕ 
ᐅᑎᕐᕕᒋᓗᒍᓗᖃᐃ ᑖᓐᓇ. ᑖᓐᓇ 5 
ᐃᓕᓐᓂᐊᕐᓇᐅᑉ ᐊᕐᕌᒍᖓᑕ ᐸᕐᓇᐅᑎᖓᓂᒃ 
ᐅᖃᕆᐊᖔᖅᑲᐅᔪᖓ ᒪᒥᐊᓇᖅ ᑕᐃᓐᓇᓕ ᖁᓕᓄᑦ 
ᐊᕐᕌᒍᔪᓄᑦ ᐸᕐᓇᒍᑎᒋᖕᒥᔭᕋᓗᐊᕗᑦᑕᐅᖅ. ᑕᐃᒪ 
ᖃᖓᓪᓚᕆᒃ ᑕᒪᓐᓇ ᑐᓴᖅᑎᑦᑎᓛᕐᒪᖔᑦᑕ ᐅᖃᕐᓂ 
ᐊᔪᕋᑦᑕ ᐱᒋᐊᓕᕋᑖᕋᑦᑎᒍᑦ ᑭᓯᐊᓂ 
ᐊᐱᖅᓱᖅᑕᐅᓪᓚᕆᓚᖓᔪᐃᑦ ᓄᓇᓕᖕᓅᖅᐸᒡᓗᑕ 
ᐊᒻᒪᓗ ᖃᕆᑕᐅᔭᒃᑯᑦ ᖃᓄᖅ ᐃᓱᒪᒋᔭᔅᓯᓐᓂᒃ 
ᑐᓴᕈᒪᓂᐊᖅᑐᒍᑦ ᓱᓇᒥᒃ ᑕᑯᔪᒪᓇᔭᕐᒪᖔᔅᓯ 
ᐃᓕᓐᓂᐊᕈᑕᐅᔪᓂᑦ ᑕᕝᕙᓂ ᓯᓚᑦᑐᖅᓴᕐᕕᒃᑯᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ.  
 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᓂᕆᐅᓇᓪᓚᕆᖕᓂᐊᖅᑐᖅ ᑖᒃᑯᐊ ᖃᓄᖅ 
ᖃᐅᔨᒥᓂᒃ. ᑭᓯᐊᓂ ᖃᐅᔨᒪᓪᓗᑕᓗ ᓄᓇᓕᖕᓂ 
ᑕᒪᒃᑯᐊ ᓯᓚᑦᑐᖅᓴᕐᕕᖕᒦᓛᒃ ᑕᒪᒃᑯᐊ ᐱᓕᕆᕙᒃᑐᑦ 
ᐊᐱᖅᓱᖅᐸᒃᑑᒐᓗᐊᑦ ᓄᓇᓕᖕᒥᓂᒃ ᖃᓄᖅ 
ᐃᓕᓐᓂᐊᖁᔨᖕᒪᖔᑕ ᑕᒪᓐᓇ 
ᐊᑐᖅᑕᐅᕌᓂᒃᑲᓗᐊᕐᒪᑦ. ᑭᓯᐊᓂ 
ᑭᖑᓪᓕᖅᐹᕆᓕᕐᓗᒍᐃᓛᒃ ᑖᓐᓇ 
ᐊᐱᖅᑯᑎᒋᓂᐊᖅᑕᕋ. ᑖᓐᓇᓕ ᒥᓂᔅᑕᐅᓗᓂ 
ᑭᓱᓗᐊᓂᒃ ᑭᓱᒻᒪᕆᖕᓂᑭᐊᖅ ᑕᐅᑐᓐᖑᐊᖅᐸ 
ᐃᓄᐃᑦ ᑕᒫᓂ ᐱᓕᕆᔨᓪᓚᕆᖕᓂᒃ ᒐᕙᒪᒃᑯᓐᓂ 
ᓴᓇᖃᑦᑕᕐᓂᐊᖅᑐᓂᒃ? ᑭᓱᓪᓚᕆᖕᓂᒃ 
ᓯᕗᓪᓕᐅᑎᑦᑎᓇᔭᓐᖑᐊᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑭᓱᓪᓚᕆᐊᓗᖕᓂᒃ 
ᓯᕗᓪᓕᐅᑎᑦᑎᒐᔭᕐᒪᖔᕐᒪ ᓇᓗᓇᖅᑐᖅ ᐊᒥᓱᐊᓗᐃᑦ 
ᐱᔭᕆᐊᖃᕋᑦᑎᒍᑦ ᐃᓱᐊᖅᓴᐃᔨᓐᖑᖅᐸᓪᓕᐊᔪᓪᓗ, 
ᐃᓄᓕᕆᔨᓐᖑᖅᐸᓪᓕᐊᔪᓪᓗ, ᑕᒪᒃᑯᐊ 
ᐃᑲᔪᖅᑐᑕᕗᑦ. ᑕᐃᒪ ᑕᐃᒃᑯᐊ ᓂᐅᕙᓐᓛᓐ 
ᒥᒧᐊᕆᔪᓪ ᓯᓚᑦᑐᖅᓴᕐᕕᒡᔪᐊᖓ 
ᐊᖏᖃᑎᖃᖅᓯᒪᒐᑦᑕ ᑐᑭᓯᐅᒪᖃᑎᒌᖕᓂᕐᒧᑦ 
ᐊᖏᕈᑎᒥᒃ ᑕᐃᒃᑯᐊ ᐱᓕᕆᖃᑎᒋᔾᔪᐊᓚᖓᕙᕗᑦ 
ᑕᒪᓐᓇ ᓄᓇᕗᒻᒥᐅᑦᑕᐅᖃᑎᕗᑦ ᐱᕚᓪᓕᖁᓪᓗᒋᑦ 
ᓯᓚᑦᑐᖅᓴᕐᕕᒃ ᐱᓕᕆᖃᑎᒋᓂᐊᖅᑕᖏᑦ ᑕᐃᒃᑯᐊ 
ᓄᓇᕗᒻᒥᐅᑕᐃᑦ ᐊᔪᕈᓐᓃᐹᓪᓕᖁᓪᓗᒋᑦ ᑕᒫᓂ 
ᐃᖅᑲᓇᐃᔮᒃᓴᓂᒃ ᓄᓇᕗᒻᒥᐅᑕᓄᑦ ᐃᓛᒃ ᓄᓇᕗᑦ 
ᒐᕙᒪᒃᑯᖏᓐᓄᑦ. ᐃᓄᖕᓂᒃ ᑕᑯᔪᒪᒐᑦᑕ 
ᑎᒍᓯᕙᓪᓕᐊᔪᓂᒃ ᑕᒪᒃᑯᓂᖓ ᖁᑦᑎᒃᑐᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᓱᕐᓇᖅ ᐃᕼᐅᓕᖕᒪᑦ. 
ᑲᔪᕼᐃᓗᑕ. ᑎᑎᕋᖅᕼᐃᒪᔪᑎᒍᑦ ᐊᐱᖅᑯᑏᑦ. 
ᐱᑕᖃᓐᖏᖕᒪᑦ. ᑭᐅᔾᔪᑏᑦ ᑎᑎᖅᑲᑎᒍᑦ 
ᑎᑎᕋᖅᕼᐃᒪᔪᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑭᐅᔾᔪᑏᑦ ᐅᑦᑯᐃᕈᑎᓄᑦ. ᑐᒃᓯᕋᐅᑏᑦ. ᑭᐅᔾᔪᑏᑦ 
ᑐᒃᓯᕋᐅᑎᐅᔪᓄᑦ. ᐅᖃᓕᒫᕐᓂᖅ 
ᐅᖃᓕᒫᖅᑕᐅᓂᖏᑦ ᑲᑎᒪᔨᕋᓛᑦ ᐱᓕᕆᐊᒃᓴᖏᑦ 
ᐱᖁᔭᒃᓴᓄᑦ ᐊᕼᐃᖏᓪᓗ. ᑎᑎᖅᑲᓂᒃ 
ᕼᐊᖅᑭᑦᑎᓂᖅ. ᒥᓂᔅᑕᐅᔪᖅ ᑲᒪᒋᔭᖃᖅᑐᖅ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᓪᕋᔪᓕᕆᔨᒃᑯᓐᓄᑦ, 
ᒥᓂᔅᑐ ᐊᕿᐊᕈᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 202 - 5(2): ᑎᑎᖅᑲᒃ 
ᒥᓂᔅᑕᐅᑉ ᑐᓪᓕᐊᓄᑦ ᐃᖏᕐᕋᔪᓕᕆᔨᒃᑯᓐᓄᑦ 
ᑲᓇᑕᒥ, ᒪᐃᑯᓪ ᑮᓇᓐᒧᑦ ᓇᒃᓯᐅᔾᔭᐅᔪᖅ 
ᑎᓯᐱᕆ 18, 2018-ᒥ 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓴᖅᑭᑎᑦᑎᕗᖓ ᑖᓐᓇ 
ᑎᑎᖅᑲᖅ ᑐᖏᓕᒧᑦ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ 
ᑲᓇᑕᒧᑦ, ᒪᐃᒃ ᑮᓇᓐ, ᑖᓐᓇ ᐱᔾᔪᑎᒋᓪᓗᒍ 
ᖃᖓᑕᓲᑦ ᑲᑎᑉᐸᓪᓕᐊᑎᓪᓗᒋᑦ ᕗᔅᑦ ᐃᐊᕐ ᐊᒻᒪᓗ 
ᑲᓇᐃᑎᐊᓐ ᓄᐊᑦ, ᑏᓰᕝᕙ 18, 2018-ᒥ 
ᑎᑎᕋᖅᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇ. ᑲᔪᕼᐃᓗᑕ. ᓇᓗᓇᐃᔭᐃᓂᖅ 
ᐱᖁᔨᕗᖔᕈᑎᓂᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓐᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ 
ᒪᐃᓐ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᒃ 

 
ᐱᒋᐊᖅᑎᑕᖅ 050 - 5(2): ᐃᓚᔭᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ - 
ᖃᐅᔨᒃᑲᐃᒍᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ, ᐊᒃᑐᕝᕙ 25, ᐅᓇ 
ᐱᖁᔨᕗᖔᕈᑦ ᐱᒋᐊᖅᑎᓐᓂᐊᕋᒃᑯ:  
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᖁᑦᑎᒃᑐᕐᒥᐅᑦ ᒪᓕᒐᓕᐅᖅᑎᖓᓐᓄᑦ ᑖᓐᓇ 
ᐅᖃᖅᑎ ᐱᔪᓐᓇᕐᓂᖅᑖᖅᑎᑕᐅᓯᖁᓪᓗᒍ 
ᐋᖅᑭᓯᔪᓐᓇᕐᓗᒍ ᑲᑎᒪᕐᔪᐊᕐᓇᐅᑉ ᐃᑲᕐᕋᖏᓐᓂᒃ 
ᐅᓪᓗᖏᓐᓂᓪᓗ ᐱᓕᕆᐊᒃᓴᕆᔭᐅᔪᑦ ᑕᒪᒃᑯᐊ 
ᐱᔭᕇᖅᑕᐅᔪᓐᓇᕐᓂᐊᕐᒪᑕ ᐅᑭᐊᒃᓵᖅ 2019-ᒥ 
ᑲᑎᒪᕐᔪᐊᖅᑎᓪᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᒪ’ᓇ. ᑲᔪᕼᐃᓗᑕ. ᓇᓗᓇᐃᔭᐃᓂᖅ 
ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᔪᕼᐃᓗᑕ. 
ᐱᖁᔨᕗᖔᕈᑏᑦ. ᑲᔪᕼᐃᓗᑕ, ᐱᖁᔨᕗᖔᕈᑏᑦ. 
ᑲᔪᕼᐃᓗᑕ, ᐅᖃᓕᒫᖅᑕᐅᓂᖏᑦ ᕼᐃᕗᓪᓕᖅᐹᒥᒃ 
ᐱᖁᔭᒃᓴᐃᑦ. ᑲᔪᕼᐃᓗᑕ, ᑐᒡᓕᕆᓕᖅᑖᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 
ᑲᒪᒋᔭᖃᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ, 
ᒥᓂᔅᑕ ᕼᐃᒃᔅ.  



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3943 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 35 - ᐋᓐᓂᐊᔪᓕᕆᔨᒃᑯᓐᓄᑦ ᒪᓕᒐᖅ 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 35, ᐃᓅᓕᓴᐃᔩᑦ 
ᒪᓕᒐᖓᑦ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐱᖁᔭᒃᓴᖅ 
ᓚᐃᓴᑖᖅᑎᑦᑎᔾᔪᑎᒋᔭᐅᖃᑦᑕᖅᑐᖅ ᐃᓅᓕᓴᐃᔨᓂᒃ 
ᐱᔨᑦᑎᖅᑐᓂᒃ ᓄᓇᕗᑦ ᐃᓗᐊᓂ. 
ᐋᖅᑭᒋᐊᖅᑎᑦᑎᖕᒥᕗᖅ ᐃᓱᒪᓕᕆᓂᕐᒧᑦ 
ᐱᖁᔭᕐᔪᐊᖅ ᐱᔾᔪᑎᒋᓪᓗᒍ ᐃᓅᓕᓴᖅᑕᐅᓂᖏᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᕼᐊᖅᑭᑕᐅᕼᐃᒪᔪᖅ, 
ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ? ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ. 
ᑲᑎᒪᔨᑐᐃᓐᓇᕐᓄᓪᓗ ᕼᐊᖅᑭᑕᐅᔪᒫᓕᖅᐳᖅ 
ᒪᓕᒐᓕᕆᓂᕐᒧᑦ.  
 
ᑲᔪᕼᐃᓗᑕ. ᑲᑎᒪᔨᕋᓛᑦ ᑲᑎᒪᓂᐊᖅᑎᓪᓗᒋᑦ 
ᐱᓕᕆᐊᒃᓴᖃᕐᓗᑎᒃ ᐱᖁᔭᒃᓴᓂᒃ ᐊᒻᒪᓗ 
ᐊᕼᐃᖏᓐᓂᒃ, ᐱᖁᔭᒃᓴᐃᑦ ᓈᕼᐊᐅᑎᓖᑦ 30, 31, 
32, ᐊᒻᒪᓗ 33. ᐃᒃᓯᕙᐅᑕᕆᔭᐅᓂᐊᖅᖢᓂ, 
ᒪᓕᒐᓕᐅᖅᑎ ᐊᕐᓇᒃᑲᖅ.  
 
ᑕᐃᒪ ᑲᔪᕼᐃᒋᐊᓚᐅᖅᑳᖅᑎᓐᓇᑕ ᑲᑎᒪᔨᕋᓛᓄᑦ 
ᐃᖅᑲᐃᑎᑦᓱᒪᕙᑉᕼᐃ ᒪᓕᒐᓕᐅᖅᑏᑦ ᑕᐃᒪ ᑕᑦᖄᓂ 
ᕼᐊᓘᕼᐅᒑᕕᖕᒥ ᑲᐱᔭᐅᕼᐃᒪᓐᖏᓐᓂᕈᑉᓯ 
ᓄᕙᒃᑕᐃᓕᔾᔪᑎᒥᒃ ᑲᐱᔭᐅᓂᖃᕐᓂᐊᕐᒪᑕ. ᑖᒻᓇ 
ᕼᐊᖅᑭᐅᒪᑎᑕᐅᓂᐊᕐᒪᑦ ᒪᓕᒐᓕᐅᖅᑎᐅᔪᓄᑦ 
ᑲᐱᔭᐅᔫᓪᓗᐊᕐᓂᐊᕋᑉᓯ.  
 
ᑖᒻᓇᐅᓪᓗᓂ, ᑲᔪᕼᐃᒋᐊᓚᐅᖅᑳᖅᑎᓐᓇᑕ 
ᑲᑎᒪᔨᕋᓛᑦ ᐱᓕᕆᐊᖏᓐᓂᒃ, 20 ᒥᓂᑦᒥᒃ 
ᓄᖅᑲᖓᓂᐊᖅᐳᒍᑦ.  
 
ᐃᖅᓱᖅᑏ. 
 
>>ᓄᖅᑲᖓᑲᐃᓐᓇᖅᑐᑦ 15:52ᒥ 
ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 16:20ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᐃᓘᓇᓯ. ᑐᓐᖓᓱᒋᑦᓯ ᐅᑎᕐᒥᒐᑦᓯ. 
ᑲᑎᒪᓂᐊᓕᕐᒥᒐᑦᑕ. ᑲᑎᒪᑐᐃᓐᓇᖅᑎᓪᓗᑕ 
ᐅᑯᓂᓐᖓ ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 30, 
31, 32, ᐊᒻᒪᓗ 33. ᑲᑎᒪᔩᑦ ᖃᓄᐃᓕᐅᕈᒪᕙᑦ? 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒍᒪᔪᒍᑦ ᕿᒥᕐᕈᓪᓗᒋᑦ 2020-21-ᒥ 
ᐊᑭᑐᔪᖅᑐᕈᑎᐅᓂᐊᖅᑐᑦ ᒐᕙᒪᒃᑯᓐᓄᑦ 
ᓄᓇᓕᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᑭᖑᓂᖓᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐊᖏᖃᑎᒌᑉᐱᑕ ᐱᓕᕆᐊᕆᖅᑳᕐᓂᐊᕋᑦᑎᒍ 
ᒪᓕᒐᒃᓴᖅ 30? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᓄᓇᓕᓐᓄᑦ ᒐᕙᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 
- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᔪᒪᓕᕐᒥᔭᕋ ᒥᓂᔅᑕ ᑯᓱᒐᖅ: 
ᐊᐱᖅᓱᖅᑕᐅᕕᒻᒦᖃᑎᖃᕈᒪᕖᑦ ᐃᖅᑲᓇᐃᔭᖅᑎᓐᓂ?  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 
ᐃᓯᖅᑎᓚᐅᒃᑭᑦ ᑖᒃᑯᐊ ᐃᖅᑲᓇᐃᔭᖅᑏ.  
 
ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ ᑭᒃᑰᖕᒪᖔᑕ 
ᐃᖅᑲᓇᐃᔭᖅᑎᑎᑦ ᐅᖃᐅᓯᕆᑲᐃᓐᓇᒃᑭᑦ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᕈ ᕼᐃᓕ ᓴᐅᒥᓐᓂ, 
ᑕᓕᖅᐱᓐᓂ ᒥᔅ ᑳᓐᓴᓐᓱᐊᕆ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐄ, ᐃᖅᑲᐃᑎᒋᐊᕐᓗᓯ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᖅᑕᑎᑦ ᓄᓇᓕᓐᓂ 
ᒐᕙᒪᓕᕆᓂᖅ. ᒪᒃᐱᒐᖅ J-3, ᐊᐱᖅᑯᑎᑕᖃᖅᑲ? 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ, ᐅᓐᓄᒃᑯᑦ. ᓇᐃᑦᑑᑎᓂᒃ ᖃᔅᓰᓇᕐᓂᒃ 
ᐊᐱᖅᑯᑎᖃᖅᑐᖓ. ᐊᐱᖅᑯᑎᒐ ᓯᕗᓪᓕᖅᐹᖅ 
ᐱᓪᓗᒍ. ᑲᖏᖅᖠᓂᕐᒥ ᓱᓪᓗᓕᖓᓄᑦ, ᒪᒃᐱᒐᖅ 2-
ᒥ ᑕᕝᕙᓂ ᑮᓇᐅᔭᕐᓂᒃ 
ᐋᖅᑭᑦᑐᐃᓇᐅᔾᔮᖏᑦᑑᒐᓗᐊᑦ ᓴᓇᔭᕆᐊᓖᑦ, 
ᓄᓇᓕᓐᓂᓗ ᒐᕙᒪᒃᑯᓂᓗ ᐱᔨᑦᑎᖅᑏᑦ 
ᑐᒃᓯᕋᒃᑲᓐᓂᕐᓂᐊᕆᓪᓗᑎᒃ ᐊᕐᕌᒍᓂ 
ᓯᕗᓂᒃᓴᑦᑎᓐᓂ. ᓯᕗᓪᓕᖅᐹᖅ ᐊᐱᖅᑯᑎᒐ, ᑕᐃᓐᓇ 
ᐃᓇᖏᖅᑕᐅᓂᐊᖅᐸ ᖃᓄᑎᒋ ᓱᓪᓗᓕᖏᑦ ᑕᕝᕙᓂ 
ᒫᓐᓇ ᐱᓕᕆᐊᖑᔪᒥᒃ? ᐊᒻᒪᓗ ᖃᔅᓯᕌᕐᓂᐊᖅᐸ, 
ᖃᔅᓯᓂᒃ ᓯᕗᓂᒃᓴᒥᒃ ᐊᕐᕌᒍᓄᑦ ᖃᓄᑎᒋ 
ᑕᐅᑐᒐᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐊᔾᔨᒌᖏᑦᑐᓂᓛᒃ  ᑲᖏᖅᖠᓂᕐᒥ ᓱᓪᓗᓕᖕᓄᑦ 
ᐊᔾᔨᒌᖏᒻᒪᑕ, ᒫᓐᓇᓕ 
ᓈᒻᒪᖏᓪᓕᐅᕈᑎᖃᖅᑐᒻᒪᕆᐅᖕᒪᑕ ᒪᑐᒥᖓ 
ᖁᐊᖅᐸᒃᖢᑎᒃ ᐊᐅᒃᐸᒃᖢᑎᒡᓗ ᑖᒃᑯᐊ ᑕᒪᔾᔭ 
ᓯᕗᓪᓕᐅᔾᔭᐅᓯᒪᓂᐊᖅᑐᑦ. ᒪᕐᕉᓕᖓᖃᖅᑰᕐᒪᑦ 
ᓈᒪᒋᔾᔪᑎᖃᓪᓗᐊᑕᖅᑑᖕᒪᑦ ᑖᒃᑯᐊ 
ᑲᒪᒋᔭᐅᓂᐊᖅᑐᑦ. ᖃᐅᔨᒪᓪᓚᑦᑖᖏᑦᑐᖓ ᖃᔅᓯᑦ 
ᐳᓴᒋᖕᒪᖔᒍ ᓱᓪᓗᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. (ᑐᓵᔨᑎᒎᕈᓐᓃᖅᑐᖅ) 
ᐊᖑᑎᐅᓐᖏᒃᑲᓗᐊᕋᒪ. 

ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᖔᕐᓗᖓ ᐊᐱᖅᑯᑎᖓᓄᑦ, ᐱᓪᓗᒍ ᕿᑭᖅᑖᓘᑉ 
ᓂᒋᐊᓄᑦ ᐆᒻᒪᖅᑯᑎᓕᐅᕐᓂᕐᒥᒃ ᑲᒪᓂᕐᒧᑦ 
ᐱᓕᕆᐊᕐᒧᑦ. ᒪᒃᐱᒐᖅ 2-ᒥ ᑖᓐᓇ 
ᑭᖑᓪᓕᖅᐹᖓᓐᓂ ᐅᖃᖅᓯᒪᔪᖅ. ᑖᓐᓇ 
ᐋᖅᑭᒃᓱᖅᓯᒪᓂᖓ ᐱᖃᓯᐅᔾᔨᔪᒧᑦ 
ᐊᑐᒃᑲᓐᓂᕈᓐᓇᖅᖢᓂ, ᓲᕐᓗ ᑖᓐᓇ ᓯᕿᓂᕐᒧᑦ 
ᐆᓇᖅᓯᑎᓯᒪᔪᒧᑦ ᐅᖅᑰᓴᕐᓂᕐᒧᓪᓗ ᐊᒻᒪᓗ 
ᐹᑕᓕᓂᒃ, ᐹᑕᓕᖃᐅᑎᓂᒃ ᐊᐱᕆᔪᒪᔪᖓ, 
ᓇᐅᒃᑯᓪᓚᑦᑖᖅ. ᑖᓐᓇ ᓯᕿᓂᕐᒧᑦ 
ᐃᓚᓕᐅᔾᔭᐅᓯᒪᓂᐊᕐᒪᖔᑦ ᓇᐅᒃᑯᓪᓚᑦᑖᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᑕᐃᒪ 
ᐅᖃᕐᓂᕐᓗᕋᑖᕋᒪ. ᐅᖃᐅᓯᕆᕋᑖᖅᑕᑎᑦ.  
 
ᐃᒃᓯᕙᐅᑖᖅ, ᐸᕐᓇᐅᑏᑦ, ᑖᔅᓱᒧᖓ 
ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓄᑦ ᐊᔾᔨᒌᖏᒻᒪᑕ. 
ᐃᒻᒪᖄ, ᒥᔅᑕ ᓰᓕ ᑭᐅᑎᑦᓱᖕᓂᐊᕈᒃᑯ ᑖᒃᑯᓄᖓ 
ᐃᓗᓕᑯᓘᔭᖏᓐᓄᑦ ᐊᐱᖅᑯᑏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖏᑦ. ᑖᓐᓇ 
ᕿᑭᖅᑖᓘᑉ ᓂᒋᐊᓄᑦ ᐆᒻᒪᖅᑯᑎᓕᕆᓂᕐᒧᑦ, 
ᓯᕕᑐᓂᖅᓴᒧᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ 
ᑲᒪᓂᕐᒧᑦ ᐱᓕᕆᐊᑦ, ᑖᒃᑯᐊᓕ ᓯᕿᓂᕐᒧᑦ 
ᓄᒃᑭᒃᓴᐅᑏᑦ, ᓯᕿᓂᕐᒧᑦ ᐆᒻᒪᖅᑯᑎᓕᕆᓂᖅ. 
ᐱᖁᑎᕐᔪᐊᕐᓄᑦ ᓇᓕᐊᖕᓄᑐᐃᓐᓇᖅ, ᐊᓯᐊᒍᑦ 
ᓱᑲᓐᓇᖅᑐᓕᕆᓂᕐᒧᑦ, ᑖᒃᑯᐊ ᐅᖅᓱᐊᓗᖕᒥᒃ 
ᐊᑐᖏᓂᖅᓴᐅᖁᓪᓗᒋᑦ ᒫᓐᓇ ᐱᓕᕆᐊᕆᔭᑦᑎᓐᓄᑦ.  
 
ᑕᒪᒃᑯᐊᓗ ᐅᑭᐅᒃᑯᑦ ᐊᐅᔭᒃᑯᓘᓐᓃᑦ 

ᑖᓐᓇ ᓯᕿᓐᓂᖃᑦᑕᖏᑎᓪᓗᒍ 
ᐃᓱᓕᑦᑕᕐᓂᖃᕐᓂᐊᕐᒪᑕ ᐅᑭᐅᖅᑕᖅᑐᒥ. ᑕᐃᒪᓕ 
ᐊᑐᕈᓐᓇᕐᓂᖃᐅᖅᑐᖅ ᑕᐃᒫᒃ ᑮᓇᐅᔭᖅᑎᒍᑦ 
ᐅᕝᕙᓘᓐᓃᑦ ᐃᓯᐊᕿᖏᓂᖅᓴᒃᑯᑦ ᑕᕝᕙᓂ 
ᐱᓕᕆᐊᑉ ᐃᓗᐊᓂ.  
 
ᕿᑭᖅᑖᓘᑉ ᓂᒋᐊᓂ ᐱᒋᐊᖅᑎᑕᓯ ᑭᓐᖓᕐᓂ, 
ᓴᓂᕋᔭᒃ, ᐃᒡᓗᓕᒃ, ᑭᒻᒥᕈ, ᐸᖕᓂᖅᑑᖅ ᐊᒻᒪᓗ 
ᓴᓂᑭᓗᐊᕐᒥ. ᑖᒃᑯᐊ ᑕᕝᕙ ᐱᔪᓐᓇᖅᑎᑕᐅᔪᑦ 
ᓄᓇᕗᑦ ᒐᕙᒪᒃᑯᓐᓂ ᓇᖕᒥᓂᕆᔭᐅᔪᓄᑦ 
ᐊᐅᓚᑕᐅᔪᓂᓪᓗ ᑖᒃᑯᓄ ᓯᕿᓂᕐᒧᑦ 
ᓱᑲᓐᓇᖅᑐᓕᐅᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒥᔅᑕ ᓰᓕ ᐅᖃᐅᓯᖏᓐᓄᑦ. 
ᖁᔭᓖᓐᓇᐅᔭᕋᒪ ᑕᒪᒃᑯᓄᖓ ᐆᒻᒪᖅᑯᑎᓕᕆᓂᕐᒧᑦ 
ᐱᓕᕆᐊᓄᑦ, ᓲᕐᓗ ᑕᐃᒪᐃᑦᑐᒥᒃ. ᐃᑉᐸᒃᓴᖅ 
ᐅᖃᓚᐅᕐᒪᑦ ᒪᑐᐃᕈᑎᖕᓂᒃ, ᖁᔭᓕᓯᒪᒻᒪᕆᒃᑲᒪ 
ᓴᖅᑭᑕᐅᓂᖓᓄᑦ, ᕼᐋᒻᒪᓚᒃᑯᑦ ᐊᓯᐊᒍᑦ 
ᐆᒻᒪᖅᑯᑎᓕᕆᓂᕐᒧᑦ. ᐊᒻᒪᓗ ᖁᕕᐊᒋᓚᐅᕐᒥᒐᒃᑯ 
ᐅᖃᓕᒫᖅᑐᒍ ᑖᓐᓇ ᓯᑯᒃᓴᔭᖅ ᐋᖅᑭᒃᓯᒪᓂᖓᑕ 
ᐃᓗᐊᓂ. ᑭᖑᓪᓕᖅᐹᖅ, ᑐᒃᓯᕋᕈᒪᑐᐃᓐᓇᖅᑐᖓ 
ᐊᕐᕌᒎᓂᐊᖅᑐᒧᑦ ᐱᔾᔪᑎᖓ, ᓄᓇᓕᖕᓂ 
ᒐᕙᒪᒃᑯᓐᓄᑦ ᐱᔨᒃᓯᖅᑏᑦ ᐅᑎᖅᐸᑕ 
ᐱᖃᓯᐅᔾᔨᔪᓐᓇᕋᔭᕐᒪᖔᑕ ᑐᕌᖅᑕᐅᔪᓂᒃ 
ᐃᓚᔭᐅᓂᐊᖅᑐᓂᑦ ᓯᕿᓂᕐᒧᑦ, 
ᓯᕿᓐᓂᖅᑐᖃᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔪᖓ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑐᐃᑦ ᐃᓱᒪᖅᑰᕐᒪᑕ, 
ᑐᓴᐅᒪᔾᔪᑎᔅᓴᓕᒫᓂᒃ ᐱᓕᕆᐊᕆᔭᖏᓐᓂᒃ 
ᐱᓕᕆᕝᕕᑦᑕ ᐃᓗᐊᓂ ᐱᓕᕆᐊᑦᑎᓐᓂᑦ. ᐄᑦᑎᐊᖅ, 
ᐊᑐᐃᓐᓇᐅᑎᑦᑎᔪᓐᓇᖅᑐᒍᑦ, 

ᐃᒃᓯᕙᐅᑕᓯᖃᐃ ᐊᖅᑯᑎᒋᓗᒍᓗ. 
ᖃᓄᐃᑉᐸᓪᓕᐊᓂᖏᓐᓂᒃ ᐊᓯᖏᓐᓂᒃ ᐱᓕᕆᐊᓄᑦ, 
ᑖᔅᓱᒧᖓᓗ ᑐᓴᖅᑕᐅᔪᒪᑐᐃᓐᓇᕆᐊᓕᓐᓄᑦ, 
ᑕᐃᒃᑯᐊ ᐱᑕᖃᖅᑎᑦᑎᓂᐊᖅᑐᐃᑦ 
ᐊᑐᐃᓐᓇᐅᓕᑐᐊᖅᐸᑦ, ᐱᔭᕇᑐᐊᖅᐸᓪᓗ 
ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑲᔪᓯᒋᐊᕐᓗᖓ 
ᐊᐱᖅᑯᑎᒃᑲᓂᓐᓄᑦ ᐱᔾᔪᑎᒋᓪᓗᒍ, 
ᑐᓴᐅᒪᔾᔪᑎᓕᕆᓂᕐᒧᑦ ᓄᑖᓐᖑᖅᑎᕆᐊᕈᑏᑦ. 
ᐅᖃᓕᒫᖅᑐᒋᑦ ᑖᒃᑯᐊ ᓇᐃᓪᓕᒋᐊᖅᓯᒪᔪᑦ ᐊᒻᒪᓗ 
ᑖᒃᑯᐊ ᐱᔾᔪᑎᖏᑦ ᐅᖃᓕᒫᖅᑐᒋᑦ, 
ᐅᓂᒃᑳᖅᓯᒪᑦᑎᐊᕐᒪᑦ ᐱᑕᖃᕆᐊᖃᕐᓂᖓ ᑖᒃᑯᓄᖓ 
ᐊᑭᑐᔪᓄᑦ ᑮᓇᐅᔭᖅᑐᕈᑎᔅᓴᓂᓪᓗ 
ᓄᑖᖑᖅᑎᕆᐊᕐᓗᓂ ᐃᓇᖐᔾᔪᑎᔅᓴᓂᓪᓗ 
ᑐᓴᐅᒪᔾᔪᑏᑦ ᐊᓯᖏᓪᓗ ᖃᕆᓴᔭᓕᕆᔾᔪᑏᑦ. 
ᓇᓗᓇᐃᕈᓐᓇᑦᑎᐊᓚᐅᖏᓐᓇᒃᑯ ᖃᓄᓪᓚᑦᑖᖅ 
ᑮᓇᐅᔭᐃᑦ ᑭᓱᒧᑦ ᐊᑐᕐᓂᐊᕐᒪᖔᑕ. ᐊᐱᕆᔪᒪᔪᖓ, 
ᒥᓂᔅᑕᖃᐃ ᐅᖃᐅᓯᖃᑦᑎᐊᑲᓐᓂᕈᓐᓇᖅᐳᖅ 
ᐃᓗᓕᑯᓘᔭᖏᓐᓂᒃ $3.5 ᒥᓕᐊᓐᕌᖅᑐᒥᒃ 
ᐱᓕᕆᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑦᑎᐊᒻᒪᕆᒃ 
ᐃᒃᓯᕙᐅᑖᖅ. ᑕᒪᓐᓇ ᐃᖅᑲᓇᐃᔭᐅᑎ 
ᐊᓯᔾᔨᖅᐸᓪᓕᐊᖏᓐᓇᐅᔭᖁᔭᐅᓂᖓ, ᒪᑯᐊᓗ 
ᐅᖄᓚᐅᑎᕋᓛᑦ ᓄᑖᑦ ᓇᓂᑐᐃᓐᓈᓗᒃ ᑕᑯᓇᕐᒪᑕ. 
ᐄ, ᐊᒻᒪᓗ ᑐᓴᐅᒪᔾᔪᑎᓕᕆᓂᕐᓄᑦ ᐊᖅᑭᒃᓱᖅᓱᓂ 
ᒐᕙᒪᑦᑕ ᐊᖑᒻᒪᑎᓇᓱᖕᓂᖓ ᐊᔪᕐᓇᖅᓯᕈᔪᖃᑦᑕᕐᒪᑦ.  
 
ᒪᑐᒧᖓ ᐱᐅᓯᕚᓪᓕᖅᑎᓐᓇᓱᒃᖢᒋᑦ 
ᑐᓴᐅᒪᖃᑦᑕᐅᑎᔾᔪᑎᕗᑦ, ᑕᐃᒪ ᐊᒡᓕᒋᐊᕈᑎᖏᑦ 

ᐃᓇᖏᕐᓗᒋᓪᓗ ᑕᒪᒃᑯᐊ ᐱᖁᑎᕐᔪᐊᓄᑦ, ᑕᒪᒃᑯᐊ 
ᐊᓯᖏᓪᓗ ᐃᖅᑲᓇᐃᔭᐅᑏᑦ, ᓲᕐᓗ ᖃᕋᓴᐅᔭᐃᑦ, 
ᖃᕋᓴᐅᔭᐃᑦ ᐃᖅᑲᓇᐃᔭᕐᕕᒡᓗ. ᑖᒃᑯᐊ ᐃᓱᓕᒻᒪᑕ 
ᐊᑐᕈᑎᒋᔪᓐᓇᖅᑕᖏᑦ ᐊᒻᒪᓗ ᐊᑐᓕᖅᑎᑕᐅᓃᑦ 
ᐱᑐᖃᐅᓗᐊᓕᕌᖓᑕ ᓄᑖᓂᒡᓗ 
ᐊᑐᖃᑦᑕᕈᓐᓇᖅᖢᑕ, ᑕᖅᑳᓂ ᓂᐅᕕᖃᑦᑕᖅᑐᒋᑦ, 
ᑕᒪᒃᑯᐊ ᐊᓯᔾᔨᕆᐊᖃᓲᕆᒐᑦᑎᒍ. ᑕᐃᑯᓈ ᑕᕝᕙ 
ᑮᓇᐅᔭᐃᑦ ᐊᑐᖅᑕᐅᔪᑦ, ᑕᒪᒃᑯᓄᖓᓕᒫᖅ ᓄᓇᕗᒻᒥ 
ᒐᕙᒪᓕᕆᕕᓕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑖᒃᑯᓄᖓ ᐅᖃᐅᓯᕆᔭᕐᓄᑦ. ᐄ, 
ᐊᖏᖃᑎᖃᖅᑐᖓ ᓄᓇᕗᑦ ᒐᕙᒪᒃᑯᑦ 
ᐊᖑᒻᒪᑎᔪᓂᒃ ᐱᖃᕆᐊᖃᕐᒪᑕ 
ᖃᕋᓴᐅᔭᓕᕆᔾᔪᑎᑦᑎᓐᓄᑦ. ᑐᒃᓯᕋᕈᒪᑐᐃᓐᓇᖅᑐᖓ 
ᒥᓂᔅᑕᒥᒃ. ᐊᕐᕌᒎᓂᐊᖅᑐᖅ ᒥᓂᔅᑕ 
ᐱᑕᖃᖅᑎᑦᑎᓕᕐᒥᒃᐸᑦ ᑐᒃᓯᕋᐅᑎᒃᑲᓐᓂᕐᓂᒃ. 
ᐊᐱᕆᔪᒪᓪᓗᒋᑦ ᒥᓂᔅᑕ ᐊᔪᕐᓇᕋᔭᓐᖏᓚᖃᐃ 
ᐃᓗᓕᑯᓘᔭᖏᓐᓂᒃ ᐱᑕᖃᖅᑎᑦᑎᒃᑲᓐᓂᖅᐸᑦ. 
ᑐᑭᓕᐅᑎᓗᒍ, ᑭᓱᒧᑦ ᑮᓇᐅᔭᖅ 
ᐊᑐᖅᑕᐅᓚᐅᕐᒪᖔᑕ. ᑕᑯᔪᒪᓐᖏᓐᓇᒪ 
ᐃᓗᐃᑦᑐᐊᓗᖕᓂᒃ ᑖᓐᓇ $3.5 ᒥᓕᐊᓐ ᖃᓄᖅ 
ᐊᑐᖅᑕᐅᖕᒪᑦ. ᑐᑭᓕᐅᔾᔨᓗᖓ, ᑮᓱᒧᑦ 
ᐊᑐᖅᑕᐅᓐᓂᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᒋᔭᕋ ᑖᓐᓇ 
ᐊᐱᖅᑯᑎᖓ. ᐄᑦᑎᐊᒻᒪᕆᒃ, ᐃᒃᓯᕙᐅᑖᖅ 
ᐱᓂᐊᕐᓂᕋᖅᓯᒪᒐᒪ ᒪᓕᒐᓕᐅᕐᕕᖕᒧᑦ ᐱᓕᕆᕝᕕᒃᐳᑦ 
ᐱᓕᕆᔨᕗᑦ ᑖᒃᑯᐊ ᑐᓴᐅᒪᔾᔪᑎᒃᓴᓕᒫᓂᒃ 
ᑐᓂᔪᓐᓇᖅᑕᑦᑎᓐᓂᒃ ᒪᓕᒐᓕᐅᖅᑎᐅᖃᑎᑦᑎᓄᑦ, 
ᑕᐃᒪᐃᓐᓂᐊᖅᑐᖓ ᑖᓐᓇ ᐃᓚᒋᔭᐅᖕᒪᑦ. 

ᒫᓐᓇ ᑕᐃᒪ ᑎᑎᕋᖅᐸᓪᓕᐊᒐᒪ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐱᖃᓯᐅᑎᓗᒋᑦ 
ᑖᒃᑯᓄᖓᓗ ᑐᒃᓯᕋᖅᑐᑎᒃ, ᐱᖃᓯᐅᔾᔭᐅᓂᐊᖅᑐᑦ 
ᐱᓕᕆᕕᑦᑎᓐᓂᑦ ᓴᖅᑭᑕᐅᓇᓱᖕᓂᖅ 
ᓯᕗᓕᐅᔾᔫᒥᓗᒋᑦ. ᑐᑭᓯᒋᐊᕈᑎᒃᓴᓂᒃ ᑐᓂᕙᔅᓯ 
ᖃᐅᔨᒪᓐᖏᑐᐃᓐᓇᕆᐊᖃᖅᑕᔅᓯᓐᓂᒃ ᐅᓪᓗᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᒃᓴᒃᑲᓐᓂᕐᓄᑦ, ᓄᓇᓕᕋᓛᖑᓂᖅᓴᓄᑦ 
ᑮᓇᐅᔭᐃᑦ ᐊᐅᓚᑕᐅᓂᖏᑦ ᒥᓂᔅᑕᓗ 
ᒪᑐᐃᖅᓯᔾᔪᑎᖏᓐᓂᒃ ᐅᖃᖅᓯᒪᓚᐅᕐᒪᑦ, ᑖᒃᑯᐊ 
ᑮᓇᐅᔭᐃᒡᒎᖅ ᐊᑐᖅᑕᐅᓂᐊᕐᒪᑕ ᑖᒃᑯᐊ 
ᐃᖅᑲᓇᐃᔭᖅᑏᑦ ᑮᓇᐅᔭᒃᓵᖏᓐᓂ ᐃᑲᔪᕈᑎᒋᓗᒋᑦ. 
ᐃᓱᒪᒋᓚᐅᕋᓗᐊᕋᒃᑯ, ᓂᕈᐊᕐᓂᒥᓂᖅ ᑐᒡᓕᐊᓃᑦᑐᑦ 
ᑮᓇᐅᔭᐃᑦ ᐊᑑᑎᖃᓐᖏᒻᒪᑕ ᑮᓇᐅᔾᔭᒃᓵᓄᑦ 
ᑐᕌᖓᖏᒻᒪᑕ. ᑖᓐᓇ 
ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖓᓕᕋ 
ᑭᐅᑎᑦᑐᓐᓇᕈᒃᑯ ᑖᔅᓱᒧᖓ, ᑲᐃᓗ. ᒥᔅᑐ ᓰᓕ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᐊᒡᓚᒡᕕᓕᕆᓂᕐᒧᑦ 
ᐃᓚᖓ, ᑖᒃᑯᐊ ᑮᓇᐅᔭᐃᑦ ᑐᑭᓯᓇᕆᐊᕐᓗᒍ 
ᐊᐅᓚᑦᓯᓂᕐᒧᑦ ᒪᑭᒪᔾᔪᑎᓄᓪᓗ ᐊᒻᒪᓗ 
ᐊᑭᑐᔪᖅᑐᖅᑐᓄᑦ. ᑖᓐᓇ ᐊᔾᔨᒌᑦᑐᒥᒃ ᓇᓕᒧᑦᑐᓂᒃ 
ᑮᓇᐅᔭᖃᖅᑎᑦᑎᓂᐅᖕᒪᑦ ᐊᒻᒪᓗ 
ᐱᖁᑎᕐᔪᐊᓕᕆᓂᕐᒧᓪᓗ ᑮᓇᐅᔮᖅᑖᕆᓚᐅᖅᑕᕗᑦ, 

ᑖᒃᑯᐊ ᒐᕙᒪᑐᖃᒃᑯᓐᓂᑦ ᑐᓂᔭᐅᔪᑦ ᓇᓕᒧᑕᖏᓐᓂᒃ 
ᑮᓇᐅᔭᓕᐅᕐᕕᒋᓂᐊᕋᑦᑎᒍ, ᑖᒃᑯᓄᖓ 
ᐊᑭᑐᔪᖅᑐᕈᑎᑦᑎᓐᓄᑦ. 
 
ᑖᒃᑯᐊ ᐊᑐᓂ ᒐᕙᒪᑐᖃᒃᑯᓐᓄᑦ ᐊᖏᖃᑎᒋᕙᕗᑦ 
ᑕᑯᕙᓪᓕᐊᒐᑦᑎᒍᑦ ᑖᒃᑯᐊ ᐱᒻᒪᕆᐅᓂᖏᑦ 
ᐃᓕᓴᖅᓯᓂᕐᓗ ᐱᑕᖃᕆᐊᖃᓪᓚᑦᑖᕐᓂᖏᓐᓂᓪᓗ 
ᐊᒡᓚᒡᕕᓕᕆᔾᔪᑎᒃᓴᓂᒃ ᐊᐅᓚᑕᐅᓂᐅᓄᑦ. ᑖᒃᑯᐊ 
ᐱᖁᑎᕐᔪᐊᓕᕆᓂᖅᐳᑦ ᐱᓕᕆᐊᕆᕙᓪᓕᐊᔭᕗᑦ. 
 
ᒪᓕᒐᓕᐅᖅᑎᕗᑦ ᐊᐱᖅᑯᖓᓂᒃ ᐃᒪᓐᓇ ᑮᓇᔭᐃᑦ 
ᖃᓄᐃᑦᑑᖕᒪᖔᑕ ᒐᕙᒪᑐᖃᒃᑯᓐᓄᑦ 
ᑮᓇᐅᔭᖃᖅᑎᑦᑎᖃᑦᑕᑐᐃᓐᓇᖅᑐᑦ ᓇᓕᒧᑕᖏᓐᓂᒃ 
ᑮᓇᐅᔭᖃᖅᑎᑦᑕᕆᐊᖃᖃᑦᑕᕋᑦᑎᒍᑦ. ᖁᔭᓐᓇᒦᒃ, 
ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᔅᑕ ᓰᓕ ᑐᑭᓯᕗᖔ ᑖᓐᓇ 
ᐱᑕᖃᕆᐊᖃᖅᑎᑕᐅᖕᒪᑦ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓕᒫᖏᑦ ᐊᖏᖃᑎᕕᒌᑦ.  
 
ᐊᐱᖅᑯᑎᖃᒃᑲᓐᓂᕋᔅᓯ $95,000, ᑖᓐᓇ 
ᐃᑲᔪᕈᑎᒋᓂᐊᖅᑕᕘᑦ ᖃᔅᓯᑲᓪᓚᖕᓂᒃ 
ᐃᖅᑲᓇᐃᔮᓂᒃ ᑖᒃᑯᓄᐊ ᐊᐅᓚᑦᑎᓂᐊᖅᑐᖅ 
ᑖᓐᓇᓗ ᑲᓱᖅᓯᒪᓪᓚᑦᑖᕋᔭᖅᑐᓂ ᐊᑕᐅᓯᕐᒧᑦ 
ᐃᖅᑲᓇᐃᔮᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅ ᕼᐆᕆ 
ᑭᐅᓂᐊᖅᑕᖓ ᑖᓐᓇ ᐊᐱᖅᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᕼᐆᕆ. 
 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 
ᑖᒃᑯᐊ ᑮᓇᐅᔭᐃᑦ ᐊᑐᖅᑎᑕᐅᓂᐊᖅᑐᑦ ᒪᕐᕉᓐᓂᒃ 
ᐃᓅᔫᓐᓂᒃ ᐸᕐᓇᐃᔪᒧᑦ ᐊᒻᒪᓗ 
ᐱᖁᑎᕐᔪᐊᓕᕆᓂᕐᒧᓪᓗ ᐊᒻᒪᓗ ᐸᕐᓇᐃᔨᒻᒪᕆᒻᒧᑦ 
ᐊᓯᖏᓐᓄᓪᓗ ᑮᓇᐅᔭᖅᑐᖅᑐᓄᑦ 
ᑕᒻᒪᖅᓯᒪᔪᖅᓯᐅᖅᑕᐅᔭᕆᐊᖃᕐᓂᐊᖅᑐᓄᓪᓗ 
ᑕᕝᕙᓂ ᐸᕐᓇᐅᑎᒥᒃ ᐊᒻᒪᓗ ᑐᓴᐅᒪᔾᔪᑎᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 
ᐅᖃᑦᑎᐊᖏᒃᑯᒃᑯ ᒪᒥᐊᓇᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ, ᒥᔅ ᕼᐆᕆ. ᐅᖃᐅᓯᒃᓴᒃᑲᓐᓂᖅ ᑖᓐᓇ 
ᑭᖑᓪᓕᐹᖑᓗᒍ ᐱᐅᓛᖑᓪᓗᓂ 
ᐊᐱᖅᑯᑎᒋᓂᐊᖅᑕᕋ. ᐃᒪᓐᓇᓕ ᒐᕙᒪᒃᑯᓐᓄᑦ 
ᐃᓯᐊᕿᓐᖏᑦᑐᒥᒃ ᐸᕐᓇᐅᑎᖏᓐᓄᑦ. 
ᖁᕕᐊᓱᓚᐅᕋᒪ ᖁᔭᒋᓪᓗᒍᓗ ᑖᓐᓇ 
ᐱᒋᐊᖅᑎᑕᐅᔪᖅ ᐃᓱᒪᒐᒃᑯᑦ ᓄᓇᕗᑦ 
ᐃᖏᕐᕋᓯᒋᐊᕐᓂᐊᖅᐸᑦ ᐅᖅᓱᐊᓗᖕᒥᒃ 
ᐊᑐᓐᖏᓐᓂᖅᓴᐅᓗᑕ ᐱᑕᖃᕆᐊᖃᕐᓂᐊᕐᒪᑦ 
ᒐᕙᒪᒃᑯᓐᓂᒃ ᐱᔪᒥᓇᖅᓱᑎᑕᖃᕆᐊᖃᕐᒥᒻᒪ 
ᐱᔭᕆᐊᖃᕋᑦᑎᒍᑦ ᑖᓐᓇ. ᑕᐃᒪᓕ ᓯᕗᓪᓕᖅᐹᖅ 
ᐊᐱᖅᑯᑎᒐ ᐅᓇ ᑮᓇᐅᔭᐃᑦ ᐊᑐᐃᓐᓇᕈᖅᑎᑕᐅᑉᐸᑦ 
25-ᓄᑦ ᓄᓇᓕᓕᒫᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᐃᓐᓇᐅᓂᐊᖅᑐᐃᑦ 
ᓄᓇᓕᓕᒫᑦᑎᐊᓄᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ 

ᑭᐅᔭᐅᒐᒪ. ᑭᖑᓪᓕᕐᒥᒃ ᐊᐱᖅᑯᑎᒋᓕᕐᒥᔭᕋ 
ᒪᑉᐱᒐᖓ 2-ᖓᓂ ᒪᑉᐱᒐᖓᓂ ᐊᐃᑉᐹᓂᒃ 
ᓇᓗᓇᐃᖅᑐᕈᑎᓂᒃ, ᑖᒃᑯᐊ ᓇᓗᓇᐃᖅᑐᕈᑎᖏᓐᓂᒃ 
ᑕᒪᒃᑯᐊ ᕼᐋᒻᓚᒃᑯᓐᓄᑦ ᐱᔭᐅᒍᒪᔪᐃᑦ ᐱᓪᓗᒋᑦ 
ᐊᒻᒪ ᑮᓇᐅᔭᓕᐊᖑᓂᐊᖅᑐᐃᑦ ᐃᓯᐊᕿᓂᕐᒧᑦ 
ᑖᒃᓯᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᖅᑎᖅᑏᑦ 
ᑕᐃᒪᐃᓕᐅᕐᖓᑕ. ᑕᓴᕆᐅᑦᑎᐊᕋᒃᑯ 
ᓴᖅᑭᔮᖅᑎᑦᑎᒋᐊᖃᕐᖓᑕ ᑮᓇᐅᔭᓕᐊᖑᓯᒪᔪᓂᒃ 
ᐃᓯᐊᕿᒧᑦ ᑖᒃᓰᔭᐃᔭᕐᓂᕐᒧᑦ, ᐊᓯᒃᑲᓐᓂᖏᓐᓂᑦᑕᐅᖅ 
ᐱᒋᐊᖃᕐᓂᖅᑕᖃᓛᕆᕚ ᑖᒃᓰᔭᕐᓂᒃᑯᑦ ᐊᑖᒍᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ.  ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎ 
ᐊᐱᖅᑯᑎᒋᔭᐅᑉᐸ ᑮᓇᐅᔭᓕᕆᔨᒃᑯᓐᓄᑦ 
ᑭᐅᔭᐅᑦᑎᐊᕈᓐᓇᓂᖅᓴᐅᒍᓐᓇᕋᔭᖅᐸᓪᓚᐃᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᑭᐅᔭᐅᒐᒪ. ᒥᓂᔅᑕ ᑕᐃᓐᓇ 
ᐊᐱᕆᓪᓚᕆᓛᖅᑲᕋ.  
 
ᐅᖃᓕᒫᖅᑐᒋᑦ ᑖᒃᑯᐊ ᓇᓗᓇᐃᖅᑐᕈᑎᓯ 
ᑕᑯᓚᐅᕋᒪ ᑮᓇᐅᔭᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂ 
ᐱᔨᑦᑎᕋᖅᑎᒃᑯᑦ ᑐᒃᓯᕋᐅᑎᓂᒃ ᐱᖃᑦᑕᓛᖅᑐᐃᑦ 
ᐄᐳᕉᓪ 1, ᐱᒋᐊᕐᓗᒍ. ᐊᐱᕆᕗᖓ ᐊᐱᖅᑯᑎᒐᓕ, 
ᒥᓂᔅᑕ ᐅᖃᖃᑎᖃᖅᓯᒪᕚ ᕼᐋᒻᒪᓚᓂᒃ 
ᖃᐅᔨᒐᓱᓪᓗᓂ ᖃᓄᑎᒋ ᑖᓐᓇ ᑕᑯᔭᐅᒍᒪᒻᒪᖔᖅ 
ᑕᑯᔭᐅᒍᒪᑎᒋᒻᒪᖔᖅ ᓴᖅᑭᖁᔭᐅᒻᒪᖔᖅ? ᐊᒻᒪ 
ᑐᒃᓯᕋᐅᑎᓕᐅᖅᑐᖃᑦᑕᐅᑎᒋᓯᒪᓕᖅᑳ ᐄᐳᕉᓪ 1-ᒥ 
ᒪᑐᕕᔅᓴᖃᓛᖅᑎᓪᓗᒋᑦ ᑕᑕᑎᕆᒍᓐᓇᖅᓯᓯᒪᕚᑦ 
ᑮᓇᐅᔭᓂ ᐱᓇᓱᐊᖁᓐᓇᓛᕐᖓᑕ 
ᐊᑐᕈᓐᓇᓛᖅᑕᖏᓐᓂᒃ ᑕᐃᑲᓂ ᑮᓇᐅᔭᓕᕆᔨᑦᑕ 
ᐊᕐᕌᒍᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔭᕋ ᑕᐃᒫᒃ 
ᐊᐱᖅᓱᕐᖓᑦ ᑖᓐᓇ ᑕᑯᔪᒥᓇᕕᐅᑎᓛᕐᖓᓂᓛ 
ᐱᓕᕆᐊᖑᔪᐃᑦ ᑖᒃᑯᐊ ᓴᖅᑭᐸᓪᓕᐊᓕᖅᑎᓪᓗᒋᑦ 
ᓄᓇᓕᓐᓂ. ᑖᒃᑯᓄᖓ ᐱᓇᒐᓱᐊᕈᒪᔪᖃᖅᑲᓂᓛᒃ 
ᐃᓛᒃ, ᑕᐃᒫᒃ ᐱᒋᐊᖁᓇᓛᖅᑑᒐᓗᐊᖅ. ᕼᐋᒻᒪᓚᐃᑦ 
ᑕᖅᑲᒃᑯᐊ ᓇᒻᒥᓇᐅᑎᓄᓪᓗ ᐆᒻᒪᖁᑦᑎᓂᒃ 
ᐊᑐᖃᑦᑕᕈᒪᓕᕐᓗᑎᒃ ᓱᕈᐃᕙᓪᓕᐊᓐᖏᑦᑐᓂᒃ. 
 
ᑲᑎᒪᖃᑎᒋᔪᒪᓛᖅᑕᒃᑲ ᒪᐃᔭᐃᑦ ᐊᒻᒪ ᐊᓪᓚᑦᑎᖏᑦ 
ᕼᐋᒻᓚᐃᑦ ᑲᑎᒪᖃᑎᒋᖃᑦᑕᓛᕋᑦᑎᒍᑦ 
ᓅᕖᕝᕙᐅᓕᖅᑲᑦ ᑕᐃᑲᓂᓗ ᐱᓕᕆᐊᑎᒋᓛᖅᑕᒃᑲ 
ᐅᖃᐅᓯᖃᕐᓗᑕ ᓴᖅᑭᖅᑕᐅᒍᓐᓇᕋᔭᖅᑐᓂᒃ 
ᐊᒻᒪᑦᑕᐅᖅ ᕼᐋᒻᓚᐃᑦ ᑎᑎᕋᖅᑎᖏᑦ ᐊᓪᓚᑦᑎᖏᑦ 
ᑲᑎᒪᔨᖏᓪᓗᑦ ᒪᐃᔭᖏᓪᓗ ᑐᓴᕐᕕᒋᒋᐊᕐᓗᒋᑦ. 
ᖃᓄᖅ ᑖᔅᓱᒥᖓ ᑕᑯᒍᒪᒐᔭᕐᒪᖔᑖ 
ᓴᖅᑭᖅᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓗᒍ ᖃᐅᔨᒍᒪᑐᐃᓐᓇᕋᒪ 
ᐸᕐᓇᐅᑎᑕᖃᕐᒪᖔᖅ, ᐅᐊᑦᑎᐊᕈᐊᐃᑦ. ᒪᒥᐊᓇᖅ. 
ᐊᖏᓪᓕᒋᐊᕆᓂᕐᒥᒃ ᑕᐃᒫᒃ ᑕᐃᒪᐃᑦᑐᓂᒃ 
ᐱᓕᕆᓂᐅᔪᓂᒃ ᑕᒪᒃᑯᐊ ᓇᒻᒥᖃᖅᑏᑦ ᐊᖏᕐᕋᓖᑦ, 
ᓇᒻᒥᓂᖃᐅᑎᕋᓛᓖᓪᓗ ᑐᔅᓯᕋᖃᑦᑕᕈᓐᓇᓂᐊᕐᖓᑕ 
ᐊᔾᔨᖏᓐᓂᒃ ᑮᓇᐅᔭᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᐅᒐᔭᖅᑐᖅ 
ᑕᐃᒪᐃᑦᑐᒥᒃ ᑕᑯᒋᐊᔅᓴᖅ ᑕᐃᒃᑯᓄᖓᕈᓘᔭᖅᑕᐅᖅ 

ᐅᖃᐅᓯᕆᔭᓐᓄᑦ, ᒫᓐᓇᓕ ᕼᐋᒻᓚᑐᐊᓂ 
ᑲᒪᑲᐃᓐᓇᕋᑦᑕ ᑖᓐᓇ ᐱᒋᐊᖅᑎᒐᓱᓪᓗᒍ. ᑕᐃᒪᓕ 
ᑭᖑᓂᑦᑎᓐᓂᖃᐃ ᓯᕗᓂᕆᓛᖅᑕᑦᑎᓐᓂ 
ᑮᓇᔭᐅᖅᑕᖃᓛᖅᑐᓴᐅᒻᒥᔪᖅ 
ᐱᓕᕆᖃᑎᖃᕈᑎᔅᓴᑎᓐᓂᒃ ᐊᓯᖏᓐᓂᒃ 
ᒐᕙᒪᐅᖏᑦᑐᓂᒃ. ᓇᒻᒥᓂᖃᐅᑎᓕᓐᓂᒃ ᐊᒻᒪᓗ 
ᓇᒻᒥᓂᖅ ᐊᖏᕐᕋᖃᖅᑐᓂ. 
 
ᒫᓐᓇᓕ ᑭᓯᐊᓂ ᐃᓛᒃ, ᐅᓪᓗᒥ ᐱᓕᕆᓂᕆᔭᕗᑦ 
ᑐᕌᖓᓪᓚᕆᑐᐃᓐᓇᖅᑐᐃᑦ ᕼᐋᒻᓚᒃᑯᓐᓄᑦ 
ᐱᖁᑎᕐᔪᐊᖅᑖᕆᐊᖃᕐᓂᖏᓐᓄᑦ. 
ᑕᐃᑲᓐᖔᓚᐅᕐᓗᓂᖃᐃ ᓯᐊᒻᒪᒍᓐᓇᕋᔭᖅᑐᖅ 
ᐊᓯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᖁᐊᓴ, ᐃᕝᕕᐅᓂᐊᓕᕐᒥᔪᖅ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ 
ᒥᓂᔅᑕ.  
 
ᐅᕙᖓᖃᐃ ᐱᒋᐊᖅᑳᕐᓗᖓ ᑕᐃᒪ ᑖᒃᑯᐊ 
ᐱᓕᕆᔨᑎᑦ ᑕᒡᕙᓂ ᐱᒋᐊᕈᒪᔭᖓᓂ 
ᐱᓇᓱᐊᖅᑕᖏᓐᓄᑦ ᐸᕐᓇᐅᑎᖓᓃᓛᒃ ᑕᕝᕙᓂ 
ᓯᕗᓪᓕᖅᐸᐅᑎᑦᑎᓯᒪᖕᒪᑕ ᖃᓄᖅ ᑕᒪᓐᓇ ᐃᒥᖅ. 
ᐃᒥᖅ ᐃᒥᖅᑕᕐᕖᑦ ᓄᓇᓕᖕᓂᑦ ᖃᓄᖅ 
ᐋᖅᑭᑦᑎᐊᒃᑲᓐᓂᕈᓐᓇᓛᕐᓂᐊᕐᓂᖏᓐᓂᒃ ᓲᕐᓗ 
ᑐᓐᖓᕕᖓ, ᖃᓄᖅᑑᕈᑎᐅᑉ ᑐᓐᖓᕕᖓ. 
ᑕᐃᔅᓱᒪᓂ ᑎᑎᕋᓚᐅᖅᓯᒪᒐᕕᓂᓛᒃ 
ᒪᓕᒐᓕᐅᖅᑎᓄᑦ ᕖᕝᕗᐊᕆ 6-ᖑᑎᓪᓗᒍ 2019-ᒥ, 
ᐊᒻᒪᓗ ᓇᓗᓇᐃᔭᓚᐅᖅᓯᒪᒐᕕᑦ ᑖᓐᓇ 
ᐋᖅᑭᒃᓱᐃᔾᔪᑕᐅᓂᐊᖅᑐᖅ ᖃᓄᖅᑑᕈᑎ. ᑕᐃᒪ 
ᑖᒃᑯᓇᖓᑦ ᓄᓇᕗᓕᒫᒧᑦ ᐃᒪᓕᕆᓂᕐᒧᑦ 
ᐅᖃᐅᔾᔪᐃᔨᓄᑦ ᑲᒪᒋᔭᐅᓯᒪᖕᒪᑦ, ᑐᑭᓯᓇᕈᒪ. 
(ᑐᓵᔨᑎᒎᑦ) ᐅᑭᐅᖅᑕᖅᑐᒥ ᐃᒪᖓ ᐱᓪᓗᒍ 
ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥᒧᑦ ᑎᑭᖦᖢᒍ 
ᖃᓄᐃᓕᖓᓪᓚᕆᓕᖅᐸ ᑖᓐᓇ 
ᐱᐊᓂᒃᑕᐅᓇᓱᖕᓂᐊᖅᑎᓪᓗᒍ ᑕᒪᓐᓇ 
ᐃᒥᖅᑕᕐᕕᒋᕙᒃᑕᕗᑦ ᓄᓇᕗᓕᒫᒧᑦ ᖃᓄᖅ 
ᐋᖅᑭᒃᓯᒪᓂᐊᕐᓂᐊᖓᓂᒃ, ᓇᓃᓪᓚᕆᓕᖅᐸ ᑖᓐᓇ? 
ᓯᕗᓪᓕᖅᐹᒥᒃ ᑐᑭᓯᔪᒪᓪᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᖁᐊᓴ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐃᑦ ᑲᑎᒪᔨᐅᖃᑏ 
ᖁᕕᐊᒋᕙᕋ ᐊᐱᖅᑯᑎᒋᔭᖕᓂ, ᑕᒪᓐᓇᐃᓛᒃ 
ᐃᒪᑦᓯᐊᕙᖃᕆᐊᖃᕐᓂᖅ ᓄᓇᕗᒻᒥ 
ᐊᒃᓱᕉᑎᒌᓐᓇᕋᑉᑎᒍᑦ ᐊᒻᒪ ᓄᓇᓖᑦᑕᐅᖅ ᑕᐃᓐᓇ 
ᑭᒡᒐᖅᑐᖅᑕᐃᑦ ᐃᒪᑦᓯᐊᕙᖕᒥᒃ ᐊᒃᓱᕉᑎᖃᕕᒡᔪᐊᕐᒪᑦ 
ᐃᒪᖓ ᐱᐊᒐᔪᒃᖢᓂᓘᖕᒪᑦ ᑐᑭᓯᐅᒪᕗᖓ. ᑖᒃᑯᐊ 
ᒫᓐᓇ ᐱᓕᕆᐊᕆᔭᕗᑦ ᐱᐊᓂᒐᓱᒃᖢᑎᒍᑦ ᑕᒪᓐᓇ 
ᐃᒪᑦᓯᐊᕙᖃᕐᓂᕐᒧᑦ ᑐᕌᒐᕆᔭᕗᑦ ᖃᓄᖅ 
ᐊᐅᓚᑦᓯᐊᓂᐊᕐᒪᖔᑦ ᐊᒻᒪᓗ ᐃᓗᐊᓂ 
ᐃᓗᐊᓃᑦᑐᖃᖃᓯᐅᑎᓗᓂ 
ᐃᓕᓐᓂᐊᖅᑐᖃᕈᓐᓇᕐᓂᕐᒥᒃ ᐃᒪᑦᓯᐊᕙᓕᐅᕈᑏᑦ 
ᐊᐅᓚᑕᐅᔭᕆᐊᖃᕐᓂᖏᓐᓂᒃ ᓄᓇᓕᖕᓂ. ᑕᐃᑉᓱᒪᓂ 
ᑕᒪᓐᓇ ᐃᓱᒪᓐᓇᖅᐸᓚᐅᓐᖏᑦᑑᒐᓗᐊᖅ. ᑭᓯᐊᓂ 
ᒫᓐᓇ ᓲᕐᓗ ᐃᒪᑦᓯᐊᕙᓕᐅᕈᑎᖃᓕᕐᒪᑦ ᑕᐃᑲᓂ 
ᐃᒡᓗᓕᖕᒥ ᐆᒃᑑᑎᒋᓗᒍ. ᑕᐃᓐᓇ 
ᐊᐅᓚᑕᐅᔭᕆᐊᖃᕐᒪᑦ, ᐊᐅᓪᓛᑦᓯᐊᖁᓗᒍ.  
 
ᐃᒃᓯᕙᐅᑖᖅ, ᑖᓐᓇ ᑕᐃᒪᓐᓇ ᐃᓕᓐᓂᐊᓂᕐᒥᒃ 
ᐊᐅᓚᑦᓯᐅᔪᓐᓇᖅᑐᒥᒃ ᐃᒪᑦᓯᐊᕙᓕᐅᕗᑎᒥᒃ ᒫᓐᓇ 
ᐸᕐᓇᒃᑕᕗᑦ. ᐊᒻᒪᓗ ᐊᑕᐅᓯᐅᔾᔫᒥᔪᒥᒃ ᐊᐅᔾᔨᒌᓂᒃ 
ᐃᒪᑦᓯᐊᕙᓕᐅᕈᓐᓇᖅᓯᖁᓗᒋᑦ ᓄᓇᕗᒻᒥᐅᑕᐃᑦ. 
ᐊᔾᔨᒌᓐᖏᑲᑕᓕᕌᖓᑕ ᐃᓚᒃᓴᖏᓪᓗ 
ᐊᐅᓚᓂᖏᓪᓗ ᐊᔾᔨᒌᓐᖏᓗᐊᓕᕌᖓᑕ 
ᐃᖢᐊᕈᓐᓃᕈᑎᖃᓲᖑᖕᒪᑦ ᐸᕐᓇᒃᑐᒍᑦ ᐊᔾᔨᒌᓂᒃ 
ᐊᔾᔨᒌᔾᔫᒥᔪᓂᒃ ᐃᒪᑦᓯᐊᕙᓕᐅᕈᑎᓂᒃ ᓄᓇᓖᑦ 
ᐱᖃᓕᕈᓐᓇᖁᓪᓗᒋᑦ ᐊᒻᒪᓗ ᐊᑕᐅᓯᕐᒧᑦ 
ᑐᕌᖅᑕᐅᔪᒧᑦ ᐃᒪᐅᑉ ᖃᓄᐃᑉᐸᓪᓕᐊᓂᖓᓂᒃ 
ᖃᐅᔨᓴᕈᑎᓂᒃ ᐱᑕᖃᓕᕈᓐᓇᖁᓪᓗᑕ, ᑕᒪᒃᑯᐊ 
ᐱᓕᕆᖃᑎᒋᖕᒥᔭᕗᑦ 
ᐋᓐᓂᐊᖃᖅᑕᐃᓕᒪᔾᔪᑎᓕᕆᔨᒃᑯᑦ ᐊᐅᓚᑦᓯᖕᒪᑕ 
ᐃᒪᑦᓯᐊᕙᐅᕙ ᖃᓄᐃᓕᕌᖓᑦ ᐃᒪᖅ. 
ᐅᖃᕈᓐᓇᖅᐱᑕ ᐅᓇ ᐃᒪᑦᓯᐊᕙᐅᑉ ᒪᓕᒐᖓ 
ᐋᖅᑭᒪᔭᕆᐊᖃᕐᒪᑦ ᐃᒪᓐᓇᐃᑦᑐᖅ 
ᖁᐱᕐᕈᖃᓐᖏᓪᓗᓂ ᓱᓇᖃᖏᓪᓗ ᒪᑯᓂᖓ 
ᓇᓗᓇᐃᒃᑯᑕᖃᕆᐊᖃᓲᖑᖕᒪᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ. ᑕᒪᒃᑯᐊᖑᖕᒪᑕ 
ᑕᕝᕙ ᑕᐃᒪᓐᓇᐃᑉᐳᒍᑦ ᒫᓐᓇ ᐃᒃᓯᕙᐅᑖᖅ, 
ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᖁᐊᓴ. 
 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 
ᓄᓇᓖᑦ ᓄᓇᓕᖁᑎᒐᐃᓛᒃ, ᓄᓇᓕᒃ ᐃᒡᓗᓕᒃ 
ᐊᒡᒍᐃᓛᒃ, ᐊᒡᒎᓂᕋᖅᑕᐅᒐᔭᖅᐸᑦ 
ᐊᒡᒍᒥᐅᑕᒻᒪᕆᐅᓐᖏᐊᐃᓐᓄᒃᑲᓗᐊᖅᖢᖓ. 
ᐊᒡᒍᓖᖕᓇ ᕿᑭᖅᑖᓗᖕᒦᒃᑲᓗᐊᕐᒪᑦ.  
 

ᑕᐃᒪ ᐅᑯᓂᖓ ᓄᓇᓕᖕᓂ 
ᖃᐅᔨᒋᐊᖅᓯᒪᓪᓚᕆᒃᖢᖓ ᑕᒪᓐᓇ ᐃᒥᖅᑕᕐᕕᒃᐳᑦ 
ᐱᔾᔪᑎᒋᓪᓗ, ᐊᔾᔨᒌᖏᑦᑐᓂᒃ ᑕᐃᒪ 
ᐃᓚᒃᓴᖃᕆᐊᖃᕐᒪᑦ, ᒪᑯᓂᖓᐸᓘᔭᖅ. ᑖᔅᓱᒪᑉ 
ᐃᒻᒪᖄ ᖃᓄᑭᐊᕐᖏᓐᓇ ᐃᓄᒃᑎᑐᑦ, ᒥᓗᒃᑕᕐᕕᒃ 
ᒥᓪᓗᐊᕈᑎᖃᕐᕕᒃ. ᑕᐃᒪᓐᓇᓗᑭᐊᕐᖏᓐᓇ 
ᑐᑭᖃᖅᖤᖅᐸ. ᒪᑯᓂᖓ ᐊᔾᔨᒌᖏᑦᑐᓂᒃ 
ᐱᑖᕆᐊᖃᖃᑦᑕᕐᒪᑕᐃᓛᒃ ᐃᓚᒃᓴᖏᑦ ᑲᓐᖓᖅᓲᑏᑦ, 
ᐅᐃᒍᑦ, ᒥᓪᓗᐊᕈᑏᑦ ᑕᒪᒃᑯᐊ 
ᐱᑕᖃᕆᐊᖃᓲᖑᖕᒪᑕ. ᐃᒡᓗᓕᒃ ᑕᐅᑐᓗᐊᖅᖢᒍ. 
ᑖᔅᓱᒥᖓ ᑐᑭᓯᒋᐊᒃᑲᓐᓂᕈᒪᔪᖓ ᑖᒃᑯᐊ ᐃᓛᒃ, 
ᑕᒪᒃᑯᓂᖓ ᑐᒃᓯᕋᖅᓯᒪᔭᖏᓐᓂᒃ ᑖᓐᓇ 
ᐃᒥᖅᑕᕐᕕᒃᐳᑦ ᑖᓐᓇ ᒥᓗᒃᑕᕐᕕᐊ ᐱᔾᔪᑎᒋᓪᓗᒍ, 
ᓇᓃᓕᕋᓗᐊᕐᒪᖔᑦ ᖃᓄᐃᓕᖓᓕᕋᓗᐊᕐᒪᖔᑦ 
ᑖᓐᓇ ᖃᐅᔨᒋᐊᕈᒪᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᖁᐊᓴ. 
ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᖕᒦᓛᒃ ᑕᒪᓐᓇ 
ᐃᒪᑦᓯᐊᕙᓕᐅᕈᑕᐅᓯᒡᕕᐅᑉ ᒥᒃᓵᓄᑦ ᐊᑯᓂᑲᓪᓚᒃ 
ᐱᓕᕆᐊᕆᓯᒪᓕᕋᑉᑎᒍᑦ ᐃᓛᒃ, 
ᐱᓕᕆᖃᑎᒋᓯᒪᓕᕋᑉᑎᒍᑦ ᕼᐋᒻᒪᓚᖓ ᑕᐃᑲᓂ 
ᐃᒡᓗᓕᖕᒥ. ᐅᑭᐅᓗᒃᑖᖅ ᐃᓕᓐᓂᐊᑎᑦᓯᓚᐅᖅᖢᑕ 
ᑕᐃᑲᓂ ᐃᒪᑦᑎᐊᕙᓕᕆᔨᒥᒃ ᑕᐃᓐᓇ 
ᐊᐅᓪᓛᑦᓯᐊᕈᓐᓇᕆᐊᖃᕐᓂᖓ ᐱᔾᔪᑎᒋᑉᓗᒍ.  
 

ᑕᐃᒃᑯᐊ ᐃᓚᒃᓴᖃᕆᐊᖃᕐᒪᑕ ᐊᒥᓱᓂᒃ 
ᐊᑐᓐᓇᐅᔪᖅᑕᖃᕆᐊᖃᖅᖢᑎᒡᓗ 
ᓯᖁᒥᐊᓪᓚᐃᑐᐃᓐᓇᕆᐊᖃᖅᑐᓂᒃ ᐅᕝᕙᓗᓐᓃᑦ 
ᐊᓯᔾᔨᖅᑕᐅᒐᔪᒋᐊᖃᖅᑐᓂᒃ ᑕᒪᒃᑯᓂᖓ. 
ᑕᐃᒪᓐᓇᐃᒃᑑᑎᓪᓗᒍ ᑖᒃᑯᐊ ᐊᒥᓱᑦ ᑕᐃᑲᓂ 
ᐃᓚᒃᓴᕆᓇᔭᖅᑕᖏᑦ ᓲᕐᓗ ᐊᓯᔾᔨᖅᑕᐅᔭᕆᐊᓖᑦ 
ᑲᓐᖓᑕᓲᖅᓯᐅᑎᐅᓂᕋᖅᑕᐅᕙᒃᑐᑦ ᑕᒪᒃᑯᐊ 
ᐅᖃᐅᓯᕆᔭᖏᑦ. ᐃᓚᖏᑦ ᑕᒪᒃᑯᐊ ᑕᐃᑲᓂ 
ᕼᐋᒻᓚᖓᑕ ᐃᓗᐊᓂ ᕼᐋᒻᓚᒃᑯᓐᓄᑦ 
ᐊᑭᓕᖅᓱᖅᑕᐅᔭᕆᐊᖃᕐᒪᑕ ᒪᓕᒃᖢᒋᑦ 
ᑮᓇᐅᔭᓕᐅᕐᓂᕆᖃᑦᑕᖅᑕᖏᑦ ᐃᒥᕐᒧᑦ 
ᒥᓪᓗᐊᖅᑕᐅᓂᖏᑕᓗ ᑮᓇᐅᔭᓕᐊᕆᖃᑦᑕᕐᒪᑕ. 
ᐃᒥᖅᑕᕐᓂᑕᒫᑦ ᐊᓇᖅᑕᕐᓂᑕᒫᓪᓗ 
ᑮᓇᐅᔭᖅᑖᖃᑦᑕᕐᒪᑕ ᕼᐋᒻᓚᒃᑯᑦ ᑕᒪᑐᒪᐅᑉ 
ᐊᐅᓪᓛᕐᓂᖓᓄᑦ. ᑕᐃᑉᓱᒪᐅᑉ ᐃᓗᐊᓂ 

ᐊᐅᓪᓛᕈᑖᑕ ᑮᓇᐅᔭᓂᒃ 
ᓴᕐᓂᕙᖅᓯᖃᑦᑕᕐᒥᖕᒪᑕᑦᑕᐅᖅ ᑕᐃᒃᑯᐊ ᕼᐊᒻᓚᖑᔪᑦ 
ᑕᒪᒃᑯᐊ ᐊᓯᔾᔨᖅᑕᐅᔭᕆᐊᖃᖅᑐᑦ ᒪᓕᒃᖢᒋᑦ. 
ᑕᐃᒃᑯᐊ ᕼᐋᒻᓚᒃᑯᓐᓄᑦ ᐊᑭᓕᖅᑕᐅᖃᑦᑕᖅᑐᑦ. 
ᓯᓚᑖᒍᑦ ᑖᑉᓱᒪᑉ ᓱᓇᒥᒃ ᓯᖁᒥᑦᑐᖃᕐᓂᖅᐸᑦ 
ᐊᓯᔾᔨᕆᐊᖃᖅᑐᖃᕐᓂᖅᐸᑦ 
ᐱᓕᕆᖃᑎᒋᖃᑦᑕᖅᑕᕗᑦ. 
ᐱᓕᕆᖃᑎᒋᖃᑦᑕᕐᓂᐊᖅᖢᑎᒍᓪᓗ ᕼᐋᒻᓚᖑᔪᑦ 
ᑖᒃᑯᓇᓂ ᐃᒡᓗᓕᖕᒥᐅᑕᑐᐃᓐᓇᓐᖏᑦᑑᒐᓗᐊᖅ 
ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᑯᓱᒐᖅ. 
ᒥᔅᑕ ᖁᐊᓴᖅ, ᓱᓖ? ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓪᓗᓇᐅᔮᕐᔪᖕᓂᐊᕐᒥᒐᒪ ᑐᑭᓯᓂᐊᕐᒥᔪᖅ 
ᓇᓗᓇᓐᖏᑦᑐᖅ.  
 
(ᑐᓵᔨᑎᒍᑦ) ᑖᓐᓇ ᐸᕐᓇᑕᐅᓯᒪᔪᖅ ᐃᒥᓕᕆᕕᒃ 
ᐃᓪᓗᓕᒻᒥ ᐃᒻᒥᓂᒃ ᐊᐅᓚᒍᓐᓇᕆᐊᖃᕐᖓᑦ. 
ᐃᒻᒥᓂᒃ ᐊᐅᓚᒍᓐᓇᕆᐊᖃᕐᖓᑦ. ᑖᓐᓇ 
ᑐᑭᖃᖅᑐᕐᖏᓛᒃ 
ᐃᖅᑲᓇᐃᔭᖅᑎᖃᐃᓐᓇᕆᐊᖃᓐᖏᑦᑐᖅ ᑕᐃᑲᓂ. 
ᑭᓯᐊᓂᓕ ᖃᐅᑕᒫᑦ ᐃᒥᖅ 
ᖃᐅᔨᓴᖅᑕᐅᖃᑦᑕᕆᐊᓕᒃ ᖃᓗᓯᕕᐅᓗᓂ. 
ᓄᓇᓯᐅᑎᓕᒫᑦ ᐃᒥᕐᒥᒃ ᐃᒻᒪᑦᑐᐃᑦ 
ᖃᓗᓯᕕᐅᕌᕐᔪᖃᑦᑕᕆᐊᓖᑦ ᖃᐅᔨᓴᕋᔅᓴᓂᒃ. 
ᓱᒻᒪᓄᑯᐊ ᑕᐃᒪᐃᑉᐸᑦ ᐃᒻᒥᓂᒃ 
ᐊᐅᓚᒍᓐᓇᕆᐊᖃᕋᓗᐊᖅᑐᓂ ᐃᖅᑲᓇᐃᔭᖅᑎᒧᑦ 
ᖃᓗᓯᕕᐅᖃᑦᑕᐃᓐᓇᕆᐊᖃᕐᖓᑦ ᓄᓇᓕᓐᓂ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ 
ᕿᒥᕐᕈᒋᐊᖅᑕᐅᓚᐅᖅᓯᒪᕚᑦ? ᐃᒻᒥᓂᒃ 
ᐊᐅᓚᒍᓐᓇᕆᐊᖃᕋᓗᐊᖅᑐᓂ ᑭᓯᐊᓂᓕ ᓱᒻᒪᑦ 
ᐃᖅᑲᓇᐃᔭᖅᑎᒧᑦ ᓱᓕ ᓱᒻᒪ ᑲᒪᒋᔭᐅᒋᐊᖃᖅᐸᑉᐸ? 
ᓄᓇᓕᓐᓄᑦ ᑖᓐᓇ ᐃᓱᒫᓗᒋᔭᐅᓯᒪᒻᒪᑦ. 
ᐅᖃᐅᔾᔭᐅᓚᐅᖅᑐᑎᖏᓛᒃ ᐃᒻᒥᓂᒃ 
ᐊᐅᓚᒍᓐᓇᓛᕐᓂᐊᕐᓂᕋᖅᑕᐅᓯᒪᒻᒪᑦ. 
 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐃᓛᒃ 
ᐃᒡᓗᓕᑐᐃᓐᓇᐅᔪᒃᓴᐅᓐᖏᑦᑐᖅ ᑕᐃᒪᓐᓇᐃᑦᑐᒥᒃ 
ᐱᑕᖃᖅᑐᒃᓴᐅᒍᓗᐊᕐᒪᑦ. ᑖᓐᓇ 
ᖃᐅᔨᒋᐊᒃᑲᓐᓂᕈᒪᕙᕋ 
ᖃᓄᐃᓕᖓᓪᓚᕆᒐᓗᐊᕐᒪᖔᑕ ᑕᕝᕘᓇ ᐃᒻᒪᖄ 
ᑮᓇᐅᔭᓂᒃ ᐊᑐᒃᑲᓐᓂᐊᕐᔪᖕᓂᐊᖅᑐᒃᓴᐅᖕᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑕᒪᑐᒪ ᒥᒃᓵᓄᑦ 
ᐊᐱᖅᓱᕐᒪᑦ. ᑐᑭᓯᓇᕆᐊᖃᖅᐸᒃᑲᑉᑎᒍᑦ ᐅᖃᖅᑕᒃᑲ.  
 
ᐃᒪᓐᓇᐃᑦᑑᖕᒪᑦ ᑕᐃᑲᓂ, ᐄ ᑕᐃᒪᓐᓇ ᐃᖕᒥᓂᒃ 
ᑕᐃᓐᓇ ᐃᒪᑦᓯᐊᕙᓕᐅᕈᑦ ᐃᕐᕈᖅᑑᑎᓂᓪᓗ 
ᐊᔾᔨᒌᓐᖏᑦᑐᓂᒃ ᐃᓗᓕᖃᕆᐊᖃᕐᓂᕆᔭᖓ ᐃᒪᖅ 
ᐃᒻᒥᓂᒃ ᑕᐃᓐᓇ ᐊᐅᓚᔪᖅ ᐃᓕᐅᖅᑲᐃᖃᑦᑕᖅᑐᖅ 
ᐊᒻᒪ ᑕᐃᒃᑯᐊ ᖃᐅᔨᓴᖅᑕᐅᔭᕆᐊᖃᕐᒪᑕ ᒫᓐᓇ 
ᖃᐅᔨᓴᖅᑕᐅᔭᕆᐊᖃᕈᑎᒋᔭᖓ ᐅᓇ ᐱᓗᐊᖅᑐᖅ, 
ᖃᐅᔨᒪᔭᕆᐊᖃᕐᒪᑕ ᓄᓇᒃᑰᕈᖕᒧᑦ ᑕᒡᕗᖓ 
ᐃᒻᒥᖅᑕᐅᓵᖅᑐᖅ ᖁᐱᕐᕈᖅ, ᐆᒃᑑᑎᒋᑐᐃᓐᓇᕐᓗᒍ, 
ᖁᐱᕐᕈᖃᓕᑳᓪᓚᓐᖏᒃᑲᓗᐊᕐᒪᖔᑦ 
ᐅᓗᕆᐊᓇᖅᑐᖃᓕᓐᖏᒃᑲᓗᐊᕐᒪᖔᓪᓗ 
ᓄᓇᒃᑰᕈᑎᐅᑉ ᐃᓗᐊᓄᐊᖅᑕᐅᑎᓪᓗᒍ ᐊᒻᒪ 
ᑖᑉᓱᒪᖑᑉ ᐃᒥᖅᑕᐅᑎᐅᑉ ᐃᓗᐊᓂ ᐊᒻᒪ 
ᑯᕕᔭᐅᒋᐊᖅᐸᑦ ᑕᐃᑯᖓ ᐃᒡᓗᕐᔪᐊᕐᒧᑦ ᓇᒧᒃᑭᐊᖅ 
ᐃᒥᖅᑕᕐᕕᐅᔪᒧᑦ 
ᐅᓗᕆᐊᓇᖅᑐᖅᑕᖃᓕᑳᓪᓚᓐᖏᒃᑲᓗᐊᕐᒪᖔᑦ. 
ᑕᒪᒃᑯᐊ ᖃᐅᔨᓴᖅᑕᐅᔭᕆᐊᖃᕐᒪᑕ ᐅᓪᓗᐃᓐᓇᕐᒧᑦ 
ᐊᑕᐅᓯᕐᒨᓐᖏᑦᑐᖅ ᑭᓯᐊᓂ ᐊᕗᖓ ᐅᑉᓗᓄᑦ 
ᑕᖅᑭᓄᓪᓘᓐᓃᑦ ᐊᑕᔪᓄᑦ ᑕᐃᒪ 
ᖃᐅᔨᓴᖅᑕᐅᔾᔪᑎᒋᓗᐊᖅᐸᖓ ᒫᓐᓇ. 
ᓇᓗᓇᐃᖅᓯᒪᓕᖅᐸᑦ ᐅᑯᓄᖓ ᐅᑉᓗᓄᑦ 
ᐅᕝᕙᓘᓐᓃᑦ ᑕᖅᑭᓄᑦ ᓈᒻᒪᐃᓐᓇᕐᓂᕆᔭᖓ 
ᖃᐅᔨᓴᖅᑕᐅᖏᓐᓈᓗᒋᐊᖃᕈᓐᓃᕋᔭᖅᑐᖅ.  
 
ᑕᒪᓐᓇ ᐅᓗᕆᐊᓇᖅᑐᒦᖁᓇᒃ 
ᐋᖅᑭᐅᒪᑦᓯᐊᓐᖏᓐᓂᖅᑎᓪᓗᒍ ᐅᑉᓗᒦᓐᓇᖅ 
ᐋᖅᑭᐅᒪᓚᐅᕐᓗᓂ ᐊᖃᒍ ᐋᖅᑭᐅᒪᔪᓐᓃᕐᓗᓂ 
ᖃᐅᑉᐸᑦ ᐋᖅᑭᐅᒪᓕᕐᒥᓗᓂ, ᒪᑯᐊ 
ᑕᐃᒪᓐᓇᐃᖁᓐᖏᖦᖢᑎᒍᑦ ᑕᒡᕙ ᒫᓐᓇ ᐊᑯᓂᐅᔪᒥᒃ 
ᖃᐅᔨᓴᖅᑕᐅᕗᖅ. ᐊᐅᓪᓛᑦᓯᐊᓕᕈᓐᓇᑐᐊᖅᐸᑦ 
ᑲᔪᓰᓐᓇᖅᐸᓪᓗ ᑕᒪᓐᓇ ᐅᓗᕆᐊᓇᖅᑐᒦᓐᖏᓐᓂᖓ 
ᖃᐅᔨᓴᖅᑕᐅᓪᓛᕐᓂᖅᓴᐅᖃᑦᑕᓕᕋᔭᖅᖢᓂ. 
ᑕᐃᒪᓐᓇᒧᑦ ᐱᔪᖅ. ᐃᒻᒥᓂᒃ ᑕᒪᒃᑯᓂᖓ 
ᐃᕐᕈᖅᑑᑎᓂᒃ ᐊᑯᑦᓯᔪᓐᓇᕐᓂᖓᓂᒃ 
ᐅᖃᐅᓯᖃᖅᑐᒍᑦ. ᐊᒻᒪ ᐃᓚᖏᑦ ᑕᒪᒃᑯᐊ 
ᐃᓪᕈᖅᑑᑏᑦ ᐃᓕᔭᐅᔪᑦ ᐃᒪᕐᒦᓚᐅᕐᓗᑎᒃ ᑭᓯᐊᓂ 
ᐃᒪᓐᓇ ᐊᑯᓂᐅᑎᒋᔪᖅ 
ᐅᓗᕆᐊᓇᖅᑐᒦᑦᑐᓐᓇᐃᓕᓵᕋᔭᕐᒪᑦ ᑖᓐᓇ ᐃᒪᖅ.  
 
ᐱᓕᕆᐊᕆᔭᕗᑦᑕᐅᖅ ᒫᓐᓇ ᐃᓗᐊᓂ, ᐃᒻᒪᖄ 
ᖃᑦᑕᓕᖅᑐᐃᔪᓐᓇᕈᑦᑕ ᑕᐃᑯᖓ ᐃᒪᕐᒥᒃ 
ᐃᕐᕈᖅᑐᖅᓱᒃᑕᐅᕙᒌᖅᓯᒪᔪᒥᒃ ᑕᐃᑲᓂ 
ᐃᕐᕈᖅᑐᖅᓯᒪᓂᖅᓴᐅᓕᕈᓂ 
ᐱᐅᓂᖅᓴᐅᓕᕋᔭᓐᖏᒻᒪᖔᑦ ᓄᓇᒃᑰᕈᑎᒧᑦ 

ᐃᒥᖅᑕᐅᒻᒧᑦ ᐃᓕᔭᐅᖅᑳᑎᓐᓇᒍ. ᑕᒪᒃᑯᐊ ᑕᕝᕙ 
ᒫᓐᓇ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᓱᓕᒃᑲᓐᓂᖅ ᒥᔅᑕ ᖁᐊᓴ? ᐄ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᖅᑕᕐᕕᑦᑎᓐᓂ 
ᐅᖃᐅᓯᖃᑐᐃᓐᓇᕈᒪᓐᖏᒃᑲᓗᐊᖅᑐᖓ ᑭᓯᐊᓂ 
ᐱᒻᒪᕆᐅᖕᒪᑦ. ᑲᓇᑕᓕᒫᒥᓗ ᑕᒪᓐᓇ ᐃᒥᑦᓯᐊᕆᖕᓂᒃ 
ᐅᖃᐅᓯᐅᕙᒃᑎᓪᓗᒍ.  
 
ᑕᐃᒪ ᐅᓇᑦᑕᐅᕐᖓᐃᑦ ᐃᓱᒫᓗᖕᓇᖃᑦᑕᕐᒪᑦ, 
ᐊᕙᓗᖃᖃᑦᑕᕈᓂ ᐃᒥᖅᑕᕐᕕᒃᐳᑦ, ᐃᒥᖅᑕᕐᕖᑦ ᓲᕐᓗ 
ᐊᑦᑕᕐᓗᖁᑎᕗᑦ ᒪᑯᐊ ᑎᑦᑕᐅᓕᓲᖑᖕᒪᑕ 
ᓇᒧᑐᐃᓐᓇᖅ. ᐊᕙᓗᖃᓐᖏᒃᑯᓂ ᑕᕝᕗᖓ 
ᐃᒥᑦᑕᕐᕕᖕᒧᑦ ᐃᒥᖅᑕᕐᕕᑦᑎᓐᓄᑦ ᓱᕈᐃᒍᓐᓇᕐᒥᖕᒪᑦ 
ᓇᓗᓇᓐᖏᑦᑐᖅ. ᑖᓐᓇ ᖃᐅᔨᒋᐊᕈᒪᑐᐃᓐᓇᖅᐸᕋ 
ᑖᔅᓱᒧᖓ ᒥᓂᔅᑕᒧᑦ ᑕᒪᓐᓇ ᐊᕙᓗᓕᖅᓯᓂᖅ 
ᐃᒥᑦᑕᕐᕕᑦᑎᓐᓄᑦ. ᑕᑉᐱᑲᓂ ᐃᒡᓗᓕᖕᒥ ᑕᐃᒪᓐᓇ 
ᓇᖕᒥᓂᖅ ᐋᖅᑭᒃᓯᔪᓐᓇᖅᑰᕋᓗᐊᕐᒪᑕ. ᑖᒃᑯᐊ 
ᖃᓄᐃᓕᖓᒐᓗᐊᕐᒪᖔᑦᑕᓕ ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᓪᓗ, ᐊᕙᓗᓕᕆᓂᖅ 
ᐱᔾᔪᑎᒋᓪᓗᒍ ᐃᒡᓗᓕᖕᒥ ᑖᒃᑯᐊ 
ᑲᔪᓯᑎᑦᓯᐊᕐᓂᐊᕋᓗᐊᕐᒪᖔᑦ ᑖᔅᓱᒥᖓ 
ᐊᐱᖅᑯᑎᖃᖅᐳᖓ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᖁᐊᓴ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᒪᒃᑯᓂᖓ 
ᐊᐱᖅᓱᕋᕕᑦ. ᑖᒃᑯᐊ ᐊᐱᖅᑯᑎᒋᔭᑎᑦ 
ᑭᐅᔾᔪᑎᒋᔭᒃᑲᓗ ᐊᒃᑐᐊᓂᖃᓲᖑᖕᒪᑕ 
ᐃᒡᓗᓕᖕᒧᐃᓐᓇᐅᓐᖏᑦᑐᖅ ᑖᓐᓇ ᑐᑭᓯᓇᖅᖢᓂ. 
ᑕᐃᒃᑯᐊ ᐃᒡᓗᓕᖕᒥ ᑐᒃᓯᕋᓚᐅᖅᓯᒪᖕᒪᑕ ᑮᓇᐅᔭᒥᒃ 
ᒐᕙᒪᒃᑯᓐᓂᑦ ᑐᒃᓯᕋᕐᕕᒃᑕᖃᓲᖑᒐᑉᑕ ᒥᑭᔪᓄᑦ 
ᐱᓕᕆᐊᔪᖑᒪᔪᓄᑦ ᓄᓇᓕᖕᓂ. ᑕᐃᑲᓂ ᖁᕐᕕᐊᑕ 
ᒥᒃᓵᓄᑦ ᑕᐃᒪᓐᓇ ᑐᒃᓯᕋᓚᐅᖅᓯᒪᖕᒪᑕ 
ᕼᐋᒻᓚᒃᑯᖏᑦ ᐊᒻᒪ ᑐᓂᔭᐅᓚᐅᖅᓯᒪᖕᒪᑕ ᐃᖕᒥᓂᒃ 
ᓇᑉᐸᖅᓯᔪᓐᓇᖁᓗᒋᑦ ᐊᕙᓗᒥᒃ ᖁᕐᕕᐊᑕ ᒥᒃᓵᓄᑦ. 
ᑕᐃᒪᓐᓇᑦᓯᐊᖅᑕᐅᖅ ᑐᒃᓯᕋᕈᓐᓇᖅᑐᑦ ᑖᑉᓱᒪᐅᑉ 
ᐃᒪᑦᓯᐊᕙᖃᕐᕕᐊ ᑕᓯᐅᑉ ᒥᒃᓵᓄᑦ ᑐᒃᓯᕋᕈᒪᒍᑎᑦ. 
ᑕᐃᑰᓇᑦᓯᐊᑐᐃᓐᓇᖅᑕᐅᖅ ᑐᒃᓯᕋᕈᓐᓇᖅᑐᑦ. ᐊᒡᓛᒃ, 
ᐃᓛᒃ ᑕᒪᕐᒥᒃ ᓄᓇᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᑕᒪᒃᑯᓂᖓ ᑐᑭᓯᕚᓪᓕᑦᑎᐊᖅᑰᕋᑦᑕ ᐊᒻᒪᓗ 
ᓇᓗᓇᓐᖏᑦᑐᖅ ᑖᒃᑯᐊ ᓄᓇᖅᑲᑎᒃᑲ ᑕᒪᑐᒥᖓ 
ᑕᐅᑐᒃᑐᑦ ᕼᐊᒻᓚᒃᑯᑦ ᑖᒃᑯᐊ 
ᑐᑭᓯᑦᑎᐊᕐᓂᖅᓴᐅᖅᑰᖅᐳᑦ.  
 
ᐊᓯᐊᓄᑦ ᓅᒃᑲᓐᓂᐊᕐᔪᑐᐃᓐᓇᕐᓗᖓ 
ᑭᖑᓪᓕᖅᐹᕆᑲᓴᕐᓚᐅᔭᓕᕐᓗᒍᖃᐃ. ᑕᐃᒪᐃᓛᒃ 
ᓄᓇᓯᐅᑎᒃᑯᕕᖃᖅᐸᖕᒪᑕ ᓄᓇᓖᑦ ᓄᓇᓯᐅᑎᒥᓄᑦ. 
ᓴᓇᕕᐅᓂᕋᖅᑕᐅᔪᖅ ᓄᓇᓯᐅᑎᓄᑦ. ᑕᐃᒪ 
ᐃᒡᓗᓕᖕᒥ ᑖᓐᓇ ᓴᓇᕕᖓ ᐃᓛᒃ ᐱᓕᕆᕝᕕᐅᔪᖅ 
ᓄᓇᓯᐅᑎᓄᑦ, ᖃᐅᔨᒪᒐᑦᑕ ᑕᒪᓐᓇ ᓇᑎᖓ 
ᖁᐊᖅᑎᑕᐅᓯᒪᔪᖅ ᑕᒪᓐᓇ ᓇᑎᖓ 
ᑭᕕᕙᓪᓕᐊᓕᕐᒪᑦ ᐅᓄᖓ, ᐃᒻᒪᖄ 
ᐅᖃᑦᑎᐊᕋᓗᐊᖅᐳᖓ, ᑭᕕᕙᓪᓕᐊᔪᖅ. ᑕᒪᓐᓇ 
ᓄᑖᖑᓐᖏᒻᒪᑦ ᐊᒻᒪᓗ ᐊᑦᑕᕐᓇᕈᑎᒋᓪᓗᓂᐅᒃ ᑖᓐᓇ.  
 
ᑐᑭᓯᒋᐊᕈᒪᑐᐃᓐᓇᖅᐳᖓ ᑖᔅᓱᒧᖓ ᒥᓂᔅᑕᒧᑦ 
ᑖᓐᓇ ᓄᓇᓕᑦᑎᓐᓂ ᐱᒻᒪᕆᐅᑎᑕᐅᒍᓗᐊᖅᑎᓪᓗᒍ 
ᖃᓄᐃᓕᖓᒐᓗᐊᕐᒪᖔᑦ ᐋᖅᑭᒍᑎᒃᓴᒥᒃ 
ᐃᑲᔫᑎᒃᓴᒥᒃ ᑖᓐᓇ ᐊᑦᑕᕐᓇᕐᓂᖓ ᐱᔾᔪᑎᒋᓪᓗᒍ, 
ᖃᓄᐃᓕᖓᓕᖅᐸᑦ ᑖᒃᑯᐊ ᒐᕙᒪᓕᕆᔨᒃᑯᑦ 
ᐱᔨᑦᑎᕋᖅᑏᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᒪᑐᒪ ᒥᒃᓵᓄᑦ 
ᐊᐱᖅᓱᕋᕕᑦ. ᐃᑉᐸᒃᓵᓂ ᓯᑏᕝᕙᐅᑎᓪᓗᒍ, ᓯᑏᕝᕙ 
23 ᖃᓂᒋᔭᖓᓂᒃ, ᑕᐃᑯᖓ ᑕᒪᒃᑯᓂᖓ 
ᕿᒥᓪᕈᔨᐅᔪᓂᒃ ᐅᓗᕆᐊᓇᖅ, ᐃᓛᒃ ᑕᒪᒃᑯᓂᖓ 
ᐃᒡᓗᕐᔪᐊᓂᒃ ᐱᖁᑎᕐᔪᐊᓂᕐᓗ ᕿᒥᕐᕈᔨᐅᔪᓂᒃ, 
ᑕᒪᒃᑯᐊ ᓇᐸᑦᓯᐊᕋᓗᐊᕐᒪᖔᑕ ᓇᐅᒃᑯᓪᓗ 
ᐅᓗᕆᐊᓇᖅᑐᖃᕐᒪᖔᑕ 
ᐊᐅᓚᐅᑎᓕᕆᔨᐅᓂᕋᖅᑕᐅᕙᒃᑐᓂᒃ 
ᑕᐃᑯᓐᖓᖅᑐᖃᓚᐅᕐᒪᑦ ᕿᒥᕐᕈᔭᖅᑐᖅᖢᓂ ᑖᒃᑯᐊ 
ᖃᓄᖅ ᐅᓗᕆᐊᓇᕐᓂᖅᑕᖃᕐᒪᖔᑦ, ᖃᓄᕐᓗ 
ᐋᖅᑭᒍᓐᓇᕐᓂᖅᐸᑦ ᐋᖅᑭᒐᔭᕐᒪᖔᑦ. 
ᑕᐃᒪᓐᓇᐃᑦᑐᓕᕆᔨᒥᒃ ᑕᐃᑲᓃᑦᑐᖄᓪᓚᓚᐅᕐᒪᑦ. 
 

ᒫᓐᓇ ᑖᒃᑯᐊ ᖃᐅᔨᓂᕆᔭᖏᑦ ᕿᒥᕐᕈᓚᐅᕐᓗᑎᒍᑦ 
ᐋᖅᑭᒋᐊᕆᐊᓖᑦ ᐋᖅᑭᐊᓪᓚᒍᓐᓇᖅᑐᑦ 
ᐱᔭᕆᐊᑭᓐᓂᖏᑦ ᐱᓕᕆᐊᖑᒋᐊᕐᓂᐊᖅᑐᑦ ᐊᒻᒪ 
ᑕᐃᒃᑯᐊ ᐊᑯᓂᐅᓂᖅᓴᖅ ᐋᖅᑭᒋᐊᓖᑦᑕᐅᖅ 
ᐸᕐᓇᒋᐊᖃᕐᓂᐊᕐᒥᒐᑉᑎᒍ ᑕᐃᑯᖓ ᖃᓄᖅ 
ᐱᓕᕆᐊᖑᓇᔭᕐᒪᖔᑖ. ᑕᒪᓐᓇ 
ᓇᓗᓇᐃᑦᓯᐊᕐᓂᐊᖅᑐᖅ ᑖᓐᓇ ᑕᖅᑭᖅ ᐊᑐᖅᑕᕗᑦ 
ᐃᓱᓕᓚᐅᖅᑎᓐᓇᒍ. ᐋᖅᑭᐅᒪᓂᖅᓴᒥᒃ ᑭᐅᔾᔪᑎᒃᓴᒥᒃ 
ᓇᓗᓇᕈᓐᓃᕐᓂᐊᖅᑐᖅ ᑖᓐᓇ ᕿᒥᕐᕈᓚᐅᖅᑐᖅ 
ᑕᒪᑐᒥᖓ ᒫᓐᓇ ᐱᓕᕆᐊᖃᕐᒪᑦ ᖃᓄᖅᑑᕈᑎᒃᓴᒥᒃ. 
ᖃᓄᑭᐊᕐᖑᓇ ᐋᖅᑭᓐᓂᐊᖅᐸ ᑕᐅᓄᖓ 
ᑲᑕᑉᐸᓪᓕᐊᒍᓐᓃᖁᓗᒍ ᓄᓇᑉ ᐃᓗᐊᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᑦᓯᐊᖅᑕᒃᓴᕆᒐᓗᐊᖅᐸᕋ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 
(ᑐᓵᔨᑎᒍᑦ) ᒫᓐᓇ ᓄᓇᓕᖕᓄᑦ ᒐᕙᒪᓄᑦ 
ᐱᓕᕆᔨᐅᔪᓃᒃᓯᒪᒐᑦᑕ. ᑖᒃᑯᐊ ᐊᑭᑐᔫᑎᓄᑦ 
ᐱᖁᑎᓄᑦ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᑉᓗᑦᓯᐊᖅ. 
ᕼᐃᕗᓪᓕᖅᐹᒥᒃ ᐅᑯᐊ ᐱᖁᑎᑦ 
ᖃᓄᐃᓕᖓᓕ’ᒪᖔᑕ ᑐᑭᕼᐃᕼᐅᐊᖅᖢᒋᑦ. 
ᐊᕐᕕᐊᓂ ᓂᕆᐅᒋᔭᐅᖃᑦᑖᓕᖅᑐᖅ 
ᐅᖅᕼᐅᐊᓗᖃᕐᕕᒃ, ᐃᓛᒃ ᐅᖅᕼᐅᐊᓘᕼᐃᕖᑦ. 
ᐊᕐᕕᐊᓂ ᐅᖅᓱᐊᓗᖃᕐᕕᖏᑦ. ᐅᕙᓂ 
ᑎᑎᖅᑲᓕᐊᕆᔭᖓᓂᒃ ᒥᓂᔅᑕᐅᑉ 
ᐃᓚᒋᔭᐅᒐᓗᐊᕐᒪᑦ, ᑕᐃᒻᓇ ᐅᖅᓱᐊᓗᖃᕐᕕᒃ. 
ᐅᖃᖅᕼᐃᒪᖦᖢᓂᓗ ᐱᓕᕆᕝᕕᒻᒥ ᐱᓕᕆᐊᒃᓴᖅ 
ᐃᑲᔫᑎᒃᓴᖏᓐᓄᑦ ᐊᖏᖅᑕᐅᔪᒪᔾᔪᑏᑦ 
ᐱᔭᕇᖅᑕᐅᓯᒪᓕᖅᑐᕉᖅ. ᑕᐃᒪ ᑭᕼᐃᐊᓂ 
ᑕᑯᓐᖏ’ᓇᒪ ᑮᓇᐅᔭᖅᑑᑕᐅᓂᐊᖅᑐᓂᒃ. ᑖᓐᓇ 
ᖃᓄᐃᓕᖓᓕᕐᒪᖔᑦ ᑐᑭᕼᐃᕼᐅᐊᖅᖢᖓ 
ᕼᐃᕗᓪᓕᖅᐹᕆᑉᓗᒍ. ᒪ’ᓇ, ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊᖏᓛᒃ ᓄᓇᓖᑦ ᓄᓇᕗᒻᒥ 
ᐊᒥᓲᖕᒪᑕ ᐅᖅᓱᐊᓗᖃᕐᕕᖏᓪᓗ 
ᐊᒥᓱᐊᓘᓐᖏᑦᑑᒐᓗᐊᑦ ᐊᒥᓲᖕᒪᑕ. 
ᐋᖅᑭᒋᐊᕆᐊᖃᖅᑐᑦ ᒪᓕᒐᖏᑦ ᐅᖅᓱᐊᓗᖃᕐᕖᑦ 
ᒥᒃᓵᓄᑦ. ᐅᖅᓱᐊᓗᒃ ᓱᓇᓗᒃᑖᑦ ᒪᓕᒐᖏᑦ 
ᐃᒪᓐᓇᐃᑦᑐᓂᒃ ᐅᖅᓱᐊᓗᖃᕐᕕᒃ ᐃᒪᓐᓇᓂᒃ 
ᑯᕝᕕᕕᖃᕐᓂᐊᖅᐳᕐᓘᓐᓃᑦ ᒪᑯᓂᖓ, 
ᐋᖅᑭᐅᒪᔪᖅᑕᖃᓲᖑᖕᒪᑦ ᑖᒃᑯᐊ 
ᐊᖑᒻᒪᑎᒋᐊᕈᑎᒃᓴᖏᓐᓂᒃ ᒫᓐᓇ 
ᑮᓇᐅᔭᓂᒃᑕᐅᓯᒪᖕᒪᑦ. ᑖᒃᑯᐊ ᖁᓕᓂᒃ 
ᐅᖅᓱᐊᓗᖃᕐᕕᖕᓂᒃ ᓄᑖᓐᖑᕆᐊᕐᓂᖅᑕᖃᖅᓯᒪᖕᒪᑦ 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᑖᓐᓇ ᐊᕐᕕᐊᑦ ᐊᑕᖃᓯᐅᑎᕝᕕᖏᑦ. ᑖᒃᑯᐊ 
ᒫᓐᓇ ᐱᓕᕆᐊᖑᕙᓪᓕᐊᓕᖅᑐᑦ 
ᓄᑖᓐᖑᖅᐸᓪᓕᓂᖏᑦ ᐆᒃᑑᑎᒋᓗᒍ ᐊᕐᕕᐊᑦ, 
ᖃᒪᓂ’ᑐᐊᖅ, ᐃᖃᓗᒃᑑᑦᓯᐊᖅ, ᐃᒡᓗᓕᒑᕐᔪᒃ, 
ᓴᓪᓖᑦ, ᐅᖅᓱᖅᑑᖅ, ᑲᖏᖅᖠᓂᖅ, ᓴᓂᑭᓗᐊᖅ 
ᐊᒻᒪ ᑎᑭᕋᕐᔪᐊᖅ. ᑖᒃᑯᐊ 
ᐋᖅᑭᒋᐊᕐᓂᕆᔭᕆᐊᖃᖅᑕᖏᑦ ᑕᐃᒪ 
ᐱᐊᓂᒃᓴᔭᐅᕙᓪᓕᐊᓂᐊᕐᒪᑕ 
ᐱᐊᓂᒃᑕᐅᔪᒥᓇᖅᖢᑎᒡᓗ 2021-ᖑᓕᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑐᑭᓯᑎᑦᑎᒃᑲᓐᓂᕈᒪᔪᖓ ᑐᑭᓯᓇᓱᒃᑲᓗᐊᕋᒪ ᑖᒃᑯᐊ 
ᐃᒡᓗᑦ ᓄᑖᕐᒥᒃ ᐅᖅᓱᕐᓗ ᐃᒻᒪᖄ ᑐᓯᐅᒪᒐᒪ ᐃᒻᒪᖄ 
ᑕᒫᓂ ᐸᕐᓇᒍᑕᐅᓯᒪᓕᖅᐹ ᓄᑖᕐᒥᒃ 
ᐅᖅᓱᑖᕐᕕᒃᓴᓂᒃ? ᖁᔭᓐᓇᒦᒃ ᑐᓴᖅᑎᑦᓯᔪᓐᓇᕐᒪᑦ 
ᑕᒪᒃᑯᐊ ᒫᓐᓇᐅᔪᓄᑦ ᐊᑐᖅᑕᐅᔪᓂᒃ. ᑭᓯᐊᓂ 
ᓄᑖᕐᒧᑦ ᐱᐊᓂᒃᑕᐅᓯᒪᓂᕋᖅᑲᐅᖕᒪᒍ ᑖᒃᑯᐊ 
ᐅᖅᓱᖅᑕᕐᕖᑦ ᓴᓇᔭᐅᓕᓵᕐᒥᖕᒪᑕ. ᑕᐃᒪᓕ 
ᑐᑭᓯᓇᓱᑐᐃᓐᓇᕋᒪ ᑐᓴᕋᓱᐊᒃᑲᓐᓂᕋᒪ ᖃᓄᕐᓕ 
ᖃᑯᒍᓕ ᑕᒪᓐᓇ ᐱᒻᒪᕆᓕᓂᖓ ᐊᑭᑐᔫᑎᓄᑦ 
ᖃᖓᓕ ᑕᑯᒐᔭᖅᐸᕗᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕗᖓ ᐃᒻᒪᖃ 
ᑖᑦᓱᐅᒪᑉ ᐊᒻᒪᓗ ᒪᒥᐊᓇᐅᒐᓗᐊᖅ 
ᑐᑭᓯᓂᕐᓗᖅᑲᐅᒐᒃᑭᑦ ᑐᑭᓯᓇᓗᖅᑲᐅᒑ ᐊᐱᖅᑯᑏᑦ. 
ᐄ, ᑐᑭᓯᐅᒪᔪᖓ ᑕᒪᒃᑯᐊ 
ᐱᐊᓂᒃᑕᐅᓯᒪᓂᕋᖅᑕᐅᔪᑦ. ᒫᓐᓇᐅᔪᕐᓗ 
ᐸᕐᓇᒃᑐᐃᓯᒪᔪᒍᑦ ᐊᒻᒪᓗ ᑐᓴᖅᑎᑦᑎᒍᒪᓂᐊᖅᑐᒍᑦ 
ᐃᓕᔅᓯᓐᓄᑦ ᑖᒃᑯᓂᖓ. ᒫᓐᓇ ᖃᓄᖅ ᖃᑯᒍ 
ᐱᒋᐊᕐᓂᐊᕐᒪᑦ ᓯᕗᒻᒧᒑᖓᑦ 
ᖃᐅᔨᒪᓐᖏᔮᓐᖏᓐᓇᒃᑭᑦ, ᑭᓯᐊᓂ ᑐᓴᑐᐊᕈᒪ, ᐄ, 
ᐃᒻᒪᖄ ᑖᒃᑯᐊ ᑐᓴᖅᑎᑕᐅᓛᖅᑐᑦ ᑖᒃᑯᐊ

 ᒥᔅᑕ ᒪᐃᓐᒧᑦ ᑐᓴᖅᑎᑕᐅᓛᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᖃᕐᒥᒐᒪᑦᑕᐅᖅ ᑖᔅᓱᒧᖓ ᐸᕐᓇᐅᑎᒥ 
ᒥᓂᔅᑕ ᓯᑏᕝᕙ 12-ᖑᑎᓪᓗᒍ ᑎᑎᕋᓚᐅᖅᑕᖓᓂ. 
ᑖᔅᓱᒪᑉ ᐸᕐᓇᐅᑎᖅ ᓄᑖᖅ ᐱᓕᕆᐊᓄᑦ 
ᐱᖃᓯᐅᔾᔨᕗᑦ ᑲᖏᖅᖠᓂᕐᒥ ᑎᖕᒥᓲᖃᕐᕕᖓ 
ᐅᐃᒍᕆᐊᖅᑕᐅᓂᖓᓄᑦ ᐊᒻᒪᓗ ᐃᒥᕐᒥ 
ᑲᒪᒋᔭᖃᕐᓂᕐᒧᑦ ᐸᕐᓇᐅᑎᐅᔪᓂᒃ.  
 
ᑕᕝᕙᓂ ᑎᖕᒥᓲᖃᕐᕕᖓᓂᒃ ᐅᐃᒍᕆᐊᖅᑕᐅᓂᖓᓂ 
ᑲᖏᖅᖠᓂᕐᒥ, ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ 
ᓱᒻᒪᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᑮᓇᐅᔭᖃᖅᑎᑦᑎᕙᑦ ᐸᕐᓇᐅᑎᓄᑦ ᑖᔅᓱᒧᖓ 
ᐱᓕᕆᐊᖑᔪᒧᑦ ᑭᓯᐊᓂ ᐱᕙᓪᓕᐊᔪᓕᕆᔨᒃᑯᑦ 
ᐊᖏᕐᕋᔪᓕᕆᔨᒃᑯᓪᓗ ᑮᓇᐅᔭᖃᖅᑎᑦᑎᒻᒥᔪᑦᑕᐅᖅ 
$1.625 ᒥᓕᐊᓐ ᑖᔅᓱᒧᖓ ᐱᓕᕆᐊᖑᔪᒧᑦ. ᑕᒪᓐᓇ 
ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᑐᒡᓕᕆᔭᕋ 
ᑭᐅᔪᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅ ᕼᐆᕆ. 
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᔪᓐᓇᕋᕕᑦ. ᑖᓐᓇ 75 ᐳᓴᖓ 
ᑮᓇᐅᔭᖅ ᒥᕝᕕᖕᒧᑦ ᑕᐃᑯᖓ ᑲᖏᖅᖠᓂᕐᒧᑦ 
ᐅᐃᒍᕆᐊᖅᑕᐅᓂᖓᓄᑦ ᐅᕙᓐᖔᖅᑯ ᑲᓇᑕᒥ 
ᑕᐅᖅᓰᓂᕐᒧᑦ ᑮᓇᐅᔭᖃᕐᕕᖓ ᐊᒻᒪᓗ ᑲᒪᒋᔭᐅᕗᖅ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐆᓕ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᑐᓴᖅᑎᑦᑐᓐᓇᕋᕕᑦ. ᑕᐃᒪᓕ ᐊᔾᔨᑦᑖᕆᕙᐅᒃ 
ᑖᔅᓱᒪᐅᑉ ᐱᔭᒃᓴᕆᔪᒪᔭᓯ ᒪᕐᕈᐃᑕᕐᓗᑕ 
ᑮᓇᐅᔭᖅᑖᖅᑎᑕᐅᓯᒪᓕᖅᐹ ᐃᒪᓐᓇᓂ ᒥᓕᐊᓐᓂᒃ 
ᑐᓂᔭᐅᓯᒪᕚ ᐊᒻᒪᓗ ᒥᕝᕕᒻᒧᑦ ᑖᓐᓇ 
ᑎᒻᒥᓲᖃᕐᕕᒻᒧᑦ ᐅᐃᒍᔭᐅᓂᐊᖅᑐᒥᒃ ᐊᒻᒪᓗ ᑕᒪᒃᑯᐊ 
ᑮᓇᐅᔭᖃᖅᑎᑕᐅᓂᖏᑦᑕᐅᖅ ᑕᕝᕗᖓ 
ᐱᕙᓪᓕᐊᔪᓕᕆᔨᒃᑯᓃᖔᖅᓯᒪᓂᐊᖅᑐᒥᒃ? ᑕᒪᒃᑯᐊ 
ᐅᖃᐅᓯᕆᕙᓪᓕᐊᓪᓗᒋᑦ ᑖᒃᑯᐊ ᐃᓛᒃᑯᑦ ᑮᓇᐅᔭᐃᑦ 
ᓵᕕᕝᕕᐅᕚᑦ ᐃᓛᒃᑯᑦ? ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᐅᕙᒍᑦ 
ᐱᓕᕆᔨᐅᔪᒍᑦ ᑖᒃᑯᐊ ᐸᕐᓇᐅᑎᒋᒐᑦᑎᒍᑦ ᐊᒻᒪᓗ 
ᒥᔅ ᕼᐆᓕᖃᐃ ᑭᐅᔪᓐᓇᖅᐹᖃᐃ 
ᑐᑭᓕᐅᒃᑲᓐᓂᕈᓐᓇᖅᑐᓂᐅᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 
ᕼᐆᕆ.  
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ 
ᐊᐱᖅᑯᑎᖏᑦ ᖃᓄᖅ ᒪᕐᕈᐃᖑᒻᒪᑎᖏᒃᑯᐊ 
ᑮᓇᐅᔮᒃ. ᓯᕗᕐᖓᓂ ᐸᕐᓇᐅᑏᑦ ᑕᐃᒃᑯᐊ 
ᒪᓕᒃᓯᒪᑐᐃᓐᓇᖅᑐᑦ ᖃᔅᓯᕌᕐᓂᐊᕐᒪᖔᖅ ᑖᓐᓇ 
ᐱᓕᕆᐊᖑᔪᒪᔪᖅ ᐊᑐᓂ ᐱᓕᕆᕝᕕᓐᓂᐅᒐᔭᖅᑐᑦ 
ᑕᐃᒃᑯᐊ ᑮᓇᐅᔭᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐆᕆ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 
ᐸᕐᓇᐃᓂᕐᒧᑦ ᑐᕌᖓᔪᖅ ᐊᑭᑐᖕᒪᑦ ᐊᒻᒪᓗ 
ᑐᑭᓯᐅᒪᓂᕋ ᒪᓕᒃᖢᒍ 

ᓯᕗᕐᖓᓂ ᐸᕐᓇᐃᓂᕐᒧᑦ ᖃᐅᔨᓴᐅᑏᑦ ᑕᕝᕙᓃᑦᑐᑦ. 
ᑐᓴᐅᒪᔾᔪᑏᑦ ᑕᒪᒃᑯᐊ ᐊᑐᖅᑐᑦ ᐊᑐᐃᓐᓇᐅᓂᐊᕐᒪᑦ 
ᑖᓐᓇ ᐃᒡᓗ ᐱᓕᕆᐊᕆᔭᐅᔪᒪᔪᖅ 
ᒪᑭᑎᑕᐅᓚᐅᓐᖏᓐᓂᖓᓂᒃ. 
 
ᐊᒻᒪᓗ ᑕᒪᒃᑯᐊ ᐃᓕᓐᓂᐊᕐᕖᑦ ᐋᓐᓂᐊᕖᑦ 
ᐅᑕᖅᑭᕖᑦ ᓯᕗᕐᖓᓂ ᐸᕐᓇᐅᑎᑎᒍᑦ 
ᖃᐅᔨᓴᖅᑕᐅᖃᑦᑕᕆᐊᖃᖅᑐᑦ 
ᐱᒋᐊᖅᑕᐅᓚᐅᓐᖏᓐᓂᖏᓐᓂᒃ ᐊᒻᒪᓗ ᐅᑯᐊ 
ᐅᖃᐅᓯᕆᖅᑲᐅᔭᕗᑦ ᐅᓪᓗᒥ ᑕᐃᒃᑯᐊ ᖃᕋᓴᐅᔭᕐᒧᑦ 
ᐱᑐᒃᓯᒪᐅᑏᑦ. ᖃᓄᖅ ᐊᑯᓂᐅᑎᒋᔪᖅ ᑖᓐᓇ 
ᓄᖅᑲᖓᓚᐅᖅᐸ ᐸᕐᓇᐃᓂᒃᑰᖅᑎᓪᓗᒍ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖃ 
ᑐᖏᓕᕐᒪ ᑭᐅᑉᐸᐅᒃ ᐊᑲᐅᓂᖅᓴᐅᓂᐊᖅᑐᖅ 
ᐃᓗᓕᑯᓘᔭᖏᓐᓂᒃ ᖃᐅᔨᒪᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 
ᕼᐆᕆ.  
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᖢᒍ 
ᑖᓐᓇ ᐊᐱᖅᑯᑎᒋᖕᒪᒍ. ᑖᓐᓇ ᖃᕋᓴᐅᔭᐃᑦ 
ᐱᑐᒃᓯᒪᐅᑎᖏᑦ ᒪᓕᒐᓕᐅᖅᑎᐅᕕᖕᒧᑦ 
ᐊᖏᖅᑕᐅᓚᐅᖅᓯᒪᔪᑦ 6-ᓄᑦ $6 
ᒥᓕᐊᑐᓚᐅᖅᓯᒪᓪᓗᓂ ᐊᒻᒪ 2018-ᒥ ᐸᕐᓇᐃᓂᕐᒧᑦ 
ᑐᕌᖓᔪᑦ ᐱᔭᕇᖅᑕᐅᑲᓴᓚᐅᖅᑐᑦ $120 
ᒥᓕᐊᖑᓪᓗᑕᓗ ᑕᐃᔅᓱᒪᓂ ᓇᓕᖅᑯᑎᔅᓯᒪᔭᕗᑦ 
ᒪᓕᒃᖢᒋᑦ.  
 
ᑕᐃᒃᑯᐊ ᐸᐃᑉᐹᓃᓐᓂᖓ ᐊᓯᐊᒎᖓᓚᐅᖅᓯᒪᖕᒪᑦ 
ᓯᕗᕐᖓᓂ ᐸᕐᓇᐃᓂᕐᒧᑦ ᑕᐃᑲᓃᓚᐅᖅᖢᓂ 

ᐅᖃᐅᓯᕆᔭᐅᑲᑕᑐᐃᓐᓇᖅᖢᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᑖᓐᓇ ᑭᐅᔾᔪᑎᒋᔭᕐᓂ. ᑕᒪᒃᑯᐊᓕᒫᑦ ᐱᓕᕆᐊᖑᔪᑦ 
ᐃᓕᓐᓂᐊᕐᕖᑦ, ᐋᓐᓂᐊᕖᑦ, ᑕᕝᕙᓃᖕᒪᑕ 
ᐃᓐᓇᒃᑯᕕᓪᓗ ᓯᕗᕐᖓᓂ 
ᐸᕐᓇᐅᑎᑎᒎᖅᑕᐅᔭᕆᐊᓕᒃ 
ᓴᓇᔭᐅᓚᐅᓐᖏᓐᓂᖓᓂᒃ. ᑭᓯᐊᓂ ᐅᓇ 
ᖃᕋᓴᐅᔭᓂ ᐱᑐᒃᓯᒪᐅᑦ ᐅᖃᐅᓯᕆᑎᓪᓗᒍᑎᒍᑦ 
ᓱᑲᔪᐊᓗᖕᒥᒃ ᐱᒋᐊᖅᑕᐅᓯᒪᖕᒪᑦ ᖃᓄᑭᐊᖅ 
ᖃᓄᐃᑦᑐᓂᒃᑭᐊᖅ ᐱᕙᓪᓕᐊᔾᔪᓯᓂᒃ ᐊᑐᕐᓂᕋᒥᒃ.  
 
ᓄᓇᑦᑎᓐᓂ ᐱᓕᕆᔪᖃᕐᓂᖅᐸᑦ ᐃᓐᓇᒃᑯᕕᖕᒥ ᓲᕐᓗ 
ᐆᒃᑑᑎᒋᓗᒍ ᐊᒻᒪᓗ ᓯᕗᕐᖓᓂ ᐸᕐᓇᐅᑏᑦ 
ᐊᓪᓗᕈᒪᒍᒃᑭᑦ ᓴᓇᔭᐅᓯᑲᐅᑎᓗᓂ 
ᑕᐅᑦᑐᒋᓂᐊᖅᑕᖓᓗ. ᖃᓄᖅ 
ᐱᕙᓪᓕᐊᔾᔪᓯᖃᓲᖑᕙᑦ ᐱᓕᕆᐊᖑᔪᒪᔪᖅ ᓲᕐᓗ 
ᐊᓪᓗᐃᓗᓂ ᓴᓇᔭᐅᓯᑲᐅᑎᒋᔪᓐᓇᕐᒪᖔᖅ 
ᐊᑭᑐᔪᖅᑐᕈᑏᑦ ᑕᒪᒃᑯᐊ ᐸᕐᓇᐅᑏᑦ ᐱᔾᔪᑎᒋᓪᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕋᓱᑲᐃᓐᓇᕐᓚᖓᐃ. 
ᑖᓐᓇ ᖃᕋᓴᐅᔭᓄᑦ ᐱᑐᒃᓯᒪᐅᑎ ᐅᐊᔭᓕᐅᕐᓂᖅ 
ᐱᒋᐊᓚᐅᖅᓯᒪᔭᕗᑦ 75 ᐳᓴᓐᑎᓂᒃ 
ᑮᓇᐅᔭᖅᑖᕈᓐᓇᓚᐅᖅᓯᒪᒐᑦᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐊᒻᒪᓗ ᑕᐃᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᑦ 
ᓇᓗᓇᐃᖅᓯᒪᑦᑎᐊᓚᐅᖅᖢᑎᒃ ᑭᓱᓄᑦ 
ᐊᑐᕐᓂᐊᕐᒪᖔᑦ. ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ 
ᑮᓇᐅᔭᖃᖅᑎᑦᑎᓂᐊᕈᑎᒃ ᓇᓗᓇᐃᔭᑦᑎᐊᖅᓯᒪᔪᓄᑦ 
ᐊᑐᖅᑐᒃᓴᒫᓐᖑᖅᑎᑕᐅᖃᑦᑕᕐᒪᑕ.  
 

ᐊᒻᒪᓗ ᐅᑯᐊ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᔪᓐᓇᓐᖏᖦᖢᑎᒃ ᒪᑯᓄᖓ ᐊᓯᖏᓐᓄᑦ 
ᐃᒡᓗᕐᔪᐊᓄᓪᓘᓐᓃᑦ.  
ᐊᑐᐃᓐᓇᕈᖅᑎᑕᐅᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᒋᐊᖅᑎᓕᓚᐅᖅᓯᒪᔭᕗᑦ ᑕᒪᒃᑯᓂᖓ 
ᐅᖃᐅᓯᖃᖅᑐᕐᔪᐊᒻᒪᕆᐊᓘᓕᓚᐅᖅᓯᒪᖕᒪᑕ 
ᑕᐃᔅᓱᒪᓂ ᓄᓇᕗᓪᓗ ᐅᓪᓗᒥ ᑕᐃᒪᐃᑦᑐᓕᐅᖅᐸᑦ 
ᐱᐅᓂᖅᓴᐅᓂᕋᖅᑕᐅᓪᓗᓂ. ᑲᓇᑕᐅᑉ 
ᒐᕙᒪᒃᑯᖏᓪᓕ 75 ᐳᓴᒥᒃ ᑮᓇᐅᔭᓂᒃ 
ᐊᑐᐃᓐᓇᕈᖅᑎᑕᐅᓚᐅᖅᖢᓂ ᑕᐃᒪᐃᑦᑑᓂᖓᓄᑦ 
ᓱᑲᑦᑐᒥᒃ ᐱᒋᐊᖅᑎᑕᐅᓚᐅᖅᓯᒪᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᓂᕋ 
ᒪᓕᒃᖢᒍ ᑕᐃᒃᑯᐊ ᖃᕋᓴᐅᔭᓄᑦ ᐅᐊᔭᐃᑦ 
ᑲᓇᑕᒥᐅᑯᐊ ᐱᖁᑎᖅᔪᐊᓕᕆᓂᕐᒧᑦ 
ᐸᕐᓇᐅᑎᖏᖕᓂ ᐊᑐᖅᖢᑎᒃ ᐅᑯᐊ ᐸᐃᑉᐹᑦ 
ᐱᓯᒪᔭᒃᑲ ᐅᖃᖅᓯᒪᔪᑦ “ᐄ ᐊᑐᖅᑕᐅᔪᓐᓇᓚᐅᖅᑐᑦ 
ᐊᓯᖏᓐᓄᑦ ᓲᕐᓗ ᓂᕿᖃᑦᑎᐊᓂᕐᒧᑦ, 
ᐊᖅᑯᓯᐅᕐᓂᖅ, ᒪᑯᐊᓗ ᑐᓚᒃᑕᕐᕖᑦ, 
ᖃᕋᓴᐅᔭᓕᕆᓂᕐᓗ ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ.” ᐅᑯᐊ ᐸᐃᑉᐹᑦ 
ᐱᓯᒪᔭᒃᑲ ᑕᐃᒪᓐᓇ ᐅᖃᖅᓯᒪᖕᒪᑕ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑲᓇᑕᐅᑉ 
ᒐᕙᒪᒃᑯᖏᓐᓂᖔᖅᑐᑦ $151 ᒥᓕᐊᓐ ᐊᓯᖏᑦᑎᒍᑦ 
ᑮᓇᐅᔭᑎᒍᑦ ᑮᓇᐅᔭᖃᖅᑎᑕᐅᓚᐅᕐᒪᖔᑦ ᐊᖏᕈᑏᑦ 
ᐊᖅᑯᑎᒋᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 
ᓇᓗᓇᐃᖅᓯᒪᑦᑎᐊᖅᑐᑦ ᑭᓯᐊᓂ ᐊᓯᖏᓐᓂᒃ ᑭᓱᓄᑦ 
ᓇᓗᓇᐃᖅᓯᒪᑦᑎᐊᕐᒪᖔᖅ ᐱᓯᒪᓚᐅᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᒥᓂᔅᑕ ᓇᓗᓇᐃᖅᓯᖁᓪᓗᒍ ᐅᕙᓂ ᐅᖃᖅᓯᒪᖕᒪᑦ 
ᐸᐃᑉᐹᓂᒃ $152 ᒥᓕᐊᓐ ᑲᑎᓕᒫᖅᖢᒋᑦ 
ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᑦ ᐅᑭᐅᖅᑕᖅᑐᒧᑦ 
ᑐᕌᖓᔪᑦ. ᐊᒻᒪᓗ ᒫᓐᓇ ᑕᐃᒃᑯᐊ 
ᖃᕋᓴᐅᔭᓕᕆᓂᕐᒧᑦ $151 ᒥᓕᐊᓐ ᑮᓇᐅᔭᑦ. 
ᑕᐃᒃᑯᓄᖓ ᖃᕋᓴᐅᔭᓄᓇ ᐊᑐᖅᑐᓴᐅᖕᒪᑦ ᑕᐃᒪ 
$1 ᒥᓕᐊᓂᒃ ᐊᒥᐊᒃᑯᕗᑦ ᐊᓯᖏᓐᓄᑦ ᐊᑐᖅᑐᒃᓴᐃᑦ 
ᑖᒃᑯᓇᓐᖔᖅᑐᑦ. ᐄᓛᒃ ᑕᐃᒪᐃᑉᐹ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ 
ᑭᐅᔪᓐᓇᖅᑎᒃᑯᖕᓂ ᐃᓗᓕᑯᓘᔭᖏᓐᓂᒃ 
ᑭᐅᔪᓐᓇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᕼᐆᕆ.  
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 
ᑖᓐᓇ ᐊᐱᖅᑯᑎᒋᔭᖕᓂᒃ. ᑕᐃᒃᑯᐊ ᐊᓯᖏᑎᒎᖅᑐᑦ 
ᑮᓇᐅᔭᐃᑦ ᐄ, ᓱᓕᔪᖅ. $1 ᒥᓕᐊᓐ 
ᑕᕝᕙᓃᖦᖤᖅᐳᑦ ᐊᒻᒪᓗ ᐊᓯᖏᓐᓂᒃ 
ᑮᓇᐅᔭᖅᑕᖃᕐᒥᔪᖅ ᑮᓇᐅᔭᑦ 

ᐊᓯᖏᑦᑎᒎᖅᑐᓂᒃᑕᐅᖅ $6 ᒥᓕᐊᓐ ᑮᓇᐅᔭᑦ. 
$33.6 ᒥᓕᐊᓐ ᑮᓇᐅᔭᑦ.  
 
ᓯᕗᒧᐊᒃᐸᓪᓕᐊᑎᑕᐅᓕᓲᑦ ᑕᐃᒃᑯᐊ 
ᐱᓕᕆᐊᖑᓂᐊᖅᑐᑦ ᐅᐸᓗᖓᐃᔭᖅᑕᐅᓯᒪᕙᒌᖅᐸᑕ 
ᐊᒻᒪ ᓯᑏᕝᕙᒧᑦ ᑎᑭᖦᖢᒍ ᐊᒃᑑᕙᒧᑦ ᐊᕐᕌᓂ ᑕᒪᓐᓇ 
ᐅᐊᔭᓕᕆᓂᖅ ᐊᖏᖅᑕᐅᓚᐅᖅᓯᒪᔪᖅ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐆᕆ. ᒥᔅᑕ ᒪᐃᓐ. 
  
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᒪᐃᓕᒍᒪᖃᐃ ᑕᒪᓐᓇ ᐸᕐᓇᐃᓂᕐᒧᑦ 
ᐱᕙᓪᓕᐊᔾᔪᓰᑦ ᐊᑐᖅᑕᐅᓚᐅᖅᐸᑦ 
ᐱᐅᒋᓂᖅᓴᐅᓇᔭᖅᖢᒍ. ᑕᐃᒪᓐᓇ ᖁᑦᑎᖕᓂᓕᒃ ᐃ 
-ᖑᑎᑕᐅᓗᓂ ᐊᕐᕌᒍᒥ ᐊᑕᐅᓯᕐᒥᒃ $126 ᒥᓕᐊᓐ 
ᐊᒻᒪᓗ ᖁᑦᑎᖕᓂᓕᒃ ᐃ ᐊᕐᕌᒍᖅᑎᓪᓗᒍ $209 
ᒥᓕᐊᓐ. ᐊᑭᑐᔪᖅᑐᕈᑎᒃᓴᓄᑦ ᑕᒪᓐᓇ 
ᐱᕙᓪᓕᐊᔾᔪᓯᖏᓐᓂᒃ ᒪᓕᒍᓐᓃᕐᓂᕐᒪᑦ. 
ᑕᐃᒪᐃᑦᑐᒪᖃᑦᑕᓐᖏᓐᓇᑦᑕ ᓯᕗᕐᖓᓂ ᐸᕐᓇᐃᓂᖅ 
ᐊᑐᖅᑕᐅᖅᑲᐅᑎᓪᓗᒍ. ᑕᒪᓐᓇ ᓂᓪᓕᐅᑎᒋᔪᒪᓪᓗᒍ.  
 
ᐊᒻᒪᓗ ᑕᐃᒃᑯᐊ ᓄᓇᓯᐅᑎᒃᑯᕖᑦ ᒥᓂᔅᑕ ᑎᑎᕋᕋᒥᒃ 
ᐊᕐᕌᓂ ᐅᕙᑦᑎᓐᓄᑦ ᑲᑎᒪᔨᕋᓛᓄᑦ ᐊᒻᒪᓗ 
ᑐᓴᐅᒪᔾᔪᑎᓂᒃ ᐱᔪᒪᕝᕕᒋᓚᐅᖅᓯᒪᒐᑉᑎᒃᑯᑦ 
ᓄᓇᓯᐅᑎᒃᑯᕕᒃᓴᓂᒃ ᓴᓇᖃᑦᑕᕐᓂᐊᓚᐅᕐᒪᑕ 
ᓄᓇᕗᑦᒥ ᓄᓇᓕᓕᒫᓂᒃ ᑕᒪᓐᓇ 
ᐊᑲᐅᓐᖏᓕᐅᕈᑕᐅᖕᒪᑦ ᓄᓇᓯᐅᑎᒃᑯᕖᑦ 
ᓯᕗᕐᖓᓂᓗ ᐸᕐᓇᐃᔪᓐᓇᖏᖦᖢᑎᒃ 
ᓴᓇᒋᐊᕈᓐᓇᓐᖏᒻᒪᑕ.  
 
ᑕᕝᕙᓃᖦᖤᖅᐳᖅ ᓯᕗᕐᖓᓂ ᐸᕐᓇᐅᑏᑦ 
ᐃᓗᐊᓃᖃᑕᐅᖦᖤᖅᐳᖅ ᐄᑉᐳᕉᓪ 2020 ᑖᓐᓇ 
ᐱᔭᕇᕐᕕᒃᓴᖃᖅᖢᓂ ᐅᐸᓗᖓᐃᔭᖅᑕᐅᓂᖓ 

ᓄᓇᓯᐅᑎᒃᑯᕖᑦ. ᓇᓕᐊᖕᓅᖅᑐᒃᓴᐅᕙᓄᑯᐊ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓚᐅᓐᖏᓐᓂᓐᓂ 
ᒥᔅᑕ ᒪᐃᓐ ᐅᖃᐅᓯᖃᐃᓐᓇᕐᒪᑦ ᖁᑦᑎᓐᓂᓕᒃ “A”-
ᖑᓂᕋᖅᑕᐅᔪᒥᒃ. ᑕᐃᔅᓱᒪᖃᐃ ᑎᑎᖅᑲᑦ 
ᐊᔾᔨᖏᓐᓂᒃ ᐱᑎᑦᑐᓐᓇᖅᐱᖓ 
ᓇᓂᔪᓐᓇᓐᖏᓐᓇᒃᑯ. ᖃᓄᑭᐊᖅ ᑕᒻᒪᖅᓯᒪ 
ᓇᕿᑦᑕᑲᒻᒪᒃᓯᒪᔪᖃᕐᒪᖅᑲᐃ ᐊᔾᔨᖏᓐᓂᒃ 
ᐱᑎᑕᐅᔪᒪᓂᐊᖅᑐᖓ ᖃᐅᔨᒋᐊᕐᓂᐊᕋᒃᑯ.  
 
ᑕᐃᒃᑯᐊᓕ ᓄᓇᓯᐅᑎᒃᑯᕖᑦ ᐊᒻᒪᓗ Hᐋᒻᓚᒃᑯᓐᓂᒃ 
ᐅᖃᓪᓚᖃᑎᖃᓯᒋᐊᖅᖢᖓ ᐄ, ᓄᓇᓯᐅᑎᒃᑯᕕᖕᓂᒃ 
ᐱᔭᕆᐊᖃᖅᑐᒍᑦ. ᒪᑯᐊᓗ ᐅᖅᑰᓴᐅᑎᓖᑦ ᒪᑯᓄᖓ 
ᓄᓇᓯᐅᑎᒃᑯᕖᑦ ᐃᖏᕐᕋᔾᔪᑎ ᐊᐅᓚᐅᑎᓕᖕᓄᑦ. 
24-ᖑᓪᓗᑎᒃ ᓄᓇᓖᑦ ᐅᑯᐊ ᓯᕗᓪᓕᐅᔾᔭᐅᔪᒃᓴᑦ 
ᑐᖏᓕᕇᒃᑐᖅᓯᒪᔪᓂᒃ ᐋᖅᑭᒃᓱᐃᓯᒪᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑐᑭᓯᓇᖅᓯᑎᒋᐊᕐᓗᒍ ᐅᑯᐊ ᐱᓕᕆᕝᕕᓯ 2018-ᒥ 
ᓇᓴᐅᑎᖏᓐᓂᒃ ᕿᒥᕐᕈᓇᖅᑲᐅᔪᖓ, ᑕᐃᒃᑯᐊ 
ᓄᓇᓯᐅᑎᒃᑯᕖᑦ ᐱᓪᓗᒋᑦ ᒥᓂᔅᑕᖃᐃ ᑕᐃᒃᑯᓂᖓ 
ᓯᕗᓪᓕᐅᔾᔭᐅᓯᒪᔪᑦ ᑐᖏᓕᕇᒃᑐᑦ ᐊᔾᔨᖏᓐᓂᒃ 
ᐱᑎᑕᐅᔪᓐᓇᖅᐱᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᓚᐅᖅᑐᖓ 
ᒪᓕᒐᓕᐅᖅᑎᐅᖃᑎᓕᒫᓐᓄᑦ 
ᐃᓗᓕᑯᓘᔭᖃᐅᖅᖢᑎᒃ ᑕᒪᒃᑯᓂᖓ. 
ᐅᑕᖅᑭᑐᐃᓐᓇᖅᑐᖓ ᑕᐃᒃᑯᓂᖓ 
ᐱᔭᕇᖅᑕᐅᑐᐊᖅᐸᑦ 
ᐃᓄᒃᑎᑑᓕᖅᑎᑕᐅᓯᒪᓕᖅᐸᓪᓗ ᐊᒻᒪᓗ 
ᐱᓇᓱᐊᕈᓯᖅ ᐃᓱᓕᓚᐅᖏᓐᓂᖓᓂ ᐃᓕᔅᓯᓐᓄᑦ 
ᐊᑐᓐᓇᕈᖅᑎᓐᓂᐊᖅᐸᒃᑲ. ᐄ, ᑎᑎᖅᑲᓂᒃᑯᐊ 
ᒪᓕᒐᓕᐅᖅᑎᓕᒫᓄᑦ ᑐᕌᖅᑎᑕᒃᑲ 
ᐊᑐᐃᓐᓇᐅᓕᖅᐸᑕ ᐅᖃᐅᓰᑦ 
ᐃᓕᓴᕆᔭᐅᓯᒪᔪᖅᑎᑐᑦ ᑐᓂᐅᖅᑲᖅᑕᐅᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᒻᒪᖄ 
ᐅᓂᒃᑲᐅᓯᖃᕈᓐᓇᖅᐳᖅ ᓱᖕᒪᑦ ᑕᐃᒃᑯᐊ 
ᑎᑎᕋᖅᓯᒪᓂᕋᖅᑕᖏᑦ ᐃᓛᒃ, 
ᖃᐃᑕᐅᓯᒪᖏᒻᒪᖔᖏᑦ 
ᐊᑐᕈᒫᕐᓂᐊᖅᑐᓕᕆᑎᓪᓗᑕ. ᑕᐃᒫᒃ 
ᐱᐅᓯᖃᒡᒍᖅᑐᒍᑦ ᒪᑐᓯᒪᓗᑕ ᑐᒃᓯᕌᕆᔭᐅᔪᑦ 
ᑕᐃᒃᑯᐊ ᑲᑎᒪᔨᕋᓛᓄᑦ ᐊᑐᖅᑕᐅᖃᑦᑕᖅᑐᑦ, ᐃᓛᒃ 
ᐊᑐᖃᑦᑕᕋᑦᑎᒃᑯᑦ ᑕᒪᒃᑯᓂᖓ ᑮᓇᐅᔭᑦ 
ᐊᑐᕋᒫᕐᓂᐊᑐᓕᕆᓕᕌᖓᑦᑕ, ᖃᓄᐃᒻᒪᓂᒃᑯᐊ 
ᐱᓯᒪᓐᖏᓚᒍᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ 
ᐊᑐᐃᓐᓇᐅᖏᒻᒪᑦ ᑭᓯᐊᓂ ᑕᐃᓐᓇ ᑎᑎᖅᑲᖅ 14-
ᓂᒃ ᒪᒃᐱᖅᑐᒐᖃᕐᒪᑦ ᐃᓗᓕᖃᐅᑯᓘᔭᖅᖢᓂ. 
ᑲᒪᔨᕋᓛᑦ ᐱᔪᒪᔭᖏᑦ ᐅᓄᖅᑑᓚᐅᕐᒪᑕ. 
ᐊᑐᐃᓐᓇᐅᓕᖅᑐᖅ ᐊᑎᓕᐅᑐᐃᓐᓇᕆᐊᖃᓕᖅᑕᕋ 
ᑭᓯᐊᓂ ᐃᓄᒃᑎᑑᓕᖅᓯᒪᔪᑦᑕᐅᖅ 

ᐱᔭᕆᐊᖃᕋᑦᑎᒃᑯᑦ 
ᐃᓕᔅᓯᓄᐊᖅᑕᐅᓚᐅᓐᖏᓐᓂᖏᓐᓂᒃ. ᒪᒥᐊᓇᖅ, 
ᒪᒥᐊᓇᖅ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᓯᒪᓐᖏᒻᒪᑕ 
ᐃᓄᒃᑎᑑᓕᖅᓯᒪᓐᖏᑦᑐᓂᒃ ᑐᓂᓯᔾᔮᖏᓐᓇᑦᑕ. 
ᒪᒥᐊᑦᑐᖓ ᐱᔮᖅᑰᕐᒨᓐᖏᑦᑐᕐᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ 
ᑲᓇᑕᒥᐅᑕᐅᖃᑎᑦᑎᐊᕚᓘᖕᒪᑦ ᐊᒻᒪᓗ ᒪᒥᐊᖦᖢᖓ 
ᐅᓄᓗᐊᖅᑐᐊᓗᖕᓂᒃ ᑐᓴᐅᒪᔾᔪᑎᓂᒃ ᑐᒃᓯᕋᖃᑦᑕᕋᒪ. 
ᒪᒥᐊᓈᓗᒃ.  
 
ᑎᑭᕋᕐᔪᐊᖅ ᑕᐃᓐᓇ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᓴᓇᕝᕕᐊ ᑖᓐᓇ ᐊᑕᐅᓯᐊᕐᓇᒍ 
ᐅᖃᐅᓯᕆᖃᑦᑕᖅᓯᒪᒐᒃᑯ ᐊᔾᔨᓐᖑᐊᓂᒡᓗ 
ᓴᖅᑭᑦᑎᕙᒃᖢᖓ. ᖁᔭᓐᓇᒦᖅᖢᒍᓗ ᑖᓐᓇ 
ᒥᓂᔅᑕᕆᔭᐅᔪᖅ ᑎᑎᕋᐅᓯᕆᔪᓐᓇᓚᐅᕐᒪᒍᑦ ᐊᐅᔭᖅ, 
ᖃᓄᐃᓕᖓᓕᕐᒪᖔᑦ ᑐᑭᓯᑎᑕᐅᔪᒪᔪᖓ ᑕᐃᓐᓇ 
ᓄᓇᓕᖕᓂ ᐱᔨᑦᑎᖅᑎᓪᓗ ᓴᓇᕕᐊ 
ᐊᓯᔾᔨᖅᑕᐅᔭᕆᐊᖃᓕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᐱᓕᕆᕝᕕᒃᓴᐅᑉ ᒥᒃᓵᓄᑦ ᒫᓐᓇ ᕼᐋᒻᓚᒃᑯᑦ 
ᐱᓕᕆᖃᑎᒋᔭᕗᑦ ᐅᖃᖃᑎᒋᔭᕗᑦ ᑕᐃᒻᓇ ᓄᓇ 
ᓄᓇᒋᔭᖓ, ᓄᓇᒋᓂᐊᖅᑕᖓ ᑖᑉᓱᒪᐅᑉ 
ᐱᓕᕆᕝᕕᐅᑉ ᐃᓂᓪᓚᓚᐅᕐᓗᑎᒍᑦ 
ᐊᑐᖅᑐᐊᓕᓚᐅᕐᓗᑎᒍᑦ ᐱᓕᕆᐊᖃᕐᓂᐊᖅᑐᒍᑦ 
ᓇᑉᐸᐃᓂᕐᒥᒃ ᓄᑖᒥᒃ ᑕᐃᑲᓂ ᐱᓕᕆᕝᕕᒃᓴᒥᒃ 
ᓄᓇᖁᑖ ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 

ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. ᑕᐃᓐᓇ 
ᕼᐊᓇᔭᐅᖅᑳᖅᑎ’ᓇᒍ 
ᐸᕐᓇᒍᑎᒋᔭᐅᖃᑦᑖᓚᐅᕐᓗᓂᓘᕝᕙ 
ᐱᓕᕆᐊᖑᑦᑐᐊᓕᑕᐃᓐᓂᐊᖅᐸ ᐅᕝᕙᓘᓐᓃᑦ 
ᐃᑭᐊᖅᑭᔾᔪᑏᑦ ᓄᑭᓪᓚᐅᑎᖏᑎᑐᑦ 
ᑐᐊᕕᐊᕆᔭᐅᓗᓂ ᕼᐊᓇᔭᐅᔫᓪᓗᐊᕈᒫᖅᐸ? 
ᑐᑭᕼᐃᕼᐅᐊᖅᖢᖓ. ᓄᓇ ᐱᓯᒪᓕᖅᐸᔾᔪᒃ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᖃᑯᒍ 
ᕼᐊᓇᒋᐊᖅᑑᓪᓗᐊᕋᔭᕐᒪᖔᑖ ᑕᒪᑯᒥᖓ? ᒪ’ᓇ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᔭᐅᓂᐊᖅᑐᖅ 
ᐱᔭᕇᖅᓯᓂᐊᖅᑐᑦ.  
 
ᐃᓯᒃᕙᐅᑖᖅ, ᑐᐊᕕᐊᕆᓇᓱᒃᑕᕋᓗᐊᕗᑦ 
ᐊᖏᔫᓗᐊᕐᓂᕐᒥᓄᑦ ᑕᐃᒪᓐᓇ 
ᓇᑉᐸᖅᑎᕆᒋᐊᕈᓐᓇᕋᔭᓐᖑᕋᓗᐊᖅᑐᒍᑦ 
ᐊᐅᔭᐅᓂᐊᖅᑐᒥᒃ. ᑭᓯᐊᓂ ᐊᐅᔭᐅᓂᐊᓐᖏᑉᐸᑦ 
ᑭᖑᓪᓕᕐᒥᒃ ᐊᐅᔭᐅᒃᑲᓐᓂᓕᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ, ᓂᕆᐅᒋᑦᑎᐊᖅᐸᕋ 
(ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᐅᑉ ᒐᕙᒪᒃᑯᓐᓄᑦ 
ᐱᒋᔭᐅᔫᔭᖏᑦᑎᐊᕐᒪᑦ. ᐅᕙᑦᓯᐊ 
ᒪᓕᒐᓕᐅᖅᑎᐅᖃᑎᒐ ᐊᐱᖅᕼᐅᓚᐅᕐᒪᑦ 
ᐃᒥᓕᕆᓂᐅᑉ ᒥᒃᕼᐋᓄᑦ ᑕᕝᕙᓂ 
ᐃᓗᐊᓂᕼᐃᐅᖅᑐᓂᒃ $30 ᒥᓕᐊᓐ, ᑖᓐᓇ ᑕᑯᑉᓗᒍ 
ᑮᓇᐅᔭᖅ ᑐᒃᕼᐃᕋᖅᕼᐃᒪᔭᖓ. ᑕᒪᑦᓱᒪ 
ᐃᓗᐊᓃᑦᑐᑦ ᐃᒥᓕᕆᓂᕐᒧᑦ ᑐᕌᖓᓂᐊᖅᑐᑦ 
ᖃᑉᕼᐃ ᑖᓚᐅᓂᐊᕐᒪᖔᑕ ᖃᑉᕼᐃᑦ ᒥᓕᐊᓐ, 
ᑐᑭᕼᐃᑎᑕᐅᕼᐅᐊᖅᖢᖓ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᒃᑯᐊ ᑖᓐᓇ 
ᑎᑎᖅᑲᖅ ᐱᓂᐊᖅᑕᓯ ᐃᓗᐊᓃᑦᑑᒐᓗᐊᖅ 
ᐅᖃᒃᑲᓐᓂᕈᒪᑐᐃᓐᓇᑐᖓ ᐃᒪᓐᓇ, ᑖᒃᑯᐊ 
ᒪᓕᒃᖢᒋᑦ ᕿᒥᕐᕈᓂᕆᔭᕗᑦ ᓯᕗᓪᓕᕐᒥᒃ 
ᑮᓇᐅᔭᖅᑐᕐᓂᐅᔪᓐᓇᖅᑐᑦ $137 
ᒥᓕᐊᑐᕐᓂᐊᕈᒥᓇᖅᑐᑦ ᑕᒪᓐᓇ. 75 ᐳᓴᓐ ᑲᓇᑕᒥ, 
25 ᐳᓴᓐ ᓄᓇᕗᑦ ᒐᕙᒪᒃᑯᖏᓐᓂᒃ. ᑕᒪᓐᓇ 
ᓄᓇᑦᓯᐊᕙᖕᓄᑦ ᐃᒪᑦᓯᐊᕙᓕᕆᓂᖅ ᓄᓇᕘᑉ 
ᐃᓗᐊᓂ ᐊᔾᔨᒌᖏᑦᑐᓂᒃ ᐃᓗᓕᖃᕐᓂᐊᕐᒪᑦ ᓄᑖᓂᒃ 
ᐃᒪᑦᓯᐊᕙᓕᐅᕈᑎᓂᒃ ᐃᓕᐅᖅᑲᐃᓗᓂ ᐅᕝᕙᓘᓐᓃᑦ 
ᑕᐃᒃᑯᐊ ᒫᓐᓇ ᐊᑐᖅᑕᐅᔪᑦ ᓄᑖᖑᕆᐊᑕᐅᓗᑎᒃ 
ᐃᕐᕈᖅᑑᑎᖏᑦ ᐱᐅᓯᒋᐊᖅᑕᐅᓗᑎᒃ. ᑕᒪᒃᑯᓂᖓ 
ᐊᔾᔨᒌᖏᑦᑐᓂᒃ ᐃᓗᓕᖃᕐᓂᐊᖅᑐᖅ ᑖᑉᓱᒪᐅᑉ 
ᑮᓇᐅᔭᐅᑉ ᐊᑐᖅᑕᐅᓂᕆᔭᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᐊᐱᖅᑯᑎᒐ ᐅᑎᕐᕕᒋᓂᐊᕋᒃᑯ ᑖᓐᓇ 
ᐊᐅᔭᓕᐅᕐᓂᖅ ᐃᒪᐅᑉ ᐃᖅᑲᖓᒍᑦ. ᒐᕙᒪᒃᑯᑦ 
ᑕᑯᔪᒪᔭᑦ ᑖᓐᓇ 
ᑮᓇᐅᔭᖅᑐᓐᖏᓐᓂᖅᓴᐅᑎᓐᓇᓱᒡᓗᒍ ᑕᐃᒪ 
ᐃᒡᓗᓕᐅᕐᓂᐊᕈᒪ $126,000, ᒥᑭᔪᑯᓘᖕᒪᖃᐃ. 
ᐊᕐᕌᒍᒃᐸᑦ $209,000-ᕌᕐᓂᐊᓂᕋᖅᑕᐅᓕᕐᒥᓗᓂ. 
ᓇᖕᒥᓂᖅ ᐊᖏᕐᕋᖃᖅᑎᐅᓗᖓ 
ᐊᑭᓕᖅᑕᐅᔭᕆᐊᖃᕐᒪᑦ ᑖᓐᓇ, 
ᓄᖅᑲᖅᑎᑐᐃᓐᓇᕆᐊᖃᕋᒃᑯ ᐊᔾᔨᒋᓐᖏᑕᖓᓂᖅᑲᐃ 
ᐱᓕᕆᔪᓐᓇᖅᐳᖓ ᑖᓐᓇ ᑲᔪᓯᑎᓪᓗᒍ ᑖᓐᓇ 
ᑮᓇᐅᔭᖅᑐᓐᖏᓐᓂᖅᓴᐅᓗᓂ ᐅᕝᕙᓘᓐᓃᑦ 
ᓴᓂᕐᕙᒃᓯᒪᓚᐅᖅᖢᖓ ᓇᓕᒧᑐᐃᓐᓇᖅ. 
 
(ᑐᓵᔨᑎᒎᕈᓐᓃᖅᑐᖅ) 
ᖃᓄᖅᑑᕈᑎᒋᔭᐅᓂᐊᖏ’ᒪᖔᑦ ᑕᒪᓐᓇ 
ᖃᕆᑕᐅᔭᕐᒧᑦ ᕼᐊᕕᒐᐅᔭᖅ ᐊᓕᒎᔭᖅ, 
ᕼᐅᓇᓘᓐᓃᒃᑭᐊᖅ. ᖃᓄᖅᑑᕈᑕᐅᓂᐊᓐᖏ’ᒪᖔᑦ 
ᑮᓇᐅᔭᖅᑐᓐᖏᓐᓂᖅᕼᐊᒃᑯᑦ ᓇᐅᒃᑯᒃᑭᐊ 
ᕼᐊᓇᔭᐅᔫᓗᐊᕋᔭᓐᖏ’ᒪᖔᑦ ᑭᖑᓪᓕᖅᐹᕆᒃᖢᒍ? 
ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᑉᓱᒥᖓ ᐊᒻᒪᓗ ᖁᔭᓐᓇᒦᒃ ᒥᔅᑕ 
ᒪᐃᓐ ᐊᐱᕆᒐᕕᑦ ᑖᑉᓱᒥᖓ. ᐄ, ᑕᒪᓐᓇ ᐃᓛᒃ 
ᑕᒪᕐᒥᒃ ᑕᒪᒃᑯᐊ ᒐᕙᒪᒃᑯᓐᓄᑦ ᐱᓕᕆᐊᖑᔪᑦ 
ᓇᑉᐸᖅᑕᐅᔭᕆᐊᖃᖅᑐᓪᓗ ᐊᑭᑐᓂᖅᐹᒃᑯᑦ 
ᕿᓂᕋᓱᖃᑦᑕᓐᖏᓐᓇᑉᑎᒍᑦ 
ᖃᐅᔨᓴᐃᓐᓇᕐᓂᐊᖅᐳᒍᑦ ᑕᒪᓐᓇ ᓇᐅᒃᑯᑦ 
ᐊᑭᓗᓐᓂᖅᓴᒃᑯᑦ ᐱᓕᕆᐊᕆᔪᓐᓇᕐᒪᖔᑉᑎᒎᑦ 
ᑕᒪᓐᓇ ᕿᒥᕐᕈᐃᓐᓇᕐᓂᐊᖅᐸᕗᑦ. ᐃᒻᒪᖄ 
ᑎᒥᑕᖃᓕᑐᐃᓐᓇᕆᐊᓕᒃ ᑖᓐᓇ 
ᐊᖅᑯᓯᐅᕋᓱᓕᕈᑉᑎᒍᑦ ᐊᖅᑯᑎᒃᑰᖃᑕᐅᔪᒪᔪᒥᒃ.  
 
ᑕᒪᒃᑯᐊ ᓯᐅᑎᕗᑦ ᐅᒃᑯᐃᖓᓂᐊᖅᐸᕗᑦ ᓇᐅᒃᑯᑦ 
ᐊᑭᓗᖕᓂᖅᓴᒥᒃ ᐱᑕᖃᕈᓐᓇᖏᒻᒪᖔᑦ. ᐊᒡᓛᑦ 
ᐃᒻᒪᖄ, ᐱᐅᓂᖅᓴᒥᒃ 
ᓴᖅᑭᑦᑐᖄᓪᓚᑐᐃᓐᓇᕆᐊᖃᕐᒪᑦ. ᑕᒪᒃᑯᐊ 
ᕿᒥᕐᕈᐃᓐᓇᕐᓂᐊᖅᐸᒃᑲ 
ᖃᐅᔨᓴᐃᓐᓇᕐᓂᐊᖅᐸᕗᓪᓗ, ᐊᑭᓗᖕᓂᖅᓴᒃᑯᑦ 
ᐱᐅᓂᖅᓴᒃᑯᑦ ᖃᓄᖅ ᐱᓕᕆᐊᕆᔪᓐᓇᖅᐱᑎᒍᑦ. 
ᑖᓐᓇ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅ ᐊᑐᕐᓂᐊᖅᑕᖓ 
ᑕᒪᑐᒧᖓ ᐊᓯᐊᓄᑦ ᐊᑐᕈᓐᓇᕐᓂᖅᐸᑦ 
ᐊᑐᓐᖏᓐᓂᖅᓴᐅᔪᓐᓇᕈᑉᑎᒍᑦ ᑕᒡᕘᓇ, ᑕᒪᓐᓇ 
ᕿᓂᕐᓂᐊᖅᐸᕗᑦ ᐊᒻᒪ ᑐᓴᐅᒪᑏᓐᓇᕆᐊᕐᓂᐊᖅᐸᑉᓯ 
ᖃᓄᖅ ᑕᒪᓐᓇ ᓯᕗᒧᑉᐸᓪᓕᐊᓂᕆᔭᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᐊᑎᖁᑎᖃᕈᓐᓃᕋᒪ, (ᑐᓵᔨᑎᒍᑦ) ᓄᓇᓕᖕᓂ 
ᒐᕙᒪᒃᑯᓐᓂᑦ ᐱᔨᑦᑎᖅᑏᑦ, ᓄᓇᓕᖕᓂ ᒐᕙᒪᓖᑦ 
ᑖᒃᑯᐊ ᑲᑎᓐᓂᖓ $27,595,000. ᐊᖏᖅᐱᑖ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): J-4-ᒨᕐᓗᑕ. J-4, 
ᓇᐃᓈᖅᓯᒪᔪᑦ ᐅᖅᓱᐊᓗᓕᕆᔨᒃᑯᓐᓄᑦ. ᑲᑎᓐᓂᖓ 
$4,150,000 ᐊᑭᑐᔪᓄᑦ. ᐊᐱᖅᑯᑏᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᖅᓱᐊᓗᓕᕆᔨᒃᑯᓐᓄᓪᓕ, ᑲᖏᖅᖠᓂᕐᒥ 
ᐅᖅᓱᐊᓗᑭᒃᓴᓕᕐᒪᑕ 

ᐊᐅᔭᐅᓚᐅᖅᑐᖅ, ᖃᖓᑕᓲᖅᓯᐅᑦ ᐅᖅᓱᐊᓗᒃ. 
ᐃᓱᒪᑐᐃᓐᓇᖅᑐᖓ, ᑖᓐᓇᖃᐃ ᐱᔾᔪᑎᖃᓚᐅᖅᐹ 
ᐱᖁᑎᕐᔪᐊᓄᑦ ᓈᒻᒪᓐᖏᓐᓂᖏᓐᓄᑦ? 
ᐅᖅᓱᐊᓗᒃᑯᕕᑭᒃᓴᓗᐊᖅᐹᑦ? ᐱᓕᕆᔾᔪᑎᖏᑦ 
ᓱᕋᒃᓯᒪᓚᐅᖅᐹᑦ? ᖃᔅᓰᓪᓗ ᓄᓇᓖᑦ ᑕᐃᒪᐃᑦᑐᒥᒃ 
ᐅᖅᓱᐊᓗᑦᑕᖃᖅᐸᑦ ᖃᖓᑕᓲᖅᓯᐅᑎᓄᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. 
(ᑐᓵᔨᑎᒍᑦ) ᐅᓇ ᐋᖅᑭᒋᐊᖅᑐᖅ J-4-ᓚᕋᑖᕋᒪ. 
ᒪᒥᐊᓇᖅ J-5ᓚᓇᓱᕋᑖᕋᓗᐊᖅᑐᖓ. 
ᑎᑎᕋᖅᓯᒪᓂᐊᕐᒪᑦ J-5. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓱᒫᓘᑎᒋᔭᖓ 
ᒪᓕᒐᓕᐅᖅᑎᐅᖃᑎᒪ. ᑖᓐᓇ 
ᑐᓴᖅᑎᑦᑎᔾᔪᑕᐅᓚᐅᖅᑐᖅ ᐊᖅᑯᑎᓄᑦ 
ᐃᒪᓐᓇᐃᓕᓚᐅᕐᒪ ᐃᒃᓯᕙᐅᑖᖅ. ᐃᒫᖑᖅᑰᖅᑐᖅ, 
ᓄᓇᓕᓐᓄᐊᖅᑕᐅᓚᐅᖅᑑᒐᓗᐊᖅ ᐅᖅᓱᐊᓗᒃ, ᑖᓐᓇ 
ᒪᓕᒐᕐᓂᒃ ᒪᓕᑦᑎᐊᖅᓯᒪᔭᕆᐊᖃᕐᓂᖓ 
ᖃᖓᑕᓲᓄᑦ ᐅᖅᓴᖅᑕᐅᓚᐅᖏᓐᓂᖓᓂᒃ. ᑖᓐᓇᓗ 
ᖃᐅᔨᓴᕐᓂᖅ ᓄᓇᕗᒻᒥ ᑕᐃᒪᐃᓕᐅᖅᑐᐃᑦ 
ᖃᐅᔨᓴᕈᓐᓇᕐᒪᑕ.  
 
ᐅᓪᓗᒐᓵᔾᔫᓚᐅᕐᒪᑕ ᑖᓐᓇ ᖃᐅᔨᓴᐅᑕᐅᔭᖅᑐᕐᓗᓂ, 
ᑕᐃᑯᓐᖓᕐᓇᓵᓚᐅᖅᖢᓂᓗ. ᑭᓱᒧᑦ 
ᓯᓚᒨᔪᒃᓴᐅᔪᕕᓂᐅᒐᓗᐊᖅ, ᑭᓯᐊᓂ ᐃᒪᓐᓇ 
ᐅᖅᓱᐊᓗᑭᒃᓴᓚᐅᖏᑦᑑᒐᓗᐊᑦ, ᓲᖃᐃᖕᒪᓕ 
ᐱᔾᔪᑎᖃᓚᐅᖅᑐᕉᖅ. ᖃᐅᔨᓴᖅᑕᐅᔭᕆᐊᖃᓚᐅᕐᒪᑦ 
ᐸᐃᑉᐹᓕᕆᔾᔪᑎᕗᓪᓗ ᐊᖏᖅᑕᐅᓗᓂ 
ᖃᖓᑕᓲᒨᖅᑕᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒃᑲᓐᓂᕋᖃᐃ: 

ᓄᓇᓖᑦ ᖃᔅᓰᑦ ᖃᖓᑕᓲᖅᓯᐅᑎᓐᓂᒃ ᐅᖅᓱᐊᓗᓐᓂᒃ 
ᐊᑐᐃᓐᓇᖅᑕᖃᐅᖅᐸᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᔅᑕ 
ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᓕᓕᒫᖑᖅᑰᖅᑐᑦ 
ᖃᖓᑕᓲᖅᓯᐅᑎᓂᑦ ᐅᖅᓱᐊᓗᖃᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᑯᓱᖓᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒪᐃᖅᑰᖏᖕᒪᑦ. ᑐᑭᓯᐅᒪᔭᒃᑯᓘᓐᓃᑦ ᐊᕐᕕᐊᓂ 
ᑖᓐᓇ ᐅᖅᓱᐊᓗᖃᐅᑎᐅᓂᕋᖅᑕᕋ ᖃᖓᑕᓲᖅᓯᐅᑎ 
ᒫᓐᓇ ᐊᑐᐃᓐᓇᐅᓐᖏᒻᒪᑦ ᐊᕐᕕᐊᓂ. 
ᐅᖅᓱᐊᓗᖅᑕᐅᑎᑕᖃᕋᓂᓗ ᖃᖓᑕᓲᖅᓯᐅᑎᒥᒃ 
ᐅᖅᓱᐊᓗᑦᑕᖃᖅᑰᓐᖏᑦᑐᖅ, ᖃᐅᔨᒪᒐᒃᑯᓕ ᑕᒪᓐᓇ.  
ᖃᓄᕐᓕ ᖃᐅᔨᒪᕙᕋ? ᑕᐃᓐᓇ ᐊᖁᑎᓄᑦ 
ᑐᓴᖅᑎᔾᔪᑦ ᑰᔾᔪᐊᕌᓗᖕᒧᑦ 
ᐅᖅᓴᒋᐊᖅᑐᖃᑦᑕᓚᐅᖅᑐᑦ. ᐃᒻᒪᖄ 
ᐱᓕᕆᕝᕕᖓᑕᖃᐃ ᑐᑭᓯᓇᖅᓯᑎᒋᐊᑉᐸᑕ ᓇᓕᐊᑦ 
ᓄᓇᓖᑦ ᐱᑕᖃᖅᐸᑦ? ᐱᑕᖃᓐᖏᓚᕐᓗ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᔅᑕ 
ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑕᒻᒪᕐᓂᕋᒪ ᒪᒥᐊᓇᖅ. 
ᓄᓇᓕᓕᒫᑦ A-1-ᒥᑦ ᖃᖓᑕᓲᖅᓯᐅᑎᖃᓐᖏᑦᑐᑦ. 
ᑕᒪᒃᑯᐊ ᖃᖓᑕᓲᖅᓯᐅᑎᓂᑦ ᐅᖅᓱᐊᓗᑦᑕᐅᑦ. 
ᑐᑭᓯᐅᒪᔭᒃᑯᑦ, ᑐᑭᓯᔭᕋ ᐃᒃᓯᕙᐅᑖᖅ. ᐱᔪᓐᓇᕈᒪ 
ᐃᒃᓯᕙᐅᑖᖅ, ᑕᐃᒃᑯᐊᓗ ᐃᓗᓕᑯᓘᔭᖏᑦ 
ᖃᓄᐃᑦᑐᓪᓚᑦᑖᓂᒃ 

ᖃᓄᑎᒋᓪᓗ ᐅᖅᓱᐊᓗᒃᑕᖃᕐᒪᖔᑕ 
ᖃᖓᑕᔫᖅᓯᐅᑕᐅᒐᓗᐊᖅᐸᑦ 
ᐅᖅᓱᖃᐅᑎᓯᐅᑕᐅᒐᓗᐊᖅᐸᑦ 
ᒑᓯᐅᒐᓗᐊᖅᐸᓪᓘᓐᓃᑦ. ᑖᒃᑯᐊ 
ᒪᓕᒐᓕᐅᖅᑎᖃᑎᓐᓄᑦ ᖃᓄᐃᑦᑐᓂᒃ ᓄᓇᓖᑦ 
ᖃᓄᐃᑦᑐᓂᒃ ᐅᖅᓱᐊᓗᒃᑕᖃᕐᒪᑦ ᐱᓇᓱᐊᕈᓯᖅ 
ᓄᖑᓚᐅᓐᖏᑎᓪᓗᒍ. ᖁᔭᓐᓇᒦᒃ, ᐃᒃᓯᕙᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 
(ᑐᓵᔨᑎᒍᑦ) ᐊᑎᕈᑎᖃᕈᓐᓃᕋᒪ. ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐅᔭᕋᓐᓂᐊᖅᑐᖃᕐᒪᑦ ᓄᓘᔮᖕᓂ ᑕᑉᐱᑲᓂ 
ᓄᓇᑦᑎᓐᓂ. ᕿᑭᖅᑕᓃᒃᑯᓪᓗ ᐹᕕᓐᓛᓐ-ᑯᓪᓗ 
ᐊᖏᖃᑎᒌᓚᐅᕐᒪᑕ. ᐃᓄᐃᑦ ᐸᒡᕕᓴᒃᑕᐅᓂᖏᓐᓄᑦ 
ᐱᕚᓪᓕᕈᑎᒃᓴᓂᒃ ᓴᖅᑭᑦᑎᓚᐅᕐᒪᑕ. 
ᐊᖏᖃᑎᒌᓚᐅᕐᓂᕐᒪᑕ ᐊᕐᕌᒍᓖᑦ ᑕᒻᒪᖏᒃᑯᒪ 15-
ᓂᒃ ᐅᖓᑖᓄᑦ ᐅᖅᓱᖅᑖᕈᓐᓇᖅᓯᖁᓪᓗᒋᑦ 45-
ᒑᓚᒥᒃ ᑕᒫᓂ ᖃᓂᒋᔮᓂ ᐊᑎᖃᖃᑕᐅᔪᓕᒫᑦ 
ᓄᓇᑦᑎᓐᓂ. ᑕᐃᒪ ᑕᕝᕙᓂ ᐊᑭᑐᔫᑎᓂᒃ 
ᓴᓂᕐᕙᒃᑕᐅᓯᒪᔪᓂ ᑮᓇᐅᔭᓂᒃ ᓴᓇᔭᐅᔾᔪᑎᒃᓴᓂᒃ 
ᒑᓯᒧᑦ ᑐᖅᑯᖅᑕᐅᕕᒃᓴᐅᒐᔭᖅᑐᒥᒃ ᒫᓐᓇᓱᓕ 
ᐱᒋᐊᖅᓯᒪᓐᖏᑦᑐᖅ. ᑕᒻᒪᓐᖏᒃᑯᒪ, ᐊᕐᕌᓂ 
ᐊᖏᖃᑎᒌᒍᑕᐅᓚᐅᖅᓯᒪᓪᓗᓂ 
ᐱᒋᐊᕐᕕᒃᓴᐅᑎᖃᓚᐅᖅᑑᒐᓗᐊᖅ ᑕᒪᑐᒪᓂ ᐊᕐᕌᒍᒥ 
ᐊᑎᓕᐅᖅᑕᐅᑐᐊᕐᒪᓪᓗᑭᐊᕐᖏᓐᓇ 
ᐱᒋᐊᕐᕕᒃᓴᐅᑎᖃᓚᐅᖅᑑᒐᓗᐊᖅ ᐊᖏᖃᑎᒌᒍᑎ 
ᑕᐃᓐᓇ.  
 
ᑖᒃᑯᐊᖃᐃ ᑎᑎᕋᐅᓯᐊᖅᓯᒪᕙᑦ ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐹᕕᓐᓛᓐ-ᑯᓐᓂᒃ ᑕᒪᑐᒥᖓ 
ᐱᒋᐊᖅᑎᑦᑎᓂᐊᕐᒥᓂᒃ ᐅᖅᓱᖅᑖᖅᑎᑦᑎᓂᕐᒧᑦ 
ᐊᑎᖃᖃᑕᐅᔪᓂᒃ ᓄᓇᕘᖅᑖᕈᑎᓂᒃ ᓄᓇᑦᑎᓐᓂ 
ᑕᒪᑐᒥᖓ ᐸᕐᓇᖁᔨᓐᓂᕐᒪᖔᑕ ᐅᕝᕙᓘᓐᓃᑦ ᑖᒃᑯᐊ 
ᐅᖅᓱᖃᐅᑏᑦ ᓈᒻᒪᒃᑑᓪᓗᐊᕐᒪᖔᑕ ᑕᒪᒃᑯᓂᖓ 
ᓴᖅᑭᑦᑎᓇᓱᐊᓕᕐᓂᖅᐸᑕ ᒥᑦᑎᒪᑕᓕᖕᒥ. 
ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ. 
ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᔅᓱᒥᖓ 
ᐊᐱᖅᑯᑎᖃᕋᕕᑦ. ᑎᒍᐊᕆᔪᒪᒍᖕᒪ 
ᑎᒍᐊᕆᔪᓐᓇᖅᑕᕐᒪ ᐅᖅᓱᖅᑖᖃᑕᐅᖃᑦᑕᕐᓂᐊᕋᒪ. 
ᖁᕕᐊᓇᖅ ᑕᐃᒪᓐᓇ 
ᐊᖏᖃᑎᒌᒍᑎᓕᐅᓚᐅᕐᓂᕐᒪᑕ.  
 

ᒫᓐᓇᒧᑦ ᑖᒃᑯᐊ ᐅᖃᑎᒋᓯᒪᔭᕗᑦ ᑕᐃᒃᑯᐊ 
ᐅᔭᕋᓐᓂᐊᖅᑎᐅᔪᑦ ᑕᐃᑲᓂ ᓄᓇᖁᑎᓐᓂ ᑕᐃᒃᑯᐊ 
ᑐᓂᓯᓂᐊᕐᓂᕆᔭᖏᑦ ᑕᒪᑐᒥᖓ ᑐᓴᖅᓯᒪᓕᖅᖢᑎᒍ 
ᐅᖅᓱᑲᓪᓚᖕᒥᒃ ᐊᑐᐃᓐᓇᖅᑕᖃᕐᓂᐊᓕᕐᒪᑕ ᐃᓛᒃ 
ᓂᐅᕕᕈᓐᓇᖅᓯᓂᐊᓕᕐᒪᑕ ᑐᑭᓯᐅᒪᔭᒃᑲᓪᓕ 
ᐅᖃᖃᑎᒋᓯᒪᓪᓗᑎᒍ ᑕᐃᒃᑯᐊ ᒫᓐᓇ 
ᐃᓱᒪᒃᓴᖅᓯᐅᖅᓯᒪᔪᑦ ᐃᒻᒥᖕᓂᒃ ᓇᑉᐸᐃᔪᒪᓪᓗᑎᒃ 
ᐅᖅᓱᐊᓗᖃᕐᕕᖕᒥᒃ ᐊᒻᒪ ᐃᒻᒪᖄ ᐅᕙᒍᑦ 
ᑕᐃᑲᓐᖓᑦ ᐊᑐᕈᓐᓇᔭᕐᓂᑦᑎᓐᓂᒃ 
ᐅᖅᓱᐊᓗᖃᕐᕕᐊᑕ ᒥᒃᓵᓄᑦ. ᒫᓐᓇ ᑖᓐᓇ 
ᐅᖃᖃᑎᒌᓐᓂᕆᒐᑦᑎᒍ.  
 

ᐋᖅᑭᐅᒪᓪᓚᑦᑖᖅᑐᑯᓗᖕᒥᒃ ᐃᓗᐊᓂ ᒫᓐᓇ 
ᓴᖅᑭᑦᓯᔪᓐᓇᖏᒃᑲᓗᐊᖅᑐᖓ ᑭᓯᐊᓂ ᑕᒪᒃᑯᐊᑕᕝᕙ 
ᒫᓐᓇ ᐅᖃᐅᓯᕆ ᐅᖃᖃᑎᒌᒍᑎᒋᓯᒪᔭᕗᑦ ᖃᓄᖅ 
ᑕᒪᓐᓇ ᐃᒃᐱᖕᓇᕐᓂᖃᕐᓂᐊᕐᒪᖔᑦ ᐊᒻᒪ 
ᐃᒃᐱᖕᓇᕐᓂᐊᖅ 
ᐅᓗᕆᐊᓇᓐᖏᑦᑐᒦᑎᑦᑎᔪᓐᓇᕐᒪᖔᑦ ᓄᓇᓕᖕᓂᒃ 
ᐅᖅᓱᑲᓪᓚᖕᓂᒃ ᐊᑐᐃᓐᓇᐅᓕᕈᓐᓇᕐᓂᕆᔭᖏᑦ ᐊᒻᒪ 
ᐅᖅᓱᖃᕐᕕᒋᔭᖏᑦ ᒫᓐᓇ 
ᐊᒥᒐᕐᓂᐊᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᑕᐅᓖᒃ. 
ᓇᓗᓇᖅᑰᔨᓐᖏᑦᑐᖅ ᓲᖃᐃᒻᒪ ᐅᒥᐊᕐᔪᐊᓪᓗ 
ᐅᓯᑲᑦᑕᖅᑏᑦ ᐱᔭᕇᖅᓯᒪᓕᖅᖢᑎᒃ 
ᐅᑭᐊᒃᓵᓐᖑᖅᖢᓂᓗ ᓯᑯᕙᓪᓕᐊᓪᓗᓂᓗ ᑕᒪᓐᓇ 
ᐲᔭᐃᔾᔮᕈᓐᓇᖏᑦᑐᖅ ᑕᒪᑐᒪᓂ ᐊᕐᕌᒎᔪᒥᒃ. 
ᓲᖃᐃᒻᒪ ᑖᒃᑯᐊ ᐅᖅᓱᐊᓗᖃᐅᑏᑦ 
ᐃᓱᒪᒃᓴᖅᓯᐅᕈᑕᐅᖁᔭᐅᓯᒪᔪᑦ ᐃᓂᒃᓴᖃᕆᐊᖃᕐᒪᑕ 
ᑕᐃᓐᓇᓗ ᐅᖅᓱᐊᓗᖃᐅᑎᒋᔭᕗᑦ. ᒫᓐᓇ 
ᐃᓂᒃᓴᖃᕐᒪᖔᑦ ᐃᓂᒃᓴᖃᕈᓐᓇᕋᔭᕐᒪᖔᑦ ᑕᐃᒃᑯᐊ 
ᐅᖅᓱᐊᓗᖃᐅᑏᑦ ᒫᓐᓇ ᐊᑐᖅᑕᕗᑦ ᑐᓐᖓᕕᒋᓪᓗᒋᑦ 
ᓄᑖᒥᒃ ᓴᓇᔭᕆᐊᖃᓕᕋᔭᖅᐹᑦ ᓴᖅᑭᑦᑎᒐᔭᖅᐸᑕ 
ᑖᒃᑯᐊ ᐅᔭᕋᓐᓂᐊᖅᑏᑦ ᑕᐃᔅᓱᒧᖓ 
ᐅᖃᐅᓯᕆᕋᑖᖅᑕᑦᑎᓐᓄᑦ ᑐᕌᖓᔪᒥᒃ ᐅᕝᕙᓘᓐᓃᑦ 
ᒫᓐᓇ ᑕᐃᓐᓇ ᐅᖅᓱᐊᓗᖃᐅᑎᓄᑦ 
ᐅᖅᓱᐊᓗᖃᐅᓯᖃᕕᒃ ᓈᒻᒪᒃᐸ ᐃᓕᓯᔪᓐᓇᕐᓂᕐᒧᑦ 
ᐅᖅᓱᐊᖃᐅᑎᒃᑲᓐᓂᒃᓴᒥᒃ ᒑᓯᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᑕᒪᑐᒥᖓ ᐊᐱᖅᓱᕋᕕᑦ. 
ᒫᓐᓇ ᖃᐅᔨᒪᔭᑉᑎᒍᑦ ᕿᒥᕐᕈᓯᒪᔭᑉᑎᒍᓪᓗ ᑕᐃᑲᓂ 
ᐅᖅᓱᐃᑦ ᐅᖅᓱᑦ ᓄᓇᖁᑎᖕᓂ ᐊᒥᒐᕈᒥ 
ᐊᒥᒐᓕᒃᑳᓪᓚᔾᔮᓐᖏᑦᑐᑦ ᑖᒃᑯᐊ 
ᑐᓂᐅᖅᑲᖅᑕᐅᕙᓪᓕᐊᓂᖏᑦ ᖃᐅᔨᒪᔭᑦᑎᒍᓪᓗ. 
ᖃᐅᔨᓴᕐᓂᖅᐸᕗᑦ, ᕿᒥᕐᕈᓂᐊᖅᐸᕗᑦ ᐊᒻᒪ ᑕᐃᒃᑯᐊ 
ᐊᒥᒐᖅᓯᑳᓪᓚᖕᓂᐊᓕᕐᓂᖅᐸᑕ ᑕᒪᓐᓇ 
ᖃᐃᕙᓪᓕᐊᓕᖅᐸᑦ ᖃᐅᔨᓴᕐᓂᐊᖅᐳᒍᑦ ᖃᓄᖅ 
ᑕᒪᓐᓇ ᐋᖅᑭᒐᔭᕐᒪᖔᑦ. ᑕᐃᒪ ᐅᖃᖅᑲᐅᒐᒪ ᑖᑉᑯᐊ 
ᐅᔭᕋᒃᑕᕆᐊᑦ ᑕᐃᑲᓂ ᐱᓕᕆᓂᕆᔭᖓᓄᑦ 
ᐊᒃᑐᐊᓪᓚᕆᒃᑐᒍᕐ ᐱᓕᕆᖃᑎᒋᓂᐊᖅᐸᕗᑦ ᖃᓄᖅ 
ᑕᒪᓐᓇ ᐱᓕᕆᐊᖑᓇᔭᕐᒪᖔᑦ 
ᐊᖏᒡᓕᒋᐊᕆᐊᖃᕐᓂᐊᖅᐸ ᐅᖅᓱᐊᓗᖃᕐᕕᒋᔭᖓ 
ᒥᑦᑎᒪᑕᓕᖕᒥ, ᖃᓄᕐᓗ ᓇᓂᓗ ᑕᒪᓐᓇ 
ᓴᓇᔭᐅᔭᕆᐊᖃᕋᔭᕐᓂᕆᔭᖓ 
ᖃᐅᔨᓴᐃᓐᓇᕐᓂᐊᖅᐸᕗᑦ. ᐅᖅᓱᐊᓗᑭᒃᓴᖁᓇᒃ 
ᑕᐃᑲᓂ ᒥᑦᑎᑕᓕᖕᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᖃᒪᓂᖅ, ᐊᑕᐅᓯᐊᒃᑲᓐᓂᕐᓗᑎᑦ 
ᐊᐱᕆᑎᓐᓂᐊᕋᒃᑭᑦ ᐃᓵᒃᓯᒪᔪᖃᒃᑲᓐᓂᕐᒥᖕᒪᑦ 
ᐊᑕᐅᓯᕐᒥᒃ ᐊᐱᕆᒃᑲᓐᓂᕈᓐᓇᖅᑐᑎᑦ, ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇ ᐅᖅᓱᐊᓗᖃᐅᑎᒋᔭᖏᑦ ᓈᒻᒪᒃᐹᑦ? 
ᐅᖅᓱᐊᓗᖃᐅᑎᓕᖅᑕᐅᒃᑲᓐᓂᕈᓐᓇᖅᐱᑖ 
ᒑᓯᖃᕐᕕᖕᒥᒃ ᓄᓇᓕᖁᑎᓐᓂ. 
ᐊᑐᓕᖅᑎᑕᐅᓂᐊᕐᖓᑦ ᑖᓐᓇ ᒑᓯᒥᒃ 
ᑐᓂᐅᖅᑲᐃᓂᐅᓂᐊᖅᑐᒥᓂᖅ 
ᐊᖏᖃᑎᒌᒍᑕᐅᓯᒪᔪᖅ ᓄᓘᔮᓕᕆᔨᒃᑯᓐᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᓪᓗ. 
ᑖᓐᓇ ᒥᑦᑎᒪᑕᓕᒻᒥ ᐅᖅᓱᐊᓗᖃᐅᑎᖓ ᐊᖏᓂᖓ 
ᓈᒻᒪᑉᐹ? ᓈᒻᒪᑦᑐᒋᕕᓯᐅ ᐃᓂᖓ? ᓈᒻᒪᑦᑐᒋᕕᓯᐅ 
ᐅᖅᓱᐊᓗᖃᐅᒻᒥᒃ ᐃᓕᓯᕕᐅᒃᑲᓐᓂᕈᓐᓇᕐᓗᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᖃᒪᓂᖅ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ 

ᒫᓐᓇ ᑕᐃᒃᑯᐊ ᑐᓂᐅᖅᑲᖅᑕᐅᓂᐊᕐᖓᑕᐃᓛᒃ 
ᒑᓯᑖᕈᑎᔅᓴᐃᑦ ᐊᒻᒪ ᒑᓰᑦ ᐊᑐᐃᓐᓇᐅᔪᐃᑦ 
ᑕᑯᓐᓈᖅᑐᒋᑦ ᐊᒥᒐᖅᓯᓕᐊᕐᓂᑐᒋᖏᑕᕗᑦ 
ᒑᓯᖏᓐᓂᒃ. ᑕᐃᒪᓕ ᒑᓯᑖᒃᑲᓐᓂᕆᐊᖃᓕᕐᓂᖅᑲᑕ 
ᐅᖅᓱᑖᒃᑲᓐᓂᕆᐊᖃᓕᕐᓂᖅᑲᑕ 
ᐃᓂᑖᒃᑲᓐᓂᕆᐊᖃᓕᕐᓂᖅᑲᑕᓗ 
ᐅᖅᓱᐊᓗᖃᐅᑎᑖᒃᑲᓐᓂᕆᐊᖃᓕᕐᓂᖅᑲᑕ ᖃᓄᑎᒋ 
ᖃᐅᔨᓚᐅᕐᓗᑕ ᑭᓯᐊᓂ ᖃᓄᑎᒋ ᐊᖏᓂᖅᓴᒥᒃ 
ᐱᒋᐊᖃᕐᒪᖔᑕ ᐊᒻᒪᓗ ᒫᓐᓇ 
ᐅᖅᓱᐊᓗᖃᐅᑎᒋᔭᖏᑦ ᓈᒻᒪᒃᑲᔭᖅᑑᔮᕐᒪᖔᑕ 
ᖃᐅᔨᒋᐊᖅᑕᐅᒋᐊᖃᕋᔭᖅᑐᖅ. 
ᑕᐃᒪᐃᒋᐊᖃᑲᓪᓚᓐᓂᕈᑦᑕ ᐊᒥᒐᖅᓯᒋᐊᖅ 
ᐊᒥᒐᖅᓯᓕᑳᓪᓚᓐᓂᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᕿᓐᖑᖅ 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ ᐆᒥᖓ 
ᓇᐃᑦᑐᒥᒃ ᐊᐱᕆᒍᒪᓪᓗᖓ. ᐅᖅHᐅᖅ ᒐᕙᒪᒃᑯᓐᓂᒃ 
..ᔭᖅᑕᐅᑦᑕᕐᒪᑦ ᓄᓇᓕᓐᓄᑦ. ᓄᓇᓕᓐᓂᓗ 
ᑳᑦᑐᕌᑦᑐᖃᖅᖢᓂ ᓇᓕᐊᓐᓂᑭᐊᖅ. ᑖᓐᓇ ᐅᖅHᐅᖅ 
ᐆᓇᐃᑦᑐᒧᓪᓗ ᐆᓇᐃᓐᖏᑦᑐᒧᓪᓗ ᖃᕝᕙᖅᐸᒃᖢᓂ 
ᐊᒃᐸᖅᐸᒃᖢᓂᓗ ᖃᐅᔨᒪᒐᑦᑎᒍ. ᑖᑉHᐅᒪ ᑳᓐᑐᕌᒃᑐ 
ᓇᓗᓇᐃᖅᑐᕆᐊᖃᖃᑦᑕᖅᐹ ᑕᖅᑭᖅ ᓄᖑᑦᑕᕌᖓᑦ 
ᓄᓐᖑᐊᓂᓘᓐᓃᑦ ᐅᕝᕙᓘᓐᓃᑦ ᐱᒋᐊᓕHᐋᕐᓂᖓᓂ. 
ᑕᐃᒻᓇ ᓇᓗᓇᐃᖅᑑᑕᐅᔪᖅ ᐃᓛᓐᓂ 
ᓇᓛᒎᑦᑎᐊᖅᑐᒥᒃ ᐊᑐᖅᑐᐃᓐᓇᐅᖃᑦᑕᖏᒻᒪᑦ. 
ᑖᑉHᐅᒧᖓ ᑳᓐᑐᕌᒃᑎᖑᔪᒧᑦ ᑮᓇᐅᔭᖅ  
ᐲᖅᓯᔾᔪᑕᐅᔪᓐᓇᖅᑐᒃᓴᐅᖕᒪᑦ ᐃHᐅᒪᒋᓪᓗᒍ. ᑖᑉᑯᐊ 
ᐱᓕᕆᕝᕕᐅᔪᓪᓕᖃᐃ ᕿᓂᕆᐊᖅHᐃᒪᓐᖏᓚᑦ 
ᑕᐃᑉHᐅᒧᖓ ᐃᒡᓗᐊHᐃᔭᐅᔪᒃᓴᒥᒃ ᐅᖅᓱᒧᑦ 
ᓇᓗᓇᐃᖅᑑᑕᐅᔪᒃᓴᒥᒃ. ᐃᒻᒥᓂᒃ 
ᓇᓗᓇᐃᖅᓯᕙᓪᓕᐊᔪᓐᓇᖅᑎᓪᓗᒍ 
ᐃHᐅᒪᒋᔭᐅHᐃᒪᓇᔭᕐᓂᐊᖏᓚᖅ ᓯᕗᓂᒃᓴᒥ. 
ᐊᐱᕆᔪᒪᓪᓗᖓ ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᕿᓐᖑᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. 



ᐱᖓᑦᓯᖅ, ᐅᑐᐱᕆ 23, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᑉᑯᐊ ᐅᖅᓱᐃᑦ ᐊᑭᖏᑦ ᐋᖅᑭᒋᐊᕋᓱᖃᑦᑕᕋᑉᑎᒍ 
ᐊᕐᕌᒍᑕᒫᑦ ᐊᒻᒪ ᐊᔾᔨᒌᒃᑎᓐᓇᓱᒃᖢᑎᒍ ᓄᓇᓕᖕᓄᑦ 
ᐊᔾᔨᒌᓐᖏᓗᐊᖅᑎᑦᑕᐃᓕᑉᓗᑎᒍᓪᓗ ᓄᓇᓕᖕᓄᑦ. 
ᑕᒪᓐᓇ ᕿᒥᕐᕈᐃᓐᓇᖃᑦᑕᖅᑕᕗᑦ 
ᐋᖅᑭᒋᐊᕆᐊᖃᓕᕐᒥᑉᐸᑦ ᐅᕙᒍᑦ 
ᐋᖅᑭᒋᐊᕋᔭᖅᖢᑎᒍ. ᑕᒪᓐᓇ 
ᖃᐅᔨᒪᐃᓐᓇᕋᓱᖃᑦᑕᖅᑕᕗᑦ ᑖᒃᑯᐊ 
ᐊᑭᒋᓂᐊᖅᑕᖏᑦ ᐅᖅᓱᐃᑦ ᓄᓇᓕᖕᓂ ᑕᒪᐃᓐᓂ 
ᒐᕙᒪᒃᑯᓐᓄᑦ ᐋᖅᑭᒃᑕᐅᖃᑦᑕᕐᒪᑕ. 
ᕿᒥᕐᕈᐃᓐᓇᕐᓂᐊᖅᐳᒍᓪᓗ ᐱᐅᓂᖅᓴᒥᒃ 
ᐱᑕᖃᓕᕐᓂᖅᐸᑦ ᐋᖅᑭᒋᐊᕈᑎᒃᓴᒥᒃ ᐊᒻᒪ 
ᑐᓴᕈᒪᒋᕗᖓ ᐋᖅᑭᒋᐊᕈᑎᑕᖃᕋᔭᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᑕᐃᒫᖅᑮᑦ? ᐆᑮ ᐊᑎᖁᑎᖃᕈᓐᓃᕋᒪ (ᑐᓵᔨᑎᒍᑦ) 
ᑖᒃᑯᐊ ᐅᖅᓱᐊᓗᓕᕆᓂᕐᒧᑦ $4,150,000 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ. ᒪᑉᐱᕐᓚᕗᑦ J2-ᒧᑦ. 
ᑕᐃᒪᓖ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ $31,745.000 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᓕᐅᖅᑏ 
ᐱᔭᕇᕋᑦᑎᒍᑦ ᓄᓇᓕᓐᓂ ᒐᕙᒪᒃᑯᓐᓂᒃ 
ᐱᔨᑦᕋᖅᑎᒃᑯᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᓄᑖᖑᒐᒪ 
ᐃᒃᓯᕙᐅᑕᐅᓂᕐᒧᑦ. ᒥᓂᔅᑕ ᑯᓱᒐᖅ, ᒪᑐᓯᔾᔪᑎᓂᒃ 
ᐅᖃᐅᓯᒃᓴᖃᖅᑭᑦ?  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᑦᑕᐅᑦ 
ᐃᔅᓯᕙᐅᑕᐅᒐᕕᑦ ᐅᖃᖃᑎᒌᑦᑎᐊᑦᑐᐊᓘᑎᓪᓗᑕ. 
ᒪᒥᐊᒃᑲᓐᓂᕐᒥᔪᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑕᐃᓐᓇ ᑎᑎᖅᑲᖅ 
ᑎᑎᖅᑲᐃᑦ ᐊᑐᐃᓐᓇᐅᖅᑲᐅᖏᒻᒪᑕ ᐃᓕᔅᓯ 
ᓵᖓᓃᖅᑲᐅᖏᒻᒪᑕ, ᑭᓯᐊᓂ ᐊᑐᐃᓐᓇᐅᓛᖅᑐᐃᑦ 
ᐅᖃᐅᓯᒃᓯ ᓈᒻᒪᒋᔭᔅᓯᓐᓂᒃ ᐅᓪᓗᒥ ᐅᓪᓘᓐᓃᑦ 
ᒪᕐᕉᓐᓂᖅᑲᐃ ᓴᖅᑮᕈᓐᓇᓛᓕᖅᑐᑦ. 
ᐅᖃᐅᓯᕆᒍᓐᓇᑦᑎᐊᓛᖅᑕᒃᑲ ᐃᓕᔅᓯᓐᓄᑦ.  
 
ᐊᒻᒪ ᐊᓯᖏᑦᑕᐅᖅ ᑕᐃᒃᑯᐊ ᐊᖏᖅᓯᒪᔭᒃᑲ 
ᓴᖅᑭᓂᐊᕐᓂᕋᖅᓯᒪᔭᒃᑲ ᐱᒍᓐᓇᖅᓯᑐᐊᕈᒃᑭᑦ 
ᓴᖅᑭᓂᐊᖅᑕᒃᑲ. ᖁᔭᓐᓇᒦᒃ ᕿᓄᐃᓵᕈᓐᓇᑦᑎᐊᕋᔅᓯ. 
ᑕᐃᒃᑯᐊᓗᑦᑕᐅᖅ ᐃᖅᑲᓇᐃᔭᖅᑐᐃᑦ ᓄᓇᕘᒥ. 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᐃᖅᑲᓇᐃᔭᖅᑎᖏᑦ 
ᐃᖅᑲᓇᐃᔭᑦᑎᐊᖅᑐᕕᔾᔪᐊᕌᓘᖃᑦᑕᕐᖓᑕ 
ᐱᔭᕆᐊᑐᔪᐊᓘᒐᓗᐊᖅᑎᓪᓗᒋᑦ. 
 
>>ᐃᒡᓚᖅᑐᑦ 
 
ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᕐᔪᐊᕌᓗᒃ, ᒥᓂᔅᑕ ᑯᓱᒐᖅ. 
(ᑐᓵᔨᑎᒍᑦ) ᐃᖅᓱᖅᑏ, ᐅᖃᕆᐊᖅᑐᖅᓯᒪᔪᐃᑦ 
ᐊᓐᓂᑎᓚᐅᕐᒥᒃᑭᑦ, ᐊᓂᑎᓚᐅᕐᒥᒃᑭᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐱᒋᐊᖅᑎᑦᑎᒍᒪᔪᖓ ᑲᑎᒪᓂᖅ ᓄᖅᑲᖁᓕᖅᑐᒍ 
ᐱᕙᓪᓕᐊᓂᕆᓯᒪᔭᕗᒃ ᐅᓂᒃᑳᕆᔭᐅᖁᓕᖅᑕᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐱᖁᔨᕗᖔᑎᑕᖃᕐᒪᑦ ᐅᓂᒃᑳᖁᔨᓕᖅᑐᒥᒃ. 
ᐱᖁᔨᕗᖔᕈᑦ ᐊᐃᕙᐅᑎᒐᒃᓴᐅᖏᑦᑐᖅ. 
ᓈᒻᒪᓴᖅᑐᖅ ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑎ ᑲᔪᓯᕗᖅ. ᒫᓐᓇ 
ᓂᑯᕕᓐᖑᓱᓕᖅᑯᖓ ᐱᕙᓪᓕᐊᓯᒪᓂᕆᔭᓐᓂᒃ 
ᐅᓂᒃᑳᖃᖅᑎᓪᓗᓯ.  
 
ᐅᖃᖅᑎ: ᑲᑎᒪᔨᑐᐃᓐᓇᐃᑦ ᑲᑎᒪᓚᐅᖅᑎᓪᓗᒋᑦ. 

ᒪᓕᒐᓕᐅᖅᑎ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᖅ 30-ᒥᒃ ᓄᖅᑲᕈᒪᓕᖅᑐᑎᓪᓗ. ᐅᖃᖅᑏ, 
ᓅᑦᑎᒋᐊᖅᐳᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 
ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᐱᖁᔨᕗᖔᕈᒻᒥᒃ 
ᕼᐊᖅᑭᑦᓯᒪᔪᖃᕐᒪᑦ. ᑐᒡᓕᖅᓯᔪᖃᖅᐹ? 
ᕼᐃᕗᓕᐅᖅᑎ ᓴᕕᑲᑖᖅ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᕼᐃᕗᖅ.  
 
ᐱᖓᔪᒋᓕᖅᑖᓂᒃ ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ. 
ᐱᑕᖃᓐᖏᑦᑐᖅ. ᑲᔪᕼᐃᓗᑕ. 
ᑲᑎᒪᔾᔪᑎᒋᔭᐅᓚᐅᖅᑐᑦ ᐅᑉᓗᒥ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 
ᑲᑎᒪᓛᕐᒪᑕ ᖃᐅᑉᐸᑦ 9:00-ᒥ ᐅᓪᓛᒃᑯᑦ ᓇᓄᖅ 
ᑲᑎᒪᕕᐊᓂ. 
 
ᑲᑎᒪᔾᔪᑎᒃᓴᑦ ᐅᑐᐱᕆ 24-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐄ, ᑐᑭᕼᐃᓐᓇᑦᑎᐊᕐᓗᒍ, 
ᑲᑎᒪᔾᔪᑎᒃᓴᐃᑦ, ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 
ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᕿᑎᖅᑰᕈᕋᓱᓐᓂᖓᓂ, ᐅᑐᐱᕆ 24, 1:30-ᒧᐊᖅᐸᑦ 
ᐅᓐᓄᓴᒃᑯᑦ.  

ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 17:53ᒥ



 

 

 


